
ᐊᐃᑉᐱᖅ, ᐅᑐᐱᕆ 31, 2023 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266ᖃᕋᓴᐅᔭᑎᒍᑦ 

ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

1 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᐅᑐᐱᕆ 31, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᐊᖓᔪᖅᑳᖅ  ᔪᐃᓕ 

ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ 

ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ ᖁᐊᓴ, ᐃᓐᓇᖓᔪᖅ 

ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓂᖅ ᐱᒋᐊᖅᑐᖅ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑑᓂ ᐋᖁᐊᖅ): ᐅᑉᓗᒃᑯᑦ. ᑐᒃᓯᐊᕐᓗᑕ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲᓗ. ᑕᓚᕖᓴᒃᑯᓪᓗ ᑕᐅᑐᒃᑐᑦ, ᓈᓚᐅᑎᒃᑯᓪᓗ ᓈᓚᒃᑐᑦ. ᑐᙵᓱᒋᑦᑎ 

ᐊᑕᖏᕐᓗᓯ.  

 

(ᑐᓵᔨᑎᒍᑦ) ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 317 - 6(2): ᐊᖏᒡᓕᒋᐊᖅᑕᑦ ᐃᓂᖃᕐᕕᑦ ᐋᓐᓂᐊᕕᓕᐊᓲᓄᑦ ᑐᔪᕐᒥᕖᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ ᐊᒻᒪ ᓄᓇᕗᒻᒥᐅᑦ.  

 

(ᑐᓵᔨᑎᒍᑦ) ᐅᖃᖅᑎᑦᑎᔨ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑦᑕᕐᓇᙱᑦᑐᒥᒃ ᐅᓗᕆᐊᓇᙱᑦᑎᐊᖅᑐᒥᒃ 

ᐱᔨᑦᓯᕆᐊᖃᖃᑦᑕᕐᒪᑕ ᑐᔪᕐᒥᕕᖃᖅᑎᑦᑎᓪᓗᒋᑦ ᑕᒪᒃᑯᓄᖓ ᓇᓪᓕᐅᒃᑯᒫᖃᙱᑦᑐᓄᑦ 

ᐃᓅᓕᓴᖅᑕᐅᔭᕆᐊᖃᖅᑐᓄᑦ ᐱᖃᑎᖃᖅᑐᓄᓪᓗ ᐊᐅᓪᓚᖃᑦᑕᖅᑐᓄᑦ ᐋᓐᓂᐊᕆᐊᖅᑐᖅᓯᒪᓪᓗᑎᒃ. 

 

ᐅᖃᖅᑎᑦᑎᔨ, ᒫᓐᓇ 6ᖑᓕᕐᒪᑕ ᐋᓐᓂᐊᕆᐊᖅᑐᖅᑐᓄᑦ ᑐᔪᕐᒥᕕᐅᖃᑦᑕᖅᑐᑦ. ᐅᐃᓂᐸᐃᒡᒥ, ᐃᖃᓗᖕᓂ, ᐋᑐᕚᒥ, 

ᔭᓗᓇᐃᒥ, ᐊᑦᒪᓐᑕᓐ ᐊᒻᒪᓗ ᑰᒡᔪᐊᕌᓗᖕᒥ. ᑖᒃᑯᐊ ᑐᔪᕐᒥᕕᕗᑦ ᐊᑕᐅᓯᕐᒧᑦ ᑕᖅᑲᒃᑯᓄᖓ ᑳᓐᑐᕌᒃᑕᐅᓯᒪᔪᒧᑦ 

ᐊᐅᓚᑕᐅᔪᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᓄᖅᓯᕙᓪᓕᐊᔪᓂᒃ ᑕᑯᖃᑦᑕᕐᒪᑕ ᐋᓐᓂᐊᕆᐊᖅᑐᖅᑐᓂᒃ ᓄᓇᕗᑦ 

ᐱᕈᖅᐸᓪᓕᐊᑎᓪᓗᒍ. 

 

ᑖᒃᑯᐊ ᐅᓄᖅᓯᒋᐊᖅᓯᒪᓕᕐᒪᑕ ᐊᕐᕌᒍᑦ ᒪᕐᕉᒃ ᐋᓐᓂᐊᕆᐊᖅᑐᖃᑦᑕᖅᑐᑦ ᑕᒪᒃᑯᓄᖓ ᐅᑕᖅᑭᔪᓪᓗ ᑕᒪᒃᑯᓄᖓ 

ᖃᓂᒪᕐᔪᐊᕐᓂᖃᓚᐅᖅᑎᓪᓗᒍ. ᖁᔭᓇᖅᑐᖅ ᒪᑐᐃᖅᑕᐅᖕᒪᑕ ᐃᖃᓗᖕᓂ ᑐᔪᕐᒥᕕᒃ, ᐊᑦᒪᓐᑕᓐ, ᐅᐃᓂᐸᐃᒡᒥᓗ 

ᐋᓐᓂᐊᕆᐊᖅᑐᖅᓯᒪᔪᓄᑦ ᑐᔪᕐᒥᕕᐅᔪᑦ ᐅᓄᖅᓯᒋᐊᖅᖢᑎᒃ ᐃᒡᓕᖏᑦ.  

 

ᑭᖑᓂᑦᑎᓐᓂ ᑕᐃᒃᑯᐊ ᐱᔨᑦᓯᖅᑕᐅᔪᑦ ᑐᔪᕐᒥᕕᖕᒦᖃᑦᑕᓚᐅᕋᓗᐊᕐᒪᑕ ᐃᓂᒃᓴᖃᕈᓐᓃᕌᖓᑕ ᑕᑉᐱᑲᓂ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᖕᒥ ᑖᒃᑯᐊ ᐃᓂᒃᓴᖃᕐᓂᖅᓴᐅᓕᕐᒪᑕ ᑐᔪᕐᒥᕕᒃ ᐊᑐᙱᓐᓂᖅᓴᐅᓕᖅᑐᖅ 

ᐊᒻᒪᓗᑦᑕᐅᖅ ᐃᓚᖏᑦ ᐊᑐᙱᑦᑎᐊᒻᒪᕆᓕᖅᑐᑦ ᑐᔪᕐᒥᕕᖕᒥᒃ. 

 

ᑕᐃᒃᑯᐊ ᐋᓐᓂᐊᕆᐊᖅᑐᖅᑐᓂᒃ ᐃᓂᒋᔭᐅᔪᑦ ᐃᓂᖃᑦᑎᐊᖅᓂᖅᓴᐃᑦ ᐃᓕᖅᑯᓯᓕᕆᓂᕐᒧᑦ ᐊᒻᒪ ᓂᕆᕕᖏᑦ 

ᐊᖏᔫᑕᐅᓂᖅᓴᐅᓪᓗᓂ ᐊᒻᒪ ᐃᒡᓗᕈᓯᖏᑦ ᑕᐃᒃᑯᐊ ᐊᑯᓂᐊᓂᖅᓴᖅ ᓇᔪᕐᓂᐊᖅᑐᓄᑦ ᓇᔪᒐᐃᑦ.  



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2 

 

ᐅᖃᖅᑎᑦᑎᔨ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕕᖓᑦ ᐃᖅᑲᓇᐃᔭᖃᑎᖃᖅᑐᑦ ᑐᔪᕐᒥᕕᖏᓐᓂᒃ 

ᐋᓐᓂᐊᕆᐊᖅᑐᖅᓯᒪᔪᓂᒃ ᐱᐅᓯᒋᐊᖅᑕᐅᖁᓪᓗᒍ ᑕᐃᒃᑯᐊ ᐱᔨᑦᓯᖅᑕᐅᔪᑦ ᐋᓐᓂᐊᕆᐊᖅᑐᖅᓯᒪᔪᑦ. ᐃᓕᓴᖅᓯᕗᒍᑦ 

ᐋᓐᓂᐊᕆᐊᖅᑐᖅᓯᒪᔪᑦ ᐱᔭᕐᓂᙱᑦᑐᒃᑰᖃᑦᑕᕐᒪᑕ ᐊᐅᓪᓛᖃᑦᑕᖅᑎᓪᓗᒋᑦ ᐱᐅᓯᒋᐊᖅᑕᐅᖁᓪᓗᒋᑦ ᐸᖅᑭᔭᐅᓂᖏᑦ 

ᐊᒻᒪ ᑐᔪᕐᒥᕕᖏᑦ ᐃᓂᒋᔭᐅᔪᓪᓗ. (ᑐᓵᔨᒃᑰᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᓯᐊᓄᑦ ᐊᑎᕐᓚᐅᖏᓐᓂᓐᓄᑦ, ᒪᓕᒐᓕᐅᖅᑏᑦ, ᖃᐅᔨᒪᓂᐊᖅᐳᓯ ᐅᓪᓗᒥ 

ᐱᔨᑲᑖᖃᔾᔮᖏᓐᓇᑦᑕ. ᖃᐅᔨᒪᓂᐊᖅᐳᓯ.  

 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 318 - 6(2): ᓄᓇᕗᑦ 3000 ᐸᕐᓇᐅᑖ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ ᐊᓐᓄᕌᕐᓗᒃᓯᒪᓐᓇᐅᖕᒪᑦ 

ᖁᕕᐊᓱᖕᓂᐊᖅᐳᑦ ᓄᓇᕗᒻᒥᐅᑕᐃᑦ. ᐳᓚᕋᖅᑎᓪᓗᓯ ᑕᐃᒃᑯᐊ ᐊᑦᑕᕐᓇᙱᑦᑐᒦᓐᓂᐊᖅᐳᓯ ᐅᓪᓗᒥ ᐅᓪᓛᖅ 

ᑕᑯᒥᓇᖅᑲᐅᙱᑦᑐᑦ. 

 

ᐅᖃᖅᑎ, ᐊᒃᑑᐸ 20, 2022ᖑᑎᓪᓗᒍ ᖁᕕᐊᓱᑦᑎᐊᓚᐅᕋᒪ ᑲᖏᖅᖠᓂᕐᒦᓚᐅᕋᒪ ᓄᓇᓐᓂᕐ. 

ᑐᓴᖅᑎᑦᑎᔭᖅᑐᖅᖢᖓ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐸᕐᓇᒃᓯᒪᖕᒪᑕ 3000 ᓄᑖᓂᒃ ᐃᒡᓗᓂᒃ 2030 ᑎᑭᑉᐸᑦ.  

 

ᐅᓪᓗᒥ ᖁᕕᐊᓱᒃᐳᖓ ᐅᓂᒃᑳᕆᐊᒃᓴᖅ ᓯᕗᒧᐊᑦᑎᐊᖅᓯᒪᔪᓂᒃ ᐊᕐᕌᓂ ᐱᒋᐊᕐᕕᒋᓪᓗᒍ ᑖᒃᑯᐊ ᓯᕗᒧᐊᑦᑎᐊᖅᑐᑦ 

ᐅᓪᓗᒥᒧᑦ ᑎᑭᓪᓗᒍ. ᐊᕐᕌᒍᓄᑦ ᖁᓕᓄᑦ ᐊᖏᖃᑎᒌᒍᑎ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗᑦᑕᐅᖅ NCC 

ᐱᕙᓪᓕᐊᔪᓕᕆᔨᒃᑯᑦ ᑖᒃᑯᐊ ᓄᓇᕗᒻᒥᐅᑦ 3000 ᐅᐸᓗᖓᐃᔭᐅᑎ ᐃᓗᐊᓃᑦᑐᖅ.  

 

2023 ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗᑦᑕᐅᖅ ᐃᓄᐃᑦ ᓇᖕᒥᓂᕆᔭᖓ ᐃᒡᓗᓕᐅᖅᑎᐅᔪᖅ 150ᓂᒃ ᓄᑖᓂᒃ 

ᐃᒡᓗᓕᐅᓚᐅᖅᑐᑦ 8ᓂᒃ ᓄᓇᓕᖕᓂ. ᑖᒃᑯᐊ ᑕᐱᕇᒃᖢᑎᒃ ᐱᓕᕆᖃᖅᖢᑎᒃ ᐊᒃᓱᐊᓗᒃ ᐊᑑᑎᖃᖅᑐᑦ ᑮᓇᐅᔭᓄᑦ 

ᐊᑭᑭᓐᓂᖅᓴᐅᓕᖅᖢᑎᒡᓗ ᓇᑎᖅ ᐊᑕᐅᓯᖅ NCCᒃᑯᓐᓂᒃ ᓴᓇᔭᐅᔪᑦ ᐊᒻᒪᓗᑦᑕᐅᖅ ᐃᓚᒋᓪᓗᓂᐅᒃ 

ᐊᑭᑭᒡᓕᕚᓪᓕᖅᖢᓂ NCCDᒃᑯᑦ ᐃᓕᓐᓂᐊᖅᑎᑦᑎᓂᖅᓴᐅᔪᒪᓪᓗᑎᒃ.  

 

ᐊᒻᒪ ᓄᓇᓕᖕᓂ ᐃᖅᑲᓇᐃᔭᖅᑎᑦᑎᓂᒃ ᐊᑐᕐᓂᖅᓴᐅᔪᒪᓪᓗᑎᒃ ᑕᐃᒃᑯᓄᖓ ᓯᕕᑐᔪᒥᒃ ᐃᒡᓗᓕᐅᖅᑎᐅᔪᓂᒃ 

ᐊᑐᕐᓂᐊᕐᒪᑕ ᐊᒻᒪᓗᑦᑕᐅᖅ ᐃᒡᓗᓕᐅᖃᑎᒌᖕᓂᕐᒥᒃ ᓴᖅᑭᓯᒪᔪᖅ ᐱᓕᕆᖃᑎᒌᒃᑎᓪᓗᒋᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᓄᓇᓕᖕᓂᓗ ᐃᒡᓗᓕᕆᔨᒃᑯᑦ ᓴᓇᖁᓪᓗᒋᑦ ᐊᐅᓚᑦᑎᖁᓪᓗᒋᓪᓗ ᓄᑖᕐᒥᒃ $1,300,000ᓂᒃ 

ᓄᓇᓕᖕᓂ ᐱᕈᖅᐹᓪᓕᕈᑏᑦ ᑮᓇᐅᔭᖏᓐᓂᒃ. 

 

ᑖᒃᑯᐊ ᑮᓇᐅᔭᐃᑦ ᐃᑲᔪᖅᑐᐃᔾᔪᑕᐅᓂᐊᖅᑐᑦ ᑮᓇᐅᔭᖃᖅᑎᑦᑎᖃᑦᑕᕐᓗᑎᒃ ᓄᓇᓕᖕᓂ ᐃᒡᓗᖃᖅᑎᑦᑎᓂᕐᒧᑦ 

$50,000ᓂᒃ ᐃᓱᒪᒋᔭᒥᖕᓂᒃ ᐱᓕᕆᐊᒥᖕᓂᒡᓗ ᐊᐅᓚᔾᔭᒃᑕᒥᒡᓗ ᓯᕗᒧᐊᖅᑎᑦᑎᖁᓪᓗᒋᑦ. ᑕᐃᒃᑯᐊ 

ᑭᓇᒃᑯᑐᐃᓐᓇᐃᑦ ᑎᒥᐅᔪᓪᓗ ᑐᓴᖅᑎᑦᑎᔪᓐᓇᖅᑐᑦ ᐃᒡᓗᓕᕆᔨᕐᔪᐊᒃᑯᓐᓂᒃ ᐅᖃᐅᓯᕆᓗᒋᑦ ᐃᓱᒪᒋᔭᖏᓐᓂᒃ. 

 

ᐅᖃᖅᑎ, ᑕᒪᓐᓇ ᐊᕐᕌᒍ ᑐᒡᓕᐊᓅᖅᑎᓪᓗᑕ ᓄᓇᕗᑦ 3000 ᐅᐸᓗᖓᐃᔭᐅᑎᓂᖅ ᖁᕕᐊᓱᒃᑐᖓ ᒐᕙᒪᒃᑯᑦ 

ᐊᖏᖅᓯᒪᑦᑎᐊᕐᓂᐊᕐᒪᑕ ᐊᖑᒻᒪᑎᓗᑎᒡᓗ 1000ᖏᓐᓃᑦᑐᓂᒃ ᓄᑖᓂᒃ ᐃᒡᓗᒃᓴᓂᒃ ᐊᒻᒪ ᑲᔪᓯᑎᑦᑎᓂᐊᕐᒪᑕ 

ᐃᒡᓗᒃᓴᐅᓂᐊᖅᑐᓂᒃ ᓇᓖᕌᕈᑎᓂᒃ ᐊᑐᖅᑕᐅᔪᓐᓇᑐᓂᒃ. ᐃᒡᓗᓕᕆᔨᕐᔪᐊᒃᑯᒃ ᑲᑎᒪᔨᖏᑦ ᐃᖅᑲᓇᐃᔭᖅᑎᖏᓪᓗ 

ᖁᔭᓐᓇᒦᕈᒪᔭᒃᑲ ᑕᒪᑐᒥᖓ ᐱᓕᕆᓂᖃᑦᑎᐊᖅᓯᒪᖕᒪᑕ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᒃᑐᑦ 

  



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓯᓚᑦᑐᖅᓴᕐᕕᖕᒧᑦ, ᒥᓂᔅᑕ ᖃᕝᕕᒃ. 

 

ᐊᖓᔪᖅᑳᑉ ᐅᖃᐅᓯᖓ 319 - 6(2): ᖁᕕᐊᓲᑎᖃᕐᓂᖅ ᓄᓇᕘᑉ ᖃᐅᔨᓴᖅᑎᖏᑕ ᐃᓕᓐᓂᐊᕈᑎᖏᓪᓗ 

ᓂᒃᓯᒃᓯᒪᓂᕆᔭᖏᑎᒍᑦ (ᖃᕝᕕᒃ) 

 

ᐊᖓᔪᖅᑳ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐋᒐᓯ 22, 2023ᖑᑎᓪᓗᒍ ᓄᓇᕗᒻᒥ 

ᓯᓚᑦᑐᖅᓴᕐᕕᒃ ᓇᑲᑦᑎᓚᐅᕐᒪᑕ ᒪᑐᐃᖅᓯᓪᓗᑎᒃ ᓄᓇᑦᑕ ᓯᓚᑦᑐᖅᓴᕐᕕᖕᒥᒃ ᐃᖃᓗᖕᓂ. ᑖᒃᑯᐊ 

ᖁᕕᐊᓱᒍᑎᖃᓚᐅᖅᑐᑦ ᒪᑐᐃᖅᓯᑎᓪᓗᒋᑦ. ᓄᓇᕗᒻᒥ ᓇᖕᒥᓂᖅ ᖃᐅᔨᓴᐃᓂᕐᒧᑦ ᐊᒻᒪᓗ ᐃᓕᓐᓂᐊᖅᑎᑦᑎᓂᕐᒧᑦ 

ᖃᕆᓴᐅᔭᒃᑰᕈᓐᓇᖅᓯᓂᐊᕐᒪᑕ.  

 

ᐅᖃᖅᑎ, ᑖᓐᓇ ᐱᒻᒪᕆᐅᓚᐅᕐᒪᑦ. ᐃᓗᓕᕆᔭᖏᑦ ᓇᓗᓇᐃᖅᑕᐅᑦᑎᐊᕆᐊᓖᑦ. ᐃᖅᑲᓇᐃᔭᖅᑏᑦ ᓄᓇᕗᒻᒥ 

ᓯᓚᑦᑐᖅᓴᕐᕕᖕᒥ ᑖᒃᑯᓄᖓ ᓄᓇᕗᑦ ᒐᕙᒪᒃᑯᖏᑕ ᖃᕋᓴᐅᔭᖓᓄᑦ ᐱᑐᒍᓐᓇᖅᑐᑦ. ᒐᕙᒪᒃᑯᓪᓗ ᖃᕆᓴᐅᔭᖓᓄᑦ 

ᐃᑭᐊᖅᑭᕕᖓᓄᑦ, ᐅᖄᓚᐅᑎᖏᓐᓄᓪᓗ ᓄᓇᕗᒻᒥ ᓯᓚᑦᑐᓴᕐᕕᖕᒥ ᐃᓕᓐᓂᐊᖅᑏᑦ ᑕᐃᒪᓐᓇ ᐋᒃᑲ. ᑕᐃᒃᑯᐊ 

ᓯᓚᑦᑐᓴᕐᕕᖕᒥ ᐃᓛᒃᑰᖓᔪᓂᒃ ᖃᕆᓴᐅᔭᒃᑯᑦ ᐱᑐᒡᕕᖃᕆᐊᖃᖃᑦᑕᕐᒪᑕ ᐃᓕᓐᓂᐊᖅᑎᓂᒃ ᐱᑐᖕᓂᐊᕐᒪᑕ 

ᐱᔨᑦᓯᖅᑕᐅᓗᑎᒡᓗ ᑕᑎᒋᕙᒃᑕᖏᑦ ᐊᑐᕐᓗᒋᑦ. 

 

ᐅᖃᖅᑎ, ᓄᓇᕗᒻᒥ ᑖᒃᑯᐊ ᖁᕝᕙᓯᖕᓂᖅᐹᒥᒃ ᐃᓕᓐᓂᐊᕐᓂᖃᕐᒪᑕ ᓄᓇᕗᒻᒥ ᓯᓚᑦᑐᖅᓴᕐᕕᖕᓂ ᑲᓂᐊᕆ 

ᑲᑐᔾᔨᖃᑎᒌᖏᓐᓂᒃ ᐃᓚᐅᓕᓚᐅᖅᑐᑦ 2022ᒥ. ᖃᕆᓴᐅᔭᒃᑯᑦ CANARE ᑖᓐᓇ, ᑲᓇᑕᓕᒫᒥ ᓄᓇᕐᔪᐊᕐᒥ 

ᐱᑐᖃᑎᒌᒃᑐᑦ ᖃᕆᓴᐅᔭᒃᑯᑦ ᑖᒃᑯᐊ ᖃᐅᔨᓴᐃᓂᕐᒧᑦ ᐃᓱᒪᒐᔪᖕᓂᕐᒧᓪᓗ ᐃᓕᓐᓂᐊᕐᓂᕐᒧᓪᓗ ᐱᓕᕆᖃᑎᒌᒃᑐᑦ 

ᖃᕆᓴᐅᔭᒃᑯᑦ ᐃᑲᔪᕐᓂᖃᓪᓚᕆᖕᓂᐊᖅᑐᖅ. 

 

ᑕᐃᒃᑯᐊᓗ ᖃᐃᔨᓴᖅᑕᐅᓂᑯᓄᑦ ᑐᓴᒐᒃᓴᓂᒃ ᖃᕆᓴᐅᔭᒃᑯᑦ ᐱᔪᓐᓇᖅᑐᑦ. ᑖᓐᓇ CANARE ᖃᕆᓴᐅᔭᒃᑰᕈᑎᐅᔪᖅ 

ᑲᓇᑕᐅᑉ ᐊᒡᒍᖅᑐᖅᓯᒪᓂᖏᓐᓂᙶᖅᑐᖅ ᐊᒻᒪ ᐅᑭᐅᖅᑕᖅᑐᖅ ᒐᕙᒪᒃᑯᖏᑦ ᐃᓚᒋᔭᐅᖕᒥᖕᒪᑕ CANAREᒃᑯᑦ 

ᓯᓚᑦᑐᖅᓴᕐᕕᒃ ᑖᓐᓇ ᓴᖅᑭᑎᑦᑎᓚᐅᖅᑐᖅ ᖃᐅᔨᓴᕈᑎᒃᓴᓂᒃ ᖃᕆᓴᐅᔭᒃᑯᑦ ᐃᓕᓴᐃᑎᓪᓗᒋᑦ 

ᐃᓕᓐᓂᐊᖅᑎᓪᓗᒋᓪᓗ ᐱᑐᒡᕕᒃᓴᒥᒃ. 

 

ᓄᓇᕗᒻᒥ ᑖᓐᓇ ᒪᑐᐃᙶᖅᑐᖅ ᑭᓇᒃᑯᑐᐃᓐᓇᕐᓄᑦ, ᓇᖕᒥᓂᖃᖅᑐᓄᑦ, ᑎᒥᐅᔪᓄᓪᓗ ᑮᓇᐅᔭᓕᐅᕋᓱᐊᙱᑦᑐᓂᒃ 

ᖃᐅᔨᓴᖅᑐᓂᒃ ᐃᓕᓐᓂᐊᕐᓂᓕᕆᓂᕐᒧᑦ ᐊᒻᒪᓗ ᐃᓚᒋᔭᐅᔪᒪᔪᓄᑦ ᑕᕝᕙᓂ ᖃᕆᓴᐅᔭᒃᑯᑦ ᐱᑐᒡᕕᖕᒧᑦ. ᓄᓇᕗᒻᒥᐅᑦ 

ᖃᐅᔨᓴᐃᖃᑦᑕᕐᓂᕐᒧᑦ ᐃᓕᓐᓂᐊᕐᓂᓕᕆᓂᕐᒧᓪᓗ ᐱᑐᒡᕕᒃ ᓄᓇᕗᒻᒥ ᓯᓚᑦᑐᖅᓴᕐᕕᒃ ᑖᒃᑯᐊ ᑕᐱᖃᓚᐅᖅᑐᑦ 

Galaxy Broad Band ᐃᓄᒃ ᓂᐊᑦ−ᑯᓐᓂᒃ. ᑖᒃᑯᐊ ᓯᓚᑦᑐᖅᓴᕐᕕᖕᒥ ᐱᑐᒡᕕᖃᖅᑎᑦᑎᔪᑦ ᑎᒥᐅᔪᓂᒃ, 

ᖃᕆᓴᐅᔭᒃᑯᑦ ᐱᑐᒡᕕᖃᖅᖢᑎᒃ ᓄᑖᒥᒃ ᓱᒃᑲᔪᒃᑯᑦ ᐱᑎᒡᕕᖃᖅᖢᑎᒃ ᑕᐃᒃᑯᓄᖓ ᖁᒻᒧᐊᒃᑎᑕᐅᓯᒪᔪᓂᒃ 

ᐊᒃᐸᓯᖕᓂᖅᓴᓂᒃ ᐊᑐᖅᖢᑎᒃ ᑖᒃᑯᐊ. ᑖᒃᑯᐊ ᓄᓇᕗᑦ ᒐᕙᒪᒃᑯᖏᑕ ᓯᓚᑖᒎᕐᓂᐊᖅᑐᖅ ᐃᑲᔪᖅᑕᐅᓪᓗᓂᓗ 

CANAREᒃᑯᑦ ᑖᒃᑯᓄᖓ ᐱᑐᒃᓯᒪᓪᓗᑎᒃ ᐊᑦᑕᓇᔾᔭᐃᖅᓯᒪᓪᓗᑎᒡᓗ GALAXYᒃᑯᓐᓄᑦ.  

 

ᐅᖃᖅᑎ, ᑖᓐᓇ ᐅᓄᖅᑐᓄᑦ ᐃᑲᔪᖅᑕᐅᓚᐅᖅᑐᑦ ᐱᓗᐊᙳᐊᖅᑐᒥᒃ ᓯᓚᑦᑐᖅᓴᕐᕕᖕᒥ ᖃᕆᓴᐅᔭᓕᕆᔨᖏᓐᓄᑦ. 

ᓯᓚᑦᑐᖅᓴᕐᕕᒃ ᑕᖅᑲᒃᑯᓄᖓ ᑮᓇᐅᔭᓂᒃ ᑕᑎᖃᖅᑐᖅ ᓄᓇᕗᓪᓕ ᒐᕙᒪᒃᑯᖏᓐᓂᑦ ᐱᖃᑦᑕᖅᑐᑦ ᑖᔅᓱᒧᖓ 

ᖃᕆᓴᐅᔭᒧᑦ ᐊᑐᖅᑕᐅᓂᐊᕐᒪᑕ.  

 

ᐅᖃᖅᑎ, ᐱᔭᕇᖅᑎᓪᓗᒍ ᑖᒃᑯᐊ ᓯᓚᑦᑐᖅᓴᕐᕕᒃ ᐊᖏᖅᓯᒪᑦᑎᐊᖅᑐᖅ ᓴᙱᒃᑎᒋᐊᖁᓪᓗᒍ ᑕᒫᓂ ᓄᓇᕗᑦ 

ᐅᓕᐊᓂ, ᐅᖓᑖᓂ. ᓄᓇᕗᒻᒥᓗ ᑐᕌᖓᔪᖅ ᖃᐅᔨᓴᐃᓂᕐᒧᑦ ᐃᓕᓴᐃᓂᕐᒧᓪᓗ ᖃᕆᓴᐅᔭᐅᔪᖅ ᑖᓐᓇ 

ᐊᑐᖅᑕᐅᔪᓐᓇᑦᑎᐊᖅᑐᖅ ᓄᓇᕗᒻᒥᐅᓄᓪᓗ ᐃᑲᔪᕐᓂᖃᕈᓐᓇᑦᑎᐊᖅᑐᖅ ᐊᖏᖅᓯᒪᑦᑎᐊᕐᓗᑎᒃ ᐊᒻᒪ ᓴᒃᑲᓂᖅᓴᒃᑯᑦ 

ᖃᕆᓴᐅᔭᒃᑯᑦ ᐱᑐᒍᓐᓇᖅᓯᓪᓗᑎᒃ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᒃᑐᑦ 

  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ, ᒥᔅᑕ 

ᑕᐃᕕᑦ ᐊᕿᐊᕈᖅ. 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 320 - 6(2): ᐅᒥᐊᕐᔪᕋᓛᖅ ᓄᓕᖃᔪᒃ 2023ᒥ ᐊᐅᓪᓛᖅᓯᒪᓂᕕᓂᖓ (ᐊᕿᖃᕈᖅ, 

ᑕ) 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐊᓐᓄᕌᕐᓗᖕᓇᐅᑎᓪᓗᒍ ᐅᖁᒻᒥᐊᒐᕐᓂᒃ 

ᐱᔭᖅᑐᑦᑎᐊᕐᓂᐊᖅᐳᑦᑐᑦ ᕿᑐᕐᖓᑯᓗᒃᐳᑦ ᐅᓪᓗᒥᓗ ᐊᓐᓄᕌᖅᓯᒪᒐᒪ ᓂᙵᐅᒪᔪᐊᓗᒃᑎᑐᑦ ᑲᑎᒪᔨᐅᓪᓗᖓ ᑖᓐᓇ 

ᐊᓐᓄᕌᖅᓯᒪᔭᕋ ᐊᓕᐊᒋᔭᐅᔪᔅᓴᐅᒐᓗᐊᖅᐳᖓ. 

 

(ᑐᓵᔨᑎᒍᑦ) ᐅᖃᖅᑎ, ᖁᕕᐊᓱᒃᑐᖓ ᐅᓂᒃᑳᕆᐊᒃᓴᖅ ᑖᓐᓇ ᖃᐅᔨᓴᖅᑐᖓ ᐅᒥᐊᕐᔪᐊᖅ ᓄᓕᐊᔪᒃ ᑖᓐᓇ 

ᓯᕗᒧᐊᑦᑎᐊᖅᓯᒪᓂᑮᓕᕐᒥᖕᒪᑦ ᓄᓇᕗᑦ ᑕᕆᐅᖓᓂ ᐃᖃᓪᓕᐊᖅᑎᓪᓗᒋᑦ ᐊᕐᕌᒎᒋᔭᑦᑎᓐᓂ. ᖃᐃᔨᓴᐃᑎᓪᓗᒋᑦ 

ᓄᓕᐊᔪᒃ ᖃᓕᕋᓕᖕᓂᐊᕐᓂᕐᒧᑦ ᐊᒻᒪ ᓄᓇᙳᐊᓕᐅᖅᖢᑎᒃ ᐃᖅᑲᖓᓂᒃ ᐃᒪᐅᑉ, ᐃᖃᓪᓕᐊᖃᑦᑕᖅᖢᑎᒡᓗ 

ᓇᐅᑦᑎᖅᓱᐃᓪᓗᑎᒡᓗ ᖃᐅᔨᓴᐃᓪᓗᑎᒃ ᒥᑦᑎᒪᑕᓕᖕᒥ, ᕿᑭᖅᑕᕐᔪᐊᕐᒥ, ᐸᖕᓂᖅᑑᕐᒥᓗ. 

 

ᑖᓐᓇ ᖃᐅᔨᓴᖅᑕᐅᔪᖅ ᑲᔪᖅᓴᐃᔪᖅ ᑕᕆᐅᕐᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᖃᐃᔨᒪᓂᖃᕐᓗᑎᒡᓗ 

ᓄᖒᑦᑎᕙᓪᓕᐊᖏᓪᓗᑎᒃ ᐃᒪᕐᒥᐅᑕᓂᒃ ᐱᕙᓪᓕᐊᑎᑦᑎᖁᓪᓗᒋᑦ. 

 

ᐅᖃᖅᑎ, ᑖᓐᓇ ᖃᐅᔨᓴᐃᔾᔪᑎ ᐅᒥᐊᕐᔪᐊᖅ ᓄᓕᐊᔪᒃ ᐊᒃᓱᐊᓗᒃ ᑕᕝᕙᓂ ᐱᓕᕆᑦᑎᐊᕐᓂᖃᓚᐅᕐᒥᖕᒪᑦ 

ᐃᖅᑲᓇᐃᔭᖅᑏᑦ ᓄᓇᓕᖕᓂ ᒥᑦᑎᒪᑕᓕᖕᒥᐅᑕᕐᓂᒃ ᐅᒥᐊᕐᔪᐊᕐᒧᐊᖅᑎᑦᑎᓚᐅᖅᑐᑦ ᕿᑭᖅᑕᕐᔪᐊᕐᒥᐅᓂᒡᓗ 

ᐃᓕᓐᓂᐊᖅᑎᓂᒡᓗ ᑲᑎᖃᑎᖃᓚᐅᖅᑐᑦ ᑕᐃᒃᑯᐊ ᐃᒪᕐᒥᐅᓯᕆᓂᕐᒧᑦ ᐃᖅᑲᓇᐃᔭᕆᐅᖅᓴᑎᑦᑎᓪᓗᑎᒃ. 

 

ᐅᓄᖅᑐᒻᒪᕆᐊᓗᖕᓂᒃ ᐱᕕᒃᓴᖃᕐᒪᑕ ᒪᒃᑯᒃᑐᑦ ᐃᖅᑲᓇᐃᔭᕈᓐᓇᑦᑎᐊᕐᓂᐊᕐᒪᑕ ᐃᒪᕐᒥᒃ ᑕᕆᐅᕐᒥᒃ 

ᖃᐅᔨᓴᐃᖃᑦᑕᕐᓂᒃᑯᑦ. ᓄᓕᐊᔪᒃ ᑖᓐᓇ ᐃᖃᓗᖕᓃᓐᓂᐊᖅᑐᖅ ᐊᒃᑑᐸ 26ᒥᑦ ᓄᕕᐱᕆ 1−ᙳᕋᓱᖕᓂᖓᓂ. ᑖᒃᑯᐊ 

ᑐᙵᓱᒃᑎᑦᑎᓂᐊᖅᑐᑦ ᐅᒥᐊᕐᔪᐊᑦ ᐅᒥᐊᕐᔪᐊᓕᐊᕈᒪᔪᓂᒃ. ᐊᑏ ᑕᑯᒋᐊᕐᓂᐊᖅᐸᓯᐅᒃ ᐱᓕᕆᕕᐅᑉ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᐃᑭᐊᖅᑭᕕᖓ ᑐᓴᐅᒪᑎᑦᑎᔪᖅ ᑕᐃᓐᓇ. ᑎᓕᐅᕆᕗᖓ 

ᐃᓕᓐᓂᐊᖅᑎᓂᒃ ᒪᒃᑯᒃᑐᓂᒃ ᐃᖃᓗᖕᒥᐅᓂᒡᓗ ᐅᒥᐊᕐᔪᐊᓕᐊᖁᓗᖓ ᐅᖃᐅᓯᖃᖁᓪᓗᒋᑦ ᐱᒻᒪᕆᐅᓂᖓᓂᒃ 

ᖃᐅᔨᓴᐃᓂᕐᒧᑦ. 

 

ᐅᖃᖅᑎ, ᖁᔭᓐᓇᒦᕈᒪᓪᓗᒍ ᐅᒥᐊᕐᔪᐊᕐᒥ ᐃᖅᑲᓇᐃᔭᖅᑏᑦ ᑕᐃᒃᑯᐊ ᓯᕗᒧᐊᑦᑎᐊᖅᑐᒥᒃ ᐱᓕᕆᖃᑦᑕᖅᓯᒪᖕᒪᑕ. 

 

>>ᐸᑦᑕᒃᑐᑦ 

  

ᐅᖃᖅᑎ (ᑐᓵᔨᑎᒍᑦ): ᐱᖓᔪᖓᑦ ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅ ᖁᐊᓴ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 427 - 6(2): ᕼᐋᑭᐅᑎᓄᑦ ᐋᓐᓂᔾᔭᐃᒃᑯᑎᓂᒃ ᑐᓐᓂᖅᓴᖅᑕᑦ ᐃᒡᓗᓕᖕᒧᑦ 

(ᖁᐊᓴ)  

ᖁᐊᓴ: ᖁᔭᓐᓇᒦᒃ ᐅᖃᑎᑦᑎᔨ. ᐅᓪᓗᒃᑰᖅᐸᒃᑲᓗ ᓄᓇᕗᒻᒥᐅᑦ, ᐃᒡᓗᓕᖕᒥᐅᑦ, ᑲᑎᒪᔨᐅᖃᑎᒃᑲᓗ.  

 

ᐅᖃᖅᑎᑦᑎᔨ, ᐅᓪᓗᒥ ᓇᖏᖅᓯᔪᖓ ᖁᔭᒋᔭᖃᕈᒪᓪᓗᖓ ᖃᐅᔨᒪᒐᑦᑕ ᑕᒪᒃᑯᐊ ᓯᐊᕐᕆᔭᐅᑏᑦ ᐊᑭᑐᔫᑕᐅᖕᒪᑕ 

ᐅᓄᖅᑐᓄᓪᓗ ᐊᖓᔪᖅᑳᖓᔪᓄᑦ, ᕿᑐᕐᖓᒥᖕᓄᑦ ᐱᔪᒪᒐᓗᐊᖅᖢᑎᒃ ᐊᑭᑐᒃᓴᓕᓲᑦ. ᑕᒪᒃᑯᐊᓗ ᐊᑲᐅᓪᓗᑎᒃ 

ᓄᑕᖅᑲᓄᑦ ᐊᔪᕈᓐᓃᖅᓴᐅᑎᐅᒃᑲᓐᓂᖃᑦᑕᕐᒪᑕ ᐱᓗᐊᖅᑐᒥᒃ ᕼᐋᑭᕐᓂᕐᒧᑦ ᐊᓯᖏᓐᓄᓪᓗ. 

 

ᑕᐃᒪᓕ ᐊᒃᑑᐸ 27, 2023ᖑᑎᓪᓗᒍ ᐃᒡᓗᓕᖕᒥ ᐸᓖᓯᒃᑯᑦ ᑎᑎᕋᕐᕕᐊᓄᑦ ᐃᒡᓗᓕᖕᒥᐅᑦ ᓄᑕᕋᖏᑦ 

ᐊᐃᒃᖠᖅᑳᑎᒋᑲᑕᓕᓚᐅᖅᓯᒪᖕᒪᑕ ᐊᑭᖃᙱᑦᑐᓂᒃ ᓯᐊᕐᕆᔭᐅᑎᓂᒃ ᐱᑖᕆᓂᐊᖅᑕᒥᖕᓂᒃ. ᑖᓐᓇ 

ᑐᓵᙱᒃᑲᓗᐊᖅᑎᓪᓗᒍ ᓄᖅᑲᖓᓕᖅᑐᖅ ᕙᖕᑰᕙᒥᐅᑕᖅ ᐱᐊᕆ ᕼᐊᒃᒪᓐ ᓄᖅᑲᖅᓯᒪᓕᖅᑐᖅ ᑲᑎᖅᓱᐃᓚᐅᖅᑐᓂ 

ᐃᒡᓗᓕᖕᒧᑦ ᓇᒃᓯᐅᔾᔨᓐᓂᕐᒪᑦ ᐱᑖᕈᓐᓇᕐᓂᐊᕐᒪᑕ ᓄᑕᖅᑲᑦ ᓯᐊᕐᕆᔭᐅᑎᓂᒃ. ᖁᔭᓕᖃᑎᒋᔪᒪᕙᔅᓯ ᑕᒪᒃᑯᓂᖓ 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᖕᓂᒃ ᑕᐅᑐᖃᑦᑕᖅᑐᓂᒃ ᐃᑲᔪᖅᑕᐅᔭᕆᐊᓕᖕᓂᒃ ᐃᓱᒪᒋᔭᐅᖅᑰᔨᙱᒃᑲᓗᐊᖅᖢᑎᒃ ᐃᖕᒥᖕᓂᒃ 

ᓇᒡᓕᒍᓱᖕᓂᕐᒥᓄᑦ ᐱᔾᔪᔾᔨᖃᑦᑕᕐᒪᑕ. ᖁᔭᓐᓇᒦᒃ ᐅᖃᑎᑦᑎᔨ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᒡᓗᓕᒐᕐᔪᖕᒧᓪᓗ, ᒪᓕᒐᓕᐅᖅᑎ ᒥᔅᑕ 

ᓴᒻᒧᖅᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 428 - 6(2): ᖁᕕᐊᓱᑦᑎᐊᕐᓗᓂ ᓇᓪᓕᐊᑎᓕ ᐊᑎᖃᖃᑎᖓ  (ᓴᒻᒧᖅᑐᖅ)  

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᓯᔨ. ᓇᖏᖅᓯᔾᔪᑎᖃᖅᑐᖓ ᐅᑉᓗᒥ ᐊᑎᕈᓗᒐ ᒥᑦᓯᒪᑕᓕᖕᒥᐅᑕᖅ ᐅᑉᓗᖃᕐᒪᑦ.  

 

(ᑐᓵᔨᑎᒍᑦ) ᐅᓪᓗᖃᑦᑎᐊᖁᕙᕋ ᐊᑎᖃᖃᑎᒐ ᓵᓐᑕ ᐋᐸᒃ ᑯᓄᒃ ᓇᓪᓕᐅᑎᑦᑎᐊᖁᕙᕋ, ᕼᐋᐱ 

ᕼᐋᓗᕕᖑᙱᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

>>ᐃᒡᓚᖅᑐᑦ 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 429 - 6(2): ᐃᓕᓴᕆᔭᖃᕐᓂᖅ ᒫᑕ ᖃᔮᕐᒥᒃ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ ᒥᑦᑎᒪᑕᓕᖕᒥᐅᑦ ᓄᓇᕗᒻᒥᐅᓪᓗ. ᐊᒻᒪ ᓱᕈᓰᑦ 

ᐅᔾᔨᖅᓱᑦᑎᐊᕐᓂᐊᖅᐳᑦ ᐳᓚᕋᓕᖅᐸᑕ ᐃᖏᕐᕋᔭᒃᑐᓪᓗ. ᐊᒻᒪ ᐊᖓᔪᖅᑳᕆᔭᐅᔪᑦ ᐅᖁᒻᒥᐊᒐᕐᓂᒃ 

ᖃᐅᔨᓴᑦᑎᐊᕐᓂᐊᖅᐳᑦ ᐊᒻᒪ ᐋᓕᒃᔅ ᐃᕐᖑᑕᕋ ᐸᐃᐱ, ᐸᐃᐲᖃᑦᑕᕋᑦᑎᒍᑦ ᐃᓚᑦᑎᓐᓂ 

ᒃᓇᓪᓕᐅᑎᑦᑎᐊᖅᓯᒪᓂᐊᖅᐳᖅ. 

 

ᐅᖃᖅᑎᑦᑎᔩ, ᐅᐱᒍᓱᖃᑦᑕᕐᓂᖅ ᐃᓅᖃᑎᑦᑎᓐᓂᒃ ᐱᒻᒪᕆᐅᖕᒪᑦ. ᐅᓪᓗᒥ ᐅᐱᒍᓱᒍᒪᒐᒪ ᒫᑕ ᖃᔮᕐᒥᒃ. 

ᐊᓐᓄᕌᓕᐅᖅᑎ ᐊᒻᒪ ᑎᑎᖅᑐᒐᖅᑎᐅᓪᓗᓂ. ᐱᕈᖅᓴᓚᐅᖅᑐᖅ ᒥᑦᑎᒪᑕᓕᖕᒥ. ᑕᑯᒃᓴᐅᑎᑦᑎᓯᒪᔪᖅ ᐃᓄᒃ ᑦᓯᒃ 

ᐊᓐᓄᕌᖏᓐᓂᒃ. ᑲᑎᑎᑦᑎᓪᓗᓂ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᐊᒻᒪ ᒫᓐᓇᓕᓴᕐᓂᒃ. ᓴᓇᓯᒪᔭᖏᓐᓂᒃ 

ᐊᒥᐊᕆᓯᒪᔭᖏᓐᓂᒃ ᐊᒻᒪ ᑕᑯᒥᓇᖅᓴᐅᑎᓂᒃ ᑲᓇᑕᓕᒫᒥ. ᓴᖅᑭᔮᖅᑎᑦᑎᓯᒪᖕᒥᔪᖅᑕᐅᖅ ᐅᓄᖅᑐᓂᒃ ᓄᑕᖅᑲᓄᑦ 

ᐅᖃᓕᒫᒐᕐᓂᒃ. ᐃᖅᑲᓇᐃᔮᖃᑯᑖᒃᓯᒪᓪᓗᓂ ᐃᓕᓴᐃᔨᐅᓂᕐᒥᒃ.  

 

ᒫᑕ ᒫᓐᓇᕋᑕᖅ ᐊᐅᓚᑦᑎᔨᐅᖔᓕᓚᐅᖅᑐᖅ ᓄᓇᕗᑦ ᓯᕗᓂᒃᓴᕘᒥᒃ ᓯᓚᑦᑐᖅᓴᕐᕕᖕᒥ ᐃᓄᖕᓄᑦ ᒪᒃᑯᒃᑐᓄᑦ 

ᐋᑐᕚᒥ. ᓯᑎᐱᕆ 10-ᒥ 2023, ᒫᑕ ᖃᔮᖅ, ᐃᓄᒃ ᑦᓯᒃ ᐊᓐᓄᕌᖏᓐᓂᒃ ᑕᑯᔭᒐᖃᖅᑎᑦᑎᒪᐅᕐᒪᑦ ᓂᐅ ᔪᐊᒃ ᓯᑎᒥ. 

ᐊᓐᓄᕌᖏᓐᓂᒃ ᓴᓇᐅᒐᖏᓐᓂᒃ ᐊᑐᖅᖢᑎᒃ. ᓇᑭᑐᐃᓐᓇᖅ ᐊᓐᓄᕌᓕᐅᖅᑏᑦ ᓄᓇᕐᔪᐊᕐᒥ ᓴᖅᑭᔮᖅᑎᑦᑎᓚᐅᕐᒪᑕ. 

ᖁᔭᒋᕙᕋ ᒫᑕ ᐃᓄᐃᑦ ᐱᖅᑯᓯᖏᓐᓂᒃ, ᐃᓕᖅᑯᓯᖏᓐᓂᒃ ᐃᓕᓴᕆᔭᐅᑎᑦᑎᓯᒪᖕᒪᑦ ᐱᓕᕆᐊᖓᒍᑦ. ᐅᐱᒋᓪᓗᒍᓗ 

ᐅᓪᓗᒥ ᒫᑕ ᖃᔮᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ. 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓇᓱᐊᕈᓯᐅᓚᐅᖅᑐᒥ ᓄᓇᕘᓕᒫᕐᒥ 

ᓂᕈᐊᕐᓂᖅᑕᖃᓚᐅᖅᓯᒪᖕᒪᑦ ᒪᐃᔭᓄᑦ ᐊᒻᒪᓗ ᑲᑎᒪᔨᖏᓐᓄᑦ ᐊᒻᒪᓗ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂᒃ. ᐱᓇᓱᐊᕈᓯᐅᓚᐅᖅᑐᒥᒃ ᖁᕕᐊᓲᑎᒋᓚᐅᕋᒃᑯ ᑕᐃᓐᓇ ᒪᐃᔭᑖᓵᕆᔭᕗᑦ ᓴᓂᑭᓗᐊᕐᒥ.  

 

ᐃᑉᐸᒃᓴᖅ ᓂᕈᐊᕐᓂᖅᑕᖃᓚᐅᕐᒥᖕᒪᑦ ᓴᓂᑭᓗᐊᕐᒥ. ᐊᒻᒪ ᐅᖃᖅᑏ, ᑕᐃᓐᓇ ᒪᐃᔭᑖᓵᕗᑦ ᒪᒃᑯᖕᓂᖅᐹᖑᖅᑰᖅᖢᓂ 

ᑲᓇᑕᓕᒫᒥ ᒪᐃᔭᐅᔪᖅ. ᐃᒻᒪᖄ ᓄᓇᕗᒻᒥᓗ. ᓂᕆᐅᒃᐳᖓ ᐃᖅᑲᓇᐃᔭᖃᑎᒋᓂᐊᕋᒃᑯ ᒪᐃᔭᑖᓵᖅ ᐊᒻᒪᓗ 

ᑲᑎᒪᔨᖏᑦ ᓄᓇᑦᑎᓐᓄᑦ ᐱᐅᓯᒃᑲᓐᓂᕈᑎᒋᖁᓪᓗᒍ ᐊᒻᒪᓗ ᐅᐱᑦᑐᖓ ᒪᒃᑯᒃᑐᑦ ᓂᐱᖃᕐᒪᑕ ᒐᕙᒪᓕᕆᓂᐅᑉ 

ᐃᓗᐊᓂ ᓇᒥᑐᐃᓐᓇᖅ ᓄᓇᕗᒻᒥ.  

 

ᑕᐃᒪᐃᑦᑑᖕᒪᑦ, ᖁᕕᐊᓲᑎᒋᔪᒪᖅᑲᐅᔭᕋ ᒪᐃᔭᑖᓵᖅ ᓴᓂᑭᓗᐊᕐᒧᑦ ᒪᓵᑯ ᕿᑐᓱᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ 

ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 431 - 6(2): ᐃᓕᓴᕆᔭᖃᕐᓂᖅ ᒥᐊᓕᕋᓛᖅ ᐅᑦᑐᕿᒥᒃ (ᔪᐊᓇᓯ)  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ ᕿᑭᖅᑖᓘᑉ 

ᓂᒋᐊᓂᕐᒥᐅᓪᓗ ᑖᒃᑯᐊᓪᓗ ᐅᓪᓗᒥ ᐳᓚᕋᓐᓂᐊᖅᑐᐃᑦ ᐊᓐᓄᕌᕐᓗᒃᓯᒪᓂᖏᑦ ᖁᕕᐊᓇᕐᓂᐊᖅᑰᖅᑐᖅ ᐊᒻᒪᓗ 

ᐅᓗᕆᐊᓇᙱᑦᑐᒦᖁᓇᑦᓯᐊᕆᕗᑦ. 

 

ᐅᖃᖅᑏ, ᐅᓪᓗᒥ ᓂᑯᕕᒍᑎᖃᖅᐳᖓ ᐅᐱᒋᔪᒪᓪᓗᒍᑦᑕᐅᖅ ᑖᓐᓇ ᒥᐊᓕᕋᓛᖅ ᐅᑦᑐᕿ. ᐊᕐᓇᐅᓪᓗᓂ 

ᑭᙵᕐᒥᐅᑕᑦᓴᔭᐅᖃᑎᒐ.  

 

ᐅᖃᖅᑏ, ᑖᓐᓇ ᒥᐊᓕᕋᓛᖅ ᐃᓕᓐᓂᐊᕆᐊᕐᓂᑰᕗᖅ ᑕᐃᑲᓂ ᑕᒫᓂ ᐃᖃᓗᓐᓂ ᓄᓇᕗᑦ ᐃᖃᓗᓕᕆᓂᕐᒧᑦ 

ᐃᒪᕐᒥᐅᑕᓕᕆᓂᕐᒥᓪᓗ ᐃᓕᓐᓂᐊᖅᑎᑦᓯᓂᕐᒧᑦ ᑲᑐᔾᔨᖃᑎᒌᒃᑯᓐᓄᑦ. ᐅᖃᖅᑏ, ᑕᐃᑲᓂ ᐃᓕᓐᓂᐊᕇᖅᓯᒪᓕᕋᒥ 

ᑕᒡᕗᖓ ᐅᒥᐊᕐᔪᐊᕐᒧᑦ ᐃᖅᑲᓇᐃᔭᖅᑎᒋᔭᐅᓯᒪᓕᖅᐳᖅ ᐊᑎᖃᖅᑐᖅ ᐴᓗ ᐳᕆᓐᑦᔅ. ᑕᒫᓂ ᐊᐅᔭᐅᓵᖅᑐᒥ 

ᐃᖅᑲᕐᓂᐊᖃᑕᐅᓚᐅᖅᓯᒪᓪᓗᑎᒃ ᑕᒫᓂ ᑕᕆᐅᑉ ᐃᑎᓂᖓᓂᒃ ᖃᐅᔨᓴᖅᖢᑎᒃ ᐃᒃᑲᕐᕈᐃᑦ ᓇᒦᒻᒪᖔᑕᓗ ᐊᒻᒪᓗ 

ᓯᕗᓂᒃᓴᒥ ᑕᒪᒃᑯᐊ ᐊᑑᑎᖃᕐᓂᐊᕐᒪᑕ. 

 

ᐅᖃᖅᑏ, ᑖᓐᓇ ᐅᒥᐊᕐᔪᐊᖅ ᐴᓗ ᐳᕆᓐᑦᔅ ᑭᙵᕐᓃᓚᐅᕐᒪᑦ ᐋᒡᒌᓯᐅᑎᓪᓗᒍ, ᐊᒻᒪᓗ ᑖᓐᓇ ᒥᐊᓕᕋᓛᖅ ᑕᒪᐅᖓ 

ᑭᙵᐃᑦ ᓯᔾᔭᖓᓄᑦ ᑐᓚᖃᑕᐅᓚᐅᕐᒪᑦ ᐋᒡᒌᓯ 23-ᖑᑎᓪᓗᒍ ᑕᒪᐅᖓ ᓄᓇᓕᒻᒧᑦ ᐳᓚᕋᑦᑎᓪᓗᒋᑦ. 

ᑐᙵᓱᑦᑎᑕᐅᒻᒪᕆᓚᐅᕐᒪᑕ ᐊᒻᒪᓗ ᖁᕕᐊᓱᖃᑎᒌᑦᓱᑎᒃ ᑖᒃᑯᐊ ᐃᓚᒋᔭᖏᑦ ᓄᓇᖅᑲᑎᖏᓪᓗ ᑭᙵᕐᒥᐅᑦ 

ᐅᐱᒍᓱᓐᓂᖃᕐᔪᐊᓚᐅᕐᒪᑕ ᑕᐃᑯᖓ ᑎᑭᒻᒪᑦ ᑭᙵᕐᓄᑦ. 

 

ᐅᖃᖅᑏ, ᑖᒃᑯᐊ ᐅᒥᐊᕐᔪᐊᑦ ᒥᐊᓕᕋᓛᒃᑯᓪᓗ ᑭᙵᕐᓃᓚᐅᖅᑳᖅᑎᓪᓗᒋᑦ ᑕᐃᑯᖓᑦᑕᐅᖅ ᓴᓪᓕᕐᒨᓚᐅᕆᕗᑦ 

ᑕᒪᐅᖓ ᐃᖃᓗᓐᓄᑦ, ᐊᒻᒪᓗ ᒫᓐᓇ ᑭᓯᐊᓂ ᐅᑎᖅᓯᒪᓕᖅᑯᑦ ᐋᑐᕚᒧᑦ ᓄᓇᒋᓕᖅᑕᒧᑦ. 

 

ᑭᓯᐊᓂ ᐅᖃᖅᑏ, ᒫᓐᓇ ᐱᕕᖃᕈᒪᕗᖓ ᒥᐊᓕᕋᓛᖅ ᐊᒻᒪᓗ ᐃᓚᒋᔭᓕᒫᖏᓪᓗ ᓇᑯᕐᒦᕈᒪᑦᓱᒋᑦ ᑖᒃᑯᐊ ᓄᓇᕗᒻᒥ 

ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒥᓪᓗ ᐃᓕᓐᓂᐊᖅᑎᑦᓯᔩ ᑲᑐᔾᔨᖃᑎᒌᖏᑦ, ᐱᓗᐊᖅᑐᒥᑦᑕᐅᖅ ᐅᑯᐊ 

ᑕᐃᒍᕐᓗᒋᑦ: ᒪᔪᕆᐊᖅ ᖁᕕᐊᓇᖅᑐᓕᐊᖅ, ᑰᑦ ᐃᔨᑦᓯᐊᖅ ᐊᒻᒪᓗ ᑭᙵᕐᒥᐅᓕᒫᑦ ᑐᙵᓱᑦᑎᑦᓯᓚᐅᖅᑎᓪᓗᒋᑦ 

ᑕᐃᒃᑯᐊᓗ ᐅᒥᐊᕐᔪᐊᕐᒦᖃᑎᒋᓚᐅᖅᑕᖏᑦ ᖁᔭᓐᓇᒦᕈᒪᒋᕙᒋᑦᑕᐅᖅ ᒥᓕᐊᕋᓛᖅ ᐴᓗ ᐳᕆᓐᑦᔅᒦᖃᑎᒋᓚᐅᖅᑕᖏᑦ. 

ᐅᐱᒋᑦᓯᐊᖅᐸᕗᑦ ᐊᒻᒪᓗ ᑲᔪᓯᑦᓯᐊᖁᓇᖅᐳᖅ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᒃᑑᑦᓯᐊᕐᒧᑦ ᒪᓕᒐᓕᐅᖅᑎ, ᒥᔅ ᒍᕌᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 432 - 6(2): ᐃᓕᓴᕆᔭᖃᕐᓂᖅ ᓵᓕ ᐃᕙᓕᖕᒥᒃ ᐊᒻᒪ ᔫᓕᐊ ᐅᕇᓇᒥᒃ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓐᓄᕌᕐᓗᖕᓇᐅᑎᓪᓗᒍ ᐅᓪᓗᖃᑦᑎᐊᕐᓂᐊᖅᐳᓯ. 

ᑕᐃᒪᑐᖅ ᐅᓪᓗᖃᑦᑎᐊᕐᓂᐊᖅᐳᓯ ᐃᓘᓐᓇᖏᑦ ᐅᖅᑰᔪᓂᒃ ᐊᓐᓄᕌᖅᓯᒪᓗᓯ ᐊᑦᑕᕐᓇᙱᓪᓗᓯ ᐊᖏᕐᕋᕈᔅᓯᓗ 

ᓄᖑᓴᒐᐃᑦ ᑕᐃᒃᑯᐊ ᖃᐅᔨᓴᖅᑕᐅᑎᓐᓂᐊᖅᐳᑦ ᐊᖓᔪᖅᑳᕐᓄᑦ.  

 

ᐅᐱᑦᑐᕕᔾᔪᐊᕌᓘᔪᖓ ᐅᓪᓗᒥ ᓇᓗᓇᐃᖅᓯᔪᒪᓪᓗᖓᓗ ᒪᕐᕉᖕᓂᒃ ᓂᕈᐊᖅᑏᓐᓂᒃ ᐅᔭᒥᒃᑕᐅᓚᐅᕐᒪᑎᒃ ᑭᖕ 

ᑭᒡᒐᖅᑐᐃᔨᖓᓐᓄᑦ. ᖃᐅᔨᒪᔭᐅᑦᑎᐊᖅᑑᒃ ᐃᖃᓗᒃᑑᑦᑎᐊᕐᒥᑐᐃᓐᓇᐅᙱᑦᑐᖅ. ᓄᓇᕘᓕᒫᕐᒥ ᖃᐅᔨᒪᔮᕆᔭᐅᒻᒪᑎᒃ 

ᐃᖅᑲᓇᐃᔭᓪᓚᕆᒃᑐᐊᓘᖃᑦᑕᕐᒪᑎᒃ ᐊᖏᖅᓯᒪᑦᑎᐊᖅᖢᑎᒃ ᐊᔭᐅᕆᔨᐅᓪᓗᑎᒡᓗ. ᐊᒻᒪᓗ ᐅᖃᖅᑎ, 

ᓄᓇᖃᖅᑳᖅᓯᒪᔪᑦ ᐅᓪᓗᕆᑎᓪᓗᓂᐅᒃ ᑕᐃᓐᓇ ᒥᐊᕆ ᓴᐃᒪᓐ ᐅᔭᒥᒃᓯᓚᐅᕐᒪᑦ ᒪᕐᕉᖕᓂᒃ ᓄᓇᖃᖅᑳᖅᓯᒪᔫᖕᓂᒃ. 

 

ᐱᓕᕆᑦᑎᐊᖅᓯᒪᓂᖏᓐᓄᒃ ᑦᓵᓕ ᖃᑯᖅᑕᖅ ᐃᕙᓕᒃ ᐅᔭᒥᒃᑕᐅᓚᐅᖅᑐᖅ ᑲᓇᑕᒥᓗ ᐃᓕᓴᕆᔭᐅᓯᒪᔪᓄᑦ 

ᐃᓚᓕᐅᖦᖢᓂ. ᑦᓵᓕ ᐃᕙᓗᒃ ᑖᓐᓇ ᓯᕗᒃᑲᖅᑕᖅᑎᒋᔭᐅᓯᒪᓪᓚᕆᒃᑐᖅ ᐃᓅᓯᓕᕆᓂᖅ ᐱᔾᔪᑎᒋᓪᓗᒍ ᓄᓇᕗᑦ 

ᐃᓗᐊᓂ. 

 

ᐅᖃᖅᑎ, ᐅᐱᒋᕙᕗᑦ ᐋᔩᖃᑎᒋᔨᓪᓚᕆᐅᓚᐅᖅᓯᒪᖕᒪᑦ ᓄᓇᕗᑦ ᑐᙵᕕᒃᑯᓐᓂᒃ ᐊᒻᒪᓗ 

ᐋᔩᖅᑎᒋᔭᐅᖃᑕᐅᓚᐅᖅᖢᓂ ᐊᒻᒪᓗ ᐊᖓᔪᖅᑳᕆᔭᐅᓚᐅᖅᖢᓂ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ. ᑦᓵᓕ 

ᑖᓐᓇ ᓄᓇᕗᒻᒥ ᖃᐅᔨᓴᖅᑐᓕᕆᓂᕐᒧᑦ ᑯᐊᐳᕇᓴᓐ−ᒃᑯᓐᓂᒃ ᓴᖅᑭᑦᑎᓚᐅᖅᑐᖅ ᑮᓇᐅᔭᓕᐅᕋᓱᐊᖅᑎᓪᓗᑎᒡᓗ 

ᐊᒻᒪᓗ ᐊᑭᑐᔪᖅᑐᕈᑎᒃᓴᓂᒃ ᑕᒪᒃᑯᐊ ᑕᒪᐅᙵᖅᓯᓯᒪᓪᓗᓂ. 

 

ᓯᕗᓂᒃᓴᒥ ᑕᐃᒪ ᓯᕗᓕᖅᑎᒃᓴᓪᓚᕇᑦ ᕕᔅᓂᔅᓕᕆᓂᖅ ᐱᔾᔪᑎᒋᓪᓗᒍ, ᔫᓕᐊ ᐅᕆᓇᖅ ᐅᔭᒥᒃᑕᐅᓚᐅᕐᒥᔪᖅ 

ᐃᖅᑲᓇᐃᔭᖅᑎᐊᕐᓂᖏᓐᓄᑦ ᓴᖅᑭᔮᖅᑎᑦᑎᒃᑲᓐᓂᕋᓱᖕᓂᖓᓄᑦ ᐃᓕᖅᑯᓯᑐᖃᕐᓂᒃ. ᑕᒫᓂ ᐅᑭᐅᖅᑕᖅᑐᒥ ᑲᓇᑕᒥ 

ᐊᓯᖏᓐᓂᒡᓗ. ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑐᑭᒧᐊᒃᑎᒋᔭᐅᓪᓗᓂ, ᔫᓕᐊ ᐊᒃᓱᕈᓪᓚᕆᖃᑦᑕᖅᑐᖅ 

ᐃᓄᐃᑦ ᐅᖃᐅᓯᖓᑦ ᒪᑭᒃᑲᓐᓂᖁᓪᓗᒍ ᐊᒻᒪᓗ ᒧᒥᖅᑎᐅᖃᑦᑕᖅᖢᑎᒃ ᐱᐅᓯᑐᖃᐃᑦ ᐱᓪᓗᒋᑦ ᐊᒻᒪᓗ ᐱᓰᑦ 

ᓄᓇᑦᑎᓐᓂ. 

 

ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐃᓱᓕᑦᑎᔪᒪᓪᓗᖓ ᐅᖃᐅᓯᒃᓴᓐᓂᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐃᓱᓕᑦᑎᔪᒪᓪᓗᓂ ᐅᖃᐅᓯᒃᓴᒥᓂᒃ. 

ᐋᒃᑳᖅᑐᖃᖅᐹ? ᐋᒃᑳᖅᑐᖃᙱᒻᒪᑦ, ᐊᑏ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑏ, ᐊᑏ ᐅᑯᐊᒃ ᐃᓅᒃ ᑭᖕ ᑭᒡᒐᖅᑐᐃᔨᖓ ᐅᐱᒋᓚᕗᑦ, ᑦᓵᓕ ᐃᕙᓕᒃ ᐊᒻᒪᓗ ᔫᓕ ᐅᕆᓇᖅ 

ᐅᔭᒥᒍᓐᓇᓚᐅᕐᒪᒋᒃ ᑭᒡᒐᖅᑐᖅᖢᒋᑦ ᓄᓇᕗᒻᒥᐅᑕᐃᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 433 - 6(2): ᐃᓕᓴᖅᓯᓂᖅ ᐋᓪᐳᑦ ᐃᓯᒐᐃᑦᑐᕐᒥᒃ ᐊᒻᒪᓗ ᕿᒻ ᒧᐊᒐᓐᒥᒃ 

(ᖃᐃᕐᓂᖅ)  



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᐊᒥᑦᑐᕐᒥᐅᑦ ᐊᒻᒪ 

ᓄᓇᕗᒻᒥᐅᑦ.  

 

ᐅᖃᖅᑎᑦᑎᔩ, ᐅᓪᓗᒥᑦᑕᐅᖅ ᓂᑯᕕᔾᔪᑎᖃᖅᐳᖓ ᐅᐱᒍᓱᒍᒪᓪᓗᖓ ᐱᖅᑯᒋᔭᖃᕈᒪᓪᓗᖓ ᐅᕙᖓ ᐅᖃᐅᓯᐊᒍᑦ, 

ᐱᒃᑯᒋᑦᑎᐊᖅᑕᒃᑲ ᑖᒃᑯᐊ. ᐃᒡᓗᓕᖕᒥᐅᑕᖅ ᑖᓐᓇ ᐊᓪᕗᑦ ᐃᓯᒐᐃᑦᑐᖅ. ᑖᓐᓇ ᒪᒃᑯᒃᑐᓂᒃ ᐊᒻᒪ ᐊᖑᑎᓂᒃ 

ᑲᑎᑎᑦᑎᖃᑦᑕᕐᒪᑦ, ᐃᓛᒃ, ᓄᓇᓕᕋᓛᕐᒥᐅᑕᐅᓪᓗᓂ ᐅᐸᒡᕕᒃᓴᖃᓗᐊᙱᖦᖢᓂ ᐅᐸᒃᑎᑦᑎᖃᑦᑕᖅᑐᐊᐃᓐᓅᖕᒪᑦ 

ᐊᖑᑎᓂᒃ ᑲᑎᑦᑎᑦᑎᕙᒃᖢᓂ, ᓴᓇᑎᑦᑎᕈᓘᔭᓚᐅᕐᓂᕐᒪᑦ ᖃᒧᑎᓕᐅᖅᑎᑦᑎᓪᓗᓂ, ᐅᒥᐊᙳᓕᐅᖅᑎᑦᑎᓪᓗᓂ 

ᑕᒪᑐᒪᓂ ᐊᐅᔭᐅᓚᐅᖅᑐᒥᒃ. 

 

ᑖᓐᓇ ᐃᒻᒥᓂᒡᓗ ᓴᓇᕐᕈᑎᖏᓐᓂᒃ ᐊᑐᖃᑦᑕᕐᒪᑦ ᑖᓐᓇ ᐱᒃᑯᒋᑦᑎᐊᕋᒃᑯ ᐊᓪᕗᑦ ᐃᓯᒐᐃᑦᑐᖅ ᐃᒡᓗᓕᖕᒥᐅᑕᖅ. 

ᐊᑏ, ᑲᔪᓯᑦᑎᐊᖃᑦᑖᓐᓄᒋᑦᑎ ᓄᓇᖅᑲᑎᑦᑎᓐᓂᒃ ᑕᒪᒃᑯᐊ ᐃᑲᔫᑕᐅᖃᑦᑕᖅᑐᐃᑦ ᑭᐱᙳᐃᔭᖅᑎᑦᑎᖃᑦᑕᕐᒪᑕ 

ᒪᒃᑯᒃᑐᓂᒃ. 

 

ᐊᒻᒪᓗ ᓴᓂᕋᔭᖕᒥᒃ ᐅᖃᖅᑎᑦᑎᔩ, ᐃᓕᓴᕆᔪᒪᖕᒥᔭᕋ ᑭᒻ ᒧᐊᒐᓐ. ᑖᓐᓇ ᒪᒃᑯᒃᑐᓂᒃ ᑲᑎᑎᑦᑎᖃᑦᑕᕐᓂᖕᒪᑦ ᑕᐃᑲᓂ 

ᓴᓂᕋᔭᖕᒥ ᒪᒃᑯᒃᑐᓂᒃ ᐃᖅᑲᓇᐃᔭᖅᑎᐅᓪᓗᓂ. ᐅᓐᓄᒃᑯᑦ ᑭᐱᙳᐃᔭᖅᑎᑦᑎᖃᑦᑕᖅᑐᐊᐃᓐᓅᖕᒥᖕᒪᑦ ᓴᓂᕋᔭᖕᒥ 

ᑖᓐᓇ ᑭᒻ ᒧᐊᒐᓐ ᑖᒃᑯᐊ ᕼᐊᒻᓚᒃᑯᑦ ᓴᖅᑭᑎᑦᑎᓚᐅᒪᕐᑕ ᒪᒃᑯᒃᑐᒃᑯᕕᖕᒥ ᑲᑎᑎᑦᑎᖃᑦᑕᖅᑐᐊᐃᓐᓅᖕᒪᑦ 

ᖁᔭᓐᓇᒦᑦᑎᐊᖅᖢᓯ.  

 

ᐅᐱᒍᓱᖃᑎᒋᓚᐅᖅᓯᙵ ᑖᒃᑯᐊ ᐃᒡᓗᓕᖕᒥ ᐊᓪᕗᑦ ᐃᓯᒐᐃᑦᑐᖅ, ᓴᓂᕋᔭᖕᒧᓪᓗ ᑭᒻ ᒧᐊᒐᓐ. ᑖᒃᑯᐊ 

ᑭᐱᙳᐃᔭᖅᑎᑦᑎᖃᑦᑕᕐᒪᑎᒃ ᓄᓇᖅᑲᑎᖏᓐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒃᑯᒋᑦᑎᐊᕐᓚᕗᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᑦᑎᒃᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 434 - 6(2): ᐊᓐᓄᕌᖅᓯᒪᔪᑦ ᐳᓚᕋᑦᑐᑦ ᓇᓄᖅᑕᖃᖅᑐᒥᒃ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ ᑕᐃᒪ ᐊᐅᓱᐃᑦᑐᕐᒥ 

ᓯᕿᓂᕐᒥᒃ ᑭᖑᓪᓕᖅᐹᒥᒃ ᑕᑯᓂᐊᓕᕐᒥᒻᒪᑕ, ᐃᓛᒃ, ᑕᑯᓂᐊᓕᕐᒥᒻᒪᑕᐃᒫᒃ ᓂᐱᓐᓂᐊᓕᕐᒥᖕᒪᑦ ᐅᓪᓗᒥ ᑖᕕᒡᔪᐊᖅ 

ᑎᑭᒻᒥᒻᒪᑦ ᑕᑉᐸᐅᖓ. ᐊᒻᒪᓗ ᖃᐅᓱᐃᑦᑐᕐᒥ ᐊᑯᓂᐅᙱᑦᑐᖅ ᑕᐃᒪᓐᓇᐃᓛᕆᓪᓗᑎᒃ. ᒫᓐᓇ ᑖᒃᑯᐊ ᓱᕈᓰᑦ 

ᐅᖁᒻᒥᐊᒐᕐᓂᒃ ᐱᓇᓱᓐᓂᐊᖅᑎᓪᓗᒋᑦ ᑖᒃᑯᐊ ᐅᐊᔅᓯᔨᖃᕆᐊᖃᖃᑦᑕᕐᒪᑕ ᐊᔾᔨᐅᙱᑦᑐᒥᒃ ᑕᒫᓂ ᓄᓇᓕᓐᓂ. 

ᑖᒃᑯᐊ ᓇᓄᕐᓂᒃ ᐅᐊᔅᓯᖃᑦᑕᕐᒪᑕ. ᑖᒃᑯᐊ ᓱᕈᓰᑦ ᐸᖅᑭᔭᐅᑦᑎᐊᖅᓱᑎᒃ ᑕᐃᒪᓐᓇᐃᓪᓕᖓᓪᓗᑎᒃ. 

 

ᒫᓐᓇ ᖃᐅᓱᐃᑦᑐᕐᒥ 15-ᖑᖅᑰᖅᑐᐃᑦ ᓄᓇᓕᓐᓃᖕᒪᑕ ᑕᕝᕙ ᓂᕿᖃᕐᒪᑕ ᑕᐃᑲᓂ ᑕᕝᕙᓂ 

ᐅᓗᕆᐊᓵᙱᑦᑑᒐᓗᐊᖅ ᑭᓯᐊᓂ ᐅᔾᔨᖅᓱᖅᑕᐅᑦᑎᐊᖅᓯᒪᖕᒪᑕ ᒫᓐᓇᐅᔪᖅ ᑕᐃᒃᑯᐊ ᓱᕈᓯᑯᓗᐃᑦ ᐃᒡᓗᓄᑦ 

ᐳᓚᕋᒃᑎᓪᓗᒋᑦ ᐅᔾᔨᖅᓱᑦᑎᐊᕐᓂᐊᖅᐳᑦ.  

 

ᐊᒻᒪᓗ, ᐊᐅᓱᐃᑦᑐᕐᒥ ᖃᐅᒻᒪᓛᕐᒥᔪᖅ ᑕᐃᑲᓂ ᕖᕝᕗᐊᕆᐅᓕᕐᒥᑉᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ−ᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅᑕ 

ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 435 - 6(2): ᓱᕈᓰᑦ ᖁᓄᔪᕐᓂᐊᖅᑕᐅᖃᑦᑕᖅᑐᑦ ᓄᓇᕘᒥ (ᓚᐃᑦᓯᑑᓐ)  

 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᖅᑲᒃᑯᐊ ᖃᐅᔨᒪᖁᓪᓗᒋᑦ ᑕᒪᓐᓇ ᐃᓱᒪᒋᕈᓘᔭᖅᓯᒪᒐᒃᑯ ᐃᒻᒪᖄ 

ᐅᓄᓗᐊᖅᑐᑦ ᓄᓇᕗᒻᒥᐅᑦ ᐊᒃᑐᖅᑕᐅᓯᒪᖕᒪᑕ. ᑕᒪᓐᓇ ᐅᖃᐅᓯᕆᓪᓗᒍ. ᐅᕙᖓᓘᓐᓃᑦ ᐊᔪᕐᓇᖃᑦᑕᖅᑐᑦ ᑕᐃᒃᑯᐊ 

ᓴᙲᓐᓂᖅᐹᑦ ᐃᓱᒪᒋᔭᕆᐊᖃᕋᑦᑎᒃᑯᑦ. ᒪᓐᓇ ᓱᕈᓰᑦ ᖁᓄᔪᕐᓂᐊᖅᑕᐅᖃᑦᑕᕐᓂᖏᑦ ᐅᖃᐅᓯᕆᔪᒪᒐᒃᑯ. 

 

ᓄᓇᕗᑦ ᕿᑐᕐᖓᖏᑦ ᐊᒻᒪᓗ ᒪᒃᑯᒃᑐᑦ ᑲᒪᒋᔭᐅᖕᒪᑕ ᒐᕙᒪᒃᑯᓐᓄᑦ. ᐊᒻᒪᓗ ᐊᒃᓱᕈᒃᑲᓐᓂᖁᓯᒪᔭᕗᑦ ᑕᐃᒃᑯᐊ 

ᒐᕙᒪᒃᑯᑦ ᑕᒪᒃᑯᐊ ᖁᓄᔪᕐᓂᐊᖅᑕᐅᖃᑦᑕᖅᑐᑦ ᐱᓪᓗᒋᑦ. ᑐᓴᖃᑦᑕᖅᑕᕗᑦ ᑕᒪᓐᓇ ᐱᕙᓪᓕᐊᔪᒃᑯᑦ, ᖃᐅᔨᒪᓪᓗᑕᓗ. 

ᐊᒻᒪᓗ ᑎᑎᕋᖅᑕᐅᓯᒪᓪᓗᑎᒃ ᑕᒪᒃᑯᐊ ᖁᓕᓪᓗᐊᖅ ᐊᒥᓱᐊᖅᑎᕐᓂᖅᓴᐅᖃᑦᑕᕐᒪᑕ ᖁᓄᔪᕐᓂᐊᖅᑕᐃᑦ ᓱᕈᓰᑦ 

ᑲᓇᑕᓕᒫᖅ ᑕᑯᓐᓇᕐᓗᒍ.  

 

ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ ᐃᒃᓯᕚᖅᑎᓪᓗᒋᑦ ᑕᓚᕖᓴᒃᑯᑦ ᑲᑎᒪᖃᑎᒋᓚᐅᖅᓯᒪᔭᕗᑦ ᒪᒃᑯᒃᑐᓄᑦ ᓱᕈᓯᕐᓄᓪᓗ 

ᑭᒡᒐᖅᑐᐃᔨ. ᐃᓄᓕᕆᔨᒃᑯᑦ ᐅᓂᒃᑳᖏᑦ ᐃᓚᓕᐅᔾᔨᓯᒪᙱᑦᑐᑦ ᐅᖃᐅᓯᖃᙱᓗᐊᖅᑐᕐᓘᓐᓃᑦ ᓱᕈᓰᑦ 

ᖁᓄᔪᕐᓂᐊᖅᑕᐅᖃᑦᑕᕐᓂᖏᓐᒃ. ᐊᕐᕌᒍᓄᑦ ᑕᒪᓐᓇ ᑐᓴᒃᑲᓐᓂᕋᓱᒃᓯᒪᔭᕋ ᐃᓄᓕᕆᔨᒃᑯᓐᓂᒃ ᒪᓕᒐᓕᕆᔨᒃᑯᓐᓂᓪᓗ 

ᐊᒻᒪᓗ ᑕᒪᒃᑮᒃ ᐅᖃᖅᓯᒪᓪᓗᑎᒃ ᑕᒪᒃᑯᓂᖓᒎᖅ ᓴᖅᑭᑦᑎᔪᓐᓇᙱᓐᓇᒥᒃ.  

 

ᑕᐸᐃᓚᐅᖅᑐᖓ, ᐃᓄᓕᕆᔨᒃᑯᑦ 2021-2022 ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ ᐊᒡᒍᖅᑐᐃᖅᓯᒪᓚᐅᖅᓯᒪᔪᑦ 

ᑕᐃᒃᑯᐊ ᐃᓄᓕᕆᔨᒃᑯᑎᒎᖅᑕᐅᖃᑦᑕᖅᑐᑦ ᑕᑯᔭᐅᖃᑦᑕᖅᑐᓪᓗ ᐃᓅᓯᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ.  

 

ᐅᖃᖅᑎᑦᑎᔩ, ᖁᖅᓴᒡᓚᓚᐅᖅᑐᖓ, ᐅᓂᒃᑳᖅ ᐅᖃᖅᓯᒪᓚᐅᕐᒪᑦ 500-ᖏᓐᓃᑦᑐᑦ ᓱᕈᓰᑦ ᓇᓗᓇᐃᖅᓯᒪᔪᑦ 

ᖁᓄᔪᕐᓂᐊᖅᑕᐅᓯᒪᓂᕐᒥᓂᒃ. ᖃᐅᔨᓴᖅᑕᐅᓯᒪᔪᓕᒫᑦ ᑖᒃᑯᐊ ᑕᑯᓐᓇᕐᓗᒋᑦ ᐅᓄᙱᑦᑐᑯᓗᐃᑦ 

ᑕᐃᒪᒃᑲᓐᓂᐅᒐᓗᐊᖅ ᖃᐅᔨᒪᙱᑕᕗᑦ, ᓈᓴᐅᑏᑦ ᑕᒫᓂ ᒪᕐᕈᐊᖅᑎᕐᓗᐊ ᐅᓄᒃᑲᓂᕐᓂᖅᓴᐅᔪᒃᓴᐅᔪᔅᓴᐅᔪᖅ.  

 

ᐅᖃᖅᑏ, ᑖᒃᑯᐊ ᒐᕙᒪᒃᑯᑦ ᑕᒪᒃᑯᓂᖓ ᐊᑐᐃᓐᓇᕈᐃᓯᒪᓂᖅᓴᐅᔭᕆᐊᓖᑦ ᖃᐅᔨᒪᓂᐊᕋᑦᑕ ᓱᕈᓰᑦ ᒪᒃᑯᒃᑐᓪᓗ 

ᖃᓄᖅ ᑲᒪᒋᔭᐅᖃᑦᑕᕐᒪᖔᖏᑦ. ᑕᒪᓐᓇ ᓈᒻᒪᒃᓯᒃᐸᑦ ᐊᐱᖅᑯᑎᒋᒃᑲᓐᓂᕐᓂᐊᖅᑕᕋ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ, ᒥᔅᑕ ᔪᐊᓇᓯ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 563 - 6(2): ᓇᓪᓕᐅᒃᑯᒫᑦ ᐃᓗᐊᓐᖏᓕᐅᕈᑎᓂᖓ ᐅᖅᓱᖅᑑᒥ 

ᐃᑯᐊᓪᓚᒃᑐᖃᓚᐅᖅᑎᓪᓗᒍ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓇᖏᖅᓯᔾᔪᑎᒋᔭᕋ ᐅᓪᓗᒥ 

ᓇᓗᓇᐃᖅᓯᔪᒪᓪᓗᖓ ᐊᐱᖅᑯᑕᐅᓚᐅᖅᑐᒧᑦ ᐅᖃᐅᓯᒃᑯᑦ ᐊᐱᖅᓱᕐᓇᐅᑎᓪᓗᒍ ᐊᐃᑉᐹᖑᑎᓪᓗᒍ, ᐅᑐᐱᕆ 24, 

2023−ᒥ, ᓈᓴᐅᑎᖃᖅᑐᖅ 563-6(2), ᐊᐱᕆᓪᓗᓂ ᐊᓯᔾᔨᖅᑐᖃᓚᐅᕐᒪᖔᑦ ᐊᑭᖓᓂᒃ ᐊᑐᖅᑐᐊᕈᑎᒧᑦ ᓄᓇᕗᒻᒥ 

ᐃᒡᓗᓕᐅᖅᑎᒃᑯᑦ ᐱᖁᑎᓕᕆᔨᒃᑯᖏᓐᓂᒃ ᐊᑐᖅᑐᐊᕐᓂᕐᒧᑦ ᐋᖅᑭᒋᐊᖅᑕᐅᓚᐅᖅᑎᓪᓗᒍ ᒫᑦᓯ 24, 2023−ᒥ. 

  

ᐅᖃᖅᑎᑦᑎᔩ, ᐊᓯᔾᔨᖅᓯᒪᔪᖃᓐᖏᑦᑐᖅ ᐊᑐᖅᑐᐊᕈᑎᐅᑉ ᐊᑭᖓᓂᒃ. ᐊᑭᓕᖅᓱᐃᖏᓐᓇᖅᐳᒍᑦ ᐃᒡᓗᒧᑦ 

ᐊᑐᖅᑐᐊᕈᑎᒥᒃ ᓄᓇᕗᒻᒥ ᐃᓪᓗᓕᐅᖅᑎᒃᑯᓐᓄᑦ ᐊᑐᖅᑐᐊᕐᓗᑎᒃ ᓇᖕᒥᓂᖅᑖᕐᓂᕐᒧᑦ ᐃᒡᓗᕐᔪᐊᒧᑦ ᐃᓚᒋᔭᐅᖕᒪᑦ 

ᐊᑐᖅᑐᐊᕈᑎᒧᑦ ᑳᓐᑐᓛᒧᑦ ᐊᒻᒪ ᐊᑭᓕᐅᑎᐅᔪᑦ ᐊᑭᕋᖅᑑᑕᐅᓪᓗᑎᒃ ᐊᑭᓕᒃᓴᕆᔭᐅᔪᒧᑦ ᓂᐅᕕᕐᓂᐊᕐᓗᓂ ᐃᒡᓗᒥᒃ 

ᒫᑦᓯ 31, 2030-ᒧᑦ ᑎᑭᓪᓗᒍ. ᐊᑭᓕᒃᓴᖅ ᐊᒥᐊᒃᑯᐊ ᐊᒻᒪᓗ ᐊᑭᖃᕈᓐᓃᖅᐸᓪᓕᐊᓂᖓ ᓱᕐᕋᒃᓯᒪᖏᑦᑐᖅ.  

 

ᑐᑭᓯᓇᖅᓯᑎᒃᑲᓐᓂᕐᓗᒍ, ᓄᓇᕗᑦ ᒐᕙᒪᒃᑯᑦ ᐊᑭᓖᓯᒪᓕᖅᑐᑦ [ᓄᑖᒥᒃ] ᐃᓇᖏᐅᑎᔪᒃᓴᒥᒃ ᐃᒡᓗᕐᔪᐊᕐᒥᒃ ᒫᑦᓯ 31, 

2030-ᒧᑦ ᑎᑭᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᓂᐊᖁᙴ, ᒥᔅᑕ ᐸᐅᓗᓯ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓐᓄᓴᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲ ᓄᓇᕗᒻᒥᐅᑕᐃᑦ ᐊᒻᒪ 

ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑏ. ᐃᓕᑕᖅᓯᔪᒪᑦᓱᖓ ᐃᓚᖏᓐᓂᒃ ᐱᒻᒪᕆᐅᔪᓂᒃ ᐳᓛᕆᐊᖅᓯᒪᔪᓂᒃ 

ᑲᑎᒪᕕᖕᒧ. ᐅᓪᓗᒥ, ᒪᕐᕉᖕᓂᒃ ᑭᒡᒐᖅᑐᐃᔨᖃᓕᖅᑐᒍᑦ ᑭᒃᑯᑐᐃᓐᓇᕐᓂᒃ ᐱᓕᕆᖃᑎᖃᖅᐸᒃᑐᓂᒃ ᒥᐊᓕᒐᐃᑦ 

ᓄᓇᖓᓐᓂ ᐋᑐᕚᒥ, ᑕᒪᒃᑮᒃ ᓵᓇᓐ ᕼᐃᐅᓪ ᐊᒻᒪᓗ ᐱᐊᑭ ᕼᐃᑦᕆᓐ. ᓇᖏᖅᓯᔪᓐᓇᕈᕕᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᒥᐊᓕᒐᐃᑦ ᓄᓇᖓᓐᓂ ᐱᔪᒪᓂᖃᒻᒪᕆᖕᒪᑕ ᐱᓕᕆᖃᑎᖃᒃᑲᓐᓂᕈᒪᓪᓗᑎᒃ ᐊᑦᔨᒌᖏᑦᑐᓂᒃ 

ᑎᒍᒥᐊᖅᑎᐅᖃᑕᐅᔪᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓂ, ᐱᖃᓯᐅᑎᓪᓗᒋᑦ ᓄᓇᕗᑦ ᒐᕙᒪᒃᑯᖏᑦ, ᐊᒻᒪᓗ 

ᐱᕈᐃᕙᓪᓕᐊᓪᓗᑎᒃ ᒪᕐᕉᖕᓂᒃ ᐳᓚᕋᓐᓂᐅᔪᓂᒃ ᓄᓇᕗᒻᒧᑦ ᑕᒫᓂ ᐊᕐᕌᒍᒥ ᒥᐊᓕᒐᐃᑦ ᑭᒡᒐᖅᑐᖅᑎᖓᓄᑦ, 

ᐱᖃᑎᐊᓗᒐ, ᑕᐃᕕᑦ ᑰᐊᓐ.  

 

ᑖᒃᑯᐊ ᐳᓚᕋᓐᓂᕆᓚᐅᖅᑕᖏᑦ ᒐᕙᒪᒃᑯᑦ ᐊᖓᔪᖅᑲᐅᑎᖏᑦ, ᐃᓄᐃᑦ ᑎᒥᖁᑎᖏᑦ ᐊᓯᖏᓪᓗ 

ᑎᒍᒥᐊᖅᑎᐅᖃᑕᐅᔪᑦ ᓄᓇᕗᒻᒥ ᐊᒻᒪᓗ ᐃᓕᓐᓂᐊᖅᑎᑕᐅᓗᑎᒃ ᓄᓇᕗᒻᒥ ᓯᕗᓪᓕᐅᔾᔭᐅᓯᒪᔪᑦ, ᐱᕕᒃᓴᐃᑦ ᐊᒻᒪᓗ 

ᐊᒃᓱᕈᕈᑕᐅᔪᑦ. ᑐᙵᓱᑦᑎᒍᒪᕙᒃᑲ ᑕᒪᕐᒥᒃ ᒪᓕᒐᓕᐅᖅᑑᒃ ᑕᕝᕗᖓ ᒪᓕᒐᓕᐅᕐᕕᖕᒧᑦ. (ᑐᓵᔨᑎᒎᕈᓐᓃᖅᑐᖅ) 

ᑐᙵᓱᒋᔅᓯ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᙵᓱᒋᑦ ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᓈᓴᐅᑖ 6. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 612 - 6(2): ᐊᑐᕆᐊᖃᖅᑐᑦ ᐃᓕᓐᓂᐊᕐᕕᐅᑉ ᐃᑲᕐᕋᖏᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ, ᑭᒡᒐᖅᑐᖅᑕᒃᑲ ᓇᐅᔮᕐᒥᐅᑦ, ᓴᓪᓕᕐᒥᐅᓪᓗ. 

ᐅᖃᖅᑎᑦᑎᔩ, ᑖᒃᑯᐊ ᐊᐱᖅᑯᑎᒋᔪᒪᔭᒃᑲ ᐃᓕᓐᓂᐊᖅᑐᓂᕆᔨᒃᑯᑦ ᒥᓂᔅᑕᖓᓐᓄᑦ ᑕᕌᖓᓂᐊᖅᑐᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᖓᔪᖅᑳᕆᔭᐅᔪᑦ ᓂᕈᐊᖅᑕᐅᕕᒋᓯᒪᔭᓐᓂ ᐃᓱᒫᓘᑎᖃᖅᓯᒪᖕᒪᑕ ᐱᔾᔪᑎᒋᓪᓗᒋᑦ 

ᑕᒪᒃᑯᐊ ᐃᓕᓐᓂᐊᕐᕖᑦ ᒪᑐᓯᒪᖃᑦᑕᕐᒪᑕ ᓄᖅᑲᖅᑎᑕᐅᓴᕋᐃᖃᑦᑕᕐᓂᖏᓐᓄᑦ ᐃᖅᑲᓇᐃᔭᖅᑏᑦ 

ᑲᑎᒪᖃᑦᑕᕐᓂᖏᓐᓄᑦ ᐊᒻᒪᓗ ᐃᓕᓴᐃᔨᓪᓚᑦᑖᑦ ᐃᓕᓐᓂᐊᖅᑎᑕᐅᓂᖏᓐᓄᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᓕᕆᕝᕕᖓ ᓇᓗᓇᐃᖅᓯᖃᑦᑕᕐᒪᖔᑕ ᒪᓕᒐᖅᑎᒍᑦ ᒪᓕᒋᐊᖃᖅᑎᑕᐅᔪᑦ 

ᐃᑲᕐᕋᖏᑦ ᐃᓕᓐᓂᐊᖅᑎᑕᐅᖃᑦᑕᕐᒪᖔᖏᑦ ᐊᑐᓂ ᐃᓕᓐᓂᐊᕐᕕᖕᓂ, ᐊᒻᒪᓗ ᖃᓄᐃᓕᐅᖃᑦᑕᖅᐸᑦ ᐃᓕᓐᓂᐊᕐᕖᑦ 

ᐃᑲᕐᕋᓂᒃ ᐃᓕᓐᓂᐊᖅᑎᑦᑎᓐᖏᑎᓪᓗᒋᑦ ᒪᓕᒐᒃᑯᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ.  

 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᖅᑯᑎᖃᕐᒪᑦ ᓇᓗᓇᐃᒃᑲᓂᖅᑐᓂᐅᒃ ᓯᕗᓪᓕᐅᔪᖅ ᐊᐱᖅᑯᑎᖓ. ᐅᖃᖅᑏ, ᐃᓕᓐᓂᐊᕐᕕᕗᑦ ᒪᓕᒐᖃᕐᒪᑕ 

ᐃᓕᓐᓂᐊᕐᕖᑦ ᒪᓕᒐᖏᓐᓂᒃ, ᐊᒻᒪ ᐅᓪᓗᒐᓚᐅᓕᖅᑐᓂᒃ ᒪᓕᒋᐊᖃᖅᑐᑕ.  

 

ᐃᓕᓐᓂᐊᕐᕕᒃᐳᑦ ᐊᑐᓲᖑᕗᑦ ᐃᓕᓐᓂᐊᕐᕕᐅᑉ ᐅᓪᓗᖅᓯᐅᑎᖏᓐᓂᒃ ᐊᒻᒪ ᑎᓕᓯᒪᔭᐅᔪᓂᒃ ᐅᓪᓗᖃᖅᐸᒃᖢᑎᒃ 

ᐃᓕᓐᓂᐊᖅᑎᑦᑎᓐᓇᓄᑦ ᐊᒻᒪᓗ ᐃᓕᓴᐃᔨᓄᑦ ᐱᕚᓪᓕᕈᑎᒃᓴᓄᑦ ᐅᓪᓗᕐᓄᑦ ᓇᓗᓇᐃᖅᑕᐅᓯᒪᔪᑦ ᒪᓕᒡᓗᒋᑦ. 

 

ᑎᑎᖅᑲᖃᕐᒥᔪᒍᑦ ᐊᐅᓪᓚᖅᑎᑕᐅᕙᑦᑐᓂᒃ ᑕᐃᒃᑯᓄᖓ ᐅᓪᓗᕐᓄᑦ ᐃᓕᓐᓂᐊᖅᑎᖁᑎᑦᑎᓐᓄᑦ. ᐅᓪᓗᒃᑲᓐᓂᕐᓂᒃ 

ᐱᑕᖃᒃᑲᓐᓂᖅᐸᑦ ᓂᕆᐅᓇᙱᑦᑐᒃᑯᑦ, ᐊᐅᓚᐅᑎᖏᑦ ᐱᔾᔪᑕᐅᓪᓗᑎᒃ; ᐆᒃᑑᑎᒋᓗᒍ, ᐃᓕᓐᓂᐊᕐᕕᕗᑦ 

ᒪᑐᒋᐊᖃᖅᐸᑕ ᐱᕕᖃᒃᑲᓐᓂᖅᑎᓪᓗᒋᑦ ᐃᓕᓐᓂᐊᖅᑎᖁᑎᕗᑦ. 

 

ᐅᖃᖅᑲᐅᒐᑦᑕ, ᐅᖃᖅᑏ, ᐃᓕᓐᓂᐊᕐᕕᑦᑕ ᐅᓪᓗᖅᓯᐅᑎᖏᑦ ᓴᓇᔭᐅᕙᒻᒪᑕ ᐊᓯᔾᔨᒐᒃᓴᐅᓪᓗᑎᒃ ᓴᓇᕙᒃᑭᓪᓗᑕ 

ᐅᓪᓗᖅᓯᐅᑎᑦᑎᓐᓄᑦ ᓂᕆᐅᓇᓐᖏᑦᑐᓄᑦ ᓲᕐᓗ ᓯᓚ ᐱᔾᔪᑎᒋᓪᓗᒍ. ᖃᐅᔨᒪᒐᑦᑕ ᓯᓚ ᐊᑦᑐᐃᖏᓐᓇᕐᓂᐊᕐᒪᑦ 

ᓄᓇᓕᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᐊᐱᖅᑯᑎᒋᔭᒃᑲ ᑭᐅᔭᐅᙱᑎᐊᒻᒪᕆᒃᑐᑦ.  

 

(ᑐᓵᔨᑎᒎᓕᖅᑐᖅ) ᐊᐱᕆᕋᑖᖅᑯᖓ ᐃᖅᑲᓇᐃᔭᖅᑏᑦ ᑲᑎᒪᓂᖏᓐᓄᑦ ᓄᖅᑲᖅᑎᑕᐅᓵᓕᕙᒃᖢᑎᒡᓗ. ᑕᒪᒃᑯᐊ 

ᑭᐅᔭᐅᙱᑦᑐᑦ. 

 

ᐅᖃᖅᑏ, ᐃᓚᖓ 10 ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐱᕕᖃᖅᑎᑦᑎᖕᒪᑦ ᐃᓕᓐᓂᐊᖅᑎᑦᑎᓂᕐᒧᑦ ᐃᑲᕐᕋᐅᔪᓂᒃ 

ᐃᓕᓐᓂᐊᕐᕕᐅᑉ ᐅᓪᓗᖅᓯᐅᑎᖏᓐᓂᒃ. ᐃᓚᖓ 85 ᒪᓕᒐᕐᒥᒃ, ᐱᑕᖃᖅᑎᑦᑎᔪᖅ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑲᒪᒋᔭᖃᕐᒪᑕ ᐋᖅᑭᒋᐊᖅᓯᓂᕐᒥᒃ ᐃᓕᓐᓂᐊᕐᕕᐅᑉ ᐅᓪᓗᖅᓯᐅᑎᖏᓐᓂᒃ 

ᐃᓕᓐᓂᐊᕈᓐᓃᓂᕐᒧᑦ ᐃᑲᕐᕋᖏᓐᓂᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᓕᕆᕕᖓ ᐃᖅᑲᓇᐃᔭᖃᑎᖃᖃᑦᑕᕐᒪᖔᑦ ᐊᑐᓂ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᑕᒪᒃᑯᐊ ᐃᑲᕐᕋᖏᑦ ᓈᒻᒪᑦᑎᐊᖁᓪᓗᒋᑦ ᐃᓕᓐᓂᐊᕐᓇᐅᑉ ᐊᕐᕌᒍᐊᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ 

ᐊᐱᖅᑯᑎᖃᕐᒪᑦ ᓇᓗᓇᐃᒃᑲᓂᖅᑐᓂᐅᒃ ᓯᕗᓪᓕᐅᔪᖅ ᐊᐱᖅᑯᑎᖓ.  

 

ᐅᖃᖅᑏ, ᐃᓕᓐᓂᐊᕐᕕᕗᑦ ᒪᓕᒐᖃᕐᒪᑕ ᐃᓕᓐᓂᐊᕐᕖᑦ ᒪᓕᒐᖏᓐᓂᒃ, ᐊᒻᒪ ᐅᓪᓗᒐᓚᐅᓕᖅᑐᓂᑦ ᒪᓕᒋᐊᖃᖅᑐᑕ. 

ᐃᓕᓐᓂᐊᕐᕕᒃᐳᑦ ᐊᑐᓲᖑᕗᑦ ᐃᓕᓐᓂᐊᕐᕕᐅᑉ ᐅᓪᓗᖅᓯᐅᑎᖏᓐᓂᒃ ᐊᒻᒪ ᑎᓕᓯᒪᔭᐅᔪᓂᒃ ᐅᓪᓗᖃᖅᐸᒃᖢᑎᒃ 

ᐃᓕᓐᓂᐊᖅᑎᑦᑎᓐᓇᓄᑦ ᐊᒻᒪᓗ ᐃᓕᓴᐃᔨᓄᑦ ᐱᕚᓪᓕᕈᑎᒃᓴᓄᑦ ᐅᓪᓗᕐᓄᑦ ᓇᓗᓇᐃᖅᑕᐅᓯᒪᔪᑦ ᒪᓕᒡᓗᒋᑦ. 

 

ᑎᑎᖅᑲᖃᕐᒥᔪᒍᑦ ᐊᐅᓪᓚᖅᑎᑕᐅᕙᑦᑐᓂᒃ ᑕᐃᒃᑯᓄᖓ ᐅᓪᓗᕐᓄᑦ ᐃᓕᓐᓂᐊᖅᑎᖁᑎᑦᑎᓐᓄᑦ. ᐅᓪᓗᒃᑲᓐᓂᕐᓂᒃ 

ᐱᑕᖃᒃᑲᓐᓂᖅᐸᑦ ᓂᕆᐅᓇᙱᑦᑐᒃᑯᑦ, ᐊᐅᓚᐅᑎᖏᑦ ᐱᔾᔪᑕᐅᓪᓗᑎᒃ; ᐆᒃᑑᑎᒋᓗᒍ, ᐃᓕᓐᓂᐊᕐᕕᕗᑦ 

ᒪᑐᒋᐊᖃᖅᐸᑕ ᐱᕕᖃᒃᑲᓐᓂᖅᑎᓪᓗᒋᑦ ᐃᓕᓐᓂᐊᖅᑎᖁᑎᕗᑦ. 

 

ᐅᖃᖅᑲᐅᒐᑦᑕ, ᐅᖃᖅᑏ, ᐃᓕᓐᓂᐊᕐᕕᑦᑕ ᐅᓪᓗᖅᓯᐅᑎᖏᑦ ᓴᓇᔭᐅᕙᒻᒪᑕ ᐊᓯᔾᔨᒐᒃᓴᐅᓪᓗᑎᒃ ᓴᓇᕙᒃᑭᓪᓗᑕ 

ᐅᓪᓗᖅᓯᐅᑎᑦᑎᓐᓄᑦ ᓂᕆᐅᓇᓐᖏᑦᑐᓄᑦ ᓲᕐᓗ ᓯᓚ ᐱᔾᔪᑎᒋᓪᓗᒍ. ᖃᐅᔨᒪᒐᑦᑕ ᓯᓚ ᐊᑦᑐᐃᖏᓐᓇᕐᓂᐊᕐᒪᑦ 

ᓄᓇᓕᑦᑎᓐᓂᒃ. ᖁᔭᓐᓇᒦᒃ, ᐅᖃᖅᑏ. 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐃᓕᓴᖅᓯᔪᖓ ᓴᖅᑭᑦᑐᖃᑐᐃᓐᓇᕆᐊᖃᕐᒪᑦ ᐃᓕᓐᓂᐊᕐᕕᖕᒥ 

ᐃᖅᑲᓇᐃᔭᖅᑎᑦ ᐱᓕᒻᒪᒃᓴᕆᐊᖃᖅᑎᓪᓗᒋᑦ ᐊᔾᔨᐅᙱᑦᑐᒥᒃ. ᐆᒃᑑᑎᑦᑎᐊᕙᐅᔪᖅ ᑕᒪᑐᒧᖓ ᐱᓕᕆᕕᐅᑉ 

ᑭᐅᔾᔪᑎᖓᓄᑦ ᐋᓐᓂᖅᑎᕆᓂᐅᕋᑖᓚᐅᖅᑐᒧᑦ ᑐᒑᓕᒃ ᐃᓕᓐᓂᐊᕐᕕᐊᓗᐊᓂ ᓇᐅᔮᓂ.  

 

ᖁᔭᓐᓇᒦᕈᒪᕙᒃᑲ ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᖅᓱᒃᑲᓐᓂᓚᐅᕐᒪᑕ ᐃᓕᓐᓂᐊᕐᕕᖕᓂ ᐃᖅᑲᓇᐃᔭᖅᑎᓂᒃ ᐊᒻᒪ 

ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᑕᒪᓐᓇ ᐅᖃᐅᓯᐅᖁᓪᓗᒍ.  

 

ᒫᓐᓇᐅᔪᖅ ᐃᓕᓐᓂᐊᕐᕕᖕᒥ ᐊᒃᓱᕈᕈᑕᐅᔪᑦ ᓇᓗᓇᐃᒃᓯᓯᒪᔪᑦ ᑕᒪᒃᑯᐊ ᐃᓕᓴᐃᔨᓄᑦ ᐱᕙᓪᓕᐊᓂᐅᔪᑦ ᐅᓪᓗᐃᑦ 

ᐃᓕᓐᓂᐊᕐᕕᐅᔪᓄᑦ ᐅᕙᖓ ᓄᓇᖁᑎᖓᓂᒃ ᐋᖅᑭᒃᑕᐅᓯᒪᖕᒪᑕ ᕕᕝᕗᐊᕆ 12-16, 2024.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᓕᐅᖅᓯᒪᖕᒪᖔᑕ ᐊᓯᐅᔨᓂᕐᒧᑦ ᐋᖅᑭᒃᓯᒪᓂᕆᔭᖓᓂᒃ ᐃᓕᓐᓂᐊᕐᕕᒃ 

ᒪᑐᓯᒪᓕᖅᑎᓪᓗᒍ ᐃᓕᓴᐃᔩᑦ ᐱᓕᕆᓂᖏᓐᓄᑦ ᐃᓕᓴᐃᔩᑦ ᐱᓕᕆᓂᖏᓐᓄᑦ ᓯᓚᑖᓂ ᑎᒃᑯᐊᖅᑕᐅᓯᒪᔪᑦ 

ᐃᓕᓴᐃᔩᑦ ᐱᕙᓪᓕᐊᓂᖏᓐᓄᑦ ᐱᓇᓱᐊᕈᓯᖓᓂ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 

ᑕᒪᒃᑯᐊᓕ ᐃᓕᓴᐃᔨᕈᖅᓴᓂᕐᒧᑦ ᐱᕙᓪᓕᐊᓃᑦ ᐱᔾᔪᑎᒋᓪᓗᒋᑦ ᐃᓕᓴᐃᔩᑦ ᐃᓚᐅᖃᑦᑕᖅᑐᑦ ᐊᕐᕌᒍᓕᒫᒥ. ᑕᒪᓐᓇ 

ᓴᖅᑭᔮᖅᑎᑦᑎᔾᔪᑕᐅᓇᓱᐊᖅᐳᖅ ᐊᔾᔨᒌᒃᑎᑦᑎᓂᕐᒥᒃ ᐊᒻᒪ ᐊᔾᔨᒌᓕᖅᑎᑦᑎᓂᕐᒥᒃ ᓄᓇᕗᒻᒥ. ᑐᕌᒐᖃᕐᒥᔪᑦ 

ᐅᓄᖅᓯᑎᑦᓯᓂᕐᒥᒃ ᐱᔪᓐᓇᕐᓂᕐᒥᒃ ᐱᐅᔪᒻᒪᕆᖕᒥᒃ ᐃᓕᓐᓂᐊᕐᓂᕐᒧᑦ ᐱᓕᕆᐊᓂᒃ. ᐱᑕᖃᕋᑦᑕ ᖃᐅᔨᒪᓕᑕᖅᓄ 

ᐱᕙᓪᓕᐊᓂᖏᓐᓄᑦ, ᐋᕿᓯᒪᓂᕆᔭᖓᓄ ᓴᕿᑕᐅᔪᓂᒃ ᐱᓕᕆᖃᑎᖃᖅᑐᑎᒃ ᓄᓇᕗᒥ ᐃᓕᓐᓂᐊᑎᑦᓯᔩᑦ 

ᑲᑐᔾᔨᖃᑎᒌᖏᓂᒃ.  

 

ᑐᓴᖅᑕᕋ ᒪᓕᒐᓕᐅᖅᑎᐅᑉ ᐃᓱᒫᓘᑎᖓ ᐱᕙᓪᓕᐊᓂᕐᒧᑦ ᐱᕙᓪᓕᐊᓂᕐᒧᑦ ᕕᕝᕗᐊᕆᒥ, ᐊᒻᒪᓗ ᑕᒪᓐᓇ 

ᐅᖃᖃᑎᒋᕙᓪᓕᐊᓯᒪᓕᖅᑕᕗᑦ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᖃᐅᔨᓇᓱᐊᖅᑐᑕ ᐊᓯᔾᔩᔪᓐᓇᕐᒪᖔᑦᑕ 

ᐅᓪᓗᖓᓂᒃ ᐱᒋᐊᖅᓴᕋᐃᓐᓂᖓᓂ ᐊᕐᕌᒍᒥ ᐃᓕᓐᓂᐊᕐᓂᖅ ᐱᒋᐊᕋᑖᖅᑎᓪᓗᒍ, ᖃᐅᔨᒋᐊᕐᓗᑕ ᑕᒪᒃᑯᐊ 

ᐃᓂᒃᓴᐅᔪᑦ ᐃᓕᓴᐃᔨᓄᑦ ᐱᕙᓪᓕᐊᓂᕐᒧᑦ ᑕᐃᒪᐃᒍᓐᓇᕐᒪᖔᑕ ᐃᓕᓐᓂᐊᕐᓇᖅ ᐱᒋᐊᕋᑖᖅᑎᓪᓗᒍ ᐅᕝᕙᓘᓐᓃᑦ 

ᖃᖓ ᐃᓕᓐᓂᐊᕐᓇᖅ ᐃᓱᓕᑉᐸᑦ, ᐅᕝᕙᓘᓐᓃᑦ ᐃᓕᓐᓂᐊᕐᓇᖅ ᐃᓱᓕᑉᐸᑦ, ᐊᒻᒪᓗ ᕿᑎᐊᓃᖏᓪᓗᓂ 

ᐃᓕᓐᓂᐊᕐᓇᐅᑉ ᐊᕐᕌᒍᐊᓂ ᕕᕗᐊᕆᒥ.  

 

ᑕᒪᓐᓇ ᑐᓴᖅᐸᑦᑕᕗᑦ ᐃᓱᒫᓘᑕᐅᒋᐊᖓ, ᑭᓯᐊᓂ ᐃᓕᔭᐅᓯᒪᔪᖅ ᒪᓕᒐᕐᓄᑦ ᐊᒻᒪᓗ ᒪᓕᒐᕐᓄᑦ ᒫᓐᓇᐅᔪᖅ 

ᐱᖃᓯᐅᔾᔭᐅᒋᐊᖃᕐᓂᖓᓄᑦ. ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᑕᒪᑐᒥᖓ ᐃᓱᒫᓘᑎᒥᓂᒃ ᓴᖅᑮᖕᒪᑦ, ᐊᒻᒪᓗ 

ᐅᖃᓛᖅᑐᖓ, ᐅᖃᐅᓯᖃᓕᕈᒪ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᓐᓂᒃ, ᑕᒪᓐᓇ ᐅᖃᐅᓯᕆᒃᑲᓐᓂᓛᖅᐸᕗᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᖕᒧᑦ, ᒥᔅᑕ ᓚᐃᑦᓯᑑᓐ.  

 

ᐊᐱᖅᑯᑦ 613 - 6(2): ᑲᒪᒋᔭᖃᕐᓂᖅ ᓱᕈᓰᑦ ᖁᓄᔪᕐᓂᐊᖅᑕᐅᕙᖕᓂᖏᓐᓄᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᐊᐱᖅᓱᕈᒪᕗᖓ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ, ᐅᖓᑖᓂ 500-ᖑᔪᑦ ᓱᕈᓰᑦ ᖃᐃᓯᒪᔪᑦ ᑐᓴᖅᑎᑦᑎᔭᖅᑐᖅᑐᑎᒃ 

ᓄᓇᑦᑎᓐᓂ ᐃᓄᓕᕆᔨᓄᑦ ᐱᓂᕐᓗᒃᑕᐅᓯᒪᓂᕋᐃᓪᓗᑎᒃ ᓱᕈᓯᕐᓂᒃ ᖁᓄᔪᓐᓂᐊᖅᑕᐅᓯᒪᔪᓂᒃ. ᑕᐃᒫᒃ 

ᓇᓗᓇᐃᖅᑕᐅᓯᒪᖕᒪᑦ ᐱᓕᕆᕕᐅᑉ ᐊᕐᕌᒍᑕᒫᑦ ᐅᓂᒃᑳᖓᓂ.  



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᕆᔪᒪᔪᖓ, ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐹ ᖃᓄᖅ ᑖᒃᑯᐊ ᓈᓴᐅᑏᑦ ᓴᖅᑭᑕᐅᖃᑦᑕᕐᒪᖔᑕ ᐅᓂᒃᑳᒥᒃ, 

ᐊᒻᒪᓗ ᖃᐅᔨᒪᔭᕗᑦ ᐱᓕᕆᕕᐅᑉ ᑭᖑᓂᑦᑎᓐᓂ ᐊᒃᓱᕈᖃᑦᑕᖅᓯᒪᓂᖏᓐᓂᒃ ᑎᑎᕋᖅᐸᓪᓕᐊᓂᕐᒧᑦ 

ᐊᐅᓚᑦᑎᓂᕐᒧᓪᓗ ᑖᒃᑯᓂᖓ ᑎᑎᕋᖅᓯᒪᔪᓂᒃ, ᖃᓄᖅ ᓇᓗᓇᐃᖅᓯᕕᐅᔪᓐᓇᖅᐱᑕ ᑖᒃᑯᐊ ᓈᓴᐅᑏᑦ 

ᑕᒻᒪᖅᓯᒪᓐᖏᒻᒪᖔᑕ, ᐊᔪᕐᓇᖏᑦᑑᔮᖅᑎᓪᓗᒍ ᖁᑦᑎᓂᖅᓴᒻᒪᕆᐅᖅᑰᔨᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

  

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. (ᑐᓵᔨᑎᒎᓕᖅᑐᖅ) 

ᖁᕕᐊᑉᐳᖓ ᐊᐱᕆᕋᑖᕋᕕᑦ, ᐊᒻᒪᓗ ᐅᕙᖓᑦᑕᐅᖅ, ᐊᒥᓱᑎᒍᑦ, ᑕᑯᔪᒪᕙᙱᓇᑦᑕ ᓈᓴᐅᑎᓂᒃ ᑕᐃᒪᐃᑦᑐᓂᒃ, 

ᖁᑦᑎᑐᒻᒪᕆᒻᒥᒃ, ᐱᓗᐊᖅᑐᒥᒃ ᕿᑐᕐᖓᑎᓐᓄᑦ ᓄᓇᓕᖓᓐᓂᒃ. ᐅᒡᒍᐊᓇᖅᑑᒐᓗᐊᖅ ᑖᓐᓇ ᐅᓂᒃᑳᖅ ᑕᑯᒍᑦᑎᒍᑦ, 

518-ᖑᔪᑦ ᕿᑭᖅᑖᓘᑉ ᓂᒋᐊᓂ ᐊᒥᓲᓂᖅᐹᖑᒻᒪᑕ. 

  

ᐄ, ᑖᓐᓇ ᐱᔾᔪᑎᒋᓗᐊᕈᒪᙱᑕᕋ, ᑭᓯᐊᓂ ᐅᖃᕆᐊᖃᖅᑐᖓ ᐅᖃᓚᐅᖅᓯᒪᒐᒪ ᐱᒋᐊᓐᖓᕐᓂᖓᓂᒃ 

ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᑭᔅᓴᕐᓂᖅ ᐊᒻᒪᓗ ᐃᓄᓕᕆᔨᖃᑦᑎᐊᖏᓐᓂᕗᑦ ᓄᓇᑦᑎᓐᓂ. ᐅᖃᐅᓯᖃᖅᑎᓪᓗᑕ 

ᑲᑎᒪᔨᕋᓛᖑᐃᓐᓇᖅᑐᓂᒃ ᕿᒥᕐᕈᓂᐅᔪᓂᒃ ᐱᓕᕆᐊᓄᑦ ᐊᐅᓚᑦᑎᔾᔪᑎᐅᔪᓂᒃ, ᑕᒪᓐᓇ 

ᐱᔾᔪᑎᐅᒃᑲᓐᓂᖃᑦᑕᕐᓯᒪᒻᒥᔪᖅ ᓱᓕᑦᑎᐊᖅᑐᓂᒃ ᑎᑎᕋᕐᓯᒪᔪᓂᒃ.  

 

ᑐᑭᓯᓇᑦᑎᐊᓚᐅᖅᑐᖅ ᑕᒪᓐᓇ ᐃᖅᑲᓇᐃᔭᖅᑎᑭᓗᐊᕐᓂᖅ, ᓄᓇᓕᖕᓂ ᓴᖅᑭᔮᙱᓗᐊᕐᓂᖅ ᐊᒻᒪ 

ᐅᖃᐅᓯᖃᖅᑎᓪᓗᑕ ᑕᒪᒃᑯᓂᖓ ᑲᒪᒋᔭᐅᓂᖏᓐᓄᑦ ᖃᕆᑕᐅᔭᒃᑯᑦ ᒪᓕᒍᓐᓇᕐᓂᖏᑦ ᑖᒃᑯᐊ ᑲᒪᒋᔭᐅᑦᓯᐊᕐᓂᖏᑦ 

ᓈᓴᐅᑎᑎᒍᑦ ᖃᐅᔨᓴᖅᑕᐅᑦᓯᐊᕐᓂᒍᑦ ᐅᓂᒃᑳᖏᑦ ᑖᒃᑯᐊ ᐃᓄᓕᕆᔨᒃᑯᓐᓄᑦ ᐊᐳᖅᑕᕈᑕᐅᖃᑦᑕᖅᓯᒪᔪᑦ. ᑕᒪᓐᓇ 

ᖁᕕᐊᒋᔪᒪᔭᒃᑲ ᐃᖅᑲᓇᐃᔭᖅᑏᑦ ᐃᓄᓕᕆᔨᐅᔪᐃᑦ ᐊᔾᔨᒌᙱᑦᑐᐃᑦ ᐊᔪᕐᓇᖅᑐᓛᖑᔪᓂᒃ ᐅᓗᕆᐊᓇᖅᑐᒦᓛᖑᔪᓂᒃ 

ᓱᕈᓯᓂᒃ ᑲᒪᒋᔭᖃᖃᑦᑕᕐᒪᑕ. 

 

ᑖᒃᑯᐊ ᐊᑐᐊᒐᐃᑦ ᒪᓕᒋᐊᖃᖅᑕᖏᑦ ᑕᒪᒃᑯᐊ ᐅᓗᕆᐊᓇᖅᑐᒦᑦᑐᖃᖅᐸᑦ ᓱᕈᓯᕐᒥᒃ ᑖᒃᑯᐊ ᒪᓕᒋᐊᖃᖅᑐᐃᑦ 

ᐊᑐᐊᒐᓂᒃ ᑕᒪᒃᑯᐊ ᐱᔾᔪᑎᒋᒥᒪᔭᕗᑦᑕᐅᖅ ᐃᓛᓐᓂᒃᑯᑦ ᑖᒃᑯᐊ ᐃᑲᔪᖅᑐᖅᑕᐅᓯᒪᙱᓗᐊᕐᒪᑕ ᐅᕝᕙᓘᓐᓃᑦ 

ᐃᑲᔪᖅᑐᖅᑕᐅᓯᒪᙱᑦᑐᐃᑦ ᑕᒻᒪᖅᓯᐅᖅᑐᓕᕆᔨᒃᑯᑦ ᐅᓂᒃᑳᖏᑦ ᓇᓗᓇᐃᖅᓯᓚᐅᖅᑎᓪᓗᒋᑦ ᐊᑐᕈᓐᓇᖅᑐᑦ 

ᐅᓂᒃᑳᖓ ᐊᑐᕐᓗᒍ ᑖᒃᑯᐊ ᐃᑲᔪᑦᑕᐅᒃᑲᓐᓂᕆᐊᖃᖅᑐᒍᑦ ᒐᕙᒪᒃᑯᓐᓂᒃ ᐊᒻᒪ ᓄᓇᓕᖕᓂᒃ, ᐃᓄᖕᓂᒃ. ᑕᒪᒃᑯᐊ 

ᐅᓂᒃᑳᑦ ᓴᖅᑭᑎᑕᐅᓯᒪᓕᖅᑎᓪᓗᒍ ᐱᓕᕆᓯᒪᓪᓗᐊᖅᑐᒍᑦ. 

 

ᐅᑉᓗᒥᒧᑦ ᑕᒪᓐᓇ ᐃᑲᔫᓯᐊᖑᔪᐃᑦ ᑕᑯᒃᑲᓐᓂᕐᓂᐊᖅᑕᕗᑦ. ᑕᒪᒃᑯᐊ ᐃᓄᓕᕆᔩᑦ ᐊᒥᒐᖅᑎᓪᓗᒋᑦ ᑕᒪᓐᓇ 

ᐃᖅᑲᓇᐃᔭᖅᑎᓂᒃ, ᐃᖅᑲᓇᐃᔭᖅᑎᑖᒃᑲᓐᓂᖅᐸᓪᓕᐊᒐᑦᑕ ᐃᓄᓕᕆᓂᕐᒧᑦ. ᑖᒃᑯᐊ ᐊᒃᓱᕈᖃᑦᑕᕐᒪᑕ ᑭᓯᐊᓂ 

ᐃᓄᓕᕆᔨᒃᑯᑦ ᑖᒃᑯᐊ ᑐᙵᕕᖃᑦᓯᐊᖅᓯᒪᙱᒻᒪᑕ ᐃᓄᓕᕆᔨᒃᑯᑦ ᐱᒋᐊᓚᐅᖅᓯᒪᑎᓪᓗᒋᑦ. ᑕᒪᓐᓇ 

ᖁᕕᐊᓇᙱᑦᑐᖅ ᑖᒃᑯᐊ ᑕᐃᒪᓐᓇ ᑕᑯᓪᓗᒋᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕᑦᑕᐅᖅ ᖁᔭᓐᓇᒦᕈᒪᔭᕋ ᐅᖃᑦᑎᐊᒻᒪᕆᑦᑐᓂᒃ ᑭᐅᖃᑦᑕᕐᖓᑦ.  

 

ᒥᓂᔅᑕ ᐅᖃᕋᑖᕐᖓᑦ ᕿᑭᖅᑖᓘᑉ ᓂᒋᐊ ᓇᓗᓇᐃᖅᑕᐅᓯᒪᒻᒪᑦ ᖁᑦᑎᓂᖅᐹᖁᑎᖃᕐᖓᑦ ᐅᖃᐅᓯᐅᖃᑦᑕᖅᑐᓂᒃ 

ᐃᓄᓕᕆᔨᒃᑯᓐᓄᑦ. ᐅᖃᖅᑎ, ᐅᓂᒃᑳᓕᐊᒥᓃᑦᑕᐅᖅ ᐅᖃᖅᓯᒪᒻᒪᑕ 716ᒡᒎᖅ ᓱᕈᓰᑦ ᓇᓗᓇᐃᖅᓯᔭᖅᑐᖅᑐᒥᓃᑦ 

ᐋᓐᓂᖅᑕᒥᓂᐅᓂᕋᖅᑐᑎᒃ. 600ᖑᓗᐊᖅᑐᐃᓪᓗ 95%ᖏᑦ 518 ᓱᕈᓰᑦ ᖁᓄᔪᕐᓂᐊᖅᑕᒥᓂᐅᓂᕋᓚᐅᖅᑐᑎᒃ, 458 

ᕿᑭᖅᑖᓘᑉ ᓂᒋᐊᓂᙶᖅᑐᑦ. ᑕᕝᕙ 88%ᒋᕙᐃᑦ. 

 

ᐅᖃᖅᑎ, ᐱᒻᒪᕆᐅᓂᖓᓂᒃ ᐅᖃᐅᓯᖃᕋᓱᐊᖃᑦᑕᕋᓗᐊᕋᒪ ᑕᐃᒪᐃᑦᑕᐃᓕᒪᑎᑦᑎᓂᐅᑉ, ᓴᐳᒻᒥᒃᑎᓂᖅ ᒪᒃᑯᑦᑐᓂᒃ 

ᐋᓐᓂᖅᑕᐅᓚᐅᙱᓐᓂᖏᓐᓂᒃ ᓴᐳᑎᔭᐅᖃᑦᑕᕆᐊᖃᕐᖓᑕ. ᐅᓇᑦᑕᐅᖅ ᐅᖃᐅᓯᕆᓕᖅᑭᑦᑎᐊᖃᑦᑕᖅᑕᕋ 

ᐃᓕᓴᕕᒻᒦᑎᓪᓗᒋᑦ ᐊᑦᑕᓇᖅᑐᒦᙱᒻᒪᑕᓕ ᑭᓯᐊᓂᓕ ᐃᓕᓐᓂᐊᕐᓇᐅᒍᓐᓃᒐᐃᒻᒪᑦ ᐅᓐᓄᒃᑯᑦ 

ᐊᑦᑕᓇᖅᑐᒦᓐᓂᖅᓴᐅᖃᑦᑕᕐᖓᑕ. ᒐᕙᒪᒃᑯᑦ ᑕᐃᔅᓱᒪᓂ, ᑕᐃᒪᐃᓕᖅᑎᓗᒍᐃᓛᒃ ᑲᒪᓂᖅᓴᐅᖃᑦᑕᖁᔭᕗᑦ 

ᕿᒫᕕᖃᑦᑎᐊᑎᑦᑎᓗᑎᓪᓗ ᓱᕈᓯᕐᓄᑦ ᖃᖓᑐᐃᓐᓇᓪᓚᕆᒃᑯᑦ ᐃᑲᕐᕋᒃᑯᑦ ᐅᐸᒃᑕᐅᔪᓐᓇᕐᓗᓂ.  

 

ᐊᐱᕆᔪᒪᔪᖓ ᐆᒥᖓ: ᒥᓂᔅᑕᓗ ᐅᓂᒃᑳᖃᕈᓐᓇᖅᑲ ᑭᓱᓂᒃ ᓇᓖᕌᕋᔅᓴᓂᒃ ᕿᒥᕐᕈᓯᒪᒻᒪᖔᑕ? ᐋᖅᑭᑦᑎᕆᒐᓱᓪᓗᓯ 

ᒪᒃᑯᑦᑐᓄᑦ, ᐃᓅᓱᑦᑐᓄᑦ ᕿᒫᕕᔅᓴᓂᒃ ᕿᑭᖅᑖᓗᒻᒥ ᐅᕝᕙᓘᓐᓃᑦ ᐃᖃᓗᓐᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᒃᑲᓂᕋᕕᑦ. (ᑐᓵᔨᑎᒍᑦ) 

ᐅᖃᐅᓯᖃᕋᐃᒐᑦᑕ ᐃᖃᓗᓐᓂ ᑕᑯᓂᖅᓵᓗᖃᑦᑕᖅᑐᒍᑦ ᐊᒥᓲᓂᖅᓵᓗᓐᓂᒃ ᐃᓱᒫᓗᓇᖅᑐᓂᒃ. ᐅᒡᒍᓇᖅᑑᒐᓗᐊᖅ 

ᐃᓛᒃ. ᑕᐃᒃᑯᐊᓗ ᐊᓂᒍᐃᓚᐅᖅᑎᓪᓗᑕ ᓄᓇᖕᓇᕐᔪᐊᕐᒥᒃ ᒫᓂ ᐃᓄᓕᕆᔨᒃᑯᑦ ᐱᒡᒐᓇᖅᑐᖅᓯᐅᓪᓚᕆᔪᒻᒪᑕ 

ᐃᖅᑲᓇᐃᔭᖅᑎᑭᔅᓴᖅᑐᑎᒃ. 

 

ᐃᖅᑲᓇᐃᔭᖅᑎᑭᓗᐊᕐᓂᑯᒧᑦ ᐃᓛᒃ ᑕᐃᒪᐃᖃᑦᑕᔪᒻᒪᑕ ᓄᓇᖕᓇᕐᔪᐊᑕᖃᕋᑖᑦᑎᐊᖑᑎᓪᓗᒍ ᐊᒻᒪᓗ 

ᒫᓐᓇᒃᑰᓯᒪᔪᕐᓗ ᐅᖃᐅᓯᕆᓯᒪᒻᒥᒐᒃᑯ ᑕᒪᒃᑯᐊ ᐃᓄᓕᕆᔨᒃᑯᑦ ᖃᐅᔨᒋᐊᒃᑲᓐᓂᖃᑦᑕᕆᐊᖃᖅᑐᑎᒃ ᐊᑐᐊᒐᖃᕐᖓᑕ 

ᓇᓗᓇᐃᖅᓯᒪᑦᑕᐅᑎᒋᓗᑎᓪᓗ ᑭᒃᑯᓐᓂᒃ ᖃᐅᔨᒃᑲᐃᒋᐊᖃᕐᒪᖔᑕ.  

 

ᒪᓕᒐᓕᕆᔨᒃᑯᑦ ᖃᓂᒋᓪᓗᑎᒍᑦ ᐱᓕᕆᖃᑎᒋᕙᑦᑕᕗᑦ ᐃᓕᓐᓂᐊᖅᑐᓕᕆᔨᒃᑯᓪᓗ ᖃᓄᒃᑲᓐᓂᖅ ᐃᓕᓐᓂᐊᕐᕕᓐᓂ 

ᐃᑲᔪᒃᑲᓐᓂᕈᓐᓇᕋᔭᕐᒪᖔᑦᑕ ᐊᒻᒪᓗ ᐊᖏᕐᕋᓂᒃ ᕿᒫᕕᓐᓂᒃ ᓇᓗᓇᐃᖅᑐᐃᒐᓱᑦᑐᑕ ᐃᓕᓴᑎᑕᐅᖃᑦᑕᕆᐊᖃᕐᖓᑕ. 

ᐃᓕᓴᐃᔩᑦᑕᐅᖅ ᖃᐅᔨᒪᓂᖅᓴᐅᖃᑦᑕᕐᒪᑕ ᐅᕙᑦᑎᓐᓂᒃ ᐊᒻᒪ ᐃᓱᒫᓗᓇᖅᑐᖃᖃᑦᑕᖅᓯᒪᒻᒪᑦ ᐃᖃᓗᓐᓂ 

ᐅᖃᐅᓯᕆᖅᑲᐅᒐᒃᑯ ᐃᓄᓕᕆᔨᒃᑯᑐᐊᖑᙱᑦᑐᑦ ᐅᑯᐊ ᐋᖅᑭᔅᓯᒍᓐᓇᕐᖓᑕ ᐊᑲᐅᙱᓕᐅᕈᒻᒥᒃ 

ᑲᑐᑎᔭᐃᓐᓈᓗᒋᒍᑦᑎᒍᑦ ᑭᓯᐊᓂ. ᐃᑦᑐᕆᔭᐅᔪᐃᑦ ᓂᖏᐅᕆᔭᐅᔪᐃᓪᓗ ᐱᖃᑕᐅᖃᑦᑕᕆᐊᖃᕐᖓᑕ, 

ᐃᓄᓕᕆᔨᒃᑯᑐᐊᖑᙱᑦᑐᖅ. 

 

ᐃᒪᐃᓕᒐᓱᑦᑐᖓᐃᓛᒃ, ᖃᓄᖅ ᐃᑲᔪᖅᓯᒃᑲᓐᓂᕈᓐᓇᖅᑭᕗᑦ? ᐅᖃᖃᑦᑕᕋᒪ ᐊᔾᔨᒌᙱᑦᑐᓂᒃ ᒐᕙᒪᒃᑯᑦ 

ᐱᓕᕆᕕᖏᓐᓂᒃ ᐱᓕᕆᖃᑎᖃᖅᐸᑦᑐᒍᑦ ᐱᓕᕆᔾᔪᑎᔅᓴᓂᒃ ᓴᖅᑭᑦᑎᕆᒃᑲᓐᓂᕋᓱᑦᑐᑕ ᐊᒻᒪᓗ ᖃᓄᕐᓗ 

ᑎᒍᐊᙳᐊᖃᖅᑐᓄᑦ ᐃᑲᔫᑎᖃᕈᓐᓇᕐᒪᖔᑦᑕ ᖃᐅᔨᒐᓱᑉᐸᒻᒥᔪᒍᑦ. ᑕᕝᕙ ᑖᒃᑯᐊ ᒫᓐᓇ ᐃᖅᑲᕈᓐᓇᑲᐃᓐᓇᖅᑕᒃᑲ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑏᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᖏᖃᑎᒋᔭᕋ ᒥᓂᔅᑕ ᒐᕙᒪᓕᒫᒧᑦ ᐱᓕᕆᐊᖑᒋᐊᖃᕐᖓᑦ 

ᐊᑦᑕᓇᖅᑐᒦᖁᓇᒋᑦ ᓴᐳᒻᒥᔭᐅᖁᓪᓗᒋᓪᓗ ᐋᓐᓂᖅᑕᐅᓚᐅᙱᓐᓂᖏᓐᓂᒃ ᓱᕈᓯᖁᑎᕗᑦ.  

 

ᒥᓂᔅᑕ ᖃᖓᑭᐊᖅ ᐅᕙᓂ ᐊᖏᖁᓇᓛᖅᑑᒐᓗᐊᖅ ᓱᕈᓯᕐᓄᑦ ᕿᒫᕕᓕᐅᕐᓗᓂ ᓄᓇᓕᓐᓂᒃ 

ᐋᓐᓂᖅᑕᐅᖃᑦᑕᖅᑐᖁᑎᓕᓐᓂᒃ ᐊᒥᓱᓂᒃ.  

 

ᐅᖃᖅᑎ, ᐅᒥᖕᒪᑦ ᐃᓪᓗ ᑖᓐᓇ ᓱᕈᓱᕐᓄᑦ ᐃᑲᔪᖅᓰᕕᐅᒻᒪᑦ ᐃᖃᓗᓐᓂ, ᐊᑦᑕᓇᕋᓂ ᐃᓂᔅᓴᐅᔪᖅ ᐱᔨᑦᑎᕋᖅᑎᓄᑦ 

ᓇᔪᖅᑕᐅᒍᓐᓇᖅᑐᖅ ᐸᓖᓯᒃᑯᓐᓄᑦ, ᐃᓄᓕᕆᔨᒃᑯᓐᓄᓪᓗ ᐱᓕᕆᕕᐅᔪᓐᓇᖅᑐᖅ. ᐋᓐᓂᐊᖃᕐᓇᙱᑦᑐᓕᕆᔨᓂᓪᓗ, 

ᑖᒃᑯᐊ ᐃᑲᔪᖅᓰᒍᑎᔅᓴᐅᔪᓂᒃ ᓴᖅᑭᖅᑎᕆᖃᑦᑕᕈᓐᓇᖅᑐᑦ ᐋᓐᓂᑎᖅᑕᐅᖃᑦᑕᖅᑐᓄᑦ. 

 

ᖃᐅᔨᒪᔪᖓ ᓄᓇᕗᑦ ᒐᕙᒪᖓᓄᑦ ᐅᒥᒻᒪᒃᑯᑦ ᐊᐅᓚᑕᐅᖃᑦᑕᙱᒻᒪᑕ ᑭᓯᐊᓂ ᖁᔭᓕᒋᐊᖃᖅᑐᒍᑦ 

ᑕᐃᒪᐃᑦᑐᖁᑎᖃᕈᓘᔭᕋᑦᑕ ᑎᒥᐅᔪᓂᒃ ᓄᓇᓕᓐᓂ ᐃᑲᔪᕈᓐᓇᖅᑐᓂᒃ ᒪᒥᓴᐃᖃᑦᑕᕈᓐᓇᖅᑐᓂᓪᓗ 

ᐊᒥᓱᕕᔾᔪᐊᕌᓘᑎᓪᓗᒋᑦ ᑕᕝᕙᓂ ᐋᓐᓂᖅᑕᐅᖃᑦᑕᖅᑐᐃᑦ. 

ᒥᓂᔅᑕ ᐅᖃᐅᔾᔨᒍᓐᓇᖅᐸ ᒪᓕᒐᓕᐅᕐᕕᒻᒥ ᐸᕐᓇᐅᑎᑕᖃᕐᒪᖔᑦ ᐋᖅᑭᔅᓯᒪᔪᓂᒃ ᒪᑐᐃᖅᓯᒃᑲᓐᓂᓛᕐᓗᑎᒃ 

ᐅᕝᕙᓘᓐᓃᑦ ᐃᑲᔪᕐᓗᑎᒃ ᐃᑲᔪᕈᓐᓇᓛᕐᒪᖔᑕ ᐊᓯᖏᓐᓂᒃ ᓄᓇᓕᓐᓂᒃ ᒪᑐᐃᖅᓯᒪᒍᒪᔪᖃᕐᒪᖔᑦ ᓱᕈᓯᕐᓄᑦ 

ᕿᒫᕕᔅᓴᐅᒐᔭᖅᑐᓂᒃ? ᑕᐃᒃᑯᓄᖓᑦᑕᐅᖅ ᐊᒥᓱᐊᓗᓐᓂᒃ ᐋᓐᓂᖅᑕᐅᔨᐊᖃᖃᑦᑕᖅᑐᓄᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔨ, ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᒃᑲᓐᓂᕋᕕᑦ ᑖᓐᓇ 

ᐅᖃᐅᓯᕆᔭᖓ ᓱᕈᓯᕐᓄᑦ ᐃᓅᓯᓛᕐᓄᑦ ᐅᐸᑦᑕᐅᓲᖅ ᐃᑲᔪᖅᑕᐅᒋᐊᖃᖅᑎᓪᓗᒋᑦ ᑖᓐᓇ ᐊᔅᓱᐊᓗᒃ 

ᐊᑐᕋᑦᑎᒍᑦᑕᐅᖅ. ᐅᖃᕋᑖᕋᕕᑦ ᐸᓖᓯᒃᑯᑦ ᐱᓕᕆᖃᑎᒋᖃᑦᑕᖅᑕᕗᑦ ᐃᓄᓕᕆᔨᒃᑯᑎᒍᑦ ᐊᒻᒪᓗ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᒋᕙᒃᑭᓪᓗᑎᒍᑦ ᑕᕝᕘᓇ. 

 

ᓄᓇᓕᓐᓂ ᑕᐃᒪᐃᑦᑐᓂᒃ ᑭᙴᒪᑦᑎᓇᖅᑐᖅ ᐊᒻᒪᓗ ᖃᐅᔨᖃᑦᑕᖅᓯᒪᔪᒍᑦ ᓄᓇᓖᑦ ᓯᓚᑖᓂᙶᖅᑐᐃᑦ ᑎᑭᒐᐃᒻᒪᑕ 

ᑕᐃᑯᙵᖅᑎᑕᐅᖃᑦᑕᖅᓯᒪᒻᒥᔪᐃᑦ ᑭᓯᐊᓂ ᑕᐃᒪᐃᑦᑐᖅᑕᖃᙱᓗᐊᕐᖓᑦ ᐃᑲᔫᑎᔅᓴᐅᒃᑲᓐᓂᕈᓐᓇᖅᑐᓂᒃ ᓱᕈᓯᕐᓄᑦ 

ᐃᓅᓱᑦᑐᓛᓄᑦ ᐱᔾᔭᐃᑲᓐᓂᕐᓗᑎᒃ ᓴᑲᓐᓂᕐᓂᒃ ᐊᑦᑕᓇᖅᑐᒦᑦᑕᐃᓕᑎᑦᑎᓂᕐᒧᑦ ᐃᓕᓐᓂᐊᑎᑦᑎᒃᑲᓐᓂᕆᐊᖃᖅᑐᒍᑦ 

ᐅᕙᒍᑦ ᓄᓇᓕᖏᓐᓂ, ᐱᓗᐊᖅᑐᒥᒃ ᐃᓕᓴᕖᑦ ᐃᓗᐊᓂ. 

 

ᐊᖏᔪᖅᑳᕆᔭᐅᔪᒍᓪᓗ ᑕᒪᒃᑯᓂᖓ ᐃᓕᓐᓂᐊᖅᑎᒃᑲᓐᓂᕆᐊᖃᖅᑐᒍᑦ ᐊᑦᑕᓇᖅᑐᒦᑦᑕᐃᓕᑎᑦᑎᒋᐊᖃᕐᓂᕐᒥᒃ 

ᐅᐊᑦᑎᑦᑎᐊᕐᓗᑎᒍᑦ ᑭᓯᐊᓂ ᐃᓄᓕᕆᔨᒃᑯᑦ ᐅᖃᖅᓯᒪᒐᒪ ᑕᐃᒪᙵᓂᒃ ᐃᓄᓕᕆᔨᒃᑯᑦ 

ᐊᑐᐃᓐᓇᖃᖅᑎᑦᑏᓐᓇᖅᑐᐃᑦ ᐃᑲᔫᑎᔅᓴᑲᓐᓂᕐᓂᒃ ᖃᓄᐃᙱᑦᑎᐊᓂᕐᒧᑦ ᓄᓇᓕᐅᑉ ᐃᓗᐊᓂ. ᑕᕝᕘᓇ 

ᒪᑐᐃᖓᐃᓐᓇᙳᓱᑦᑐᒍᑦ ᑭᓯᐊᓂ ᐱᓕᕆᖃᑎᖃᕐᓗᑕ ᑕᒪᒃᑯᐊ ᓴᖅᑭᕆᐊᒃᑲᓐᓂᕈᓐᓇᕐᒥᒻᒪᑕ ᓄᓇᓕᓐᓂ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᑦ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ. 

 

ᐊᐱᖅᑯᑦ 614 - 6(2): ᐊᒃᑕᕐᕕᐊᓗᖕᒧᑦ ᑲᒪᒋᔭᐅᖃᑦᑕᕐᓂᖏᓐᓄᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔨ. ᒫᓐᓇ ᓇᖏᖅᓯᔾᔪᑎᖃᖅᑐᖓ ᐊᐱᖅᓱᕈᒪᓪᓗᒍ ᑖᓐᓇ ᒥᓂᔅᑕᐅᔪᖅ 

ᕼᐋᒪᓚᓕᕆᔨᒃᑯᓐᓄᑦ ᓄᓇᓕᓐᓂ ᐱᔾᔪᑎᖃᖅᑐᓂ ᒪᑯᓄᖓ ᑭᓈᓗᓐᓄᑦ ᐅᐊᑦᑕᑯᑕᕐᕕᓐᓄᓪᓗ ᐊᔅᓯᕕᓐᓄᓪᓗ 

ᓴᕕᕋᔭᒃᑯᕕᓐᓄᑦ ᐊᑕᖐᔪᒥᒃ ᑖᔅᓱᒥᖓ ᐊᐱᖅᓲᑎᖃᕈᒪᒐᒪ.  

 

ᐅᖃᖅᑎᑦᑎᔨ, ᑕᐃᑲᓂ ᒥᓂᔅᑕ ᖃᐅᔨᒪᑦᑎᐊᕐᒪᒍ ᑕᒪᓐᓇ ᓄᓇᓕᐅᔪᓂᒃ ᑕᒫᓂ ᐅᑭᐅᖅᑕᖅᑐᒥ 

ᓄᓇᓕᓕᒫᖑᖅᑰᖅᑐᐃᑦ ᐊᑕᖏᑲᓴᑉᐸᓪᓚᐃᒻᒪᑕ ᐊᑲᐅᙱᓕᐅᕈᑎᖃᖅᑐᐃᑦ ᑕᒪᒃᑯᐊ ᐊᑦᑕᕐᕖᑦ, ᑭᓛᓗᑦᑕᕐᕖᓪᓗ 

ᐊᒻᒪ ᓱᕈᕐᓄᑦ ᐃᓄᐅᔪᐃᑦ ᑕᒪᒃᑯᐊ ᐃᓂᖃᑦᑎᐊᕆᐊᖃᕐᓂᖏᑦ, ᐃᓂᓪᓚᔅᓯᒪᙱᓐᓂᖏᑦ ᐱᐅᙱᒻᒪᑕ. 

 

ᑕᐃᒪᐃᓐᓂᑯᖓᓄᑦ ᐅᖃᖅᑎ, (ᑐᓵᔨᑎᒍᑦ) ᒫᑦᓯ 2022ᖑᑎᓪᓗᒍ ᒥᓂᔅᑕᐅᑉ ᐱᓕᕆᕕᖓ ᑳᓐᑐᕌᒥᒃ ᐱᒐᓱᐊᒐᔅᓴᕐᒥᒃ 

ᓴᖅᑭᖅᓯᓚᐅᖅᓯᒪᒻᒪᑕ ᐱᕙᓪᓕᐊᑎᑦᑎᒐᔭᖅᑐᒥᒃ ᐸᕐᓇᐅᑎᓕᐅᕐᓗᑎᒃ ᓴᓂᓐᓄᒃ, ᓴᓂᒃᑯᕕᔅᓴᕐᓂᒃ ᓄᓇᓕᓐᓂ 

ᖃᑦᑎᒻᒪᕆᓐᓂᒃᑭᐊᖅ ᑲᖏᖅᑐᒑᐱᒃ ᐱᖃᑕᐅᓪᓗᓂ. ᑳᓐᑐᕌᒃ ᑖᔅᓱᒧᖓ ᑐᓂᔭᐅᔪᒻᒪᑦ. ᑎᓚᓐᑯᑦ ᖃᐅᔨᓴᖅᑎᒃᑯᓐᓄᑦ. 

 

ᒥᓂᔅᑕ ᐅᓪᓗᒥᒧᑦ ᓇᓗᓇᐃᖅᓯᒍᓐᓇᖅᑲ ᖃᓄᐃᓕᖓᓕᕐᒪᖔᑦ ᑖᔅᓱᒪ ᐱᓕᕆᐊᔅᓴᓄᑦ ᐸᕐᓇᐅᑎᓕᐊᕆᔭᐅᒐᓱᑦᑐᖅ? 

ᓄᑖᖑᒐᔭᖅᑐᒧᑦ, ᓄᑖᕈᕆᐊᖅᑕᐅᓯᒪᔪᒧᓪᓘᓐᓃᑦ ᐊᔅᓯᕕᔅᓴᕐᒧᑦ ᑲᖏᖅᑐᒑᐱᒻᒥ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᖅᑕᕋ ᒪᓕᒐᓕᐅᖅᑎ ᐊᐱᕆᒻᒪᑦ 

ᑕᐃᒫᒃ. ᐅᖃᖅᑎ, ᐊᔅᓯᕕᓕᕆᓂᕐᒧᑦ ᑮᓇᐅᔭᖁᑎᕗᑦ ᐱᓕᕆᕕᑦᑎᓐᓂ ᒐᕙᒪᑐᖃᒃᑲᓐᓂᙶᖃᑦᑕᖅᑐᐃᑦ, 

ᐱᖓᓲᓕᖅᑲᖓᔪᓂᒃ ᑲᑎᙵᐅᖅᑐᓂᒃ ᓴᓂᓕᕆᔾᔪᑎᔅᓴᖃᖅᑐᒍᑦ ᐋᖅᑭᑦᑎᕆᓯᒪᔪᒍᑦ.  

 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᖏᖅᑐᒑᐱᒃ ᑖᓐᓇ ᐃᓚᒋᔭᐅᔪᖅ 1ᒥ ᓈᓴᖁᑎᓕᓐᓄᑦ ᐊᒻᒪᓗ ᐊᕐᕕᐊᑦ, ᐊᐅᓱᐃᑦᑐᖅ ᐊᒻᒪᓗ ᖃᐅᓱᐅᑦᑐᖅ. 

ᐱᓕᕆᕕᒐ ᐊᖏᖅᑕᐅᔨᐊᖃᖃᑦᑕᖅᓯᒪᒻᒪᑕ ᐋᖅᑭᒋᐊᖅᑕᐅᓯᒪᔪᓂᒃ ᐱᓕᕆᐊᖅᑕᐅᓂᖏᓐᓄᒃ ᒐᕙᒪᑐᖃᒃᑲᓐᓂᒃ 

ᑮᓇᐅᔭᖃᖅᑎᑕᐅᔪᓄᑦ. 

 

ᑕᐃᑰᓇ ᐱᓕᕆᕕᕗᑦ ᓄᑖᕈᕆᐊᖅᓯᒍᓐᓇᖃᑦᑕᖅᓯᒪᔪᖅ ᐊᔅᓯᕕᓐᓂᒃ, ᐊᒻᒪ ᓄᓇᖏᑕ ᐊᔅᓯᕖᑦ ᐊᐅᓚᑕᐅᓂᖏᓐᓂᒃ 

ᐊᒻᒪ ᑰᒡᕕᒋᖃᑦᑕᖏᓪᓗᑦᑕᐅᖅ ᐋᖅᑭᒋᐊᖅᑕᐅᒍᓐᓇᖅᓯᒪᓪᓗᑎᒃ. ᐊᑯᓂᐅᓂᖅᓴᖅ 

ᐊᑐᖅᑕᐅᒍᓐᓇᖅᓯᑎᑕᐅᖃᑦᑕᖅᑐᑎᒃ. 

 

ᐅᖃᖅᑎ, ᑲᔪᓰᓐᓇᖅᑐᑦ ᑕᒪᑐᒥᖓ ᐱᓕᕆᔪᑦ ᐊᒻᒪ ᐱᓕᕆᖃᑎᖃᐃᓐᓇᕈᒪᓂᐊᖅᑐᒍᑦ ᕼᐋᒪᓚᒃᑯᖏᓐᓂᒃ 

ᐊᔅᓯᕕᓕᕆᑎᓪᓗᒋᑦ ᐃᑲᔪᖅᑕᐅᒋᐊᖃᕐᓂᖏᑎᒍᑦ ᒪᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᓪᓗ ᑖᓐᓇ ᓇᓗᓇᐃᖅᑕᐃᑦ, ᐅᖃᐅᓯᕆᔭᐃᑦ 

ᐄᑯᓘᒐᓗᐊᖅ ᑕᒪᒃᑯᐊᖕᐃᓛᒃ ᐃᓛᒃ ᐊᐱᖅᓲᑎᕆᒋᐊᒃᑲᓐᓂᕈᒪᓪᓗᒍ ᑐᓴᐅᒪᖃᑎᒌᑦᑎᐊᒃᑲᓐᓂᕐᓂᐊᕋᑦᑕ 

ᐃᓕᖅᑯᓯᐅᔪᓂᒃ.  

 

ᐅᖃᖅᑎᑦᑎᔨ, (ᑐᓵᔨᑎᒍᑦ) ᑲᖏᖅᑐᒑᐱᓕᐊᕋᑖᑦᑎᐊᔪᒐᒪ ᑐᓴᖃᑦᑕᕋᒪ ᐃᓱᒫᓗᒋᔭᐅᔪᓂᒃ ᑕᒪᑐᒪᖓ. 

ᕼᐋᒪᓚᒃᑯᖏᑦ ᐱᐅᓂᖅᓴᓂᒃ ᓴᓂᓕᕆᕝᕕᖃᕆᐊᓖᑦ, ᓴᐴᓗᑕᖃᕐᓗᓂᓗ ᓯᖁᓪᓗᐃᑎᖃᕐᓗᑎᓪᓗ ᓴᓂᓐᓂᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᑦᑎᕌᕋᔭᕐᒪᖔᑦ ᐊᑭᓕᒫᖓ ᐊᓯᓐᓃᓐᓂᐊᖅᐸᑕ ᓄᑖᕈᕆᐊᖅᓯᓂᐊᖅᐸᑕᓘᓐᓃᑦ 

ᐅᓪᓗᒥ ᑲᖏᖅᖢᒑᐱᐅᑉ ᐊᔅᓯᕕᒋᔭᖓᓂᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐱᓕᕆᕕᒐ 

ᐃᖅᑲᓇᐃᔭᖃᑎᖃᕐᓂᐊᕐᒥᔪᖅ ᐊᕙᑎᓕᕆᔨᒃᑯᑦ ᐱᓕᕆᕕᖓᓂᒃ. ᑕᐃᒃᑯᐊ ᐊᔅᓯᕕᓕᕆᓂᕐᒧᑦ 

ᐊᐅᓚᔾᔭᐃᒍᑎᔅᓴᓕᐅᕐᓗᑎᒃ ᐊᒻᒪᑦᑕᐅᖅ ᖃᓄᖅ ᐊᐅᓚᑕᐅᒐᔭᕐᒪᖔᑕ ᐋᖅᑭᑦᑎᕆᓗᑎᒃ. ᐊᔅᓯᕕᓕᐅᖅᑐᖃᕋᐃᑉᐸᑦ 

ᐊᐅᓚᑕᐅᒍᑎᔅᓴᖏᓐᓂᒃᑕᐅᖅ ᐱᖃᓯᐅᔾᔨᖃᑦᑕᕐᓗᑎᒃ.  

 

ᒥᔅᓴᐅᓴᒃᑕᐅᓯᒪᔪᑦ ᐊᑭᖏᑦ ᐸᕐᓇᑦᑕᐅᓂᕐᒧᑦ ᖃᐅᔨᓴᕐᓂᕐᒥᙶᖅᓯᒪᔪᑦ ᐃᓛᒃᑯᑦ ᐊᔅᓯᕕᓐᓄᑦ ᑕᒫᓂᐸᓘᓯᒪᔪᑦ 

ᐊᑐᓃᖓᓪᓗᑎᒃ ᑕᒫᓂᕈᔪᒃ ᐱᒋᐊᕐᓗᒍ $7ᒥᓕᐊᓐᒥᒃ $79ᒥᓕᐊᓐᒧᑦ ᑎᑭᓪᓗᒍ. ᐃᓚᖏᑦ ᐃᓛᒃ ᐊᖏᓂᖅᓴᐅᒻᒪᑕ 

ᐊᔅᓯᕖᑦ ᐊᔾᔨᒌᙱᒻᒪᑕ ᐊᖏᓂᖏᑦ. ᑕᒪᒃᑯᐊ ᒥᔅᓴᐅᓯᓯᒪᔭᕗᑦ ᐊᑭᖏᑦ ᑕᒫᓂᐸᓗᒃ ᐊᑭᖃᕐᓂᐊᖅᑐᒋᓪᓗᑎᒍᑦ 

ᑕᐃᕋᑖᖅᑕᓐᓂᒃ. ᐊᔾᔨᒋᙱᑐᐃᓐᓇᕆᐊᖃᕐᒥᔭᕋᓗᐊᖓ ᐊᑭᑐᔪᖅᑐᕈᑎᔅᓴᓕᕆᓪᓚᕆᓕᕈᑦᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐅᕈᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᓇᓗᓇᐃᕆᐊᒃᑲᓐᓂᖅᑕᐃᑦ ᑭᐅᔾᔪᑎᒋᔭᐃᑦ. ᐃᒫᒃ, 

ᓱᓕᔪᓂᒃ ᐅᖃᓪᓚᐅᑎᖃᖃᑦᑕᕋᑦᑕ. ᑕᑉᐱᑲᓂ ᑲᖏᖅᑐᒑᐱᒻᒥ ᑕᒪᓐᓇ ᑲᒪᒋᔭᐅᓪᓚᕆᒋᐊᖃᕐᓂᖓ ᐃᒫᒃ, 

ᖃᓂᒃᑐᕕᔾᔪᐊᕌᓘᓪᓗᓂ ᑕᕝᕗᐊ ᓄᓇᓕᓐᓄᑦ ᐊᑦᑕᕐᕕᖓ. ᐱᓕᕆᕕᖏᓂᒫᒃ ᑕᒪᔅᓱᒧᖓ ᐱᕈᖅᐸᓪᓕᐊᓯᒪᓂᑯᖓ 

ᐱᔾᔪᑎᒋᓪᓗᒍ ᑕᐃᒪᐃᓕᖓᓯᒪᒻᒪᑦ ᐃᑲᔪᖅᑕᐅᒋᐊᖃᕐᓂᖏᑦ. 

 

ᐅᖃᖅᑎᑦᑎᔩ, (ᑐᓵᔨᑎᒎᓕᖅᑐᖅ) ᑖᓐᓇ ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᑎᖓ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑎᕋᖅᑎᒃᑯᑦ ᐃᓚᖃᕐᖓᑕᑦᑕᐅᖅ ᑖᒃᑯᐊ ᑕᐃᔭᐅᖃᑦᑕᖅᑐᐃᑦ ᐊᔅᓯᕕᔅᓴᓄᑦ ᑮᓇᐅᔭᐃᑦ. ᓄᓇᓕᕗᑦ 

ᐃᑲᔪᕋᓱᓪᓗᑎᒍᑦ ᐱᕈᖅᐸᓪᓕᐊᔪᐃᑦ ᐃᓱᒫᓘᑎᖃᖅᑎᓪᓗᒋᑦ ᓄᓇᑉ ᐱᕙᓪᓕᐊᑎᑕᐅᓂᖏᓐᓂᒃ ᑕᒪᓐᓇ 

ᐱᕙᓪᓕᐊᑎᑕᐅᒋᐊᖃᕐᒥᒪᑦᑕᐅᖅ ᐊᔅᓯᕕᓕᕆᓂᖅ.  

 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᓂᒃ ᐃᑲᔫᑎᓂᒃ ᐱᑎᑕᐅᕙᒻᒪᖔᑕ ᒐᕙᒪᑐᖃᒃᑯᓐᓂᒃ 

ᐱᖁᑎᕐᔪᐊᖅᑖᖅᑎᑦᑎᔨᓂᒃ? (ᑐᓵᔨᑎᒎᕈᓐᓂᖅᑐᖅ) ᐅᖃᖅᑲᐅᔭᕋᓗᐊᑦ ᐃᓗᓕᖅᑕᓪᓚᕆᒃᑲᓐᓂᖓᓂᒃ 

ᑐᓴᕐᕕᒋᔪᒪᓪᓗᒍ ᑲᔪᓯᒋᐊᕈᑎᒋᒃᑲᓐᓂᕋᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ ᒥᓂᔅᑕ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ. ᐅᖃᖅᑏ, 

ᐅᖃᐅᓯᖃᖅᑎᓪᓗᑕ ᑕᒪᒃᑯᓂᖓ ᐱᖁᑎᕐᔪᐊᓂᒃ ᑭᙴᒪᔅᓯᖅᑎᓪᓗᒋᑦ ᐊᒻᒪ ᐊᒃᓯᕕᐅᔪᓂᒃ ᑕᖏᓕᖕᓄᑦ, 

ᑕᐃᒪᐃᑦᑐᓂᒃ ᐱᓕᕆᐊᖃᖅᑎᓪᓗᒋᑦ ᓄᓇᓕᓕᒫᑦᑎᐊᑲᓴᐃᑦ ᑕᐃᒃᑯᐊ ᐊᔾᔨᒌᙱᑦᑐᓂᒃ ᐃᓱᒫᓘᑎᖃᕐᒪᑕ 

ᐱᖁᑎᕐᔪᐊᖁᑎᖏᑦ ᐱᔾᔪᑎᒋᓪᓗᒋᑦ. ᑖᓐᓇᑦᑕᐅᖅ ᐱᓕᕆᕕᑦᑎᓐᓂ ᑖᒃᑯᐊ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᑲᓇᑕᒥ 

ᐱᖁᑎᕐᔪᐊᓕᕆᓂᕐᒧᑦ ᑮᓇᐅᔭᖅᑖᕐᕕᐅᕙᑦᑐᒥᒃ ᖃᓄᖅ ᑖᒃᑯᐊ ᐱᓪᓚᑦᑖᖅᑐᑦ ᒪᓕᒡᓗᒋᑦ ᐅᖃᖅᑏ, ᑲᔪᓯᔪᒃᑯᑦ 

ᐊᖅᑯᓯᐅᖅᑐᒎᒐᓗᐊᖅ ᑕᐃᒪᓐᓇ ᐊᑐᕐᓂᐊᖅᑕᑦᑎᓐᓂᒃ ᓄᓇᕗᒻᒥ ᑭᙴᒪᔭᖏᖕᓂᒃ. 

 

ᐅᖃᖅᑏ, ᑖᓐᓇ ᑲᔪᓯᔪᒃᑯᑦ ᓴᖅᑮᓐᓇᖃᑦᑕᕐᓂᐊᖅᑕᕗᑦ. ᐃᑲᔪᕐᓂᖃᓪᓚᕆᒃᓯᒪᖕᒪᑦ ᐃᑲᔪᖅᑕᐅᑲᑕᑦᑎᓪᓗᑕ 

ᐊᓯᖏᓐᓂᒃ ᒐᕙᒪᓕᕆᓂᕐᒧᑦ ᓯᕗᓕᖅᑎᐅᔪᓂᒃ ᐃᒡᕕᓪᓗ ᓲᕐᓗ ᐃᒫᒃ ᐊᑭᑐᔪᖅᑐᕈᑎᒃᓴᓄᑦ ᑕᐃᓯᖃᑦᑕᖅᑎᓪᓗᒋᑦ 

ᑕᐃᒪᓐᓇ ᑕᒡᕘᓇ ᐊᒥᒐᖅᓯᒪᒐᑦᑕ ᑕᕝᕘᓇ ᐱᕐᔪᐊᖑᒐᓗᐊᖅᑎᓪᓗᒍ. ᖁᔭᓐᓇᒦᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ 

ᒐᕙᒪᑐᖃᒃᑯᓐᓄᑦ ᑮᓇᐅᔭᓂᒃ ᐱᓇᓱᒃᑲᓐᓂᕈᓐᓇᕐᓂᐊᕋᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 615 - 6(2): ᐱᓕᕆᕝᕕᐅᔫᑉ ᐃᖅᑲᓇᐃᔮᒃᓴᖏᓐᓄᑦ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᑖᑉᑯᐊᑦ ᐊᐱᖅᑯᑎᒋᓂᐊᖅᑕᒃᑲᑦ ᖁᕐᓗᖅᑐᕐᒥ ᕼᐊᕚᖅᑐᑦ ᒐᕙᒪᒃᑯᓐᓂᒃ 

ᕼᐊᕚᖃᕐᕖᑦ ᐃᓄᐃᓪᓕᖅᐸᖕᒪᑦ. (ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᒥᓂᔅᑕᖓᓐᓄᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᒥᓂᔅᑕ ᖃᐅᔨᒪᖕᒪᑦ ᐱᓕᕆᕕᖓᑦ ᐅᓄᑲᓪᓚᑦᑐᓂᒃ ᖁᕐᓗᖅᑑᕐᒥ ᐃᖅᑲᓇᐃᔭᖅᑎᖃᕐᒪᑦ. 

 

ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᐊᐱᖅᑯᑎᒋᓚᐅᕐᒥᒐᒃᑯ ᐱᔾᔪᑎᒋᓪᓗᒍ ᐃᓐᓄᒃᓯᒪᙱᑦᑐᑦ ᐃᖅᑲᓇᐃᔮᑦ ᖁᕐᓗᖅᑑᕐᒥ 

ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ. ᑕᐃᔅᓱᒪᓂ ᐅᔾᔨᕈᓱᓚᐅᖅᓯᒪᒐᒪ ᐅᖃᐅᓯᖃᖅᖢᖓ ᐅᓄᕐᓂᖅᓴᐃᑦ ᐱᓕᕆᕕᐅᔪᒥ 

ᓄᓇᓕᖕᓂ ᐃᖅᑲᓇᐃᔮᑦ ᐃᓐᓄᒃᓯᒪᙱᒻᒪᑕ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᑦᑎᓐᓂ ᑕᐃᒃᑯᐊ ᓇᓕᐊᒃ ᐃᓐᓄᒃᓯᒪᖕᒪᖔᑕ ᐃᖅᑲᓇᐃᔮᒃᓴᐃᑦ ᐊᒻᒪ ᓇᓕᐊᒃ 

ᐃᓐᓄᒃᓯᒪᙱᒻᒪᖔᑕ? (ᑐᓵᔨᑎᒎᖏᑦᑐᖅ) ᑯᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇᐅᔪᖅ ᖁᓖᑦ ᐃᖅᑲᓇᐃᔮᑦ 

ᐃᓂᖏᑦ ᖁᕐᓗᖅᑑᕐᒦᑦᑐᑦ ᐱᕙᓪᓕᐊᔪᓕᕆᔨᒃᑯᓪᓗ ᐃᖏᕐᕋᔾᔪᑎᓕᕆᔨᒃᑯᓪᓗ ᐱᓕᕆᕕᖏᑦ ᑕᓪᓕᒪᐃᑦ 

ᐃᓄᖃᐃᓐᓇᖅᑐᑦ ᐃᖅᑲᓇᐃᔭᐃᓐᓇᕐᓂᐊᖅᑐᓄᑦ, ᐊᒻᒪᓗᒃᑕᐅᖅ ᑖᒃᑯᐊ ᒪᕐᕉᒃ ᐃᖅᑲᓇᐃᔭᖅᑎᐅᓚᐅᐱᓪᓚᒃᖢᑎᒃ 

ᐊᒻᒪᓗᑦᑕᐅᖅ ᐊᒥᐊᒃᑯᖏᑦ ᑖᒃᑯᐊ ᐃᓐᓄᒃᓯᒪᓇᑎᑦ. ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᖁᐊᓇᑑᖅ. (ᑐᓵᔨᑎᒍᑦ) ᑭᖑᓂᒃᑎᓐᓂ ᑖᓐᓇ ᓴᖅᑭᒃᑲᒃᑯ ᒥᓂᔅᑕ 

ᐅᖃᓚᐅᖅᓯᒪᔪᖅ ᐃᓐᓄᒃᓯᒪᙱᑦᑐᑦ ᐃᖅᑲᓇᐃᔭᖅᑏᑦ ᑕᖅᑲᒃᑯᓄᖓ ᓴᖅᑭᑕᐅᓂᐊᓕᕐᒪᑕ ᐃᖅᑲᓇᐃᔮᒃᓴᐃᑦ.  

 

ᒥᓂᔅᑕ ᐅᓪᓗᒥ ᐅᖃᕈᓐᓇᖅᐹ ᖃᔅᓯᓂᒃ ᓴᖅᑭᑎᑦᑎᓯᒪᒻᒪᖔᑕ ᐃᖅᑲᓇᐃᔮᒃᓴᓂᒃ ᖁᕐᓗᖅᑑᕐᒥ ᑕᖅᑭᑦ 6 ᐃᓗᐊᓂ? 

(ᑐᓵᔨᑎᒎᖏᑦᑐᖅ) ᑯᐊᓇᖅᑯᑎᑦ,  ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᕐᕉᒃ ᑖᒃᑯᐊᒃ ᒪᕐᕉᒃ 

ᐃᓐᓄᒃᓯᒪᙱᑦᑑᒃ ᐃᖅᑲᓇᐃᔮᒃᓵᒃ ᐃᓄᖃᙱᑦᑑᒃ ᑎᑎᕋᖅᓯᒪᔪᖁᑎᓐᓃᑦᑑᒃ. ᑕᐃᓯᓯᒪᔪᑦ ᒫᓐᓇᒎᖅ ᒫᓐᓇᒎᖅ 

ᐱᓕᕆᔭᐅᓕᖅᑐᑦ ᑕᖅᑲᒃᑯᓄᖓ ᓴᖅᑭᑕᐅᓯᒪᓕᖅᑐᑦ ᐃᖅᑲᓇᐃᔮᒃᓵᖑᓪᓗᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᒥᒃ ᑐᒡᓕᐊᓂᓪᓗ ᐊᐱᖅᑯᑏᑦ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᖁᐊᓇᑑᖅ. (ᑐᓵᔨᑎᒍᑦ) ᑭᖑᓂᑦᑎᓐᓂ ᑖᓐᓇ ᓴᖅᑭᒃᑲᒃᑯ ᒥᓂᔅᑕ 

ᐅᖃᓚᐅᖅᓯᒪᔪᖅ ᑐᓗᖅᑕᕈᑎᒋᔭᖓ ᐃᓐᓄᒃᑕᐅᓇᓱᒃᑎᓪᓗᒋᑦ ᐃᒡᓗᑭᒃᓴᕐᓂᖅ. ᐱᓇᓱᐊᕈᓯᕆᔭᑦᑎᓐᓂ ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓇᓗᓇᐃᖅᓯᓚᐅᕐᒪᑦ ᐅᓄᑲᓪᓚᑦᑐᓂᒃ ᓄᑖᓂᒃ ᐃᖅᑲᓇᐃᔭᖅᑎᓄᑦ ᐃᒡᓗᓕᐅᕐᓂᐊᕐᒪᑕ 

ᖁᕐᓗᖅᑑᕐᒥ ᑖᓐᓇ ᐸᒃᓇᒃᑕᐅᓯᒪᖕᒪᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᓂᒃ ᐃᒡᓗᓕᐅᕐᓂᐊᕐᒪᖔᑕ ᐱᓕᕆᕕᖓᖕᓄᑦ ᐃᖅᑲᓇᐃᔭᕐᕖᓐᓄᒃ 

ᐃᓐᓄᒃᑕᐅᔪᒃᓴᓂᒃ ᐃᒡᓗᓂᒃ? (ᑐᓵᔨᑎᒎᖏᑦᑐᖅ) ᑯᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕᒋᔭᐅᓪᓗᖓ ᑖᒃᑯᓄᖓ 

ᐃᓘᓐᓈᓗᖏᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ ᐱᓕᕆᕕᖓᓄᑦ ᐃᖅᑲᓇᐃᔭᖅᑎᓕᒫᓂᒃ 

ᐃᓐᓄᒃᑕᐅᖁᓇᐅᒍᓗᐊᖅ. ᑭᓯᐊᓂᓕ, ᑖᒃᑯᐊ ᐱᓕᕆᕕᖓᑦ ᐃᖅᑲᓇᐃᔭᖅᑐᓕᕆᔨᒃᑯᑦ ᑖᒃᑯᐊ 

ᐃᖅᑲᓇᐃᔭᖃᑎᖃᑦᑕᕐᒪᑕ ᑐᓂᓯᐅᖅᑲᐃᓪᓗᑎᒃ ᐃᖅᑲᓇᐃᔭᖅᑎᓄᑦ ᐃᒡᓗᑖᖅᑎᑦᑎᔨᓂᒃ ᑲᑎᒪᔨᕋᓛᖏᑦ 

ᐊᑐᖅᑕᐅᖃᑦᑕᖅᑐᑦ ᑕᐃᒃᑯᐊ. ᑭᙴᒪᔭᐅᔪᑦ ᐊᑐᖅᑕᐅᓪᓗᑎᒃ ᐊᑐᓂ ᓄᓇᓕᖕᓂ ᑕᐃᑰᓇ ᐊᖅᑯᓵᖃᑦᑕᕐᒪᑕ ᑭᓇᒃᑯᑦ 

ᐃᒡᓗᑖᕆᐊᖃᕐᒪᖔᑕ ᐃᖅᑲᓇᐃᔭᖅᑏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒍᕐᒧᑦ ᒪᓕᒐᓕᐅᖅᑎ, ᒥᔅ ᖁᐊᓴ. 

 

ᐊᐱᖅᑯᑦ 616 - 6(2): ᐃᓚᒌᓐᓄᑦ ᓂᖓᖅᑕᐅᑦᑕᐃᓕᒪᑎᑦᑎᓂᕐᒧᑦ ᒪᓕᒐᖅ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᕗᑦᑖᖅᓯᒪᒐᑦᑕ ᓄᓇᕗᒻᒥᐅᓕᒫᓄᑦ ᐱᔨᑦᑎᕐᓂᕐᒥᒃ ᐱᓇᓱᐊᖅᖢᑕ. 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒐ ᒥᓂᔅᑕᖓᖕᓂᒃ ᒪᓕᒐᓕᕆᔨᒃᑯᑦ. ᐃᓱᒫᓘᑎᖃᖅᑐᑦ ᐱᔾᔪᑎᖃᖅᑐᖅ 

ᒪᓕᒐᕐᔪᐊᖅ ᐃᓚᒌᑦ ᐋᓐᓂᖅᓯᕆᖃᑦᑕᐅᑎᓂᖏᓐᓂᒃ ᓄᖅᑲᖅᑎᑕᐅᒐᓱᐊᕐᓂᖏᖕᓄᑦ ᐱᖁᔭᕐᔪᐊᖅ. 

 

ᐅᖃᖅᑏ, ᐃᓕᓴᖅᓯᕗᖓ ᑐᑭᓯᓪᓗᖓᓗ, ᖁᔭᓕᑦᑎᐊᖅᖢᖓᓗ ᑖᒃᑯᐊ ᐱᔾᔪᑎᒋᔭᖏᑦ ᒪᓕᒐᕐᔪᐊᖅ ᐃᓚᒌᑦ 

ᐱᑦᑎᐊᖃᑦᑕᐅᑎᖃᑦᑕᙱᑦᑐᑦ ᓄᖅᑲᖅᑎᑦᑎᒐᓱᐊᕐᓂᕐᒧᑦ ᐱᖁᔭᕐᔪᐊᖅ, ᖃᓄᕐᓗ ᓄᓇᕗᒻᒥᐅᓂᒃ 

ᓴᓇᕐᕈᑎᖃᖅᑎᑦᑎᖃᑦᑕᕐᒪᑕ ᓄᖅᑲᖅᑎᑕᐅᖁᓪᓗᒋᑦ ᐃᓚᒌᑦ ᐊᐃᑉᐸᕇᓪᓗ ᐋᓐᓂᖅᓯᕆᖃᑦᑕᐅᑎᖃᑦᑕᕐᓂᖏᑦ.  

 

ᐅᖃᖅᑏ, ᐊᕐᕌᓂ ᒥᓂᔅᑕ ᐱᓕᕆᕕᖓ ᐅᖃᓚᐅᖅᓯᒪᖕᒪᑦ, ᐃᓛᒃ, ᓄᓇᓕᖕᓂ ᖃᐅᔨᒋᐊᖅᑎᑦᑎᓚᐅᕐᓗᓂ 

ᑐᓴᕋᓱᐊᕐᓂᖃᓚᐅᕐᒪᑦ ᐃᖃᓗᒃᑑᑦᓯᐊᕐᒥ, ᐅᖅᓱᖅᑑᕐᒥᓗ, ᐱᔾᔪᑎᒋᓪᓗᒍ ᑖᓐᓇ ᐱᖁᔭᕐᔪᐊᖅ ᐃᓚᒌᑦ 

ᐱᑦᑎᐊᖃᑦᑕᐅᑎᖃᑦᑕᕐᓂᖏᖕᓄᑦ ᓄᖅᑲᖅᑎᑦᑎᓇᓱᐊᕐᓂᕐᒧᑦ.  

 

ᒥᓂᔅᑕ ᐅᓂᒃᑳᕈᓐᓇᖅᐹ ᖃᖓᒃᑯᑦ ᐅᓂᒃᑳᒥᒃ ᓴᖅᑭᑦᑎᑦᑎᓂᐊᕐᒪᖔᖅ ᒪᓕᒐᓕᐅᕐᕕᖕᒥ ᑖᒃᑯᐊ 

ᑐᓴᕋᓱᐊᕈᑎᐅᓚᐅᖅᑐᑦ ᐱᓪᓗᒋᑦ?  ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᖃᖓᒃᑯᑦ ᓴᖅᑭᓐᓂᐊᕐᒪᖔᒃᑭᑦ 

ᐱᓯᒪᙱᓐᓇᒃᑯ ᐅᓂᒃᑳᖅ ᑖᓐᓇ ᐱᔭᕇᖅᑕᐅᓯᒪᖕᒪᖔᑦ. ᐱᔾᔪᑎᒋᔭᖓᑦ ᑐᓴᕋᓱᐊᕐᓂᐅᓚᐅᖅᑑᑉ ᓄᓇᓕᖕᓄᑦ 

ᐳᓚᕋᖦᖢᑎᒃ ᐋᖅᑭᒋᐊᖅᑕᐅᓂᐊᕐᒪᖔᑦ ᑖᓐᓇ ᒪᓕᒐᕐᔪᐊᖅ ᐃᓚᒌᑦ ᐱᑦᑎᐊᖃᑦᑕᐅᑎᖃᑦᑕᙱᓐᓂᕐᒧᑦ 

ᓄᖅᑲᖅᑎᑕᐅᓇᓱᖕᓂᕐᒧᑦ ᐱᖁᔭᕐᔪᐊᖅ. ᑖᓐᓇ ᐱᓕᕆᕕᑦᑕ ᑲᒪᒋᖕᒪᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒥᓂᔅᑕ ᑭᐅᒐᕕᙵ. ᐋᖅᑭᒃᓱᖅᑕᐅᕙᓪᓕᐊᑎᓪᓗᒍᑐᖅ ᑕᐃᒫᒃ 

ᑕᒪᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᓕᐅᔾᔭᐅᕙᓪᓕᐊᑦᑎᐊᕐᓂᐊᖅᐳᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒪᐃ 25, 2023-ᖑᑎᓪᓗᒍ ᒥᓂᔅᑕ ᓴᖅᑭᑦᑎᓚᐅᖅᓯᒪᖕᒪᑦ 2021-2022ᒥ ᒪᓕᒐᖅ 

ᐃᓚᒌᑦ ᐱᑦᑎᐊᖃᑦᑕᐅᑎᖃᑦᑕᑎᓐᓂᕐᒧᑦ ᓄᖅᑲᖅᑎᑦᑎᒐᓱᐊᕐᓂᕐᒧᑦ ᐱᖁᔭᕐᔪᐊᖅ ᐅᓂᒃᑳᖓᓂᒃ ᒪᓕᒐᓕᐅᕐᕕᖕᒥ. 

ᑖᒃᑯᐊ ᐅᓂᒃᑳᑦ ᐅᓂᒃᑳᖅᓯᒪᔪᑦ ᓴᓇᕐᕈᑎᖏᑦ ᖃᓄᐃᑦᑐᓂᒃ ᐃᑲᔪᖅᓯᔪᓐᓇᕐᒪᖔᑕ ᓄᖅᑲᖅᑎᒃᑎᒐᓱᐊᕐᓗᑎᒃ 

ᐱᓂᕐᓗᒃᑕᐃᓕᒪᑎᑦᑎᓂᕐᓗ ᐊᒻᒪ ᓄᓇᓕᖕᓂ ᓄᖅᑲᖅᑎᑦᑎᒐᓱᐊᕐᓂᕐᒧᑦ ᑎᓕᓯᔾᔪᑎᓂᒃ. 

 

ᐅᖃᖅᑏ, ᑖᒃᑯᐊ ᓄᓇᓕᖕᓂ ᑎᓕᓯᔾᔪᑏᑦ ᓄᖅᑲᖅᑎᑦᑎᒐᓱᐊᕐᓂᕐᒧᑦ ᐃᒪᓐᓇ ᑭᐅᖁᓪᓗᒋᑦ, ᑕᒪᒃᑯᓂᖓ 

ᐱᔾᔪᑎᒋᔭᖏᓐᓂᒃ ᐱᑦᑎᐊᖃᑦᑕᙱᑦᑐᑦ ᐊᒻᒪ ᐃᓅᓯᓕᕆᔭᐅᑦᑎᐊᖁᓪᓗᒋᑦ. ᑕᒪᒃᑮᒃ ᑐᒃᓯᕋᖅᑐᖅ ᑭᐅᔪᕐᓗ 

ᑕᑯᔪᓐᓇᖅᑐᖅ ᓂᕈᐊᕐᓗᑎᒃ ᐃᓅᓯᓕᕆᔨᒋᓂᐊᖅᑕᖏᓐᓂᒃ. ᑕᒪᒃᑯᐊ ᓂᕈᐊᕈᓐᓇᖅᑐᐃᑦ ᐃᓄᐃᑦ 

ᐃᓅᓯᓕᕆᔨᖏᓐᓂᒃ ᐃᓐᓇᑐᖃᕐᓂᒃ ᐅᕝᕙᓘᓐᓃᑦ ᐃᖅᑲᓇᐃᔮᖃᖅᑐᒥᒃ ᐃᓄᓕᕆᔨᐅᔪᒥᒃ ᐅᕝᕙᓘᓐᓃᑦ ᑲᑎᒪᔨᕋᓛᑦ 

ᐃᖅᑲᖅᑐᐃᔨᕋᓛᑦ ᑲᑎᒪᔨᖏᑦ. 

 

ᓄᓇᓕᓕᒫᑦ ᐃᓘᓐᓇᖏᑦ ᑕᐃᒪᓐᓇᐃᑦᑐᓂᒃ ᑲᑎᒪᔨᖃᐅᙱᒻᒪᑕ ᐃᒫᒃ, ᐃᓅᓯᓕᕆᔨᖃᐅᙱᒻᒪᑕ ᓇᓕᐊᒃ 

ᓄᓇᓕᐅᔪᖅ ᑕᐃᒪᓐᓇᐃᑦᑐᓂᒃ ᐃᓅᓯᓕᕆᔨᖃᙱᒻᒪᖔᑕ ᐊᒻᒪᓗᑦᑕᐅᖅ ᐅᓄᑲᓪᓚᒃᑐᑦ ᑕᐃᒃᑯᐊ 

ᓂᕈᐊᖅᑎᒋᓯᒪᔭᒃᑲ ᐅᕙᓐᓄᑦ ᓇᓗᓇᐃᖅᓯᓯᒪᖕᒪᑕ ᐊᑐᖅᑕᐅᑦᑎᐊᖃᑦᑕᙱᒻᒪᑕ ᐃᓄᐃᑦ ᖃᐅᔨᒪᔭᑐᖃᖏᒡᒎᖅ. 

ᐊᑐᖅᑕᐅᑦᑎᐊᖃᑦᑕᙱᒻᒪᑕ ᐃᓚᒌᑦ ᐱᑦᑎᖃᑦᑕᐅᑎᙱᑦᑎᓪᓗᒋᑦ ᐃᓅᓯᓕᕆᔭᐅᑎᓪᓗᒋᑦ. 

 

ᖃᓄᐃᑦᑐᓂᒃ ᐱᓕᕆᓯᒪᓕᖅᐸᑦ ᐱᓕᕆᕕᓯ ᑕᒪᒃᑯᐊ ᐱᐅᓯᒋᐊᖅᑕᐅᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᐊᑐᖅᑕᐅᓂᖅᓴᐅᖁᓪᓗᒋᑦ ᐃᓚᒌᑦ ᐱᑦᑎᐊᖃᑦᑕᐅᑎᙱᓪᓗᒋᑦ ᐋᖅᑭᖃᑎᒌᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕝᕕᕗᑦ ᑖᒃᑯᓂᖓ 

ᐊᒃᓱᑲᓪᓚᒃ ᐅᓄᖅᑐᓂᒃ ᐃᖅᑲᓇᐃᔭᖃᑦᑕᕐᒪᑕ ᑕᒪᒃᑯᓂᖓ ᐱᓕᕆᐊᖃᖅᑎᓪᓗᒋᑦ ᐊᒻᒪ ᐱᓕᕆᓪᓚᕆᒃᑑᓪᓗᑎᑦ. 

ᐅᓄᕐᓂᖅᓴᐃᑦ ᓄᓇᓕᖕᓂ ᐃᖅᑲᖅᑐᐃᕕᓕᕆᓂᕐᒧᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑎᒋᔭᐅᔪᑦ ᕼᐊᒻᓚᒃᑯᓐᓂᒃ 

ᐊᑐᓂ. ᑖᒃᑯᐊ ᐃᖅᑲᓇᐃᔭᖅᑎᒋᔭᐅᓪᓗᑎᒃ ᐊᒻᒪᓗ ᐅᓄᕐᓂᖅᓴᐅᔪᐃᑦ ᑕᒪᒃᑯᐊ. 

 

ᓄᓇᓕᖕᓂ ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᕕᖁᑎᔭᕗᑦ ᕿᓃᓐᓇᐅᔭᖅᑐᑦ ᑮᓇᐅᔭᓂᒃ 

ᐃᑲᔪᖅᑐᐃᔾᔪᑎᒃᓴᐅᓂᐊᖅᑐᓂᒃ. ᐆᒃᑑᑎᒋᓗᒋᑦ ᑖᓐᓇ ᐱᓕᕆᔭᐅᔪᖅ ᑕᐃᒃᑯᐊ ᐃᓅᓯᕐᒧᑦ ᐋᖅᑭᒃᓱᐃᒃᑲᓐᓂᕋᓱᒡᓗᑎᒃ 

ᑖᒃᑯᐊ ᐃᓄᖕᓂᒃ ᐃᖅᑲᖅᑐᐃᔨᕋᓛᖃᕐᓂᖅ ᑖᒃᑯᐊ ᐃᓅᓯᖏᑦ ᐅᑎᖅᑎᑕᐅᖁᓪᓗᒋᑦ ᑕᐃᒪᓐᓇ ᕿᓃᓐᓇᖅᐸᒃᑐᒍᑦ 

ᐊᔾᔨᒌᙱᑦᑐᓂᒃ ᐃᖅᑲᖅᑐᐃᕕᖕᒥ ᐃᑲᔪᖅᑐᐃᔾᔪᑎᒃᓴᐅᓂᐊᖅᑐᓂᒃ. ᐊᕐᕌᒍᑕᒫᓪᓗ ᑲᑎᒪᑎᑦᑎᖃᑦᑕᕆᓪᓗᑎᒃ 

ᐃᖅᑲᓇᐃᔭᖅᑎᓕᒫᑦᑎᓐᓂᒃ. ᕿᒥᕐᕈᓇᖃᑦᑕᖅᑐᑦ ᐱᐅᓂᖅᐹᓂᒃ ᐱᖅᑯᓯᐅᔪᓂᒃ ᐃᓄᐃᓪᓗ ᖃᐅᔨᒪᔭᑐᖃᖏᑦ 

ᐱᒻᒪᕆᐅᓂᖅᐹᖑᐃᓐᓇᖃᑦᑕᖅᖢᑎᒃ ᑖᒃᑯᓂᖓ ᐅᖃᐅᓯᖃᓕᕌᖓᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᕕᐊᓇᖅ ᐊᓕᐊᓇᐃᑦ ᑕᒪᒃᑯᓂᖓ ᕿᒥᕐᕈᖃᑦᑕᖅᑐᓯ ᐊᒻᒪᓗ 

ᑐᓴᕆᐊᕋᓱᒃᑲᓐᓂᖃᑦᑕᖅᑐᓯ.  



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓕᓴᖅᓯᔪᖓ ᐱᒻᒪᕆᐅᖕᒪᑦ ᑕᒪᒃᑯᐊ ᖁᐊᖅᓵᖅᓯᒪᔪᑦ ᑐᓴᐅᒪᑦᑎᐊᖁᓪᓗᒋᑦ 

ᐃᓕᖅᑯᓯᖏᓐᓂᒡᓗ ᐊᑐᕐᓗᑎᒃ ᐃᑲᔪᖅᑕᐅᑦᑎᐊᖁᓪᓗᒋᑦ ᐊᑐᐃᓐᓇᐅᑎᑕᐅᖁᓪᓗᒋᓪᓗ ᐋᓐᓂᖅᓯᖅᑕᐅᖃᑦᑕᖅᑐᑦ 

ᐊᒻᒪᓗ ᐊᐃᑉᐸᖏᓐᓄᑦ ᐋᓐᓂᖅᓯᖅᑕᐅᖃᑦᑕᖅᑐᑦ. ᐃᓕᓴᖅᓯᖕᒥᔪᖓ ᑕᐃᒃᑯᐊ ᐃᓅᓯᓕᕆᔭᐅᔭᕆᐊᖃᕐᒪᑕ 

ᐊᑐᕐᓂᕐᓗᐃᖃᑦᑕᖅᑐᑦ ᐱᑦᑎᐊᖃᑦᑕᙱᑦᑐᑦ ᓄᖅᑲᖅᑎᑕᐅᖁᓪᓗᒋᑦ ᐋᓐᓂᖅᓯᕆᖃᑦᑕᐅᑎᖃᑦᑕᕐᓂᖅ. ᐊᒻᒪᓗ 

ᐃᑲᔪᖅᑐᐃᖁᓪᓗᒋᑦ ᑕᒪᒃᑯᐊ ᐱᕋᔭᒃᑲᓐᓂᖁᓇᒋᑦ. 

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐹ ᖃᓄᖅ ᐱᓕᕆᕕᖓᑦ ᐃᑲᔪᖅᑐᐃᖕᒪᖔᑕ ᐃᓅᓯᖏᓐᓂᒃ ᒪᒥᓴᖅᑎᑕᐅᑎᓪᓗᒋᑦ 

ᖃᓄᖅ ᐱᔨᔅᓯᖅᑕᐅᖃᑦᑕᕐᒪᖔᑕ ᑭᓇᒃᑯᑦ ᓲᕐᓗ ᐃᓚᒌᓄᑦ ᐅᐸᒃᑕᐃᓪᓕᓕᖅᖢᑎᒃ ᐊᑐᖅᑕᐅᓪᓗᓂ ᐱᖁᔭᕐᔪᐊᖅ 

ᐃᓚᒌᑦ ᐱᑦᑎᐊᖃᑦᑕᐅᑎᒋᐊᖃᖃᑦᑕᕐᓂᖏᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᓄᓇᑦᑎᓐᓂ 

ᐃᖅᑲᖅᑐᐃᕕᓕᕆᓂᕐᒧᑦ ᐃᖅᑲᓇᐃᔭᖅᑎᐅᔪᑦ ᑖᒃᑯᐊ ᐊᒃᓱᐊᓗᒃ ᐃᖅᑲᓇᐃᔭᖃᑎᒌᖃᑦᑕᕐᒪᑕ ᑕᒪᒃᑯᓄᖓ 

ᐱᕋᔭᒃᑕᐅᓯᒪᔪᓄᑦ ᐊᒻᒪ ᐱᕋᔭᒃᓯᒪᔪᓄᑦ ᐋᓐᓂᖅᓯᕆᓯᒪᔪᓄᑦ ᑕᐃᒃᑯᐊᓪᓗ ᐅᐸᒃᑕᐃᓪᓕᑎᑕᐅᖃᑦᑕᖅᑐᓄᑦ 

ᐊᒻᒪᓗᑦᑕᐅᖅ ᖃᓄᐃᑦᑐᓂᒃ ᐊᑐᐃᓐᓇᖅᑕᖃᕐᒪᖔᖅ ᐃᑲᔪᕈᑎᖃᕐᓂᕐᒥᒃ ᕿᓂᖃᑦᑕᕐᒥᔪᑦ ᖃᓄᐃᓕᐅᕈᓐᓇᕐᒪᖔᑕᓗ.  

ᐆᒃᑑᑎᒋᓗᒋᑦ ᑕᐃᒃᑯᐊ ᐅᐸᒃᑕᐃᓕᑎᑦᑎᖃᑦᑕᕐᓂᕐᒧᑦ ᑖᒃᑯᐊ ᑕᑯᖃᑦᑕᐅᑎᔭᕆᐊᖃᕈᓐᓂᖅᖢᑎᒃ.  

 

ᓄᓇᓕᖕᓂ ᐱᔭᕐᓂᙱᑦᑐᓪᓚᕆᐊᓘᖕᒪᑦ ᑕᑯᖃᑦᑕᐅᑎᑦᑕᐃᓕᑎᑕᐅᒐᓗᐊᖅᖢᑎᒃ ᐸᖕᒥᐅᖅᑐᓪᓛᓘᓪᓗᑎᒡᓗ 

ᐃᒡᓗᖏᑦ. ᑕᐃᒪᓐᓇ ᑕᑯᑦᑕᐃᓕᑎᑕᐅᒐᓗᐊᖅᑎᓪᓗᒋᑦ ᐅᐸᖃᑦᑕᐅᑎᑦᑕᐃᓕᒐᓗᐊᖅᑎᓪᓗᒋᑦ ᐊᔪᕐᓇᖃᑦᑕᕐᒪᑦ. 

ᑕᐃᒪᓕ ᐃᖅᑲᓇᐃᔭᖅᐸᓪᓕᐊᔪᑦ ᒪᓕᒐᓕᕆᔨᒃᑯᑦ ᑕᐃᓐᓇ ᓯᕕᑭᑦᑐᒥᒃ ᐅᐸᒃᑕᐃᓕᒪᑎᑦᑎᑕᐅᖁᓪᓗᒋᑦ 

ᐃᓂᖃᑦᑎᐊᖁᓪᓗᒋᑦ ᐊᓯᐊᓂᒃ ᐃᒡᓗᒥᒃ ᐅᕝᕙᓘᓐᓃᑦ ᐊᓯᐊᓂᒃ ᐃᒡᓗᖃᖅᑎᑕᐅᓗᓂ. 

ᐃᒡᓗᖃᖅᑎᑕᐅᓚᐅᐱᓪᓚᖃᑦᑕᖅᑐᑦ ᓲᕐᓗ ᓇᔪᒐᐅᑲᐃᓐᓇᖅᑐᓂᒃ.  

 

ᐊᔪᕐᓇᕌᖓᑦ ᑐᔪᕐᒥᕕᖕᒦᑎᑕᐅᔪᓐᓇᕐᒥᔪᑦ, ᐅᐸᒃᑕᐃᓕᑎᑕᐅᔪᑦ ᐊᒻᒪᓗᑦᑕᐅᖅ ᒪᓕᒐᓕᕆᔪᐃᑦ ᐱᓕᕆᕕᖓᑦ 

ᐊᑭᓕᖅᓱᐃᖃᑦᑕᖅᑐᑦ ᑐᔪᕐᒥᔾᔪᑎᒋᔭᖓᓄᑦ ᐅᐸᒃᑕᐃᓕᔫᑉ, ᑕᐃᒃᑯᐊ ᐅᐸᒃᑕᐃᓕᑎᑕᐅᔪᑦ. ᑖᓐᓇ 

ᐆᒃᑑᑎᒋᑐᐃᓐᓇᖅᑕᕋ ᐊᑕᐅᓯᖅ. ᐃᓚᖏᑦ ᐱᓕᕆᔾᔪᑎᖃᕐᒪᑕ ᐱᓕᕆᕕᑦᑕ ᐃᓗᐊᓂ. ᐊᑐᐃᓐᓇᐅᑎᑦᑎᖃᑦᑕᖅᑐᖅ 

ᑕᒪᒃᑯᓄᖓ ᐅᐸᒃᑕᐃᓕᑎᑕᐅᖃᑦᑕᖅᑐᑦ ᐊᒻᒪᓗᑦᑕᐅᖅ ᐱᕋᔭᒃᑕᐅᓂᒃᑯᑦ ᐋᓐᓂᖅᓱᖅᑕᐅᓂᒃᑲᑦ ᓴᐳᔾᔭᐅᔾᔪᑎᖏᓐᓄᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 617 - 6(2): ᐋᓐᓂᐊᕕᓕᐊᖅᑐᓄᑦ ᒪᓕᒃᑎᑕᐅᔪᑦ ᑳᓐᓱᖃᖅᑐᓄᑦ ᖃᓂᒻᒪᓯᖃᖅᑐᓂᒃ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᑯᐊ ᐊᐱᖅᑯᑎᒋᔪᒪᔭᒃᑲ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᒫᓐᓇᕈᓘᓚᐅᖅᑐᖅ ᓂᕈᐊᖅᑎᓐᓂᒃ ᑎᑎᖅᑲᖅᑖᓚᐅᖅᓯᒪᒐᒪ ᐊᐃᑉᐸᖓᓗ ᐃᓅᔪᓐᓃᓚᐅᖅᖢᓂ ᑳᓐᓱᒧᑦ ᐊᒻᒪᓗ 

ᑖᓐᓇ ᑭᐱᙳᖃᑦᑕᓕᕋᒥ, ᑭᐱᙳᖃᑦᑕᕐᓂᕐᒥᓂᒃ ᓇᓗᓇᐃᔭᐃᓚᐅᖅᑐᖅ, ᐋᓐᓂᐊᕕᓕᐊᖅᓯᒪᖃᑦᑕᖅᑎᓪᓗᒍ 

ᐊᐃᑉᐸᖓ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᐃᑦᑐᓂᒃ ᐊᑐᐊᒐᕐᓂᒃ ᐱᑕᖃᕐᒪᖔᑦ ᒪᓕᒃᑎᖃᒃᑲᓐᓂᕈᓐᓇᕐᓂᐊᕐᒪᑕ 

ᑕᐃᒃᑯᐊ ᐋᓐᓂᐊᕕᓕᐊᖅᑐᑦ, ᐱᓗᐊᖅᑐᒥᒃ ᑕᐃᒃᑯᐊ ᐋᓐᓂᐊᓪᓚᕆᒃᑐᐊᓗᐃᑦ ᐊᒻᒪᓗ ᐃᓅᔪᓐᓃᖅᓴᕋᐃᓛᖅᑐᑦ 

ᐊᖏᕐᕋᒥᖕᓂᒃ ᐅᖓᓯᒃᓴᖅᖢᑎᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ, ᒪ’ᓈᖅᐸᕋᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. (ᑐᓵᔨᑎᒍᑦ) 

ᓯᕗᓪᓕᖅᐹᒥᒃ ᐋᓐᓂᐊᕕᓕᐊᖅᓯᒪᔪᑦ ᐱᔾᔪᑎᒋᓪᓗᒋᑦ ᖃᖓᑕᖃᑦᑕᕐᓂᖏᓪᓗ ᐊᒃᓱᐊᓗᒃ ᑕᖃᓇᕈᓐᓇᕐᒪᑦ ᐊᒻᒪᓗ 

ᐊᒃᓱᕈᕐᓇᖅᖢᓂ. ᑕᐃᒪᐃᑦᑑᖕᒪᑦ ᑕᐃᒃᑯᐊ ᑲᒪᒋᔭᐅᑦᑎᐊᕋᓱᓲᑦ ᒪᓕᒃᑎᒋᔭᐅᖃᑦᑕᖅᑐᑦ ᐊᖏᕐᕋᒥᓂᒃ ᐊᐅᓪᓚᕋᒥᒃ 

ᐊᒻᒪᓗ ᐅᐸᖕᓂᐊᖅᑕᒥᓄᑦ ᑎᑭᓐᓂᖏᓐᓄᑦ ᐅᑎᕐᓂᐊᕐᓂᖏᓪᓗ. 

 

ᖃᐅᔨᒪᓪᓗᑕ ᑕᐃᒃᑯᐊ ᐊᑯᓂ ᒪᓕᒃᓯᒪᖃᑦᑕᖅᑐᐃᑦ ᓲᕐᓗ ᑳᓐᓱᖃᖅᑐᒥᒃ ᐊᐃᑉᐸᖃᖅᑎᓪᓗᒋᑦ ᑕᐃᒃᑯᐊ 

ᐃᑲᔪᖃᑦᑕᕐᒥᔭᕗᑦ, ᓲᕐᓗᖃᐃ ᐆᒃᑑᑎᒋᓗᒍ ᐃᒡᓗᑖᖅᑎᓪᓗᒋᑦ ᐊᒻᒪᓗ ᐊᑐᐊᒐᖅᑕᖃᕐᒥᔪᑦ ᒪᓕᒃᑏᑦ ᑕᐃᒃᑯᐊ 

ᐊᓯᖔᖓᓄᑦ ᐃᓇᖏᖅᑕᐅᔪᓐᓇᖃᓪᓗᒋᑦ. 

 

ᑕᒪᒃᑯᐊ ᖃᖓ ᐊᑐᖅᑕᐅᔪᓐᓇᕐᒪᖔᑦ ᓇᓗᓇᐃᔭᖅᑕᐅᓯᒪᑦᑎᐊᖅᑐᖅ ᐊᒻᒪᓗ ᓇᓪᓕᐅᒃᑯᒫᖅᑕᐅᓯᒪᙱᑦᑐᑎᒍᑦ 

ᑕᐃᒃᑯᑎᒎᓈᕐᒥᔪᑦ ᐊᒻᒪᓗ ᐊᑐᐊᒐᑦ, ᒪᓕᒐᓪᓗ ᑕᒪᒃᑯᐊ ᒪᓕᒐᐊᖃᖅᑕᕘᓲᑦ. ᓇᓪᓕᐅᒃᑯᒫᖅᑕᐅᓯᒪᙱᑦᑐᑦ ᑕᐃᒃᑯᐊ 

ᐃᑲᔫᑏᑦ ᑭᒡᓕᓕᐅᖅᑕᐅᓯᒪᓂᖅᓴᐅᔪᑦ ᒪᓕᒃᑎᖃᕐᓂᖅ ᐱᔾᔪᑎᒋᓪᓗᒍ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᖃᓱᖓᓂᖅᓴᐅᒐᓗᐊᖅᑐᑦ.  

 

ᐊᒻᒪᓗ ᒪᓕᒃᑎᖃᒃᑲᓐᓂᕆᐊᖃᖅᐸᑦ ᑮᓇᐅᔭᖃᖅᑎᑕᐅᙱᒃᑲᓗᐊᖅᐸᑕᓗ ᓇᓪᓕᐅᒃᑯᒫᖅᓯᒪᔭᐅᙱᑦᑐᓄᑦ 

ᑕᒪᒃᑯᐊᕈᓘᔭᐃᑦ ᑭᓱᓗᒃᑖᑦ ᐊᐱᖅᑯᑎᒋᔭᐅᔪᑦ ᑭᐅᓇᓱᖃᑦᑕᖅᑕᕗᑦ ᒪᓕᒃᑎᖏᓐᓂᒃ ᑕᐅᖅᓰᖃᑎᖃᕈᒪᑎᓪᓗᒍ. 

(ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᓇᓗᓇᕈᓐᓃᑦᑎᐊᖅᑐᐊᖅ ᓄᓇᓕᖕᓂ ᐋᓐᓂᐊᕖᑦ 

ᑲᒪᒋᔭᖃᕈᓐᓇᖃᑦᑕᙱᒻᒪᑕ ᐋᓐᓂᐊᔪᓂᒃ, ᐃᓅᔪᓐᓃᖅᐸᓪᓕᐊᓕᖅᑐᑦ ᐋᓐᓂᐊᕐᓂᖅ ᐱᔾᔪᑎᒋᓪᓗᒍ. ᐄ, ᑕᒪᓐᓇ 

ᒪᒥᐊᓇᖅᑑᒐᓗᐊᖅ ᐅᑭᐅᖅᑕᖅᑐᒥᐅᑕᐅᓪᓗᑕ ᑕᐃᒪᓐᓇᐅᓲᖑᔪᒍᑦ, ᐋᓐᓂᐊᓗᐊᖅᑐᑦ ᐱᔾᔪᑎᒋᓪᓗᒋᑦ. 

ᐋᓐᓂᐊᓗᐊᖅᐸᑕᓗ ᐊᐅᓪᓚᖅᑎᑕᐅᖃᑦᑕᖅᖢᑎᒃ ᑐᑦᑕᕐᕕᖕᓄᑦ ᐅᕝᕙᓘᓐᓃᑦ ᓄᓇᕗᑦ ᓯᓚᑖᓄᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᐋᓂᓐᓂᐊᖃᕐᓇᙱᑦᑐᓕᕆᔨᑯᑦ ᐱᕙᓪᓕᐊᔾᔪᓯᖃᕐᒪᖔᑦ, ᐃᓚᖃᖅᑐᑦ 

ᑕᐃᒃᑯᐊ ᐋᓐᓂᐊᓪᓚᕆᒃᑐᓂᒃ ᐊᔪᐃᓐᓇᖃᕈᓐᓇᕐᓗᑎᒃ ᒪᓕᒃᑎᖃᕐᓂᕐᒧᑦ ᐊᑐᐊᒐᕐᒥᒃ, ᐊᑕᐅᓯᐅᙱᑦᑐᒧᑦ 

ᒪᓕᒃᑎᖃᕈᓐᓇᕐᓂᐊᕐᒪᑕ ᐃᓅᔪᓐᓃᖅᐸᓪᓕᐊᓕᖅᑎᓪᓗᒋᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ. (ᑐᓵᔨᑎᒍᑦ) ᐊᒻᒪᓗ ᐊᔪᐃᓐᓈᖃᕐᓂᖅ ᐱᔾᔪᑎᒋᓪᓗᒍ, ᐄ, ᐱᑕᓕᒃ. 

ᓲᕐᓗᖃᐃ ᒪᓕᒃᑎᒋᔭᐅᔪᖅ ᐊᒻᒪᓗ ᒪᓕᒃᑎᒋᔭᐅᒃᑲᓐᓂᖅᑐᒥᒃ ᑐᒃᓯᕋᖅᐸᑦ ᐋᒃᑳᖅᑕᐅᒍᓂ ᐊᔪᐃᓐᓈᕆᔪᓐᓇᖅᑕᖓ. 

ᑕᐃᒃᑯᐊᓗ ᑕᒪᓐᓇ ᐱᒋᐊᖅᑕᐅᔪᓐᓇᖅᖢᓂ ᒪᓕᒃᑎᒋᔭᐅᔪᓄᑦ ᑕᑕᑎᕆᐊᓕᖕᓂᒡᓗ ᐱᑕᖃᕆᓪᓗᑎᒃ ᐋᓐᓂᐊᕕᖕᓂ, 

ᐃᑭᐊᖅᑭᕕᒃᑯᑦ ᐊᒻᒪᓗ ᑎᑎᖅᑲᑎᒎᖓᒋᐊᖃᖅᖢᑎᒃ ᑕᐃᒃᑯᐊ ᐊᔪᐃᓐᓈᕈᑎᒋᔭᖏᑦ. ᑕᒪᒃᑯᐊ ᒫᓐᓇ 

ᐊᑐᖃᑦᑕᖅᑕᕗᑦ ᐊᒻᒪᓗ ᐃᖅᑲᓇᐃᔭᖅᑏᑦ ᖃᖓᑦᑕᐅᑎᓕᕆᓲᑦ ᖃᐅᔨᒪᓪᓗᑎᒃ ᐊᔪᐃᓐᓈᖃᕈᓐᓇᕐᓂᖅ. ᑕᒪᑐᒥᖓ 

ᖃᐅᔨᒪᔪᑦ ᐊᒻᒪᓗ ᖁᓕᑦ ᐃᖅᑲᓇᐃᔭᕐᓇᐅᑉ ᐅᓪᓗᖏᓐᓂᒃ ᑐᖔᓂᒃ ᐱᔭᕇᕋᓱᖃᑦᑕᖅᑕᕗᑦ. 

 

ᐊᒻᒪᓗ ᐃᓅᔪᓐᓃᖅᑐᖃᖅᐸᓪᓕᐊᓕᖅᑎᓪᓗᒍ ᐅᕝᕙᓘᓐᓃᑦ ᒪᓗᖕᓈᒃᐸᑦ ᖁᓕᑦ ᐅᓪᓗᑦ ᐊᑯᓂᐊᓘᔪᓐᓇᖅᑐᖅ. 

ᑕᐃᒪᐃᑦᑑᖕᒪᑦ ᑐᒃᓯᕋᖅᑐᖃᖅᐸᑦ ᑭᐅᑦᓴᐅᑎᒋᓇᓱᓲᕆᔭᕗᑦ. (ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ, ᑭᖑᓪᓕᖅᐹᕐᓗ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᖃᐅᔨᒪᔪᐃᓐᓇᐅᔪᒃᓴᐅᔪᒍᑦ ᐱᔭᕐᓂᙱᑦᑐᕐᔪᐊᒻᒪᕆᐊᓘᖕᒪᑦ 

ᐃᓄᑑᔾᔪᔾᔨᓪᓗᓂ ᒪᓕᒃᑎᐅᓪᓗᓂ ᐃᑲᔪᕐᓂᐊᖅᖢᑕ ᐃᖢᕐᕆᔮᖁᓪᓗᒍᓗ ᑖᓐᓇ ᐋᓐᓂᐊᔪᖅ. ᑕᐃᒪᐃᑦᑑᖕᒪᑦ ᒪᓕᒃᑏᑦ 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓱᒪᒃᑯᑦ, ᑎᒥᒃᑯᓪᓗ ᒪᑭᒪᑦᑎᐊᕆᐊᓖᑦ ᐃᑲᔪᖅᓱᐃᔪᓐᓇᕐᓂᐊᕐᒪᑕ ᐋᓐᓂᐊᖅᑐᒥᒃ. ᐊᒻᒪᓗ ᑖᒃᑯᐊ ᒪᓕᒃᑎᖏᑦ 

ᐃᑲᔪᖅᑕᐅᔭᕆᐊᖃᕐᒥᔪᑦ ᑕᖃᐃᖅᓯᖅᑎᑕᐅᖃᑦᑕᕐᓗᑎᒡᓗ.  

 

ᒥᓂᔅᑕᖃᐃ ᕿᒥᕐᕈᓇᒍᓐᓇᖅᐸ ᒪᓕᒃᑎᖃᕐᓂᕐᒧᑦ ᐊᑐᐊᒐᓂᒃ ᐊᑕᐅᓯᐅᙱᑦᑐᒥᒃ ᒪᓕᒃᑎᖃᖃᑦᑕᕈᓐᓇᕐᓗᒋᑦ 

ᐱᓗᐊᕐᓗᒋᑦ ᑕᐃᒃᑯᐊ ᐋᓐᓂᐊᓪᓚᕆᒃᑐᓄᑦ ᐃᓅᔪᓐᓃᖅᐸᓪᓕᐊᓂᐊᖅᑐᓄᓪᓗ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ, ᒪ’ᓈᑦᐸᕋᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᐄ, ᐊᖏᖅᐳᖓ ᑕᒪᓐᓇ 

ᕿᒥᕐᕈᓂᖃᖅᑑᓪᓗᐊᖅᑐᒍᑦ ᑕᒪᑐᒪ ᐅᖃᐅᓯᕆᔮᑕ ᒥᒃᓵᓄᑦ. ᑖᒻᓇ ᐊᑐᐊᒐᕆᔭᐅᔪᖅ ᑕᑯᔭᐅᔭᕆᐊᓕᖕᓄᑦ 

ᐊᐅᓪᓛᖅᑕᕐᓂᐅᑉ ᒥᒃᓵᓄᑦ ᐊᑐᐊᒐᐅᔪᖅ, ᑖᓐᓇ ᖃᐅᔨᓴᕋᑦᑎᒍᑦ ᒫᓐᓇ ᓇᐅᒃᑯᑦ ᓄᑖᙳᖅᑎᖅᑕᐅᔭᕆᐊᖃᕐᒪᖔᑦ, 

ᐋᖅᑭᒃᑕᐅᔭᕆᐊᖃᕐᒪᖔᑦ. 

 

ᑖᒃᑯᐊᓪᓗ ᒫᓐᓇ ᐱᓕᕆᔪᑦ, ᐱᓕᕆᖁᑎᒋᔭᕗᑦ ᐃᒃᓯᒍᓱᑦᓯᐊᖅᖢᑎᒃ ᑎᓕᓯᒪᑦᑕᒐᕗᑦ. ᑎᓕᓯᒪᑦᑕᕋᑉᑎᒍᑦ, 

ᐆᒃᑑᑎᒋᓗᒋᑦ ᐃᓱᒪᓕᕆᓂᕐᒧᑦ ᐊᐅᓪᓚᖅᑎᑕᐅᓯᒪᔪᑦ ᐅᕝᕙᓘᓐᓃᑦ ᐃᓄᑐᖃᐃᑦ ᐆᒃᑑᑎᒋᓗᒋᑦ. ᑖᒃᑯᐊ 

ᐅᖃᐅᓯᕆᓚᐅᒐᒃᑲ ᐅᕙᑦᓯᐊᖅ (ᑐᓵᔨᑎᒍ) ᐊᔪᐃᓐᓈᕆᓂᖅ ᐱᔾᔪᑎᒋᓪᓗᒍ ᐅᖃᖅᑎ, 

ᐃᓱᒪᒋᔭᐃᓐᓇᕆᓇᓱᖃᑦᑕᖅᑕᕗᑦ ᓇᒡᓕᖕᓂᖅ ᐱᔾᔪᑎᒋᓪᓗᒍ. ᐃᓚᓕᐅᓪᓗᒍ ᐃᓅᔪᓐᓃᖅᐸᓪᓕᐊᔪᖃᖅᑎᓪᓗᒍ 

ᑕᒪᒃᑯᐊ ᓯᕗᓪᓕᐅᔾᔭᐅᓪᓗᑎᒃ ᓯᕗᓪᓕᐅᔾᔭᐅᓪᓚᕆᖃᑦᑕᖅᑐᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᐊᒻᒪᓗ 

ᓂᕆᐅᒃᐳᒍᑦ ᓇᐅᒃᑯᑦ ᐃᑲᔪᒃᑲᓐᓂᕈᓐᓇᕐᓂᐊᕐᒪᖔᑦᑕ ᑕᒪᓐᓇ ᕿᒥᕐᕈᓇᒃ ᐊᑐᖅᑎᓪᓗᒍ. (ᑐᓵᔨᒃᑰᖏᑦᑐᖅ) ᒪ’ᓇ 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᐃᖃᓗᐃᑦ−ᓯᓈᓄᑦ ᒪᓕᒐᓕᐅᖅᑎ ᒥᔅ ᐳᕉᔅᑐ. 

 

ᐊᐱᖅᑯᑦ 618 - 6(2): ᓄᑖᑦ ᓄᓇᕘᑉ ᒥᕐᖑᐃᖅᓯᕐᕕᕋᓛᓄᑦ ᒪᓕᒐᖅ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᓄᓇᕗᒻᒥ ᒥᕐᖑᐃᖅᓯᕕᓕᕆᔾᔪᑎᕗᑦ ᐱᐅᔪᐊᓘᖕᒪᑦ. ᐱᕕᖃᓕᕌᖓᒪ ᓄᓇᒦᓪᓗᖓ ᐃᒪᕐᒥᓘᓐᓃᑦ, 

ᐊᒥᓱᑎᑐᑦ ᐃᒃᐱᒍᓱᓲᖑᒐᒪ ᓴᐃᓕᓂᕐᒥᒃ ᐊᒻᒪ ᓴᐃᓕᓂᕐᒥᒃ ᖁᔭᓕᑦᑎᐊᖅᐳᖓᓗ ᑭᓱᓕᒫᓄᑦ ᐊᕙᑎᑦᑎᓐᓄᑦ 

ᓄᓇᕗᒻᒥᐅᓄᑦ. 

 

ᐅᖃᖅᑏ, ᑐᓴᒐᒃᓴᐃᑦ ᓴᖅᑭᑕᐅᓚᐅᖅᑐᑦ ᒥᓂᔅᑕᐅᑉ ᐱᓕᕆᕕᖓᓄᑦ ᐅᖃᖅᓯᒪᓚᐅᖅᑐᑦ ᓄᓇᓕᖕᓂ ᑐᓴᕋᓱᐊᕐᓂᖅ 

ᐱᒋᐊᕐᓂᐊᕐᒪᑕ ᑕᒪᑐᒪᓂ ᐱᓇᓱᐊᕈᓯᕐᒥ ᓴᓇᑎᓪᓗᒋᑦ ᓄᑖᒥᒃ ᓄᓇᕗᒻᒥ ᒥᓐᖑᐃᖅᓯᕐᕖᑦ ᒪᓕᒐᖓᓐᓂᒃ. 

ᓯᕗᓪᓕᖅᐹᒥ ᑲᑎᒪᓛᖅᑐᑦ ᐅᑐᐱᕆ 30-ᒥ ᖃᒪᓂ'ᑐᐊᕐᒥ ᐊᒻᒪ ᐃᖃᓗᖕᓂ ᑲᑎᒪᓛᖅᑐᑦ ᓄᕕᐱᕆ 22-ᒥ. 

ᖃᓄᓕᒫᕋᓱᓐᓂᐊᖅᐳᖓ ᑕᐃᑲᓃᒐᓱᐊᕐᓗᖓ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐃᖃᓗᖕᓂ ᑖᓐᓇ ᑲᑎᒪᓂᖃᕐᓂᐊᖅᑎᓪᓗᒋᑦ ᐊᒪᕈᒃᑯᑦ ᖃᐅᖁᔭᐅᓚᐅᕐᒪᖔᖏᑦ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᑖᓐᓇ ᒪᓕᒐᓕᐅᖅᑎ 

ᐊᐱᕆᖕᒪᑦ. ᑕᐃᒃᑯᐊ ᓄᓇᕗᒻᒥ ᒥᕐᖑᐃᖅᓯᕕᓕᕆᓂᕐᒧᑦ ᒪᓕᒐᕐᔪᐊᕐᒥᒃ ᑲᑎᒪᔾᔪᑎᖃᕐᓂᐊᕋᑦᑕ ᐊᒻᒪ ᓄᓇᓖᑦ 

ᐊᑕᖏᕋᓱᖕᓂᐊᖅᑕᕗᑦ ᐊᒻᒪᓗ ᒪᓕᒐᓕᐅᖅᑎᐅᑉ ᐊᐱᖅᑯᑖ ᑭᐅᒋᐊᕐᓗᒍ. ᐊᕙᑎᓕᕆᔨᒃᑯᑦ ᐊᖏᖅᐳᑦ. 

ᑐᓴᐅᒪᑎᑦᑎᓂᐊᕐᓂᕐᒥᓂᒃ ᑕᐃᒃᑯᓄᖓ ᐊᒃᑐᖅᑕᐅᓂᐊᖅᑐᓄᑦ ᓄᓇᓕᖕᓂ ᐊᑐᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᐳᕉᔅᑐ. 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᐊᒻᒪᓗ ᖁᔭᓐᓇᒦᖅᖢᒍ ᐊᖏᕐᒪᑦ ᑖᓐᓇ ᒥᓂᔅᑕᕆᔭᐅᔪᖅ. ᒥᓂᔅᑕᒃᑯᑦ 

ᐱᓕᕆᕕᖓ ᒫᓐᓇᕈᓘᓚᐅᖅᑐᖅ ᐸᐃᑉᐹᓂᒃ ᓴᖅᑭᑦᑎᓚᐅᖅᓯᒪᖕᒪᑦ ᓄᑖᓂᒃ ᒥᕐᖑᐃᖅᓯᕕᖕᓂᒃ ᓴᖅᑭᑦᑎᔪᒪᓪᓗᑎᒃ 

ᐊᒻᒪᓗ ᓂᕈᐊᖅᑎᕗᑦ ᑕᐃᒃᑯᐊ ᑐᓵᔪᑦ ᐅᓪᓗᒥ ᖃᐅᔨᒪᓂᐊᕐᒪᑕ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᑭᓱᓂᒃ ᐊᓯᔾᔨᓪᓚᕆᖕᓂᐊᖅᑐᓂᒃ ᐱᑕᖃᕐᓂᐊᕐᒪᖔᑦ ᑕᒪᓐᓇ ᐊᑐᖅᑕᐅᑎᓪᓗᒍ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᑭᐅᖅᑕᖅᑐᒥ ᒥᕐᖑᐃᖅᓯᕐᕕᓕᕆᓂᕐᒧᑦ 

ᐱᖁᔭᕐᔪᐊᖅ ᓄᓇᑦᓯᐊᑉ ᒥᕐᖑᐃᖅᓯᕕᓕᕆᓂᕐᒧᑦ ᐱᖁᔭᕐᔪᐊᕐᒥᒃ ᒪᓕᖕᒪᑕ ᐊᑑᑎᖃᕈᓐᓃᖅᖢᓂᓗ ᓄᓇᕗᒻᒥᐅᓄᑦ. 

ᐊᒻᒪᓗ ᐃᓚᓕᐅᔾᔨᓯᒪᙱᖦᖢᑎᒃ ᓄᓇᕗᒻᒥ ᐊᖏᕈᑏᑦ ᐊᑎᓕᐅᖅᑕᐅᓯᒪᓚᐅᕐᓂᖏᑦᑕ ᐃᓗᓕᖏᓐᓃᑦᑐᓂᒃ. ᑕᒪᓐᓇ 

ᐊᓯᔾᔨᕆᐊᖃᕐᓂᐊᖅᑕᕗᑦ ᒪᓕᒃᓯᒪᓕᕐᓂᐊᕋᑦᑕ ᐱᔭᒃᓴᖅᑖᕆᓯᒪᔭᑦᑎᓐᓂᒃ ᑐᕌᒐᑖᕆᓯᒪᔭᑦᑎᓐᓂᓪᓗ ᓄᓇᕗᒻᒥ 

ᒥᕐᖑᐃᖅᓯᕕᓕᕆᓂᖅ ᐱᖁᔭᕐᔪᐊᖅ ᐱᔾᔪᑎᒋᓪᓗᒍ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ, ᑭᖑᓪᓕᖅᐹᕐᓗ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒪᓕᒐᓕᐅᖅᑏᑦ ᒫᓐᓇᕈᓘᓚᐅᖅᑐᖅ ᑕᐃᓯᖃᑦᑕᓚᐅᕐᒪᑕ ᑕᒪᑐᒥᖓ 

ᕿᒥᕐᕈᓇᒃᑕᐅᓂᖏᑦ ᓄᓇᕗᒻᒥ ᓄᓇᐃᑦ ᐊᑐᖅᑕᐅᓂᖏᓐᓂᒃ ᐸᕐᓇᐅᑏᑦ. ᑕᒪᓐᓇ ᐊᑕᐅᓯᐊᕐᓇᒍ 

ᓂᓪᓕᐅᑎᒋᖃᑦᑕᖅᓯᒪᒐᒃᑯ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖃᓄᐃᑦᑐᑦ ᐊᖏᖅᓯᔾᔪᑏᑦ ᐊᑐᕐᓂᐊᕐᒪᖔᖏᑦ ᑕᐅᒃᑯᐊ ᓄᓇᐃᑦ 

ᐊᑐᖅᑕᐅᓂᐊᕐᓂᖏᓐᓂᒃ ᐸᕐᓇᐅᑏᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑕᐃᒃᑯᐊ ᓯᕗᓪᓕᖅᐹᖅᓯᐅᑏᑦ 2023 

ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑏᑦ ᐊᒃᑐᐃᓂᖃᓪᓚᕆᖕᓂᐊᖅᑐᖅ ᐱᕙᓪᓕᐊᑎᑦᑎᖅ ᓄᓇᒥᒃ ᐊᒻᒪᓗ 

ᒪᑭᒪᑎᑦᑎᐊᕐᓗᑎᒃᑯᑦ ᓄᓇᕗᑦ ᐃᓗᐊᓃᑦᑐᑦ ᓄᓇᖁᑏᑦ. 

 

ᑖᓐᓇ ᒪᓕᒐᓕᐅᖅᑎ ᓇᓗᓇᐃᖅᓯᕕᒃᑲᓐᓂᕐᓂᐊᖅᐸᕋ ᐃᓗᓕᖃᐅᒃᑲᓐᓂᖅᑐᓂᒃ ᑐᑭᓯᒍᒪ. ᒫᓐᓇ ᑕᐃᒃᑯᐊ 

ᓵᓐᓂᙲᒻᒪᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᑕᓯᓗᖕᒧᑦ ᒪᓕᒐᓕᐅᖅᑎ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 619 - 6(2): ᐃᒥᖅᑕᐅᑎᑦ ᑭᓈᓗᖃᐅᑎᓄᓪᓗ ᐃᑲᔫᓯᐊᕈᑎᓄᑦ (ᕼᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᔪᒪᔭᕋ ᓄᓇᓕᖕᓂ ᒐᕙᒪᒃᑯᖏᓐᓂᓪᓗ ᐱᔨᑦᑎᖅᑏᑦ 

ᐱᓕᕆᕕᐊᓄᑦ ᐅᓪᓗᒥ.  

 

ᐅᖃᖅᑏ, ᐃᒥᕐᒧᑦ ᐊᒻᒪᓗ ᑭᓈᓗᒻᒧᑦ ᐃᑲᔫᑎᑎᒍᑦ, ᐅᖃᖅᓯᒪᒻᒪᑦ ᓄᓇᓕᓐᓂ ᒐᕙᒪᒋᔭᐅᔪᑦ ᐱᑐᐃᓐᓇᕆᐊᖃᒻᒪᑕ 

$2-ᒥᓕᐊᓂᒃ ᐊᕐᕌᒍᑕᒫᑦ, ᒪᓕᓪᓗᒋᑦ ᐊᑐᐃᓐᓇᐅᓂᖏᑦ ᑮᓇᐅᔭᐃᑦ, ᐊᒻᒪᓗ ᑮᓇᐅᔭᐃᑦ ᐅᖓᑖᓅᕈᓐᓇᖏᑦᑐᑦ 

ᐊᖏᖅᑕᐅᓯᒪᔪᓄᑦ ᐃᒥᕐᒧᑦ ᐊᒻᒪᓗ ᑭᓈᓗᒻᒧᑦ ᐃᑲᔫᑎᓄᑦ ᑮᓇᐅᔭᐃᑦ ᐃᒪᓐᓇᐸᓗᓐᓂ $8 ᒥᓕᐊᓐ. ᐅᖃᖅᑏ, 

ᐊᒥᓲᓂᖏᑦ ᒪᓕᑉᐳᑦ ᐊᑭᐅᔪᓂᑦ ᐃᒥᖃᖅᑎᑦᑎᓂᐅᑉ ᒥᑭᓂᖅᐹᒥᑦ ᓇᓗᓇᐃᖅᑕᐅᓯᒪᔪᒥᑦ ᐊᑐᓂᑦ ᓄᓇᓕᒻᒥᐅᓄᑦ.  

2021-22−ᒥ, $150,000−ᓂᒃ ᐅᓄᕐᓂᖅᓴᐅᖅᑰᔨᓪᓗᑎᒃ, ᖃᔅᓯᐅᓂᖏᑦ ᐊᓯᔾᔨᓚᐅᖅᓯᒪᙱᑦᑐᑦ 2020-21−ᒥ 

ᐱᒋᐊᖅᖢᓂ. ᐅᖃᖅᑏ, ᓄᓇᓖᑦ ᐃᓄᒋᐊᔅᓯᕙᓪᓕᐊᑎᓪᓗᒋᑦ, ᖃᓄᕐᓕ ᑕᐃᒪᐃᒍᓐᓇᖅᐸ?  ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂ ᒐᕙᒪᒃᑯᖏᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖏᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ ᑖᒃᑯᐊ ᐱᓕᕆᕝᕕᒃᑲ ᐊᕐᕌᒍᑕᒫᖅ 

ᑮᓇᐅᔭᖃᖅᑎᑦᑎᓇᓱᖃᑦᑕᖅᑐᑦ ᕼᐊᒻᒪᓚᒃᑯᓐᓂᒃ ᐃᓚᓕᐅᓪᓗᒍ ᓄᓇᓕᐸᐅᔭᖓ ᐃᖃᓗᐃᑦ ᐃᓗᐃᒃᑲᓂᒃ ᑖᒃᑯᐊ 

ᐱᖃᑦᑕᕐᒪᑕ, ᕼᐊᒻᒪᓚᒃᑯᑦ ᐱᔨᑦᑎᕈᑎᖏᑦ.  

 

ᐅᖃᖅᑏ, ᑕᒪᒃᑯᓂᖓ ᓴᖅᑭᔮᖅᑎᑦᑎᕐᓂᐊᕐᒪᑕ ᐊᒻᒪᓗ ᐅᖃᖅᑎ, ᑕᒪᓐᓇ ᐱᓕᕆᕕᑦᑎᓐᓄᑦ 

ᕿᒥᕐᕈᓇᒃᑕᐅᒃᑲᓐᓂᕆᐊᓕᒃ ᑭᓱᑦ ᖃᓄᐃᑉᐸᓪᓕᐊᖕᒪᖔᖏᑦ, ᐊᒻᒪᓗ ᐊᑭᑭᒡᓕᒋᐊᖅᑎᑦᑎᓂᖅ ᐱᔾᔪᑎᒋᓪᓗᒍ 

ᑕᒫᙵᑦ ᓱᕐᕋᓚᐅᖅᓯᒪᙱᑦᑐᑦ ᐊᕐᕌᒍᒐᓴᓐᓄᑦ. ᐃᖅᑲᐅᒪᒐᒪ ᐅᖃᖅᑎ ᑕᒪᓐᓇ ᐊᓯᔾᔨᖅᐸᓪᓕᐊᓂᖅ ᒪᓕᒡᓗᒍ 

ᐊᙳᑎᒋᐊᕆᐊᖃᕐᓂᐊᖅᑐᒍ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᐊ ᐊᓯᔾᔨᕐᓃᑦ ᑖᒃᑯᓇᓂ ᑮᓇᐅᔭᓂᒃ ᐅᖃᐅᓯᖃᖅᑐᖓ. ᑕᒪᓐᓇ 

ᐊᓯᑦᔨᕐᓯᒪᙱᒻᒪᑦ ᐊᑯᓂᑲᓪᓚᐅᔪᖅ ᐊᒻᒪᓗ, ᒪᓕᒃᑐᒋᑦ ᑎᑎᖅᑲᐅᔪᑦ, ᐊᓯᑦᔨᕐᓂᐊᖅᑑᔮᙱᒻᒪᑦ ᓯᕗᓂᑦᑎᓐᓂᒃ.  

 

ᐅᖃᖅᑏ, ᐃᒥᕐᒧᑦ ᑭᓈᓗᒻᒧᓪᓗ ᐱᔨᑦᓯᕐᓃᑦ ᐊᐅᓚᑕᐅᒋᐊᖃᖅᐳᑦ ᐊᑭᐅᔪᓄᑦ ᐅᑎᖅᑎᑕᐅᓗᑎᒃ, ᐊᒻᒪ ᓄᓇᓖᑦ 

ᒐᕙᒪᖏᑦ ᐱᓕᕆᐊᖃᖅᐳᑦ ᐊᒻᒪ ᑭᐅᑦᑕᖃᑦᑕᕈᓐᓇᖅᑐᑎᒃ ᖃᓄᖅ ᑕᒪᓐᓇ ᐃᑲᔪᖅᓱᕈᑎ ᐊᐅᓚᑕᐅᒻᒪᖔᖅ.  

 

ᖃᓄᖅ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᖃᐅᔨᓚᐅᖅᐸᑦ $8,018,000 ᓈᒻᒪᖕᓂᖓᓂᒃ 

ᑲᔪᓯᑎᑦᑎᓂᐊᕐᓗᓂ ᐊᑭᑐᓗᐊᙱᑦᑐᓂᒃ ᐃᒪᕐᒧᑦ ᑭᓈᓗᖕᒧᓪᓗ ᐱᔨᑦᑎᕋᕐᓂᕆᔭᐅᕙᒃᑐᓄᑦ ᓄᓇᕗᒻᒥᐅᓄᑦ, 

ᐃᓱᒪᒃᓴᖅᓯᐅᕈᑎᖃᕐᓗᑎᒃ ᖃᖓᑦᑎᐊᓵᖅ ᓴᖅᑭᑎᑕᐅᓚᐅᖅᑐᒥᒃ ᓄᓇᕗᑦ ᒐᕙᒪᖓᑕ ᐃᒥᖅᑕᐅᔪᓐᓇᖅᑐᒧᑦ ᐃᒪᕐᒧᑦ 

ᖃᓄᐃᓕᐅᕐᓂᐊᕐᓂᕐᒧᑦ ᐊᑐᖅᑕᐅᖃᑦᑕᕋᔭᖅᑐᒥᒃ, ᑕᐃᑲᓂᓗ ᐅᖃᖅᓯᒪᓪᓗᓂ ᐊᑭᖓ ᐊᑕᐅᓯᕐᒧᑦ ᓄᓇᓕᖕᓄᑦ 

ᑕᑯᔭᖅᑐᕈᓐᓇᕋᔭᕐᓂᖓᓂᒃ ᐅᓄᖅᓯᒋᐊᖅᓯᓂᕐᒥᒃ $600,000−ᐸᓗᖕᓂᒃ $1.2 ᒥᓕᐊᓐ−ᓄᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓂᒃ ᒐᕙᓚᒃᑯᓐᓂᓪᓗ ᐱᔨᑦᑎᖅᑏᑦ ᒥᓂᔅᑕᖓ, ᒥᔅᑐ ᔪᐊᓇᓯ. 

 

ᐊᖏᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔨ. ᑖᒃᑯᐊ ᑮᓇᐅᔭᐃᑦ ᐃᑲᔫᓯᐊᖑᔪᐃᑦ 

ᐊᑐᐃᓐᓇᐅᖃᑦᑕᖅᑐᐃᑦ ᕼᐊᒻᒪᓚᓐᓄᑦ, ᑖᒃᑯᐊ ᐊᑭᓕᖅᑕᐅᓗᑎᒃ ᐅᑎᕐᕕᐅᕙᓪᓕᐊᖃᑦᑕᕐᒪᑕ. ᑖᒃᑯᐊ ᐃᑲᔫᓯᐊᑦ 

ᓴᖅᑭᑕᐅᓚᐅᖅᓯᒪᑎᓪᓗᒋᑦ, ᑕᒪᒃᑯᐊ ᕿᒥᕐᕈᓚᐅᖅᓯᒪᔭᕗᑦ. ᒫᓐᓇ ᑭᓯᐊᓂ ᐊᔾᔨᒌᙱᑦᑐᐃᑦ ᓴᖅᑭᓯᒪᓕᕐᒪᑕ ᑕᒪᓐᓇ 

ᐃᖅᑲᓇᐃᔭᖅᑎᕗᑦ ᐅᖃᖃᑎᒋᔪᓐᓇᖅᑕᒃᑲ ᐊᒻᒪ ᑭᐅᓗᒍ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᒃ ᐃᓚᒋᐊᕈᑦ. ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᖃᓗᐃᑦ ᒫᓐᓇ $1.25 ᒥᓕᐊᓐ ᐅᖓᑎᑦᑎᐊᖓᓂ ᐱᖃᑦᑕᕐᒪᑕ, 

ᐊᔾᔨᑐᐃᓐᓇᖓ ᐊᕐᕌᒎᒃ ᒪᕐᕉᒃ ᐊᓂᒍᖅᑑᒃ, ᐅᕝᕙᓘᓐᓃᑦ 15.69 ᐳᓴᖏᑦ ᑮᓇᐅᔭᑦ, ᐃᓄᒋᐊᖕᓂᖏᓐᓄᑦ ᓈᓴᐅᑎᑦ 

ᐅᕙᓐᓄᑦ ᐅᖃᖅᖢᑎᒃ ᐃᖃᓗᐃᑦ 20-ᐳᓴᓐ ᐅᖓᑖᓂ ᑮᓇᐅᔭᖅᑖᖃᑦᑕᕆᐊᖃᕐᓂᖏᓐᓂᒃ.  

 

ᐅᖃᖅᑏ, ᐆᒃᑑᑎᒋᓗᒍ ᑖᓐᓇ ᐊᔾᔨᐅᓐᖏᓐᓂᖓ ᑕᑯᑎᑦᓯᒻᒪᑦ ᐊᓯᖏᑦ, ᓄᓇᓕᓪᓚᑑᓂᖅᓴᐃᑦ ᐱᖃᑦᑕᕐᒪᑕ 

$100,000-ᓂᒃ ᐊᖏᓂᖅᓴᓂᒃ ᐃᖃᓗᓐᓂᒃ.  

 

ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᐃᒻᒪᑦ ᑖᓐᓇ ᐊᑐᐊᒐᖅ ᒪᓕᓐᖏᒻᒪᖔᑦ ᓇᖕᒥᓂᖅ ᐋᖅᑭᒃᓯᒪᔭᒥᓂᑦ ᒥᑭᓛᒥᒃ 

ᐃᒥᖃᖅᑎᑦᑎᓂᕐᒥᒃ ᐊᑐᓂ ᓄᓇᓕᓐᓂ? ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᓄᓇᓖᑦ ᒐᕙᒪᒃᑯᓐᓄᑦ ᐱᔨᑦᓯᕋᖅᑏᑦ, ᒥᔅᑐ ᔪᐊᓇᓯ. 

 

ᐊᖏᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐱᓕᕆᐊᕆᔭᕗᑦ 

ᑮᓇᐅᔭᖃᕈᑎᖃᖅᑎᐅᑦᑎᓪᓗᑕ, ᑖᒃᑯᐊ ᑮᓇᐅᔭᑲᓪᓚᐃᑦ ᐊᑕᐅᑦᑎᒃᑯᑦ ᐊᕐᕌᒎᑉ ᐃᓗᐊᓂ ᕼᐊᒻᒪᓚᒃᑯᓐᓄᑦ 

ᑐᓂᖃᑦᑕᖅᑕᕗᑦ ᓯᑕᒪᐃᖅᑕᖅᖢᒋᑦ ᐊᕐᕌᒎᑉ ᐃᓗᐊᓂ. ᑖᒃᑯᐊ ᓈᒻᒪᒃᑐᒥᒃ ᐱᓕᕆᔪᓐᓇᖁᓪᓗᒋᑦ 

ᓈᓴᐅᑎᑐᐃᓐᓇᐅᖏᑦᑐᐃᑦ ᖃᔅᓯᐅᖕᒪᖔᑕ, ᖃᐅᔨᒪᔪᒍᑦ ᐃᖃᓗᐃᑦ ᑖᒃᑯᐊ ᑭᓈᓗᖕᒧᑦ ᐊᖅᑯᑎᖃᕐᒪᑕ, ᓄᓇᓖᑦ 

ᐱᖃᐅᙱᑎᓪᓗᒋᑦ ᑕᐃᒪᐃᓐᓇᐃᑦᑐᓂᒃ. ᑖᒃᑯᐊ ᐱᓕᕆᐊᕆᔭᑦᑕ ᐃᓗᓂᐊ ᓄᓇᓖᑦ ᑮᓇᐅᔭᐃᓪᓗ 

ᕼᐊᒻᒪᓚᑦᒨᙵᐅᔪᐃᑦ, ᑭᓈᓗ, ᐃᒪᕐᒧᓪᓗ ᐃᑲᔫᓯᐊᖑᔪᐃᑦ, ᐊᔾᔨᒌᖁᓪᓗᒋᑦ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓ−ᐃᒡᓗᓕᒑᕐᔪᖕᒧᑦ, ᒥᔅᑐ 

ᓴᒻᒧᖅᑐᖅ. 

 

ᐊᐱᖅᑯᑦ 620 - 6(2): ᐃᒡᓗᓕᒑᕐᔫᑉ ᐃᒪᖃᐅᑎᖓᑕ ᐱᖁᑎᕐᔪᐊᖏᓐᓄᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. (ᑐᓵᔨᑎᒍᑦ) ᐅᖃᖅᑎ, ᐅᑉᓗᒥ ᐊᐱᖅᑯᑎᒃᑲ ᓄᓇᓖᑦ ᒐᕙᒪᒃᑯᓐᓄᑦ 

ᐱᔨᑦᑎᕋᑏᑦ ᐱᔾᔪᑎᖃᖅᑐᐃᑦ ᐃᒡᓗᓕᒑᕐᔪᒃ ᐃᒪᐅᑉ ᐊᖅᑯᑎᖓ, ᐃᒪᓕᕆᓂᖅ. 

 

ᒥᓂᔅᑐ ᐃᖅᑲᐅᒪᓂᐊᕐᒪᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᓄᑖᖅ ᐃᒪᖃᑦᑎᐊᕐᓂᕐᒧᑦ, ᐃᒪᕐᒧᑦ ᐋᖅᑭᒋᐊᕈᑏᑦ 

ᐅᑭᐊᒃᓵᖅ ᐃᒃᓯᕙᓕᓵᖅᑎᓪᓗᑕ.  

 

ᒪᒃᐱᖅᑐᒐᖅ 15 ᐊᔾᔨᖁᑎᖃᖅᑐᖅ ᐃᒡᓗᓕᒑᕐᔪᒃᑯᑦ ᑖᓐᓇ ᐊᐱᖅᑯᑎᒪ ᓇᓕᐊᖕᓃᑦᑐᖅ, ᐃᓱᒫᓘᑎᒋᔭᐅᔪᐃᑦ ᑕᒪᓐᓇ 

ᐃᒪᖃᕐᕕᐅᔪᖅ ᐊᕙᓗᖓ ᓱᕈᖅᐸᓪᓕᐊᖕᒪᑦ ᑕᑖᓂᒃᓯᐊᕐᓂᖅ ᐊᔪᖃᑦᑕᕐᒪᑦ. 

 

ᒥᓂᔅᑐ ᓇᓗᓇᐃᖅᓯᔪᓐᓇᕐᒪᖔᑦ ᖃᐅᔨᒪᖕᒪᖔᖅ ᑖᔅᓱᒥᖓ, ᐊᒻᒪ ᖃᓄᖅ ᑖᓐᓇ ᕼᐊᒻᒪᓚᖑᔪᖅ 

ᐱᓕᕆᖃᑎᒋᔭᐅᖕᒪᖔᑦ ᐃᒻᒥᖅᐸᓪᓕᐊᓗᒍ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᓄᓇᓖᑦ ᒐᕙᒪᒃᑯᓐᓄᑦ ᐱᔨᑦᑎᕋᖅᑏᑦ, ᒥᓂᔅᑐ ᔪᐊᓇᓯ. 

 

ᐊᖏᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒡᓗ ᐊᐱᕆᔪᓐᓇᕐᒪᑦ.  

ᐱᓕᕆᕕᑦᑎᓐᓂᒃ ᑕᒪᓐᓇ ᖃᐅᔨᒪᔭᐅᖏᒻᒪᑦ. ᑕᒪᓐᓇ ᒫᓐᓇ ᖃᐅᔨᒪᓂᐊᓕᖅᐳᐃᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ. ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎ. (ᑐᓵᔨᑎᒍᑦ) ᒪᑯᐊ ᑐᓴᐅᒪᓕᕈᑎᒃ ᐃᒻᒪᖄ ᐋᖅᑭᒋᐊᖅᑕᐅᔪᓐᓇᕐᓂᐊᓕᖅᑐᖅ.  

 

>>ᐃᒡᓚᖅᑐᑦ 

 

ᐅᖃᖅᑏ, ᑐᑭᓯᐅᒪᔭᒃᑯᑦ, ᕼᐊᒻᒪᓚᑦ ᐃᒥᖅᑕᐅᑎᓂᒃ ᐃᒥᖅᑐᐃᔪᒪᒐᓗᐊᖅᑐᐃᑦ ᐊᒻᒪ ᐊᖅᑯᑦ ᒪᑐᖓᓗᒍ, 

ᐊᕐᕌᒍᓗᒃᑖᖅ ᐃᓗᐊᓄᑦ, ᐃᓗᐊᓂ. 

 

ᒥᓂᔅᑐ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᐱᓕᕆᖃᑎᖃᕐᒪᖔᑕ ᐃᒡᓗᓕᒑᕐᔪᖕᒥᒃ ᕼᐊᒻᒪᓚᖓᓂᒃ, ᑖᒃᑯᐊ 

ᒥᓪᓗᐊᕈᑎᒃᓴᓪᓗᐊᖏᓐᓂᒃ ᓈᒻᒪᒃᑐᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᓄᓇᓖᑦ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᕋᖅᑏᑦ, ᒥᔅᑐ ᔪᐊᓇᓯ. 

ᐊᖏᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐃᒡᓗᓕᒑᕐᔫᑉ ᕼᐊᒻᒪᓚᒃᑯᖏᑦ 

ᐱᔾᔪᑎᖃᖅᖢᑎᒃ ᐃᒪᕐᒥᒃ ᐊᔪᕐᓇᕈᑎᖃᖅᓯᒪᑎᓪᓗᒋᑦ ᑖᒃᑯᐊ ᓯᕗᓪᓕᐅᑎᑕᐅᓯᒪᓂᖏᑦ, ᑕᒪᒃᑯᐊ 

ᐅᓗᕆᐊᓇᖅᑐᒦᑦᑐᐃᑦ ᓄᓇᓖᑦ ᓇᓕᐊᒃ ᐅᓗᕆᐊᓇᖅᑐᒦᓛᖑᖕᒪᖔᑦ, ᑖᒃᑯᐊ ᑕᐅᑐᒃᖢᒋᑦ ᐃᒡᓗᓕᒑᕐᔪᒃᑯᑦ ᑖᒃᑯᐊ 

ᒪᓕᒡᓗᒋᑦ ᖁᑦᑎᓛᖑᔪᑦ. ᐱᓂᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᒃ ᐃᓚᒋᐊᕈᑦ. ᒥᔅᑐ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎ. (ᑐᓵᔨᑎᒍᑦ) ᑕᐃᒪ ᐅᖃᓚᐅᕋᒪ ᓯᕗᓪᓕᖅᐹᒥᒃ ᐊᐱᖅᑯᑎᒋᓚᐅᖅᑕᓐᓂᒃ, ᒥᓂᔅᑕ 

ᓴᖅᑭᑦᑎᕋᑖᓚᐅᕐᒪᑦ ᓄᓇᕗᑦ ᒐᕙᒪᒃᑯᑦ ᓄᑖᒥᒃ ᐃᒥᑦᑎᐊᕙᓕᕆᓂᕐᒧᑦ ᐅᐸᓗᖓᐃᔭᐅᑎᖓᓂᒃ. ᑖᒃᑯᐊ 

ᑎᑎᕋᖅᓯᒪᔪᑦ ᐅᖃᖅᓯᒪᓚᐅᖅᑐᑦ $600 ᒥᓕᐊᓐ ᐅᖓᑖᓂ ᐊᑭᖃᕐᓂᐊᕐᒪᑕ “ᐋᖅᑭᒋᐊᕈᑕᐅᓂᐊᕐᒪᑕ 

ᐱᖁᑎᕐᔪᐊᓄᑦ ᐊᑭᓕᒃᓴᐃᑦ” ᓄᓇᕗᒻᒥ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᑮᓇᐅᔭᓂᒃ ᑐᓂᓯᓯᒪᖕᒪᖔᑕ ᑲᓇᑕᐅᑉ ᒐᕙᒪᒃᑯᖏᓐᓂᒃ ᑕᒪᒃᑯᐊ 

ᐃᒥᓕᕆᓂᕐᒧᑦ ᐱᖁᑎᕐᔪᐊᖑᔪᑦ ᑭᓐᖒᒪᔭᐅᔪᑦ ᓄᓇᓕᖕᓂ ᒥᑭᓐᓂᖅᓴᐅᔪᓄᑦ, ᐃᒡᓗᓕᒑᕐᔪᒃ ᐱᖃᓯᐅᑎᓪᓗᒍ? 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᖕᓄᑦ ᐊᒻᒪ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒃᑯᓐᓄᑦ ᑲᒪᔪᖅ, ᒥᔅᑐ ᔪᐊᓇᓯ. 

 

ᐊᖏᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᐊ ᐊᑭᑐᔫᑎᑦ ᐱᔾᔪᑎᒋᓪᓗᒋᑦ ᖃᐅᑕᒫᑦ 

ᓄᓇᕗᒻᒥᒃ ᓴᖅᑭᖃᑦᑕᕐᒪᑕ. ᐅᖃᖅᑏ, ᐱᓕᕆᕕᒐ ᐱᓕᕆᖃᑎᖃᖃᑦᑕᖅᑐᖅ ᓱᓕ, ᐱᓕᕆᖃᑎᖃᑦᑎᐊᖅᑐᑎᒃ 

ᑲᓇᑕᒥ ᐱᖁᑎᕐᔪᐊᓕᕆᔨᒃᑯᓐᓂᒃ. ᑖᒃᑯᐊ ᑮᓇᐅᔭᐃᑦ ᓱᕈᖅᑎᕆᓗᐊᕐᔭᐃᒃᑯᑏᑦ ᐱᔾᔪᑎᒋᓪᓗᒋᑦ, ᑕᒪᒃᑯᐊ 

ᐱᖁᑎᕐᔪᐊᖑᔪᑦ ᐋᖅᑭᒍᓐᓇᖅᓯᒪᔭᕗᑦ ᐊᒻᒪᓗ ᑕᒪᒃᑯᐊ ᑲᒪᒋᖃᑦᑕᕐᓯᒪᔭᕗᑦ ᐱᑐᖃᕈᖅᐸᓪᓕᐊᔪᑦ ᐱᖁᑎᕐᔪᐊᖑᔪᑦ.  

 

ᐅᖃᐅᓯᖃᓚᐅᖅᑐᒍᑦ ᐱᓕᕆᕕᒻᒪ ᐊᑭᑐᔪᓄᑦ ᓇᓚᐅᒃᑖᖅᑕᐅᓯᒪᔪᖁᑎᖏᓐᓂᒃ ᑲᑎᒪᓕᕋᑖᖅᑎᓪᓗᑕ, 

ᐱᖃᓯᐅᔾᔨᓚᐅᖅᑐᑦ 7-ᓂᒃ ᓄᓇᓕᓐᓂᒃ ᐱᓕᕆᐊᖃᖅᑐᓂᒃ ᑕᒪᑐᒧᖓ ᐊᒻᒪᓗ ᐊᕐᕌᓂ ᑮᓇᐅᔭᓕᕆᓂᕐᒧᑦ ᐊᕐᕌᒍᒧᑦ, 

ᐊᒻᒪᓗ ᓱᓕ ᕿᒥᕐᕈᔪᒍᑦ ᑲᒪᒋᔭᖃᕐᓂᕐᒥᒃ ᐃᓚᖏᓐᓂᒃ ᒥᑭᔫᑎᓂᒃ ᐊᒻᒪᓗ ᐊᖏᔫᑎᓂᒃ ᓄᓇᓕᓐᓂᑦ, ᑕᒪᒃᑮᒃ 

ᐱᖃᓯᐅᔾᔭᐅᓯᒪᔫᒃ. ᐅᖃᖅᑏ, ᑕᒪᓐᓇ ᐊᔭᐅᖏᓐᓇᕐᓂᐊᖅᑕᕗᑦ ᐊᒻᒪᓗ ᓂᕆᐅᑉᐳᖓ ᒪᓕᒐᓕᐅᖅᑏᑦ ᐊᒻᒪᓗ 

ᒪᓕᒐᓕᐅᖅᑏᑦ ᐃᑲᔪᖅᑐᖅᑕᐅᖁᓪᓗᒋᑦ ᑲᔪᓯᖁᓪᓗᒍ ᑕᒪᓐᓇ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑐ ᓯᒪᐃᓚᒃ. 

 

ᐊᐱᖅᑯᑦ 621 - 6(2): ᐊᑑᑎᐅᓛᑦ ᐅᔭᕋᓐᓂᐊᖅᑕᐅᓲᑦ ᑲᑎᒪᔨᖏᓪᓗ ᑲᑎᙵᖃᑎᒌᒃᑐᓄᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓐᓄᓴᒃᑯᑦ ᖃᒪᓂ’ᑐᐊᕐᒥᐅᑦ. ᐅᓪᓗᖃᑦᑎᐊᖁᓇᕋᓗᐊᖅᐳᓯ ᐊᒻᒪᓗ 

ᑲᑉᐱᐊᓱᓗᐊᔾᔮᔪᒃᓴᐅᖏᒃᑲᓗᐊᖅᐳᓯ ᐅᓐᓄᒃ ᐱᓱᒃᑎᓪᓗᒋᑦ ᐊᒻᒪᓗ ᑮᓇᕐᒧᑦ ᒪᑐᐊᖅᓯᒪᑎᓪᓗᓯ. 

 

ᐅᖃᖅᑏ, ᐅᓪᓗᒥ ᐊᐱᖅᓱᕈᒪᕗᖓ ᓯᕗᓕᖅᑎᒧᑦ ᐱᔾᔪᑎᖃᖅᑐᑎᓪᓗ ᒫᓐᓇᐅᕋᑖᓚᐅᖅᑐᖅ ᒥᓂᔅᑕᐃᑦ 

ᐅᖃᐅᓯᔅᓴᖏᓐᓂᒃ ᐱᔾᔪᑎᖃᖅᑐᑎᒃ ᑲᑎᒪᓐᓇᐅᓚᐅᖅᑐᒥᒃ ᑲᓇᑕᒥ ᑲᑐᔾᔨᖃᑎᒌᑦ ᑲᑎᒪᔨᖏᓐᓄᑦ ᐊᐅᔭᐅᓚᐅᖅᑐᖅ. 

 

ᐅᖃᖅᑎᑦᑎᔩ, ᖁᕕᐊᓱᓚᐅᖅᐳᖓ ᐅᖃᓕᒫᕆᐊᒃᓴᖅ ᐅᖃᐅᓯᐅᓪᓚᑦᑖᓚᐅᖅᑐᒥᒃ ᑕᒪᑐᒪᓂ ᑲᑎᒪᓂᕐᒥ, 

ᐃᓚᖃᖅᖢᓂ ᐃᓗᓕᖃᐅᑦᑎᐊᖅᑐᒥᒃ ᐅᖃᐅᓯᖃᕐᓂᕐᒥᒃ ᐱᒻᒪᕆᐊᓘᓂᖓᓂᒃ ᐱᒻᒪᕆᐊᓗᐃᑦ ᐅᔭᕋᖕᓂᐊᖅᑕᐅᕙᒃᑐᑦ 

ᐊᕕᒃᓯᒪᓂᑦᑕ ᓯᕗᓂᒃᓴᖓᓄᑦ ᑲᓇᑕᐅᑉᓗ ᓯᕗᓂᒃᓴᖓᓄᑦ. ᐅᖃᖅᑏ, ᐃᒪᓐᓇ ᐅᖃᓚᐅᖅᓯᒪᖕᒪᑕ: 

 

"ᓯᕗᓕᖅᑏᑦ ᑐᕌᒐᖃᕐᒥᔪᑦ ᓴᖅᑭᔮᖅᑎᑦᑎᓂᕐᒥᒃ ᑲᓇᑕᐅᑉ ᐱᔪᓐᓇᑐᐃᓐᓇᕆᐊᖃᕐᓂᖏᓐᓂᒃ ᓯᓚᕐᔪᐊᕐᒥ 

ᐆᒻᒪᖅᑯᑎᖃᖅᑎᑦᑎᓂᕐᒥᒃ ᑕᑎᒋᔭᐅᔪᓐᓇᖅᑐᓂᒃ ᐅᔭᕋᖕᓂᒃ ᐱᑕᖃᖅᑎᑦᑎᓂᕐᒥᓪᓗ ᐱᒻᒪᕆᐅᔪᓂᒃ ᐅᔭᕋᖕᓂᒃ 

ᐊᔾᔨᐅᖏᑦᑐᓂᓪᓗ ᓄᓇᑐᐃᓐᓇᕐᒥ. ᐱᕐᔪᐊᑦ ᐅᔭᕋᖕᓂᐊᒐᒃᓴᑦ ᐲᔭᖅᑕᐅᔪᑦ ᐊᒻᒪ ᐱᓕᕆᐊᖑᕙᓪᓕᐊᔪᑦ 

ᐃᖏᕐᕋᐃᓐᓇᕐᓂᐊᖅᐳᑦ ᑮᓇᐅᔭᓕᐅᕈᑎᒃᓴᑦ ᐱᕈᖅᐸᓪᓕᐊᓗᑎᒃ, ᓴᖅᑭᑦᑎᓗᑎᒡᓗ 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᓱᐃᔾᔪᑕᐅᔪᓐᓇᑐᐃᓐᓇᕆᐊᓕᖕᓂᒃ ᐱᒻᒪᕆᐅᔪᓂᒃ ᐱᓕᕆᐊᒃᓴᓂᒃ ᐅᐊᔭᒨᖅᑐᑦ ᓄᓇᓯᐅᑎᖃᖅᑎᑦᑎᔪᓂᒃ. 

ᓯᕗᓕᖅᑏᑦ ᐅᖃᐅᔾᔨᓚᐅᖅᑐᑦ ᒐᕙᒪᑐᖃᒃᑯᓐᓂᒃ ᖃᓄᐃᓕᒋᐊᖁᔨᓂᕐᒥᒃ ᓇᓗᓇᐃᖅᓯᓂᕐᒥᒃ ᓱᑲᔪᒥᒃ 

ᐊᖏᖅᑕᐅᓂᕐᒧᑦ ᐱᓕᕆᔾᔪᓯᖏᓐᓂᒃ ᓇᓗᓇᐃᖅᑕᐅᓯᒪᔪᓂᒃ ᑮᓇᐅᔭᓂᒃ ᐊᑐᖅᑐᒃᓴᓂᒃ 2023-ᒥ 

ᐊᑐᓕᖅᑎᑕᐅᒐᓗᐊᕐᒪᖔᑕ ᐊᑯᓂᐅᖏᑦᑐᒥᒃ." 

 

ᐅᖃᖅᑏ, ᓯᕗᓕᐅᖅᑎ ᓇᓗᓇᐃᖅᓯᔪᓐᓇᖅᐸ ᓱᓇ ᐊᓯᔾᔨᕈᑕᐅᓂᐊᖅᑐᐃᑦ ᐊᖏᕈᑎᐊ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᐅᖅᑎ ᓄᓇᕗᒻᒧᑦ, ᒥᔅᑐ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒡᓗ ᒪᓕᒐᓕᐅᖅᑎ ᐊᐱᕆᔪᓐᓇᕐᒪᑦ. 

ᖁᕕᐊᒋᓪᓚᕆᑦᑕᕋᑦᑕᐅᖅ ᐃᑲᔪᖅᓱᖅᑕᐅᓂᕗᑦ ᐱᓪᓗᒋᑦ ᐱᕕᒃᓴᖃᕐᓂᐅᔪᑦ ᑕᒫᓃᑦᑐᑦ, ᑕᒫᓂ ᓄᓇᕗᒻᒥ ᐊᒻᒪᓗ 

ᐱᒻᒪᕆᐅᔪᓂᒃ ᐅᔭᕋᕐᓂᐊᕐᓂᕐᒧᑦ. ᖁᕕᐊᑦᑐᐃᓐᓇᐅᕙᓪᓚᐃᔪᒍᑦ ᑕᑯᒐᐃᒐᑦᑕ ᓄᓇᕗᒻᒥ, 22-ᖑᖕᒪᑕ 31-ᖑᔪᓂᒃ 

ᓇᓗᓇᐃᖅᑕᐅᓯᒪᔪᑦ ᐅᔭᕋᐃᑦ ᐱᔪᓐᓇᕐᓂᐊᕋᑦᑕ.  

 

ᑕᐃᑲᓂ ᑲᑎᒪᓂᖃᖅᑎᓪᓗᑕ ᖁᕕᐊᓱᓪᓚᕆᓚᐅᖅᑐᖓ ᑐᓴᖅᑎᑦᑎᒍᓐᓇᓚᐅᕋᒪ ᒪᓕᒐᓕᐅᖅᑎᐅᖃᑎᓕᒫᓐᓂᒃ 

ᑲᓇᑕᓕᒫᒥ ᓯᒡᔭᒥᐅᑕᓂᒃ ᓯᒡᔭᓕᒫᖏᓐᓄᑦ. ᑕᑯᔪᒪᔪᖓ ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᑕᒪᒃᑯᐊ 

ᐅᔭᕋᑦᑎᐊᕙᐃᑦ ᓇᓗᓇᐃᖅᑕᐅᓯᒪᔪᑦ.  

 

ᑕᐃᔅᓱᒪᓂᐅᑎᓪᓗᒍ ᐅᖃᖅᑏ, ᐅᖃᐅᓯᕆᓪᓗᐊᑕᓚᐅᖅᑕᕗᑦ ᒪᓕᓚᐅᕐᒪᑕ ᓄᓇᓖᑦ ᐊᑐᖅᐸᒃᑕᖏᑦ 

ᐊᐅᓚᔪᓐᓇᖁᓪᓗᒋᑦ ᐱᑕᖃᕆᐊᖃᖅᑐᓄᑦ ᑕᒪᓐᓇ ᓄᖅᑲᖓᖁᓪᓗᒍ. ᑭᓯᐊᓂᓕ ᑕᒪᒃᑯᐊ ᐊᖏᕐᓂᕐᒧᑦ 

ᐃᓕᖅᑯᓯᐅᔪᑦ ᐋᖅᑭᒃᓯᒪᔪᑦ ᒫᓐᓇᐅᔪᖅ ᐅᖃᖅᑲᐅᒐᒪ, ᐅᖃᖃᑎᒋᖃᑦᑕᖅᓯᒪᔭᑦᑎᓐᓂᒃ ᐊᒃᓱᐊᓗᒃ ᐱᔭᕆᐊᑐᔪᒥᒃ 

ᐊᒻᒪᓗ ᓴᙱᔪᒻᒪᕆᐅᔪᒥᒃ ᒪᓕᒃᑕᐅᔭᕆᐊᖃᖅᑐᓂᒃ ᑕᒫᓂ ᓄᓇᕗᒻᒥ, ᑕᒪᒃᑯᐊ ᐃᒃᐱᒍᓱᑦᑎᐊᖅᑐᑦ ᐱᓕᕆᕕᐅᔪᒥᒃ 

ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓂᒃ ᐅᕙᓃᑦᑐᓂᒃ, ᑭᓯᐊᓂᓕ ᑕᒪᓐᓇ ᐃᖅᑲᐅᒪᔭᕋ ᐱᓗᐊᖅᑐᒥᒃ ᐅᑭᐅᖅᑕᖅᑐᒥᒃ 

ᓄᓇᕗᒻᒧᑦ, ᐊᒃᓱᐊᓗᒃ ᐱᓕᕆᐊᖃᕆᐊᒃᓴᖅ ᑕᒪᓐᓇ ᐱᒻᒪᕆᐅᑎᓪᓗᒍ ᕿᒥᕐᕈᔭᕆᐊᖃᖅᑕᕗᑦ ᐱᕙᓪᓕᐊᓂᐅᔪᖅ 

ᑕᒪᓐᓇ ᑐᐊᕕᐊᕆᔪᓐᓇᕐᒪᖔᑦᑎᒍᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ. ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᓯᕗᓕᐅᖅᑎ ᑭᐅᑦᑎᐊᕐᒪᑦ. ᖁᕕᐊᓱᒃᑐᖓ 

ᐅᖃᖅᑲᐅᖕᒪᑦ ᓄᓇᕗᑦ 22-ᒪᕆᖕᓂᒃ 31-ᖑᔪᓂᒃ ᐅᔭᕋᒃᑕᖅᑕᐅᔪᓐᓇᖅᑐᓂᒃ ᓇᓗᓇᐃᖅᑕᐅᓯᒪᔪᓂᒃ ᐊᒻᒪᓗ 

ᓂᕆᐅᒃᐳᑦ ᖃᓄᐃᒋᐊᕈᓐᓇᕆᐊᖓ ᓄᓇᕗᑦ ᓯᓚᑖᓄᑦ. 

 

ᐅᖃᖅᑏ, ᐅᓄᑲᓪᓚᒃᑐᑦ ᒪᓕᒐᓕᐅᖅᑎᐅᖃᑎᒃᑲ ᐅᖃᐅᓯᖃᖃᑦᑕᖅᓯᒪᓕᕐᒪᑕ ᓄᓇᕗᒥ ᓄᓇᒥᒃ ᐊᑐᕐᓂᕐᒧᑦ 

ᐸᕐᓇᐅᑎᓂᒃ ᒫᓐᓇ ᑲᑎᒪᕐᔪᐊᖅᑎᓪᓗᑕ. 

 

ᑐᑭᓯᐅᒪᓂᕋ ᒪᓕᒃᖢᒍ ᑖᒃᑯᐊ ᐅᔭᕋᓐᓂᐊᖅᑐᓕᕆᔩᑦ ᐊᓯᖏᓪᓗ ᐊᒃᑐᖅᑕᐅᓯᒪᔪᑦ ᐃᓱᒫᓘᑎᒋᔭᒥᓂᒃ 

ᐅᖃᐅᓯᖃᖅᓯᒪᖕᒪᑕ ᖃᓄᖅ ᐊᖏᑎᒋᔪᒥᒃ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᐅᔪᖅ, ᐊᖏᖅᑕᐅᒃᐸᑦ ᒫᓐᓇ 

ᐋᖅᑭᒃᓯᒪᓂᖓᒍᑦ, ᐱᕐᔪᐊᕌᓗᖕᓂᒃ ᐅᔭᕋᖕᓂᒃ ᐱᑕᖃᓕᖁᓇᒍ ᓄᓇᕗᒻᒥ ᐱᕙᓪᓕᐊᑎᑕᐅᑎᓪᓗᒍ. 

 

ᐅᖃᖅᑏ, ᑲᑎᒪᖃᑎᖃᕋᑖᓚᐅᕋᒪ ᐊᒡᓃᑯ ᐄᒍ ᐅᔭᕋᓐᓂᐊᑎᒃᑯᓐᓂ ᐊᐅᔭᐅᓚᐅᖅᑐᖅ ᐊᒻᒪᓗ ᐅᕙᓐᓄᑦ 

ᐅᖃᖃᑎᖃᓚᐅᕐᒪᑕ ᓄᓇᒥᒃ ᐊᑐᕐᓂᕐᒧᑦ ᐸᕐᓇᒍᑎᒥᒃ. ᐃᓱᒫᓘᑎᖃᒻᒪᕆᑉᐳᑦ ᑎᑎᕋᖅᑕᐅᒋᐊᖓᖅᓯᒪᔪᓂᒃ. 

ᐃᓱᒪᒋᔭᖏᑎᒍᑦ, ᑕᒪᓐᓇ ᐅᖓᓯᒃᓯᕚᓪᓕᕈᑕᐅᓂᐊᖅᐳᖅ ᐅᔭᕋᕐᓂᐊᖅᑎᓂᒃ ᓄᓇᕘᒥᑦ.  

 

ᐅᖃᖅᑏ, ᓯᕗᓕᖅᑎ ᐅᖃᐅᔾᔨᒍᓐᓇᖅᐹ ᒪᓕᒐᓕᐅᕐᕕᖕᒥ ᐅᓪᓗᒥ ᓄᓇᕗᑦ ᒐᕙᒪᒃᑯᖏᑦ ᐊᑎᓕᐅᔾᔮᖏᓐᓂᖏᓐᓂᒃ 

ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᒥᒃ ᑭᓯᐊᓂ ᑖᒃᑯᐊ ᐃᓱᒫᓘᑕᐅᔪᑦ ᐋᖅᑭᑦᑕᐅᑦᑎᐊᓚᐅᕐᓗᑎᒃ? ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᓯᕗᓕᐅᖅᑎ ᓄᓇᕗᒧᑦ, ᒥᔅᑐ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᑕᒪᓐᓇ ᒪᓕᒐᓕᐅᖅᑎᐅᑉ 

ᐃᒃᐱᒋᑦᑎᐊᕐᒪᒍ. ᐄ, ᑕᐃᒪ ᕿᒥᕐᕈᒍᒪᑦᑎᐊᕋᑦᑕ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᒥᒃ, ᒪᓕᒐᓕᐅᖅᑎᐅᖃᑎᒐᑎᑐᑦ, 

ᒐᕙᒪᒃᑯᓐᓄᓕᒫᖅ ᐃᓱᒪᒋᔭᐅᔭᕆᐊᖃᕐᓂᐊᖅᖢᓂ. ᐅᕙᖓᑦᑕᐅᖅ ᖃᐅᔨᒪᖕᒥᔪᖓ ᐃᓱᒫᓘᑎᐅᔪᓂᒃ 

ᓴᖅᑭᑕᐅᓯᒪᔪᓂᒃ ᐋᒡᓂᒍᒃᑯᑦ ᐊᓯᖏᓪᓗ ᑎᒍᒥᐊᖅᑎᐅᖃᑕᐅᔪᑦ, ᐅᒃᐱᕈᓱᒃᑲᒪ ᓄᓇᒥᒃ ᐊᑐᕐᓂᕐᒧᑦ ᐸᕐᓇᒍᑎᒥᒃ 

ᓇᓗᓇᐃᖅᓯᖁᔨᓪᓗᑎᒃ ᖃᓄᐃᑦᑐᑦ ᓴᐳᔾᔭᐅᓯᒪᓂᐊᕐᒪᖔᑕ ᐊᒻᒪᓗ ᖃᓄᐃᑦᑐᑦ ᐊᑐᐃᓐᓇᐅᒻᒪᖔᑕ 

ᓄᓇᒦᓐᖔᖅᑐᓂᒃ ᐲᔭᐃᓂᕐᒧᑦ.   

 

ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ, ᒫᓐᓇᐅᔪᖅ, ᑕᐃᒪᐃᓕᐅᖅᑐᒍᑦ, ᐊᐃᕙᔾᔪᑎᖃᖅᑐᒍᑦ ᐃᓘᓇᖓᓂᒃ ᒐᕙᒪᒥᒃ, 

ᐊᐅᓚᑕᐅᓪᓗᓂ ᒪᓕᒐᓕᐅᖅᑎᐅᖃᑎᓐᓄᑦ ᐅᕙᓂ, ᐃᓱᒪᒋᔭᖃᓪᓚᕆᓐᓂᐊᖅᑐᖅ ᑕᒪᒃᑯᓂᖓ ᐃᓱᒫᓘᑎᐅᔪᓂᒃ 

ᓴᖅᑭᑕᐅᓯᒪᔪᓂᒃ. ᐅᒃᐱᕈᓱᒃᐳᖓ, ᐊᖅᑯᑎᖃᖅᑐᑎᒃ ᒐᕙᒪᒃᑯᑦ ᒐᕙᒪᖏᓐᓂᒃ ᑲᑎᒪᑎᑦᑎᖃᑦᑕᓚᐅᕐᓂᖏᓐᓂᒃ 

ᓄᓇᕗᓕᒫᒥ ᑖᒃᑯᓇᓂ ᐊᕕᑦᑐᖅᓯᒪᔪᓂ ᐱᓕᕆᕕᐅᔪᓂ ᑕᒪᒃᑯᐊ ᑎᒍᒥᐊᖅᑎᐅᖃᑕᐅᔪᑦ, ᒫᓐᓇᐅᔪᖅ, 

ᑐᓂᓯᓚᐅᖅᑐᑦ ᐃᓱᒫᓘᑎᒥᓂᒃ ᐊᒻᒪᓗ ᐃᓱᒪᒋᔭᖏᓐᓂᒃ. 

 

ᑖᒃᑯᐊ ᑎᑎᖅᑲᐃᑦ ᖃᐃᑕᐅᓯᒪᔪᑦ ᐅᕙᑦᑎᓐᓄᑦ, ᐊᒻᒪᓗ ᑎᑎᖅᑲᐃᑦ ᐱᓯᒪᔭᕗᑦ ᐃᓱᒪᒋᔭᐅᔪᐃᓐᓇᐅᓂᐊᖅᑐᑦ. 

ᐱᓕᕆᖃᑎᒋᔪᒪᑦᑎᐊᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᖃᐅᔨᓇᓱᐊᕐᓗᒋᑦ ᑕᒪᓐᓇ, ᐊᒻᒪᓗ ᒪᓕᒐᓕᐅᖅᑎ 

ᖃᐅᔨᒪᓪᓗᓂ, ᐱᖓᓱᓂᒃ ᐊᑎᓕᐅᕆᐊᖃᕐᓂᐊᕐᒪᑦ ᓄᓇᒥᒃ ᐊᑐᕐᓂᕐᒧᑦ ᐸᕐᓇᒍᑕᐅᔪᒥᒃ. ᐅᕙᒍᑦᑕᐅᖅ ᓄᓇᕗᑦ 

ᑐᓐᖓᕕᒃᑯᓪᓗ ᐊᒻᒪᓗ ᒐᕙᒪᑐᖃᒃᑯᑦ ᐊᑎᓕᐅᕆᐊᖃᕐᓂᐊᕐᒥᔪᑦ ᓄᓇᒥᒃ ᐊᑐᕐᓂᕐᒧᑦ ᐸᕐᓇᒍᑎᒥᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᓗ ᑭᖑᓪᓕᖅᐹᕐᓗ ᐃᓚᖏᐊᕈᑎ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᓯᕗᓕᖅᑎ, ᖁᔭᓐᓇᒦᒃᑲᓐᓂᖅ, ᓇᓗᓇᐃᖅᑐᐃᑦᑎᐊᕋᕕᑦ 

ᑭᐅᓪᓗᑎᑦ. ᖁᕕᐊᓇᖅᑯᑦ ᑖᒃᑯᐊ ᕿᒥᕐᕈᐊᖅᑕᐅᑦᑎᐊᖑᓱᒻᒪᑕ ᐊᒻᒪ ᐅᖃᐅᓯᕆᔭᐅᑦᑎᐊᕐᓗᑎᒃ ᐃᓕᔅᓯᓐᓄᑦ.  

 

ᑕᐃᒪᐃᖁᔨᑦᑕᕋᓗᐊᖅᑯᖓᑦᑕᐅᖅ ᐅᓇ ᒐᕙᒪ ᐊᑎᓕᐅᖁᓇᒍ, ᕿᒫᑎᑦᑎᒐᔭᕐᖓᒡᒎᖅ ᐅᔭᕋᓐᓂᐊᖅᑎᓂᒃ ᓄᓇᕘᒥ. 

ᖃᒪᓂᒃᑐᐊᖅ 12-ᓂᒃ ᐊᕐᕌᒍᓂᒃ, ᐋᒡᓃᑯ ᐄᒍᒃᑯᓐᓂᒃ ᐅᔭᕋᓐᓂᐊᕐᕕᒻᒥᒃ ᐃᖅᑲᓇᐃᔭᖃᑦᑕᕈᓐᓇᖅᓯᒪᒻᒪᑕ 120-

ᖑᓗᐊᖅᑐᐃᑦ ᓂᕈᐊᖅᑎᒋᓯᒪᔭᒃᑲ ᐃᖅᑲᓇᐃᔭᖃᑦᑕᖅᑐᑎᒃ, ᐊᒻᒪᑦᑕᐅᖅ ᐃᓗᒃᑲᓐᓂᖓᒍᑦ ᑳᓐᑐᕌᓛᓂᒃ 

ᐱᖃᖅᑑᖃᑦᑕᕆᓪᓗᑎᒃ.  

 

ᓯᕗᓕᖅᑎ ᐅᖃᕋᑖᕐᖓᑦ ᓴᙱᔪᐊᓗᓐᓃᒡᒎᖅ ᒪᓕᒐᖁᑎᖃᕋᑦᑕ ᐊᕙᑎᓕᕆᔨᖃᖅᑐᑕᓗ ᐃᒥᓕᕆᔨᖃᖅᑐᑎᓪᓗ 

ᕿᒥᕐᕈᐊᓲᓂᒃ ᑐᔅᓯᕋᐅᑎᐅᔪᓂᒃ ᑕᒪᒃᑯᓂᖓ.  

 

ᐅᖃᖅᑏ, ᑖᓐᓇ ᑐᓴᖅᑕᐅᑎᑦᑎᔾᔪᑎᒋᔭᐅᓚᐅᖅᑐᖅ ᓯᕗᓕᖅᑏᑦ ᑲᒪᑎᔨᖏᓐᓂᒃ ᑲᓇᑕᒥ, ᐅᖃᐅᓯᖃᓪᓚᕆᓚᐅᕐᖓᑕ 

ᒥᑭᔫᑎᓂᒡᒎᑦ ᓄᖑᔪᐃᑦᑐᓕᓐᓂ ᐆᒻᒪᖅᑯᑎᓕᐅᕈᑎᓂᒃ ᓴᖅᑭᖅᓯᒋᐊᔅᓵᖓᑕ.  

 

ᐅᖃᖅᑏ, ᖃᐅᔨᒪᔪᖓ ᐃᓱᒫᓗᒋᔭᓪᓚᕆᐅᒻᒪᑕ ᓄᖑᔪᐃᑦᑐᐃᑦ.  

 

ᐊᒻᒪᑦᑕᐅᖅ ᐅᐊᑦᑎᐊᕉᓚᐅᖅᓯᒪᔪᖅ ᐅᖃᖅᑏ, 15 ᐊᕐᕌᒍᑦ ᐊᓂᒍᓕᖅᑐᐃᑦ ᐅᔭᕋᓐᓂᐊᕐᕕᕋᓛᑦᑕᖃᓚᐅᖅᓯᒪᒻᒥᒻᒪᑦ 

ᓄᖑᔪᐃᑦᑐᓂᒃ ᐲᔭᐃᒍᒪᔪᓂᒃ. ᐊᕙᑎᓕᕆᔨᒃᑯᓐᓄᓪᓗ ᕿᒥᕐᕈᔭᐅᑎᑕᐅᓚᐅᖅᓯᒪᓪᓗᓂ ᖃᐅᔨᒋᐊᖅᑐᑎᓪᓗ 

ᓄᓇᓕᓐᓂ ᐃᓕᓴᑎᑦᑎᒐᓱᑦᑐᖃᖅᑐᓂᓗ ᖃᓄᖅ ᑐᑭᖃᕐᒪᖔᑕ. ᐃᑦᑐᕋᓗ ᑕᐃᓐᓇ ᓄᐊᒪ ᐊᑕᖓᓛᖅ; 

ᐊᖑᓇᓱᑦᑎᓪᓚᕆᐅᖃᑦᑕᓚᐅᖅᑐᖅ ᓄᓇᓕᑦᑕᖃᓚᐅᖅᑎᓐᓇᒍ, ᐅᖃᓚᐅᖅᓯᒪᒻᒪᑦ, ᑭᒃᑯᑐᐃᓐᓇᐃᒡᒎᖅ 

ᐃᓱᒫᓗᒋᐊᖃᙱᑦᑐᐃᑦ, ᐃᓱᒫᓗᒋᐊᓖᒡᒎᖅ ᕿᑐᕐᖏᐅᕐᕕᖓᓂᒃ. ᐃᑦᑐ? ᐅᖃᓚᐅᖅᓯᒪᔪᖅ  

ᕿᑐᕐᖏᐅᕐᕕᖓᓃᒃᑲᓗᐊᖅᑲᑕᒎᖅ ᖃᓄᙱᑦᑐᖅ ᐊᐅᓪᓛᖃᑦᑕᓲᖑᒻᒥᒻᒪᑕ ᕿᑐᕐᖏᐅᕐᕕᖏᑦ ᑐᑦᑐᐃᑦ. 

ᑕᐃᒪ ᓄᓇᕗᒻᒥ ᖃᐅᔨᒋᐊᖅᑐᖃᕇᖅᓯᒪᒻᒪᑦ ᒥᑭᔫᑎᓂᒃ ᓄᖑᔪᐃᑦᑐᓄᑦ ᐆᒻᒪᖅᑯᑎᓕᐅᕈᑎᓂᒃ 

ᐊᑐᖅᑐᖃᕈᓐᓇᕐᒪᖔᖅ, ᐊᑦᑕᓇᖏᑦᑑᒻᒪᑕᓗ ᖃᐅᔨᔭᐅᓚᐅᖅᓯᒪᓪᓗᑎᒃ ᐆᒻᒪᖅᑯᑎᓕᐅᕈᔅᓴᐅᓪᓗᑎᒃ 

ᐃᓯᐊᕿᓇᑎᓪᓗ. ᑕᐃᒪᓕ ᓯᕗᓕᖅᑎᑦᑕᐅᖅ ᖃᐅᔨᒪᒻᒪᑦ ᑭᕙᓪᓕᖅ ᐱᒍᒪᔭᕕᔾᔪᐊᕌᓘᒻᒪᑦ ᓄᖑᔪᐃᑦᑐᓂ 

ᐅᔭᕋᓐᓂᐊᕐᕕᓕᐅᕈᒪᔪᒪᔪᓄᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, ᓄᓇᕗᑦ ᒐᕙᒪᖓ ᒪᑐᐃᖓᒻᒪᖔᖅ ᐅᔭᕋᓐᓂᐊᕐᕕᑦᑖᖁᔨᓗᓂ ᓄᖑᔪᐃᑦᑐᓂᒃ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᖁᒪᒋᕙᕋ 

ᑖᓐᓇ ᒪᓕᒐᓕᐅᖅᑎᐅᖃᑎᒐ. ᖃᒪᓂᒃᑐᐊᕐᒨᓚᐅᖅᓯᒪᒐᒪ ᓯᕗᓪᓕᖅᐹᒥᒃ ᐅᔭᕋᑦᑕ 2015-ᖑᑎᓪᓗᒍ 

ᑕᑯᔭᖅᑐᕈᓐᓇᓚᐅᕋᒃᑯ ᓇᒻᒥᓂᖅᑕᐅᖅ ᑕᐃᑲᙵᓂ ᑕᐃᑯᙵᖅᓯᒪᒐᒪ ᖁᔭᓕᑦᑎᐊᖅᐳᖓ 

ᑐᙵᓱᑦᑎᑕᐅᖃᑦᑕᖅᓯᒪᒐᒪ. 

 

ᖃᒪᓂᒃᑐᐊᕐᒦᕋᑖᑦᑎᐊᖅᑲᐅᒋᓪᓗᖓ ᑕᖅᑭᐅᕋᑖᓚᐅᖅᑐᒥ, ᐃᓄᐃᑦ ᑕᐃᑲᓂ ᐃᖅᑲᓇᐃᔭᖅᑐᑦ ᐅᐱᓐᓇᓪᓚᒃᑖᖅᑐᑦ. 

ᑖᒃᑯᐊ ᐱᕚᓪᓕᕈᑎᓪᓚᒃᑖᖑᒻᒪᑕ ᓄᓇᑦᑕ ᐃᓗᐊᓂ ᐅᔭᕋᑦᑕᕆᐊᖅ ᐃᓂᖃᑦᑎᐊᓱᖓᕋᐃᒥ ᐃᑉᐱᓇᕐᓇᓲᖑᒻᒪᑕ 

ᐃᓕᓴᕆᒍᒪᑦᑎᐊᖅᐸᕋ ᑖᒃᑯᐊ ᐱᒻᒪᕆᐅᔪᒥᒃ ᑐᓂᓯᓯᒪᒻᒪᑦ ᑖᒃᑯᓄᖓ ᐅᔭᕋᑦᑕᕆᐊ ᐱᔾᔪᑎᒋᓪᓗᒍ. ᑖᒃᑯᐊᑦᑕᐅᖅ 

ᑲᑎᒪᓂᒃᑕ ᓯᕗᓕᖅᑎᓕᒫᑦ ᑲᓇᑕᒥ ᐅᖃᐅᓯᖃᖅᐸᓪᓕᐊᓚᐅᕋᑦᑕ ᖃᓄᖅ ᑖᒃᑯᐊ ᒪᑭᑉᐹᓪᓕᕈᓐᓇᑎᕗᑦ ᓄᓇᐅᑉ 

ᐃᓗᐊᓃᑦᑐᑦ ᕿᒥᕐᕈᔭᐅᒍᓐᓇᖁᓪᓗᒋᑦ.  

 

ᑖᒃᑯᐊ ᐅᓂᒃᑳᓚᐅᕋᒪ ᓄᓇᕘ ᐃᓗᐊᓂ 22-ᖑᒻᒪᑦᑕ, 31 ᓇᓗᓇᐃᖅᑕᐅᓯᒪᔪᓂᒃ. ᑖᒃᑯᐊ ᐱᖃᓯᐅᑎᓯᓐᓈᕐᒪᑕ 

ᐅᖃᖅᓯᐅᖏᓐᓇᕐᓂᐊᖅᑐᒍᑦ ᑖᒃᑯᐊ ᐅᔭᕋᑦᑕᕆᐊᑦ ᕿᒥᕐᕈᒍᒪᔪᐃᑦ ᓄᓇᕘ ᐃᓗᐊᓂ, ᐅᑉᐱᕈᓱᑦᑎᐊᕋᑦᑕ ᑖᒃᑯᐊ 

ᑎᒥᖁᑏᑦ ᐃᓂᓪᓚᒃᑎᐊᖅᓯᒪᔪᑦ. 

 

ᑖᒃᑯᐊ ᐊᑐᖅᑕᐅᑦᑎᐊᖃᑦᑕᖦᖤᕈᐊᑎᒃ ᐊᒻᒪ ᑖᒃᑯᐊ ᓄᓇᓖᑦ ᐃᓚᐅᑎᑕᐅᑦᑎᐊᖃᑦᑕᕈᑦᑎ ᑖᒃᑯᐊ ᑐᙵᕕᒋᒐᑦᑎᒍᑦ 

ᐅᔭᕋᑦᑕᕆᐊᓂᒃ ᕿᒥᕐᕈᔪᖃᕈᒪᒍᓂ ᑭᓱᑐᐃᓐᓇ ᒪᑉᐱᖓᒐᑦᑕ. ᑭᓯᐊᓂ ᑖᒃᑯᐊ ᐅᑉᐱᕆᕐᔪᐊᕋᑦᑎᒍ 

ᒪᑭᑕᒍᑎᒋᓪᓗᑎᓪᓗᒍ ᑎᒥᖁᑎᒋᔭᐅᔪᐃᑦ ᓇᓗᓇᐃᖅᑕᐅᓯᒪᔪᐃᑦ ᓄᓇᕗᑖᕈᑎᐅᑉ ᐃᓗᐊᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᖃᐅᔨᒪᓂᐊᖅᑯᓯ ᐊᐱᖅᓱᕐᓇᖅ ᐃᓱᓕᒻᒥᒻᒪᑦ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᒪᓕᒐᓕᐅᖅᑎᐅᖃᑎᓕᒫᓐᓄᑦ ᐊᖏᖅᑕᐅᒍᒪᒐᓗᐊᖅᑐᖓ 

ᐅᐃᒍᔭᐅᖁᓪᓗᒍ ᐊᐱᖅᓱᓇᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᑦᑕᐅᒍᒪᔪᕉᖅ ᒪᓕᒐᓕᐅᖅᑎᐅᖃᑎᓕᒫᖏᓐᓄᑦ ᐅᐃᒍᔭᐅᔪᒪᓪᓗᓂᐅᒃ 

ᐊᐱᖅᓱᕐᓂᖅ. ᐊᒡᒑᖅᑐᖃᖅᑳ? ᐋᒡᒑᖅᑐᖃᙱᒻᒪᑦ, ᐊᐱᖅᓱᕐᓇᖅ ᐅᐃᒍᔭᐅᕗᑦ 30-ᒥᓂᓐᒥᒃ ᐃᑲᕐᕋᐅᑉ ᐊᕝᕙᖓᓂᒃ. 

ᐅᖃᐅᓯᒃᑯᑦ ᐊᐱᖅᑯᑏᑦ, ᑐᓄᓂᖅ ᒪᓕᒐᓕᐅᖅᑎᖓ. ᒥᔅ ᓄᑕᕋᖅ. 

 

ᐊᐱᖅᑯᑦ 622 - 6(2): ᐱᓕᕆᕝᕕᐅᔫᑉ ᐃᖅᑲᓇᐃᔮᒃᓴᖏᓐᓄᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ ᐅᐃᒍᒋᐊᖅᑕᐅᖕᒪᑦ. (ᑐᓵᔨᑎᒎᓕᖅᑐᖅ) ᐅᖃᖅᑏ, 

ᐊᐱᖅᑯᑎᒃᑲ ᑐᕌᖅᑎᖓᙳᓱᑦᑐᐃᑦ ᒥᓂᔅᑕᒋᔭᐅᔪᒧᑦ ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒃᑯᓐᓄᑦ. ᒥᓂᔅᑕ ᑕᐃᒪ 

ᖃᐅᔨᒪᒻᒪᑦ ᒥᑦᑎᒪᑕᓕᖑᓇ ᓯᐊᒻᒪᐃᕕᐅᓯᒪᒻᒪᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ.  

 

ᒥᓂᔅᑕᓗ ᐱᓕᕆᕕᖓ ᐃᖅᑲᓇᐃᔮᖁᑎᖃᖅᑐᓂ ᒥᑦᑎᒪᑕᓕᒻᒥ, ᐊᒻᒪᑦᑕᐅᖅ ᑖᓐᓇ ᐱᒻᒪᕆᐊᓘᓱᒋᒐᒃᑯ ᖃᓄᐃᓕᒫᖅ 

ᐃᓐᓄᑦᑕᐅᒐᓱᖃᑦᑕᖅᑲᑦᑕ ᐃᖅᑲᓇᐃᔮᑦ ᒥᒃᑎᒪᑕᓕᒻᒥᐅᓄᑦ. ᒥᓂᔅᑕ ᒫᓐᓇᕈᓘᔪᔪᖅ ᖃᐃᑦᑎᓚᐅᕐᖓᑦ 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᑎᕋᖅᓯᒪᔭᖏᓐᓂᒃ ᐃᖅᑲᓇᐃᔮᖁᑎᖏᓐᓂᒃ ᐱᓕᕆᕕᖏᑕ ᐊᒻᒪ ᐃᓐᓄᑦᑕᐅᓯᒪᖏᑦᑐᓂ ᒥᒃᑎᒪᑕᓕᒻᒥ. ᖁᔭᓕᔭᕋ 

ᖃᐃᑦᑎᒍᓐᓇᕈᓘᔭᓚᐅᕐᖓᑦ ᑐᑭᓯᒃᑲᓐᓂᕈᑎᔅᓴᓂᒃ ᐃᓗᓕᖅᑐᔪᓂᒃ. 

 

ᐅᖃᖅᑏ, ᐊᒥᓱᑲᓪᓚᐃᑦ ᒐᕙᒪᒃᑯᑦ ᐱᓕᕆᕕᖓᑕ ᐃᖅᑲᓇᐃᔮᖁᑎᖏᑦ ᒥᑦᑎᒪᑕᓕᒻᒥ ᐅᑕᖅᑭᔪᕐᔫᔮᕐᖓᑕ 

ᐃᖅᑲᓇᐃᔭᖅᑎᓄᑦ ᐃᓪᓗᑖᖅᑎᑕᐅᓂᕐᒥᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᓂᒃ ᓄᑖᓂᒃ ᐃᖅᑲᓇᐃᔭᖅᑎᓄᑦ ᐃᓪᓗᓂᒃ ᐱᒃᑲᓐᓂᕆᐊᖃᕐᒪᖔᑕ 

ᒥᑦᑎᒪᑕᓕᒻᒥ. ᐊᒻᒪᓗ ᓇᓗᓇᐃᖅᓯᒍᓐᓇᖅ ᖃᓄᖅ ᐱᓕᕆᕕᖓ ᐃᓪᓗᓕᕆᕐᔪᐊᒃᑯᓐᓂ ᓄᓇᕘᒻᒥ 

ᐱᓕᕆᖃᑎᖃᖅᐸᒻᒫᑦ ᐊᖅᑭᒋᐊᕋᓱᑦᑐᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒃᑯᓐᓄᑦ ᑲᒪᒋᔭᓕᒃ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᒐ ᓱᓕ 

ᐱᕙᓪᓕᐊᑎᑦᑎᒐᓱᑦᑑᒐᓗᐊᖏᓛᖅ ᐃᓐᓄᔅᓯᒐᓱᑦᑐᑎᒃ ᐃᓐᓄᔅᓯᒐᓱᑦᑐᑕ ᐃᖅᑲᓇᐃᔮᓂᒃ. ᐊᒥᓱᓂᒃᑯᐊ 

ᐊᓪᓚᕝᕕᖁᑎᕗᑦ ᑕᐃᒪᐃᖃᑦᑕᕐᖓᑕ ᐃᓐᓄᒐᕐᓂᖃᑦᑕᖏᒻᒪᑕ. 

 

ᐅᖃᖅᑏ, ᐃᓪᓗᑖᕆᐊᖃᖅᑐᑎᓪᓗ ᐃᖅᑲᓇᐃᔭᖅᑎᓄᑦ, ᑖᒃᑯᐊ ᐃᓗᓕᖏᑦ ᒫᓐᓇ ᐱᓯᒪᙱᑲᓚᐅᕋᒃᑭᑦ. ᑭᓯᐊᓂᓕ 

ᐅᖃᖅᑏ, ᐱᓕᕆᕕᕗᑦ ᐱᓕᕆᖃᑎᖃᐃᓐᓇᖅᑑᒐᓗᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᐊᒻᒪ ᐃᓪᓗᓕᕆᔨᕐᔪᐊᒃᑯᓐᓂᒃ. 

ᐱᓕᕆᕕᒐ ᐊᓯᕗᑦᑕᐅᖅ ᐱᓕᕆᕖᑦ ᑕᐃᒫᒃ ᐱᒐᓱᐊᖃᑦᑕᖅᑐᐃᑦ ᐃᖅᑲᓇᐃᔭᖅᑐᓄᑦ ᐃᓪᓗᔅᓴᓂᒃ, 

ᐊᑐᐃᓐᓇᕈᐃᖁᔨᖃᑦᑕᖅᑐᑦ ᐃᖅᑲᓇᐃᔭᖅᑎᑎᓐᓄᑦ ᐱᓕᒋᐊᓕᑦᑎᓐᓂᒃ. ᐱᓕᕆᐊᑦᑎᐊᕋᓱᒃᑲᓗᐊᑐᒍᑦ 

ᐱᓕᕆᑦᑎᐊᕈᓐᓇᓂᒃᑎᓐᓂᒃ.  

 

ᑭᓯᐊᓂ ᐅᒡᒍᓇᖅᑑᒐᓗᐊᖅ ᐃᓚᖓ ᑭᐅᔪᓐᓇᖏᑲᓚᐅᕋᒃᑯ ᑭᐅᒍᓐᓇᕐᓂᐊᑐᐃᓐᓇᑐᐃᓐᓇᑕᕋ ᖃᐅᔨᒋᐊᓚᐅᕐᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒻᒪᑦ.  

 

ᐅᖃᖅᑏ, ᐱᒻᒪᕆᐊᓘᒻᒪᑦ ᐱᑕᖃᖅᑎᑦᑎᒍᑦᑕ ᐊᑦᑕᓇᖏᑦᑐᓂᒃ ᐃᖅᑲᓇᐃᔭᕐᕕᓐᓂᒃ ᐊᒻᒪᓗᑦᑕᐅᖅ 

ᐃᑲᔪᖅᓰᖃᑦᑕᕐᓗᒋᑦ ᓄᖅᑲᖅᑕᐃᓕᒪᑎᓪᓗᒋᑦ ᐃᖅᑲᓇᐃᔭᑎᑦᑎᐊᕙᐃᓂᓛᒃ. 

 

ᐅᖃᖅᑏ, ᑐᓯᓯᒪᒐᒪ ᒫᓐᓇᒃᑰᓯᒪᔪᖅ ᐊᓯᔾᔨᑕᖅᓯᒪᔪᕕᔾᔪᐊᕌᓘᒻᒪᑕ ᐱᓕᕆᕕᖓᑕ ᐊᓪᓚᕕᒻᒥ ᐊᓪᓚᕝᕕᖓᓂ. 

ᑖᓐᓇᐃᓛᒃ ᑕᐃᒪᐃᓛᒃ ᐃᓚᒋᒻᒪᒍ ᖃᓄᐃᙱᑦᑎᐊᕋᓱᓐᓂᖅ ᖃᓄᐃᙱᑦᑎᐊᕋᓱᑦᑐᒥᒃ ᐃᖅᑲᓇᐃᔭᕐᕕᖃᕐᓂᒃ. 

ᐃᓕᑉᐹᓪᓕᖅᑎᑕᐅᖃᑦᑕᕆᐊᖃᕋᓗᐊᕐᖓᑕ ᐃᖅᑲᓇᐃᔮᖅᑖᖅᑐᐃᑦ ᐃᓕᖅᑯᓰ, ᐊᔾᔨᒋᙱᑦᑐᓂ ᐃᓕᖅᑯᓯᓕᓐᓂᓗ 

ᑐᓴᐅᒪᖃᑎᒌᓐᓂᒥᓪᓗ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᖅ ᐱᓕᕆᕕᖓᑕ ᓯᐊᒻᒪᐃᕕᒋᓯᒪᔭᖏᓐᓂᒃ ᐊᓪᓚᕝᕕᖏᓐᓂ 

ᐱᓕᕆᖃᑎᖃᖃᑦᑕᖅᑲᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ? ᓄᓇᓕᒻᒧᑦ ᑎᒃᑯᐊᖅᑕᐅᓯᒪᔪᒧᑦ ᐃᓕᖅᑯᓯᕐᒧᓪᓗ 

ᑎᒃᑯᐊᖅᑕᐅᓯᒪᔪᓄᑦ ᐃᓕᑉᐹᓪᓕᑎᑦᑎᒐᓱᖃᑦᑕᖅᑳᑦ ᓄᑖᓂᒃ ᐃᖅᑲᓇᐃᔭᖅᑎᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓄᑭ ᒐᕙᒪᒃᑯᓐᓄᑭ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᒐ ᐊᒻᒪᓗ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᖓᑦ ᐊᒻᒪ ᐃᖅᑲᓇᐃᔮᓄᑦ ᐃᓕᓯᖃᑦᑕᓲᖑᔪᒍᑦ ᐃᓕᑉᐹᓪᓕᖅᑎᑕᐅᒐᓱᐊᖃᑦᑕᓲᑦ 

ᐱᓕᒻᒪᔅᓴᖅᑕᐅᓪᓗᑎᒃ ᐊᑐᐃᓐᓇᐅᑎᑕᐅᔪᓂᒃ ᐃᓕᓐᓂᐊᕋᔅᓴᓂᒃ ᐃᖅᑲᓇᐃᔭᖅᑎᓄᑦ ᒐᕙᒪᒃᑯᓐᓄᑦ. 

 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑲᔪᓰᓐᓇᕐᓂᐊᑐᒍᑦ ᐱᓕᕆᐊᕆᓗᑎᒍᑦ ᐱᓕᕆᔾᔪᑎᕗᑦ ᐊᑐᕐᓗᒋᑦ. ᐃᖅᑲᓇᐃᔭᖅᑎᕗᑦ 

ᐊᑐᐃᓐᓇᕈᑦᑎᖃᑦᑕᕈᒪᒐᑦᑎᒍᑦ ᖃᓄᐃᙱᓪᓗᑎᓪᓗ ᐃᖅᑲᓇᐃᔭᕈᓐᓇᖁᓪᓗᒋᑦ. ᒥᓂᔅᑕᐅᖃᑎᒐᓗ ᓇᑲᓱᒃ, 

ᐱᓕᕆᖃᑎᒌᖃᑦᑕᖅᑐᒍᑦ ᐊᒻᒪᑦᑕᐅᖅ ᑖᓐᓇ ᒥᓂᔅᑕᐅᖃᑎᒐᑦᑕᐅᖅ ᑭᐅᔭᓐᓂᒃ ᐃᓕᓯᒍᒪᑉᐸᑦ ᐃᓕᓯᕙᑦᑐᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓕᖅᐹᖅ. ᒥᔅ ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ. ᒪᑐᐃᖓᑦᑎᐊᖅᑐᖓ ᐃᑲᔪᕈᔭᐅᒍᒪ.  

 

ᐅᖃᖅᑏ, ᐃᖅᑲᓇᐃᔭᑐᓕᕆᓂᕐᒧᑦ ᒥᓂᔅᑕᖓ ᑐᓴᖅᑕᐅᑎᑦᑎᕋᑖᑦᑎᐊᔪᒻᒪᑦ ᓄᓇᕘᑦ ᒐᕙᖓᒎᖅ ᓴᖅᑭᖅᓯᓂᐅᓴᒻᒪᑦ 

ᐊᑐᖅᑕᐅᑲᐃᓐᓇᕐᓂᐊᖅᑐᒥᒃ ᐊᓪᓚᕝᕕᐅᑉ “ᓯᓚᑖᓂᕐᒧᑦ ᐃᖅᑲᓇᐃᔭᕐᓂᕐᒧᑦ ᐊᑐᐊᒐᕐᒥᒃ.” 

 

ᑐᓴᖅᑕᐅᑎᑦᑎᔾᔪᑎᖓᓂᒃ ᒥᓂᔅᑕ ᐅᖃᔪᒻᒪᑦ ᐊᑐᐊᒐᖓᒎᖅ ᐊᒻᒪ ᐅᖃᓕᒫᕐᓗᒋᑦ “ᑐᕌᖓᑎᑕᐅᔪᖅ ᐱᑎᑦᑎᓂᕐᒥᒃ 

ᒐᕙᒪᒃᑯᑦ ᐱᓕᕆᕕᖏᓐᓂᒃ ᑎᒥᖁᑎᖏᓐᓂᓪᓗ ᐃᖅᑲᓇᐃᔮᖅᑖᑎᑦᑎᑲᐃᓐᓇᕐᓗᑎᒃ ᐊᔪᙱᑦᑐᕕᔾᔪᐊᕌᓗᓐᓂᒃ 

ᐃᖅᑲᓇᐃᔮᓕᓐᓂᒃ.” 

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᖃᑦᑎᑦ ᐱᓕᕆᕕᖓᑕ ᐃᖅᑲᓇᐃᔮᖁᑎᖏᑦ ᐃᓐᓄᑦᑕᐅᓯᒪᖏᑦᑐᑦ ᒥᒃᑎᒪᑕᓕᒻᒥ, 

ᐃᓐᓄᑦᑕᐅᒍᓐᓇᕋᔭᖅᑯᐃᑦ ᓄᓇᕗᒻᒥᐅᑕᖏᑦᑐᓄᑦ? ᐃᓚᒋᔭᐅᓗᓂ ᒐᕙᒪᒃᑯᑦ ᐊᓪᓚᕝᕕᐅᑉ ᓯᓚᑖᓂ 

ᐃᖅᑲᓇᐃᔭᕐᓂᕐᒧᑦ ᐊᑐᐊᒐᕐᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᑦᑎᕋᖅᑎᒃᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᒐ ᐊᒥᓱᓂᒃ 

ᐊᔪᙱᑦᑐᕕᔾᔪᐊᕌᓘᔭᕆᐊᓕᓐᓂᒃ ᐃᖅᑲᓇᐃᔮᖁᑎᖃᕐᖓᑕ ᐃᓕᓐᓂᐊᖅᓯᒪᔪᕕᔾᔪᐊᕌᓘᒋᐊᓕᓐᓂᓪᓗ. ᐊᒻᒪ ᐅᖃᖅᑏ, 

ᒫᓐᓇ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᓯᒪᒻᒪᑕ ᑲᒪᖃᑦᑕᖅᑐᑎᒃ ᐊᓪᓚᕝᕕᐅᑉ ᓯᓚᑖᓂ ᐃᖅᑲᓇᐃᔭᕈᓐᓇᕐᓂᐅᔪᓂᒃ.  

ᑕᐃᒃᑯᐊ ᑎᒍᔭᔅᓴᑦᑎᐊᕙᐅᔫᔮᖅᑐᐃᑦ ᐱᒍᒪᔪᓄᑦ, ᒐᕙᒪᒃᑯᓪᓗ ᐃᓐᓄᔅᓯᒍᒪᑎᓪᓗᒋᑦ ᐃᓐᓄᑦᑕᐅᓯᒪᙱᑦᑐᓂᒃ 

ᐃᖅᑲᓇᐃᔮᓂᒃ ᐱᕙᓪᓕᐊᒋᐊᕈᓐᓇᓛᕐᖓᑕ.  

 

ᒫᓐᓇᓕ ᑭᓯᐊᓂ ᐅᖃᖅᑏ, ᐅᖃᕈᓐᓇᖅᑐᐃᖓᐃᓛᒃ ᖃᑦᑏᓐᓇᑯᓗᓐᓂᒃ ᕿᒥᕐᕈᐊᓕᕋᓗᐊᖅᑐᒍᑦ ᐃᖅᑲᓇᐃᔮᓄᑦ 

ᓅᒍᓐᓇᖅᐸᓪᓚᐃᔪᓂᒃ ᐊᔪᙱᑦᑐᕐᔪᐊᑦ ᐃᖅᑲᓇᐃᔮᖏᓐᓄᑦ. ᑕᒪᒃᑯᓄᖓᐃᓛᒃ ᑖᔅᓱᒪ ᐊᑖᓃᑦᑐᓄᑦ, 

ᐊᑕᑲᐃᓐᓇᕋᔭᕐᓗᑎᒃ ᐆᑦᑐᖅᑕᐅᑲᓐᓇᕋᔭᕐᓗᑎᒃ ᐊᐅᓚᑦᑎᖃᕋᔭᕐᒪᖔᖅ ᖃᐅᔨᒐᓱᓪᓗᑕ. ᐊᒻᒪ ᐊᐅᓚᓕᖅᑲᑦ 

ᑲᐅᔨᕙᓪᓕᐊᒍᓐᓇᓛᖅᑐᒍᑦ ᑲᔪᓯᑦᑎᐊᕈᓐᓇᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. ᐊᕐᕕᐊᑦ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 623 - 6(2): ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒃᓴᖅ ᑲᖏᖅᖠᓂᕐᒥ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑦᓯ.  

 

(ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᑲ ᑐᕌᖓᙳᓱᑦᑐᐃᑦ ᒥᓂᔅᑕᕆᔭᐅᔪᒧᑦ ᐋᓐᓂᐊᖅᑕᐃᓕᓕᕆᒃᑯᑦ ᒥᓂᔅᑕᖓᓄ. 

ᐱᔾᔪᑎᖃᕐᓗᓂ ᐅᖃᐅᓯᕆᖅᑲᐅᔭᖏᓐᓂᒃ ᑐᔪᕐᒥᕕᓐᓂᒃ ᐋᓐᓂᐊᕕᓕᐊᖅᑐᓄᑦ.  

 

ᒥᓂᔅᑕ ᓴᒻᒧᖅᑐᖅ ᑕᐃᒪ ᐊᐱᖅᓱᖃᑦᑕᖃᐅᒻᒪᑦ, ᐊᐱᖅᓱᖃᑦᑕᕐᖓᑦ. ᓴᖅᑭᖅᓯᔪᖃᕈᓐᓇᕐᒪᖔᖅ ᐋᓐᓂᐊᕕᓕᐊᖅᑐᓄᑦ 

ᑐᔪᕐᒥᕕᒻᒥ ᑲᖏᖅᓯᓂᕐᒥ. ᐊᒻᒪ ᖁᓅᒻᒥᖅᓯᒪᓪᓗᑕ ᒥᓂᔅᑕᐅᑉ ᑭᐅᓂᕆᖃᑦᑕᓚᐅᖅᑕᖏᓐᓂᒃ ᒪᓕᒐᓕᐅᕐᕕᕐᒧᑦ 

ᖃᑦᑏᓐᓇᐅᓗᐊᕆᔭᐅᓚᐅᕐᖓᑕ ᑕᐃᑯᙵᖃᑦᑕᖅᑐᐃᑦ. ᑐᔪᕐᒥᕕᒻᒥᒡᒎᖅ ᓴᖅᑭᖅᓯᒋᐊᔅᓴᖅ 

ᖃᑦᑏᓐᓇᐅᓗᐊᖃᑦᑕᕐᖓᑕ.  

 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑯᐊᖃᐃ ᐋᓐᓂᐊᕕᓕᐊᖅᑐᑐᐊᓂ ᓈᓴᐃᔪᕕᓃᑦ ᑲᖏᖅᓯᓂᒃᑰᖃᑦᑕᖅᑐᓂ, ᑕᐃᒃᑯᐊᑦᑕᐅᖅ ᑭᕙᓪᓕᕐᒦᖔᖅᑐᒥᓃᑦ 

ᐅᐃᓇᐸᐃᒦᖔᖅᑐᐃᓪᓗ ᑲᖏᖅᓯᓂᒃᑰᖃᑦᑕᓲᖑᒻᒪᑕ, ᓯᓂᒃᑕᕆᐊᖃᓲᖑᒻᒪᑕᐃᓛᒃ ᖃᖓᑕᓲᖃᑦᑎᐊᑎᓐᓇᒍ.  

 

ᓯᕗᓪᓕᖅᐹᕐᓕ ᐊᐱᖅᑯᑎᒐ ᒥᓂᔅᑕᒧᑦ. ᖃᑦᑎᓚᑦᑖᖑᕙᑦ ᐋᓐᓂᐊᕕᓕᐊᖃᑦᑕᖅᑐᐃᑦ ᑲᖏᖅᓯᓂᒃᑰᖃᑦᑕᖅᑐᐃᑦ 

ᐊᒻᒪᓗᑦᑕᐅᖅ ᑰᔾᔪᐊᕌᓗᒻᒥ ᑕᓪᓕᒪᓂᒃ ᐃᖅᑲᓇᐃᔭᐃᓐᓇᖅᑐᓂᒃ ᐃᖅᑲᓇᐃᔭᖅᑎᖃᖃᑦᑕᓚᐅᖅᓯᒪᒻᒪᑕ ᑰᔾᔪᐊᕌᓗᒻᒥ, 

ᒫᓂᑑᐸᒥ. ᐊᒥᓲᓂᖅᓴᐅᖃᑦᑕᕐᖓᑖ? ᑲᖏᖅᓯᓂᒃᑰᖃᑦᑕᖅᑐᐃᑦ ᐅᕝᕙᓘᓐᓂᒃ ᑰᒡᔪᐊᕌᓗᒃᑰᖃᑦᑕᖅᑐᐃᑦ 

ᐊᒥᓲᓂᖅᓴᐅᕙᑦ? ᖃᓄᕐᖑᑯᐊ ᓈᓴᐅᑎᖏᑦ ᐃᓛᒃ, ᖃᓄᐃᓕᖓᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᑦ ᐋᓐᓂᐊᖅᑕᐃᓕᓕᕆᓂᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᑐᒥᖓ. ᐱᖓᓱᓂᒃ 

ᖃᑉᓯᓂᑭᐊᖅ ᐱᖅᑯᐃᒃᑲᓂᒃ ᑐᓴᕋᒪ ᐃᓚᖏᑦ ᐃᓚᐃᓐᓇ’ᓈᖓᑦ ᑭᐅᓂᓗᖕᓂᐊᖅᐸᕋ. ᑖᓐᓇ ᐃᒡᓗᐊᓗᒃ 

ᐊᐱᖅᓲᑎᒋᔭᖓᑦ ᑰᒡᔪᐊᕐᒥᒃ ᒫᓐᓇ ᒐᕙᒪᒃᑯᓐᓄᑦ ᐊᐅᓚᑕᐅᔪᑐᐊᖑᖕᒪᑦ. ᑕᐃᒻᓇᓗ ᑭᒍᓯᕆᔭᐅᓂᕐᒧᓗᐊᑐᐊᖅ 

ᐊᑐᖅᑐᖅ ᒫᓐᓇ. ᒫᓐᓇ ᐃᓱᒫᓘᑎᒋᔭᕗᑦ ᐊᑐᒐᐅᙱᓗᐊᕐᓂᕆᔭᖓ ᑰᒡᔪᐊᕐᒥ ᐃᒡᓗᐊᓗᒋᔭᐅᔪᖅ. 

 

ᑖᒃᑯᐊ ᐱᓚᒃᑕᐅᒋᐊᖃᑦᑕᕐᒪᑕ ᓄᑕᖅᑲᑦ ᐱᓗᐊᖅᑐᒥᒃ, ᑕᐅᓄᖓ ᑰᒡᔪᐊᕐᒧᑦ ᐊᐅᓪᓚᐃᔭᐅᑦᑕᖅᑐᑦ. ᑖᑉᑯᐊ 

ᑭᒍᓯᕆᔭᐅᒋᐊᓖᑦ ᓄᑕᖅᑲᑦ ᐊᒥᓲ’ᒪᑕ ᒫᓐᓇ ᐅᑕᖅᑭᔪᑦ ᐊᒥᓲᑉᓗᑎᑦ. ᓈᓴᐅᑎᖁᑎᒋᔭᕗᑦ ᒫᓐᓇ ᑕᑯᑉᓗᒋᑦ 

ᓈᒻᒪᙱᓪᓚᕆᖕᒪᑕ. ᑖᒃᑯᐊ ᓄᑕᖅᑲᑦ (ᑐᓵᔨᒃᑯᑦ) ᑭᒍᓯᕆᔭᐅᔭᕆᐊᓖᑦ ᐱᓚᒃᑕᐅᓂᒃᑯᑦ (ᑐᓵᔨᒃᑰᖏᑦᑐᖅ) ᓱᕈᓯᕐᓄᑦ 

ᑭᒍᓯᕆᔨᒃᑯᑦ, ᓯᓂᓕᖅᑎᑕᐅᑉᓗᑎᒃ.  

 

ᓄᑕᖅᑲᑦ ᐃᑲᔪᖅᑕᐅᒋᐊᖃᕐᓂᕆᔭᖏᑦ ᒫᓐᓇ ᕿᓂᒥᐊᑦᓯᐊᕋᑉᑕ ᖃᓄᖅ ᑕᐃᒃᑯᐊ ᓈᓴᐅᑎᖁᑎᒋᔭᕗᑦ ᖃᓄᖅ 

ᐊᑦᓯᑭᒃᑲᓐᓂᖅᑑᓪᓗᐊᕐᒪᖔᑕ. ᑰᒡᔪᐊᕐᒧᑦ ᐊᐅᓪᓚᐃᑦᑕᖅᐳᒍᑦ ᐊᒻᒪ ᓄᓇᓖᑦ ᐊᓯᖏᓐᓄᑦ ᕕᓂᐱᒡ, ᐋᑐᕚ ᑕᒪᐅᖓᓗ 

ᐃᖃᓗᖕᓄᑦ. ᑖᓐᓇ ᑕᑯᑉᓗᒍ ᐃᒡᓗᐊᓗ ᑯᒡᔪᐊᕐᒥᒃ ᓈᓴᐅᑎᑦ ᐃᓱᒫᓘᑎᒋᔭᕋᓗᐊᖅᐳᑦ ᑭᓯᐊᓂ ᑖᓐᓇ ᓄᑕᖅᑲᑦ 

ᑭᒍᓯᕆᔭᐅᒋᐊᖃᕐᓂᕆᔭᖏᑦ ᐱᓚᒃᑕᐅᓂᒃᑯᑦ ᐃᓱᒫᓘᓐᓇᓪᓚᕆᒻᒪᑦᑕᐅᖅ. ᑕᒡᕘᓇ ᑰᒡᔪᐊᕐᒥ ᐃᒡᓗᐊᓗᒃ 

ᐊᑑᑎᖃᑦᑕᖅᐳᖅ ᒫᓐᓇᐅᔪᖅ. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑦ ᐊᐱᖅᑯᑎᖕᓄᑦ, ᒥᔅᑕ ᐊᓇᕕᓗᒃ. 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᑖᓐᓇ ᒥᓂᔅᑕᐅᑉ ᑭᐅᙱᓪᓚᕆᒻᒪᖓ. ᑭᐅᙱᑦᑐᖅ. ᐊᐱᕆᓚᐅᕋᒃᑯ ᑖᒃᑯᐊ ᓇᓕᐊᒃ 

ᐊᒥᓲᓂᖅᓴᐅᒻᒪᖔᑕ ᑖᒃᑯᐊ ᐋᓐᓂᐊᕐᕕᓕᐊᖅᑐᑦ ᑲᖏᖅᖠᓂᕐᒧᑦ ᐊᐅᓪᓛᖅᑕᖅᑐᑦ ᐅᕝᕙᓘᓐᓃᑦ 

ᑲᖏᖅᖠᓂᒃᑰᖅᑕᖅᑐᑦ ᐅᕝᕙᓗ ᑰᒡᔪᐊᕐᒧᑦ. ᓇᓕᐊᒃ ᓈᓴᐅᑎ ᐊᒥᓲᓂᖅᓴᐅᕙᑦ? ᑲᖏᖅᖠᓂᕐᒨᖅᑕᑦᑐᑦ ᐅᕝᕙᓗ 

ᑰᒡᔪᐊᕐᒧᐊᖅᑕᖅᑐᑦ ᑖᒃᑯᐊ ᐋᓐᓂᐊᕐᕕᒻᒧᑦ ᐊᐅᓪᓛᖅᑕᖅᑐᑦ. ᒪ’ᓇ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑲᖏᖅᖠᓂᕐᒥ ᐃᒡᓗᐊᓗᒃᑖᕈᐊᖅᑐᓂᒃ ᑐᓴᓕᓵᙱᓐᓇᑉᑕ ᑕᒡᕙᓂ 

ᐃᒡᓘᑉ ᐃᓗᐊᓂ. ᐊᐱᖅᓲᑕᐅᓚᐅᖅᖢᓂ ᐱᓕᕆᔨᖁᑎᒋᔭᐅᔪᑦ ᐋ’ᓂᐊᖅᑕᐃᓕᑎᑦᓯᔨᒃᑯᓐᓂᒃ 

ᑲᑎᖃᑎᒋᔫᓪᓗᐊᓕᓚᐅᕋᑉᑭᑦ ᐊᒻᒪᓗ ᖃᐅᔨᓴᕐᓂᖅᓴᐅᕙᓪᓕᐊᓕᓚᐅᖅᓯᒪᒐᑉᑕ ᓈᓴᐅᑎᑦ ᓱᓇᓪᓗᐊᕕᐅᒻᒪᖔᑖ. 

ᑖᒃᑯᐊ ᐱᓕᕆᖁᑎᒋᔭᒃᑲ, ᐃᓛᒃ, ᐱᓕᕆᖁᑎᒋᔭᐅᔪᑦ ᐋ’ᓂᐊᖅᑕᐃᓕᑎᑦᓯᔨᒃᑯᓐᓂᒃ ᐅᖃᖅᓯᒪᔪᑦ ᑲᖏᖅᖠᓂᒃᑯᑦ, 

ᑲᖏᖅᖠᓂᕐᒧᑦ ᑕᑯᔭᐅᒋᐊᖅᑐᖅᑕᖅᑐᑦ ᑕᒫᓂ ᐱᖓᓱᑦ ᐅᓐᓄᑕᒫᑦ ᐱᖓᓱᑦ.  

 

(ᑐᓵᔨᑎᒎᓕᖅᑐᖅ) ᓈᓴᐅᑎᑦ ᐱᖓᓱᑦ ᑖᒃᑯᐊ ᐊᐅᓪᓚᖃᑦᑕᖅᑐᑦ ᑲᖏᖅᖠᓂᕐᒧᑦ ᑖᓐᓇ ᑕᕝᕙ ᑕᐃᒪᓐᓇ 

ᖃᓂᒌᓪᓚᕆᒻᒪᑕ ᓇᐅᑦᑎᖅᓱᓪᓚᕆᒃᑲᑦᑎᒍᑦ ᒫᓐᓇᕋᑖᖑᔪᔪᖅ ᐃᒻᒪᖄ ᐱᖓᓲᖃᑦᑕᖅᑐᑦ ᐊᐅᓪᓚᖃᑦᑕᖅᑐᑦ 

ᑲᖏᖅᖠᓂᕐᒧᑦ. 

 

ᓇᓗᓇᐃᖅᑕᐅᓚᐅᖅᑐ ᑕᐃᒃᑯᐊ ᒪᓕᒡᓗᒋᑦ ᒪᓕᒐᓕᐅᕐᕕᖕᒥ. ᑕᐃᒪᓕ ᐋᖅᑭᒃᓯᓂᐊᕈᑦᑕ ᓄᑖᒥᒃ ᑐᔪᕐᒥᕕᒃᓴᖏᓐᓂᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑰᓗᑕ ᑲᓇᑕᒥᓗ ᐃᓄᓕᕆᔨᑐᖃᒃᑯᑦ ᐃᖅᑲᓇᐃᔭᖃᑎᒋᔭᕆᐊᖃᖅᑕᕗᑦ ᑕᐃᒃᑯᐊ ᑲᓇᑕᒥ 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔭᖅᑎᐅᔪᑦ ᓇᓗᓇᐃᖅᓯᕕᒋᓪᓗᒋᑦ ᑲᓇᑕᒥ ᑕᐃᒃᑯᐊ ᑐᔪᕐᒥᕕᓕᐅᕈᒪᒐᑦᑕ ᐋᓐᓂᐊᕐᕕᓕᐊᖅᑐᓄᑦ 

ᑲᖏᖅᖠᓂᕐᒧᑦ.  

 

ᑭᓱᓂᒃ ᐅᓄᕐᓂᖃᖅᑎᒋᕙᑦ, ᖃᓄᑎᒋ ᐅᓄᕐᓂᖃᖅᑎᒋᕙ ᐋᓐᓂᐊᕆᐊᖅᑐᖅᓯᒪᔪᑦ ᑕᐃᑯᖓ ᐊᖅᑯᓵᖅᑐᑦ. ᖃᓄᑭᐊᖅ 

ᖃᐅᔨᒪᑦᑎᙱᑦᑐᖓ ᒪᓕᒐᓕᐅᖅᑎ ᖃᓄᖅ ᐅᖃᖁᔨᖕᒪᖔᑦ ᓇᓗᓪᓗᖓ ᐃᖅᑲᓇᐃᔭᖅᑎᒃᑲᓗ ᖃᓄᖅ 

ᐅᖃᖁᔭᐅᖕᒪᖔᑕ ᑭᓯᐊᓂ ᐱᖓᓱᓂᒃ ᐃᒡᓗᕈᓯᖃᕆᐊᖃᕐᒪᑦ. ᐃᒪᓐᓇᐃᓪᓕᖃᑦᑕᖅᓯᒪᖕᒪᑦ ᐅᖃᐅᑎᖃᑦᑕᕋᑦᑕ 

ᑐᔪᕐᒥᕕᖕᓂ ᐊᑐᖁᔭᐅᓪᓗᑕ. ᐃᖃᓗᒃᑑᑦᓯᐊᕐᒥ ᐊᑐᖃᑦᑕᖅᑐᒍᑦ ᑕᐃᒪᓐᓇ ᑲᖏᖅᖠᓂᕐᒥᓗ. 

 

ᐊᒻᒪ ᐱᒻᒪᕆᐊᓗᖕᒥᒃ ᐱᓕᕆᐊᒃᓴᖃᕋᑦᑕ ᐋᓐᓂᐊᕆᐊᖅᑐᖅᓯᒪᔪᓂᒃ ᐸᖅᑭᒃᖠᒋᐊᖃᖅᖢᑕ ᑕᐃᒪᐃᖃᑦᑕᖅᑐᒍᑦ ᑕᕝᕙ 

ᐸᖅᑭᔭᐅᑦᑎᐊᖁᓪᓗᒋᑦ ᐊᖏᕐᕋᒥᓂᒃ ᕿᒪᐃᑎᓪᓗᒋᑦ ᐃᓅᓕᓴᖅᑕᐅᔭᖅᑐᖅᑎᓪᓗᒋᑦ ᐊᒻᒪ ᐅᑎᖅᑎᓪᓗᒋᑦ. 

ᐊᒻᒪᓗᑦᑕᐅᖅ ᐊᓯᖏᑦ ᓯᕗᓪᓕᐅᑎᓯᒪᖕᒥᒐᑦᑎᒍᑦ ᓄᓇᕗᓕᒫᕐᒥ, ᐃᓱᒪᓕᕆᓂᖅ ᑖᓐᓇᑦᑕᐅᖅ ᑲᒪᒋᓪᓗᑎᒍᑦ 

ᐋᓐᓂᐊᖅᑕᐃᓕᒪᑎᑦᑎᓂᖅ ᑭᓇᒃᑯᓕᒫᓂᒃ ᐳᕙᒡᓗᖕᓇᖅᑕᐃᓕᒪᑎᑦᑎᓪᓗᑕ ᐅᓄᖅᑐᐊᓗᖕᓂᒃ ᐱᓕᕆᐊᖃᕋᑦᑕ 

ᐊᔾᔨᒌᙱᑦᑐᓂᒃ. ᑲᑎᒪᔨᐅᖃᑕᐅᔪᖅ ᑐᔪᕐᒥᕕᖃᕈᑎᑦ ᑲᖏᖅᖠᓂᕐᒥ ᓯᕗᓪᓕᐅᔾᔭᐅᖁᒍᑎᑦ ᐃᒻᒪᖄ 

ᑲᑎᒪᔨᐅᖃᑕᐅᔪᖅ ᐃᒪᓐᓇ ᐲᖅᓯᖔᕐᓗᑕ ᑭᓱᒥᒃ ᐃᓕᖏᐊᕐᓗᒍ ᑖᓐᓇ. ᑖᓐᓇ ᑭᙴᒪᔭᐅᔪᖅ ᑭᐅᔭᕆᐊᖃᕐᓂᖅ 

ᑭᐅᔭᐅᔪᓐᓇᕐᓂᐊᕐᒪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓗ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ ᓱᓕ ᑕᐃᒃᑯᐊ ᐋᓐᓂᐊᕆᐊᖅᑐᖅᓯᒪᔪᑦ 

ᑲᖏᖅᖠᓂᕐᒥ ᑰᒡᔪᐊᕌᓗᖕᒥᓗ.  

 

ᐅᓄᕐᓂᕆᔭᖏᑦ ᖃᓄᖅ ᐊᔾᔨᒌᙱᑎᒋᒻᒪᖔᑕ ᐊᐱᖅᓱᕐᒪᑕ. ᑕᐃᓐᓇ ᑰᒡᔪᐊᕌᓗᖕᒦᑦᑐᖅ ᒪᑐᖔᕐᓗᒍ ᑕᐃᓐᓇ 

ᑲᖏᖅᖠᓂᕐᒧ ᐃᓂᓕᐅᖔᕐᓗᒋᑦ ᑕᐃᑲᓂ ᑐᔪᕐᒥᕕᖕᓂ. ᑰᒡᔪᐊᕌᓗᖕᒦᑦᑐᖅ ᑕᐃᓐᓇ ᐊᑐᖅᑕᐅᙱᓗᐊᖅᑐᐊᓘᖕᒪᑦ 

ᐋᓐᓂᐊᕆᐊᖅᑐᖅᑐᓄᑦ. 

 

ᐊᒻᒪᓗᑦᑕᐅᖅ ᒥᓂᔅᑕ ᐅᖃᓚᐅᖅᑐᖅ ᑭᒍᓯᕆᔭᐅᔭᖅᑐᖅᑐᓄᑦ ᑭᓯᐊᓂ ᐊᑐᖅᑕᐅᖃᑦᑕᖅᑐᑦ. ᖃᐅᔨᒪᙱᑦᑐᖓ 

ᐱᖓᓲᖃᑦᑕᕐᒪᖔᑦᑕ ᑰᒡᔪᐊᕌᓗᖕᒧᐊᖅᑐᑦ ᐋᓐᓂᐊᕆᐊᖅᑐᖅᑐᑦ ᒐᕙᒪᒃᑯᑦ ᐊᐅᓚᑦᑎᓪᓗᑎᒃ ᑐᔪᕐᒥᕕᖕᒥ. ᑖᒃᑯᐊ 

ᓈᓴᐅᑏᑦ ᐱᔾᔪᑎᖏᔭᐅᑉᐸᑕ ᑖᒃᑯᐊ ᓂᕈᐊᖅᑎᒋᔭᒃᑲ ᑕᐃᑰᓇ ᐊᖅᑯᓵᖃᑦᑕᕐᒪᑕ ᐊᒻᒪᓗ ᓯᓚᑦ ᐱᐅᕙᙱᒃᑭᓪᓗᓂ 

ᑕᐃᑯᙵᐅᔪᑦ ᐊᔪᓕᖃᑦᑕᕐᒪᑕ. 

 

ᑖᓐᓇ ᒥᓂᔅᑕ ᐃᑲᔪᕈᓐᓇᕐᓂᐊᖅᑕᕋ ᑰᒡᔪᐊᕌᓗᖕᒦᑦᑐᖅ ᑕᐃᓐᓇ ᑐᔪᕐᒥᕕᒃ ᒪᑐᔭᐅᖔᕐᓗᓂ ᑲᖏᖅᖠᓂᕐᒦᑦᑐᒥᒃ 

ᒪᑐᐃᖅᓯᖔᕈᓐᓇᙱᓚᓯ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ ᓯᕗᓪᓕᖅᐹᒥᒃ 

ᑭᐅᑎᓪᓗᖓ ᐅᓄᖅᑐᒻᒪᕆᐊᓘᖕᒪᑕ ᑖᒃᑯᐊ ᐅᑕᖅᑭᔪᑦ ᓱᕈᓰᑦ ᑕᒪᒃᑯᐊ ᑭᒍᓯᕆᔭᐅᔭᕆᐊᓖᑦ ᐱᓚᒃᑕᐅᓗᑎᑦ 

ᑰᒡᔪᐊᕌᓗᖕᒥ ᒪᑐᔭᐅᒃᐸᑦ ᑐᔪᕐᒥᕕᒃ ᑕᐃᓐᓇ ᐊᑦᑐᐃᓂᖃᕈᓐᓇᕐᒥᔪᖅ ᐱᒻᒪᕆᐊᔪᒥᒃ ᑕᐃᒃᑯᐊ ᓱᕈᓰᑦ 

ᑭᒍᓯᕆᔭᐅᔭᕆᐊᖃᖅᑐᑦ ᐅᓄᖅᑐᒻᒪᕆᐅᖕᒪᑕ ᑭᖑᕙᖅᓯᒪᓪᓗᑎᒡᓗ. ᑕᐃᒃᑯᐊᓗ ᐊᒃᓱᕐᔪᐊᒻᒪᕆᐊᓗᒃ 

ᑭᒍᓯᕆᔭᐅᑦᑎᐊᕆᐊᖃᖅᖢᑎᑦ ᓱᕈᓰᑦ. ᑖᓐᓇ ᒪᑐᔭᐅᑉᐸᑦ ᑐᔪᕐᒥᕕᒃ ᑕᐃᑲᓂ ᐊᑲᐅᓗᐊᕋᔭᖅᑰᙱᑦᑐᖅ. 

ᐃᓱᒫᓘᑎᖃᓪᓚᕆᒃᑐᒍᑦ ᐊᑐᖅᑕᐅᑦᑎᐊᖃᑦᑕᙱᓐᓂᖏᖕᓄᑦ ᑐᔪᕐᒥᕕᒃ ᑰᒡᔪᐊᕌᓗᖕᒦᑦᑐᖅ 

ᐋᓐᓂᐊᕆᐊᖅᑐᖅᓯᒪᔪᓄᑦ. ᖃᐅᔨᓴᐃᔪᒍᑦ ᕿᓂᖅᑐᒍᑦ ᓇᓖᕌᕈᑎᓂᒃ ᐊᔾᔨᒌᙱᑦᑐᓂᒃ ᑐᔪᕐᒥᕕᖓᑦ ᑕᐃᒃᑯᐊ 

ᐱᔾᔪᑎᒋᓪᓗᒋᑦ.  

 

ᐊᒻᒪᓗ ᑰᒡᔪᐊᕌᓗᖕᒥ ᐃᓱᒫᓘᑎᒋᓪᓗᑎᒍᑦ ᐃᒡᓗᕐᔪᐊᖅ ᑕᐃᓐᓇ. ᓇᖕᒥᓂᕆᙱᓐᓇᑦᑎᒍᑦ ᐊᑐᖅᑐᐊᕋᑦᑎᒍᑦ 

ᐃᓕᓐᓂᐊᖅᑐᓕᕆᔨᒃᑯᓐᓂ ᑰᒡᔪᐊᕌᓗᖕᒥ. ᑖᓐᓇ ᑕᕝᕙ ᐃᓱᒫᓘᑎᒋᔭᕗᑦ ᐅᕙᑦᑎᓐᓄᑦ. ᐊᑐᖅᑕᐅᓂᕆᖃᑦᑕᖅᑕᖓᑦ 

ᑕᐃᔅᓱᒪᑉ ᐃᒡᓗᕐᔪᐊᑉ. ᐊᒻᒪᓗᑦᑕᐅᖅ ᐅᖃᖅᑲᐅᒐᒪ ᒪᓕᒐᓕᐅᕐᕕᖕᒥ ᑖᒃᑯᐊ ᐅᓄᕐᓂᕆᔭᖓ ᓈᒻᒪᒋᐊᖃᕐᒪᑕ 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

34 

ᐃᓂᒃᓴᓕᐅᖁᓪᓗᒋᑦ ᐊᑐᖅᑕᐅᑦᑎᐊᑲᑕᙱᑉᐸᑦ ᑐᔪᕐᒥᕕᐅᔪᖅ ᑕᐃᒃᑯᐊ ᐊᓯᖏᖕᓂᒃ ᓇᓖᕌᕈᑎᓂᒃ 

ᕿᒥᕐᕈᓇᖕᓂᐊᖅᑐᒍᑦ ᑰᒡᔪᐊᕌᓗᖕᒥ ᑕᐃᒪᓐᓇ ᐊᓯᖏᓐᓂᒃ ᓇᓖᕌᕈᑎᒃᓴᓂᒃ ᕿᒥᕐᕈᓇᓕᖅᑐᒍᑦ.  

 

ᐊᒻᒪᓗᑦᑕᐅᖅ ᐃᒡᓗᒌᑦᑎᐊᕆᐊᖃᕐᒥᖕᒪᑕ ᑕᒪᒃᑯᐊ ᐋᓐᓂᐊᕆᐊᖅᑐᖅᓯᒪᔪᑦ ᑭᙴᒪᖦᖠᕐᒪᑕ ᑕᐃᓐᓇ 

ᐱᓚᒃᑕᐅᔭᖅᑐᖅᑐᑦ ᑕᐃᑰᓈᖃᑦᑕᕐᒪᑕ ᐱᓕᕆᖃᑎᒋᓪᓗᑎᒍᑦ ᒫᓂᑑᔭᒥᐅᑦ ᓱᕈᓰᑦ ᑭᒍᓯᕆᔭᐅᖃᑦᑕᕐᓂᖏᑦ 

ᓯᓂᒃᑎᑕᐅᓪᓗᑎᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓯᓈᓄᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 624 - 6(2): ᓱᕈᓯᑦ ᖁᓄᔪᕐᓂᐊᖅᑕᐅᖃᑦᑕᕐᓂᖏᓐᓄᑦ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᐱᕕᖃᖅᑎᒐᒪ ᐊᐱᖅᓱᕈᓐᓇᕋᒪ ᑐᒡᓕᐊᓂᒃ ᐅᓪᓗᒥ.  

 

ᐊᐱᖅᑯᑎᒋᓂᐊᖅᑕᒃᑲ ᑐᕌᖅᑎᑦᑕᒃᑲ ᒥᓂᔅᑕᖓᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ. ᒫᓐᓇ 

ᐊᒃᓱᕈᖅᑐᑯᓘᑲᐃᓐᓇᕋᑦᑕ ᑖᓐᓇ ᐱᔾᔪᑎᒋᓪᓗᒍ. ᓱᖅᑯᐃᖅᓯᑦᑎᐊᖅᑐᒃᓴᐅᔫᒐᓗᐊᖅ ᑖᓐᓇ ᐱᔾᔪᑎ, ᑖᓐᓇ 

ᐱᔮᖅᑯᒻᒥᐅᙱᑦᑐᖅ. 

 

ᐅᖃᖅᑏ, ᐃᓄᐃᑦ ᑕᐃᒃᑯᐊ ᐋᓐᓂᐊᕐᓂᖏᓐᓄᑦ ᖃᐅᔨᓴᐃᖅᑕᐅᓚᐅᖅᓯᒪᖕᒪᑕ 2007-08-ᒥᓗ ᑖᒃᑯᐊ ᐅᖃᓚᐅᕐᒪᑕ 

ᐊᕝᕙᓪᓗᐊᖏᑕ ᐅᖓᑖᓃᑦᑐᑦ ᐃᓄᐃᑦ ᐊᕐᓇᐃᑦ 52%−ᖏᑦ ᐃᓐᓇᐃᑦ ᐊᕐᓇᐃᑦ ᐃᓄᐃᑦ, 22%−ᖏᓪᓗ ᐃᓄᐃᑦ 

ᐊᖑᑏᑦ ᐊᑐᖅᓯᒪᖕᒪᑕ ᖁᓄᔪᕐᓂᐊᖅᑕᐅᖃᑦᑕᕐᓂᑯᑦ ᓱᕈᓯᐅᑎᓪᓗᒋᑦ.  

 

ᐅᖃᖅᑏ, ᖃᐅᔨᒪᒐᑦᑕ ᑖᒃᑯᐊ ᑕᐃᒪᓐᓇ ᖁᓄᔪᕐᓂᐊᖅᑕᐅᖃᑦᑕᖅᑐᑦ ᓱᕈᓯᐅᑎᓪᓗᒋᑦ ᑕᐃᒪᓐᓇ ᐃᓐᓇᐅᓕᕌᖓᒥᒃ 

ᑕᐃᒪᐃᓕᐅᕆᓕᖃᑦᑕᕐᒥᖕᒪᑕ.  

 

ᐊᐱᖅᑯᑎᒋᔭᕋ ᑖᔅᓱᒧᖓ ᒥᓂᔅᑕᒧᑦ ᐅᓪᓗᒥ ᑖᓐᓇ ᐱᓕᕆᕕᖓᑦ ᐋᓐᓂᖃᕐᓇᙱᑦᑐᓕᕆᔨᒃᑯᑦ 

ᑎᑎᕋᖅᐸᓪᓕᐊᖃᑦᑕᕐᒪᖔᑦᑕ ᐅᓄᕐᓂᕆᔭᖏᖕᓂᒃ ᐅᕝᕙᓘᓐᓃᑦ ᐋᓐᓂᖅᑕᐅᔪᓂᒃ ᓇᐅᑦᑎᖅᓱᐊᖃᕐᒪᖔᑕ ᓱᕈᓰᑦ 

ᖁᓄᔪᕐᓂᐊᖅᑕᐅᓂᕆᖃᑦᑕᖅᑕᖏᖕᓄᑦ ᐅᕝᕙᓘᓐᓃᑦ ᑖᒃᑯᐊ ᓇᐅᑦᑎᖅᓱᐃᔾᔪᑎᓄᑦ ᑐᓴᒐᒃᓴᑦ 

ᐊᑐᐃᓐᓇᕈᖅᑕᐅᔪᓐᓇᕐᒪᖔᑦ ᒪᓕᒐᓕᐅᖅᑎᑐᐃᓐᓇᕐᓄᑦ? ᑖᒃᑯᐊ ᓱᕈᓰᑦ ᐋᓐᓂᖅᑕᐅᖃᑦᑕᖅᑐᑦ ᑕᒪᒃᑯᓄᖓ 

ᖁᓄᔪᕐᓂᐊᖅᑕᐅᓗᑎᑦ ᐅᕝᕙᓘᓐᓃᑦ ᐃᓚᒋᔭᖏᓐᓄᑦ ᐋᓐᓂᖅᓯᖅᑕᕕᓃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃᑕᐅᖅ ᑖᓐᓇ ᒪᓕᒐᓕᐅᖅᑎ 

ᑖᔅᓱᒧᖓ ᓴᖅᑭᑦᑎᖕᒪᑦ. ᐅᖃᖃᑎᒋᓪᓗᒍ ᓚᐃᑦᓯᑑᓐ ᐊᒻᒪ ᒥᓂᔅᑕᐅᔪᑦ ᐅᓪᓗᒥ ᐱᒻᒪᕆᐊᓘᖅᑲᐅᔪᖅ ᐅᕙᖓ 

ᐃᓱᒪᒋᔭᖓᒍᑦ. ᐱᔭᕐᓂᙱᑦᑐᐊᓘᖕᒪᑦ ᐅᖃᐅᓯᕆᔭᕆᐊᒃᓴᖅ ᑕᒪᒃᑯᐊ ᐅᖃᐅᑕᐅᔭᕆᐊᖃᖅᑐᐃᑦ ᑭᓯᐊᓂ. 

ᖁᔭᓐᓇᒦᖅᐸᕋ ᑖᓐᓇ ᑲᑎᒪᔨ ᓴᖅᑭᑦᑎᖕᒪᑦ ᑐᒪᑐᒥᖓ ᐱᔾᔪᑎᐅᔪᒥᒃ. 

 

ᒪᓕᒐᖅᑕᖃᕐᒪᑦ ᐊᑐᖃᑦᑕᖅᑕᑦᑎᓐᓂᒃ ᐱᓕᕆᑦᑎᓐᓂ ᖃᓄᖅ ᑖᒃᑯᐊ ᐱᓕᕆᔭᐅᖃᑦᑕᕋᔭᕐᒪᖔᑕ 

ᐃᓅᓕᓴᖅᑕᐅᔭᕆᐊᖃᖅᑐᑦ ᐊᒃᑐᐊᓂᖃᖅᑐᑦ ᑭᙴᒪᔭᖏᑦ ᑖᒃᑯᓂᖓ ᖁᓄᔪᕐᓂᐊᖅᑕᐅᓯᒪᔪᓄᑦ ᐅᕝᕙᓘᓐᓃᑦ 

ᓄᑲᖅᖠᐅᓗᐊᖅᐸᑕ ᐃᓐᓇᐅᒍᓗᐊᖅᐸᑕᓘᓐᓂᒃ.  

 

ᑭᓯᐊᓂᓕ ᑖᒃᑯᐊ ᑖᔅᓱᒪᑉ ᐊᐱᖅᑯᑎᐊᓄᑦ ᐱᔾᔪᑎᒋᓪᓗᒋᑦ ᖃᕋᓴᐅᔭᒃᑯᓐᓄᑦ ᑐᓴᒐᒃᓴᓂᒃ ᐱᔪᒪᓪᓗᓂ ᑖᓐᓇ ᒫᓐᓇ 

ᖃᐅᔨᒪᙱᑦᑐᖓ ᖃᓄᐃᑦᑐᓂᒃ ᑎᒍᓯᔪᓐᓇᕐᒪᖔᑕ ᑐᓴᒐᒃᓴᓂᒃ ᐅᕝᕙᓘᓐᓃᑦ ᓈᓴᖅᑕᐅᓂᑯᐃᑦ ᑖᒃᑯᐊ 

ᑐᓂᔭᐅᔪᓐᓇᕐᒪᖔᑕ ᑭᓯᐊᓂᓕ ᖁᔭᒋᑦᑎᐊᖅᐸᕋ ᒪᓕᒐᓕᐅᖅᑎ ᐊᐱᕆᖕᒪᑦ ᑖᔅᓱᒥᖓ ᐊᖏᕈᓐᓇᖅᖢᖓᓗ 

ᕿᒥᕐᕈᓇᒋᐊᒃᑲᓐᓂᕐᓂᐊᕋᒃᑯ ᑕᒪᓐᓇ ᑭᐅᔪᒫᕋᒃᑯ ᑲᑎᒪᔨ ᐅᕝᕙᓘᓐᓃᑦ ᑲᑎᒪᔨᒫᓄᑦ ᑭᐅᒍᒃᑭᑦ ᐅᕝᕙᓘᓐᓃᑦ 

ᐃᓘᓐᓇᖏᖕᓄᑦ ᑭᐅᑉᐸᑦ ᐊᑲᐅᓂᖅᓴᐅᖅᑰᖅᑐᖅ ᑕᐃᓐᓇ ᐊᖏᕈᓐᓴᕐᓂᐊᖅᑐᖓ ᕿᒥᕐᕈᓇᒍᓐᓇᕐᓂᐊᕋᒃᑯ. 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐅᖃᖅᑎᑦᓯᔩ.  

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒥᓂᔅᑕ ᑕᐃᒪᓐᓇ ᑐᓴᒐᒃᓴᑦ ᒪᓕᒐᓕᐅᖅᑎᓕᒫᓄᑦ 

ᑐᓂᔭᐅᑉᐸᑦ ᐊᑲᐅᓂᖅᓴᐅᒐᔭᖅᑐᖅ. ᑲᑐᔾᔨᖃᑎᒌᑦᑎᖃᒃᑕᕋᑦᑕ ᑕᐃᒃᑯᐊ ᑐᓴᒐᒃᓴᐃᑦ ᐱᓯᒪᒍᑦᑎᒍᑦ 

ᐊᑲᐅᓂᖅᓴᐅᒐᔭᕐᒪᑦ ᐃᓘᓐᓇᑦᑎᓐᓄᑦ.  

 

ᐊᒻᒪᓗᑦᑕᐅᖅ ᒥᓂᔅᑕ ᑖᓐᓇ ᓇᑭᙵᕐᒪᖔᑦᑕ ᑖᒃᑯᐊ ᒫᓐᓇ ᐊᐱᖅᑯᑏᑦ ᑲᑎᕋᑖᑕᐃᓐᓇᕆᒐᒃᑭᑦ ᑖᒃᑯᐊ 

ᐅᓄᕐᓂᕆᔭᖏᑦ. ᐅᖃᖅᑏ, ᖃᐅᔨᓴᐃᕋᑖᖅᑎᓪᓗᖓ ᒫᓐᓇ ᑐᓴᒐᒃᓴᓂᒃ ᓄᐃᑎᑦᑎᕋᑖᕋᒪ 2004-ᒧᑦ ᑎᑭᖦᖢᒍ 

ᓄᓇᕗᑦ ᑲᑎᒪᔨᕋᓛᑦ 20−ᖅᓱᖅᖢᑎᒃ ᓄᓕᐊᕐᓂᒃᑯᑦ ᖁᐱᕐᕆᖃᑦᑕᖅᓯᒪᔪᑦ ᒑᓄᕇᔭᒥᒃ ᖁᕝᕙᓯᓐᓂᖅᐹᖑᓪᓗᑎᑦ 

ᒪᒃᑯᒃᑐᑦ. 

 

ᑕᕝᕙᓂᓗ ᑐᓴᒐᒃᓴᓂᒃ ᖃᐅᔨᓴᖅᑕᐅᓂᑯᓂᒃ 20%-ᖏᑦ ᓄᓇᕗᒻᒥ ᓱᕈᓰᑦ ᐃᓅᓕᓴᖅᑕᐅᓯᒪᔪᑦ ᓄᓕᐊᕐᓂᒃᑯᑦ 

ᖁᐱᕐᕆᖃᑕᐅᓯᒪᔪᑦ. ᑕᐃᒪᓕ ᐊᖓᔪᖅᑳᖑᓪᓗᑕ ᑕᐃᒃᑯᓂᖓ ᐅᓂᒃᑳᕆᔭᐅᖃᑦᑕᖅᑎᓪᓗᒋᑦ ᑕᒪᒃᑯᐊ 

ᑭᐅᖃᑦᑕᖅᑎᓪᓗᑕ ᑕᒪᒃᑯᓂᖓ ᓄᐊᑦᑎᑦᑎᓪᓗᑕ ᑐᓴᒐᒃᓴᓂᒃ ᑕᐃᒪᐃᑦᑐᓂᒃ ᑕᐃᔅᓱᒪᓂ ᐅᓄᕐᓂᕆᔭᖏᑦ ᑖᒃᑯᐊ 

ᐊᒃᓱᐊᓗᒃ ᖁᐊᖅᓵᕐᓇᖅᑐᑦ. 

 

ᑖᓐᓇ ᐱᔾᔪᑎᒋᓪᓗᒍ ᐊᐱᕆᔪᒪᓪᓗᒍ ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑐᓂᓯᔪᓐᓇᕐᒪᖔᖅ ᐅᓪᓗᒥᒧᑦ 

ᐊᖑᒻᒪᑎᔪᓂᒃ ᖃᕋᓴᐅᔭᒃᑯᑦ ᑐᓴᒐᒃᓴᓂᒃ ᓄᓕᐊᕐᓂᒃᑯᑦ ᖁᐱᕐᕆᓯᒪᔪᓂᒃ. ᓄᑕᕋᓛᑦ ᐃᓅᕋᑖᕐᓂᑰᙱᑦᑐᑦ 

−ᑎᓪᓗᒋᐅᙱᑦᑐᖅ. ᐅᖃᐅᓯᖃᖅᑐᖓᓕ ᑕᐃᒃᑯᐊ ᓄᓕᐊᕐᓂᒃᑯᑦ ᐋᓐᓂᐊᖅᑖᖅᑐᑦ. ᓱᕈᓯᓛᑦ ᓱᕈᓰᓪᓘᓐᓃᑦ 

ᖁᐱᕐᕆᑎᑕᐅᓂᑯᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐱᔾᔪᑎᒋᓪᓗᒋᑦ 

ᐋᓐᓂᐊᖅᑕᐃᓕᒪᑎᑦᑎᔨᒃᑯᑦ ᐊᖓᔪᖅᑳᖏᑦ ᐱᓕᕆᐊᒃᓴᕆᔭᖏᑦ ᑕᐃᔅᓱᒪᐅᑉ ᐅᓂᒃᑳᕈᓐᓇᖅᑐᖓ ᑕᐃᒃᑯᐊ 

ᓄᓕᐊᕐᓂᒃᑯᑦ ᖁᐱᕐᕆᓯᒪᔪᑦ ᑖᓐᓇ ᐃᓱᒫᓘᑎᒋᔭᕗᑦ ᓯᐊᒻᒪᒃᑎᑉᐸᓪᓕᐊᓂᕆᔭᖓᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐊᖏᖅᓯᒪᑦᑎᐊᖅᑐᑦ ᐱᐅᓯᒋᐊᖁᓪᓗᒍ ᐅᓂᒃᑳᓕᐅᖃᑦᑕᕐᓂᖅ ᑕᒪᒃᑯᓄᖓ ᓄᓇᕗᒻᒥᐅᓂᒃ ᑐᓴᐅᒪᑎᑦᑎᓂᐊᕐᒪᑕ 

ᐋᓐᓂᐊᖅᐸᓪᓕᐊᔪᑦ ᐱᓪᓗᒋᑦ. 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑏᑦ ᑖᒃᑯᐊ ᐅᓂᒃᑳᓕᐅᖅᑐᖅ ᓈᓴᖅᑕᐅᓯᒪᔪᓂᒃ ᐱᖓᓱᓂᒃ ᑖᒃᑯᐊ 

ᓄᓕᐊᕐᓂᒃᑯᑦ ᖁᐱᕐᕆᖃᑦᑕᖅᑐᑦ, ᒑᓄᕇᐊ, ᒃᓚᒥᑎᐊ ᐊᒻᒪᓗ ᓯᕕᓕᔅ. ᑖᒃᑯᐊ ᐅᓂᒃᑳᑦ ᑖᒃᑯᐊ 

ᐃᓄᒃᑎᑑᓕᖅᑕᐅᔪᐃᑦ ᓴᖅᑭᑕᐅᔪᒫᕐᒪᑕ ᐊᒻᒪ ᓂᕆᐅᑦᑎᐊᖅᐳᖓ ᑕᑯᔪᓐᓇᓛᕋᑦᑎᒍᑦ ᐊᑐᐃᓐᓇᕈᖅᑎᑕᐅᒃᐸᑦ 

ᑕᐃᓐᓇ ᐅᓂᒃᑳᖅ. ᑖᒃᑯᐊᓗ ᑕᕝᕙ ᓇᐃᓴᖅᑕᐅᓂᑯᓂᒃ ᑲᑎᒪᔨᐅᑉ ᕿᓂᖅᑕᖏᓐᓂᒃ ᑭᐅᓛᖅᑐᖅ. 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐅᖃᖅᑎᑦᓯᔩ. 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓪᓗ ᐊᐱᖅᑯᑏᑦ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑐ ᒪᐃᓐ, ᑕᐃᒪᓐᓇ ᐃᖅᑲᓇᐃᔭᖅᑎᓪᓗᖓ ᑕᐃᔅᓱᒪᓂ ᐊᒃᓱᐊᓗᒃ 

ᖁᕕᐊᓇᓚᐅᖅᓯᒪᔪᖅ ᓘᒃᑖᖅ ᐋᓕᓴᓐ ᑯᕌᕗᑦ ᐃᖅᑲᓇᐃᔭᖃᑎᒋᓚᐅᖅᓯᒪᒐᒃᑯ. ᖃᐅᔨᒪᑦᑎᐊᙱᑦᑐᖓ 

ᐅᑭᐅᖅᑕᖅᑐᒥ ᐃᓱᒪᓕᕆᓂᕐᒧᑦ ᐱᓕᕆᐊᖃᕐᒪᖔᑕ, ᐊᔪᓕᕈᑎᖃᖃᑦᑕᕐᓂᖅ ᐃᓱᒪᖏᓐᓂᒡᓗ 

ᐃᑲᔪᖅᑕᐅᔭᕆᐊᓕᖕᓂᒃ ᐃᓗᓯᕐᓗᒃᑐᓄᑦ. ᑖᒃᑯᐊ ᐃᖅᑲᓇᐃᔭᖃᑦᑕᓚᐅᕐᒪᑦ ᑕᐃᒪᓐᓇ ᐅᖃᓚᐅᖅᓯᒪᖕᒪᑦ ᑖᒃᑯᐊ 

ᓱᕈᓰᑦ ᑖᒃᑯᐊ ᓄᓕᐊᕐᓂᒃᑯᑦ ᐊᑐᕐᓂᕐᓗᒃᑕᐅᖃᑦᑕᕐᒪᑕ ᐃᒻᒥᓃᖅᑐᑦ ᐅᓄᕐᓂᖓᑕ ᐊᔾᔨᒋᔭᖏᓐᓂᒃ ᑖᒃᑯᐊ 

ᐃᓱᒫᓘᑎᒋᖃᑦᑕᓚᐅᖅᓯᒪᒐᑦᑎᒍᑦ ᐃᒻᒥᓃᖃᑦᑕᖅᑐᑦ ᐱᔾᔪᑎᒋᓪᓗᒍ. ᒫᓐᓇ ᐱᑕᖃᖅᑐᕉᖅ, ᓄᓇᓕᖕᓂ 

ᐱᑕᖃᐅᖅᑐᖅ ᑕᐃᒪᐃᑦᑐᓂᒃ. 

 

ᐅᖃᖅᑎ, ᖃᐅᔨᒪᒐᑦᑕ ᓱᕈᓰᑦ ᖁᓄᔪᕐᓂᐊᖅᑕᐅᓂᖏᑦ ᐱᔾᔪᑎᒋᓪᓗᒋᑦ ᐱᓗᐊᖅᑐᒥᒃ ᐃᒻᒥᓃᕐᓂᒃᑯᑦ 

ᐃᓱᓕᖃᑦᑕᕐᒪᑕ. ᑕᐃᒃᑯᐊ ᑕᐃᒪᓐᓇᐃᓕᐅᖅᑕᐅᖃᑦᑕᕐᓂᑯᑦ.  



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪ ᑕᐃᒪᓕ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᑖᒃᑯᐊ ᓄᑖᑦ ᓄᓇᕗᒻᒥ ᒪᒥᓴᕐᕕᐅᓂᖅ, ᐃᓛᒃ ᐸᓂᖅᓰᕕᐅᓂᖅᑐᖅ 

ᐱᓕᕆᐊᖃᕐᓂᐊᕐᒪᖔᑕ ᐃᑲᔪᖃᑦᑕᕐᓗᑎᒡᓘᓐᓃᑦ ᓱᕈᓯᕐᓂᒃ ᐃᓐᓇᕐᓂᒡᓘᓐᓃᑦ ᑕᐃᒪᓐᓇ 

ᖁᓄᔪᖕᓂᐊᖅᑕᐅᖃᑦᑕᖅᓯᒪᔪᓂᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ, ᒪ’ᓈᖅᖢᒍ ᒪᓕᒐᓕᐅᖅᑎ ᑕᒪᑐᒥᖓ ᐊᐱᖅᓱᕐᒪᑦ. ᑖᒃᑯᐊ 

ᐊᑕᑐᕋᐅᓪᓚᕆᖕᒪᑕ ᐅᖃᐅᓯᕆᔭᖏᑦ. ᐃᖕᒥᓃᖅᑕᐃᓕᔪᓕᕆᓂᖅ ᐊᒻᒪᓗ ᖁᓄᔪᕐᓂᐊᒐᐅᑦᑕᖅᑐᑦ 

ᐃᑲᔪᖅᑕᐅᒋᐊᖃᕐᓂᕆᔭᖏᑦ ᑕᒪᒃᑯᐊ ᐊᑕᑐᕋᐅᕐᒪᑕ. ᐊᒃᓱᕈᕐᓇᖅᑐᒃᑯᑦ ᐱᑦᓯᐊᙱᑕᐅᓂᑯᕕᓂᒃᑯᑦ ᓄᑕᖅᑲᑦ 

ᐊᖅᑯᓵᕌᖓᒥᒃ ᖃᐅᔨᒪᔪᒍᑦ ᐃᓅᓯᓗᒃᑖᖓᓄᑦ ᑕᐃᒪ ᐃᒻᒥᓃᖅᓯᓐᓇᕆᐊᖃᕐᓂᕐᒧᑦ ᖃᓂᓐᓂᖅᓴᐅᓕᔪ’ᒪᑕ, 

ᐅᓗᕆᐊᓇᕐᓂᖅᓴᕐᒥᓯᐅᖅᖢᑎᒡᓗ. 

 

(ᑐᓵᔨᑎᒍᑦ) ᐊᖅᑯᓵᕆᐊᖅ ᑕᐃᓐᓇ ᐅᖃᐅᓯᕆᓪᓗᒍ ᐊᒻᒪᓗ ᐊᐱᖅᑯᑎᒋᔭᐅᖃᑦᑕᖅᓯᒪᔪᖅ ᑖᒃᑯᓄᖔᖅᑐᑦ ᑖᓐᓇ 

ᐊᐱᖅᑯᑎᑦᑎᐊᕙᐅᕗᖅ. ᑕᐃᒃᑯᐊᓗ ᐊᖅᑯᓴᕆᐊᖅ ᓄᓇᕗᑦ ᑕᐃᑲᓂ ᐱᔭᕇᖅᑕᐅᓯᒫᓂᙱᒻᒪᑕ ᓱᓕ ᑭᓯᐊᓂ 

ᐃᖅᑲᓇᐃᔭᖅᑎᑕᐅᑦᑎᐊᖅᑐᒍᑦ. ᐊᒻᒪᓗ ᑲᑎᒪᔨᕋᓛᑯᓗᒃᑕᖃᐅᖅᑐᖅ ᐋᖅᑭᒃᓱᐃᕙᓪᓕᐊᔪᑦ ᑭᓱᓂᒃ 

ᐊᑐᐃᓐᓇᕈᐃᓯᒪᖃᑦᑕᕐᓂᐊᕐᒪᖔᑦ ᑕᐃᑲᓂ ᐃᓄᐃᓪᓗ ᐅᒃᐱᕆᔭᖏᑦ ᐃᓕᖅᑯᓯᑐᖃᖏᓪᓗ ᑖᒃᑯᐊ 

ᑐᙵᕕᒋᔭᐅᓪᓚᕆᖕᓂᐊᖅᑐᑦ. 

 

ᐊᖅᑯᓴᕆᐊᖅ ᑖᒃᑯᐊ ᐋᖅᑭᒃᓱᐃᕙᓪᓕᐊᔪᑦ ᐃᖅᑲᓇᐃᔮᒥᓂᒃ ᑲᔪᓯᐃᖅᑲᐃᑎᓪᓗᒋᑦ. ᓂᕆᐅᓇᖅᑐᖅ ᑕᑯᓛᕋᑦᑕ 

ᖃᓄᐃᑦᑐᓂᒃ ᐊᑐᐃᓐᓇᕈᐃᓯᒪᓂᐊᕐᒪᖔᑦ ᐋᖅᑭᒃᓯᕙᓪᓕᐊᖕᒪᖔᖏᓪᓗ ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐊᖅᑯᓴᕆᐊᕐᒥ 

ᐊᒻᒪᓗ ᑕᒪᓐᓇ ᖃᐅᔨᓴᖃᑕᐅᓂᐊᖅᐸᕋ ᖃᓄᐃᓕᖓᓕᕐᒪᖔᑦ ᐅᓪᓗᒥᒧᑦ ᑎᑭᖦᖢᒍ ᐱᔾᔪᑎᒋᓪᓗᒋᑦ ᑕᐃᒃᑯᐊ ᓱᕈᓰᑦ 

ᖁᓄᔪᖕᓂᐊᖅᑕᐅᖃᑦᑕᖅᑐᑦ. (ᑐᓵᔨᒃᑰᖏᑦᑐᖅ) ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 624 - 6(2): ᖃᓂᒻᒪᓯᓖᑦ ᓂᕐᔪᑎᑦ ᖃᐅᔨᓵᖑᖃᑦᑕᕐᓂᖏᓐᓄᑦ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᐃᓕᓴᕆᒃᑲᓐᓂᕋᕕᖓ, ᑕᒫᓃᙱᑦᑐᕈᓘᓚᐅᕋᒪ 

ᐅᓪᓗᓄᑦ ᑎᓴᒪᓄᑦ, ᒪᒥᐊᓇᖅᑐᖅ ᖃᓂᒪᒧᑦ ᐊᐅᓚᕆᐊᖃᓚᐅᕋᒪ.  

 

ᐅᖃᖅᑏ, ᐊᐱᖅᓱᕈᒪᔪᖓ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ ᐃᑉᐸᒃᓴᖅ ᒥᓂᔅᑕᐃᑦ ᐅᖃᐅᓯᕆᓚᐅᖅᑕᖏᑦ 

ᐱᔾᔪᑎᒋᓪᓗᒋᑦ ᐆᒪᔪᐃᑦ ᐋᓐᓂᐊᖏᑦ ᖃᐅᔨᓴᖅᑕᐅᖃᑦᑕᕐᓂᖏᑦ ᑐᒃᑐᐃᑦ. ᐊᐃᑉᐸᖓᓂ ᒪᑉᐱᒐᐅᑉ ᖁᓛᓂ, "... 

ᕿᑎᕐᒥᐅᑦ ᖃᐅᔨᓴᒐᒃᓴᖓ ᓇᓗᓇᐃᖅᑕᐅᓚᐅᖅᐳᖅ ᖁᐱᕐᕈᐃᑦ ᐋᓐᓂᐊᖏᑦ. ᑖᒃᑯᐊ ᖁᐱᕐᕈᐃᑦ ᐆᒪᔫᖃᑎᒥᓂᒃ 

ᐆᒪᔫᖃᑎᒥᓂᒃ ᐳᕕᓕᖅᑎᑦᑎᔪᑦ/ᐳᕕᓕᕐᓇᖅᖢᑎᒃ ᓄᑭᖏᑦ ᐊᒻᒪ ᑲᒃᑭᐅᑎᒃᓴᑦ ᐊᒃᑐᐊᓪᓗᑎᒃ." 

 

ᖃᓄᐃᒻᒪᑦ ᑖᒃᑯᐊ ᑐᒃᑐᐃᑦ ᐋᓐᓂᐊᑖᖃᑦᑕᕐᒪᖔᑕ? ᐱᔾᔪᑎᑕᖃᖅᑳ ᑕᐃᒪᐃᑦᑐᒧᑦ?  

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐊᕐᕌᒍᓂᒃ ᐊᓂᒍᖅᓯᒪᔪᓂᒃ 

ᐊᖑᓇᓱᒃᑏᑦ ᐅᖃᐅᓯᖃᖃᑦᑕᖅᓯᒪᔪᑦ ᑐᒃᑐᓂᒃ ᐋᓐᓂᐊᖃᖅᑐᓂᒃ ᑭᓯᐊᓂ ᑕᑯᒐᔪᙱᑦᑐᒍᑦ.  

 

ᐅᖃᐅᔾᔭᐅᒐᔪᙱᑦᑐᒍᑦ ᓄᓇᕗᒻᒥ ᑐᒃᑐᑦ ᐊᐅᓚᑕᐅᓂᖏᓐᓅᖓᔪᓂᒃ. ᑖᔅᓱᒧᖓᓗ ᐊᐱᖅᑯᑎᒋᔭᕐᓄᑦ. ᑕᒪᒃᑯᓄᖓ 

ᑐᕌᖓᔪᓂᒃ ᒫᓐᓇ ᐱᓯᒪᙱᑦᑐᖓ ᓵᓐᓃᙱᒻᒪᑦ. ᖁᔭᓐᓇᒦᒃ ᐅᖃᖅᑎ. 

 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᐊᕙᑎᓕᕆᔨᒃᑯᑦ 

ᑕᐃᒃᑯᓇᙵᑦ ᑐᓴᖅᐸᑕ ᐅᖃᐅᔾᔭᐅᓛᖅᐳᖓ.  

 

ᐅᖃᖅᑏ, ᑕᕝᕙᓂᒃᓴᐃᓐᓇᖅ ᒪᑉᐱᒐᕐᒥ, ᐅᖃᖅᓯᒪᒻᒪᑦ, "ᐱᓕᕆᕕᖓ ᓱᓕ ᐅᑕᖅᑭᒻᒪᑦ ᖃᐅᔨᓴᖅᑕᐅᒍᑎᒥᓂᖏᓐᓂᒃ 

ᑲᓇᑕᒥ ᐆᒪᔪᓕᕆᓂᕐᒧᑦ ᑲᑐᔾᔨᖃᑎᒌᑦ (CWHC) ᑭᕙᓪᓕᕐᒧᑦ ᐆᑦᑑᑎᒧᑦ." ᐅᖃᖅᑏ, ᖃᐅᔨᒍᒪᕗᖓᓕ: ᐱᒍᓂᐅᒃ 

ᖃᐅᔨᔭᐅᔾᔪᑎᒥᓂᖓ, ᑐᓴᖅᑎᑦᑎᓛᖅᑳ ᑭᕙᓪᓕᕐᒥᐅᓄᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. 

ᐄ, ᐊᖏᖅᐳᖓ ᐊᕙᑎᓕᕆᔨᒃᑯᑦ ᑕᐃᒃᑯᓂᖓ ᖃᐅᓵᖑᔪᒃᓴᓂᒃ ᑐᑭᓯᔭᐅᒃᐸᑕ ᓴᖅᑭᑕᐅᓂᐊᖅᑐᑦ ᑕᖅᑲᐅᖓ 

ᖃᓄᖅᑑᖃᑎᒋᓗᒋᓪᓗ ᓄᓇᓖᑦ. ᓇᐅᒃᑯᑦ ᑐᓴᖅᑕᐅᒃᐸᑦ ᐱᐅᓂᖅᓴᐅᓇᔭᕐᒪᖔᑦ ᑐᒃᑐ ᐱᓪᓗᒋᑦ. 

ᑐᓴᐅᒪᑏᓐᓇᕐᓂᐊᖅᐸᕋ ᑖᓐᓇ ᒪᓕᒐᓕᐅᖅᑎ ᑕᐃᒃᑯᐊᓗ ᖃᐅᔨᔭᐅᔪᑦ ᐊᐅᖏᖅᓯᕕᖕᒦᓛᒃ ᖃᐅᔨᓵᕕᓃᑦ ᐅᑎᖅᐸᑕ 

ᓇᓄᓇᐃᓛᖅᑕᒃᑲ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃᑕᐅᖅ ᐊᖏᕐᒪᑦ. ᑕᕝᕙᓂᒃᓴᐃᓐᓇᖅ ᒪᑉᐱᒐᕐᒥ ᐅᖃᕐᖓᑦ 

“ᐱᓕᕆᖃᑎᖃᐃᓐᓇᕐᖓᑕ ᐆᒪᔪᓕᕆᓂᕐᒥᒃ ᐊᓯᖏᓐᓂᓪᓗ ᐋᓐᓂᐊᓂᒃ ᖃᐅᔨᒪᔨᑕᐅᔪᓂᒃ ᐊᒻᒪᓗ ᐊᕕᑦᑐᖅᓯᒪᔪᓂ 

ᐊᕙᑎᓕᕆᔨᐅᔪᓂᒃ ᑭᐅᒃᑲᓐᓂᖃᑦᑕᕈᓐᓇᖁᓪᓗᒋᑦ.” ᒥᓂᔅᑕ ᐱᓕᕆᖃᑎᖃᕈᓐᓇᖅᐹ ᓴᓂᓪᓕᑦᑎᓐᓂᒃ ᓲᕐᓗ 

ᓄᓇᑦᓯᐊᕐᒥ, ᒫᓂᑑᐸᒥ, ᓴᔅᑳᑦᓱᐊᓐᒥᓗ? ᓱᓕᒍᒪ ᑲᑐᔾᔨᖃᑦᑕᐸᓪᓚᐃᔪᒍᑦ ᐃᓚᖏᓐᓂᒃ ᑐᑦᑐᓂᒃ ᑖᒃᑯᓄᖓ 

ᐊᕕᑦᑐᖅᓯᒪᔪᓄᑦ ᐊᒻᒪᓗ, ᑕᐃᒪᐃᒃᑯᓂ, ᖃᐅᔨᓂᖅᓴᐅᑉᐸᑕ ᐋᓐᓂᐊᖃᕐᓂᖅᓴᐅᒻᒪᖔᑕ ᑐᑦᑐᒥ. ᑭᐅᔭᐅᔪᓐᓇᖅᐳᖔ?  

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐄ, ᐃᖅᑲᓇᐃᔭᖃᑎᒋᖃᑦᑕᖅᑕᕗᑦ 

ᑕᐃᒃᑯᐊ ᖃᓂᒋᔭᕗᑦ, ᓄᓇᑦᓯᐊᕐᒥᐅᑦ, ᒫᓂᑑᐸ ᐊᒻᒪᓗ ᓴᔅᑳᑦᓱᐊᓐ ᑐᒃᑐᑦ ᐊᐅᓚᑕᐅᓂᖏᑦ ᐱᔾᔪᑎᒋᓪᓗᒋᑦ. 

ᐊᒻᒪᑦᑕᐅᖅ ᑕᐃᒃᑯᐊᑦᑕᐅᖅ ᓇᖕᒥᓂᖅ ᐊᐅᓚᑦᑎᔾᔪᑎᖃᕐᒥᖕᒪᑕ ᑐᒃᑐᓂᒃ, ᒐᕙᒪᖃᕐᕕᖕᒥᓂᒃ ᐊᒻᒪᓗ 

ᐃᖅᑲᓇᐃᔭᖃᑎᒋᖃᑦᑕᕐᒥᔭᕗᑦ ᑕᐃᒃᑯᐊ ᖃᓂᒋᔭᕗᑦ. ᐅᖃᖅᑲᐅᒐᒪᐃᓛᒃ. ᐊᒻᒪᓗ ᑕᐃᒪᐃᖏᓐᓇᕐᓂᐊᖅᖢᑕ, 

ᐃᖅᑲᓇᐃᔭᖃᑎᒌᓐᓇᕐᓗᑎᒃᑯᑦ ᑐᒃᑐᑦ ᑕᒪᒃᑯᐊ ᒪᑭᒪᑦᑎᐊᖁᓪᓗᒋᑦ ᓄᓇᕗᒻᒥ. ᐄ, ᑖᓐᓇ ᒪᓕᒐᓕᐅᖅᑎ 

ᐅᖃᖃᑎᒋᒃᑲᓐᓂᕈᓐᓇᖅᑕᕋ ᖃᓄᖅ ᐃᖅᑲᓇᐃᔭᖃᑎᖃᒃᑲᓐᓂᖃᑦᑕᕐᒪᖔᑦ ᑕᐃᒃᑯᐊ ᒐᕙᒪᖃᕐᕖᑦ ᖃᓂᒋᔭᕗᑦ 

ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᖃᐅᔨᒪᓂᐊᖅᐳᓯ ᐊᐱᖅᓱᕐᓇᖅ ᐃᓱᓕᒻᒪᑦ. ᐅᓪᓗᒥ ᐅᓪᓗᑯᑖᖑᖅᑲᐅᖕᒪᑦ 

ᐊᐱᖅᑯᑏᓪᓗ ᐊᕗᓐᖓᐅᔾᔨᖅᑲᐅᓪᓗᑎᒃ ᑭᐅᔭᖏᓪᓗ ᐊᕗᓐᖓᐅᔾᔨᓯᒪᖅᑲᐅᓪᓗᑎᒃ ᐱᕐᔪᐊᖑᓂᖏᓐᓄᑦ. 

ᐱᖅᓯᕐᓗᐃᓐᓇ ᑎᑭᓚᐅᕋᓂ.  

 

>>ᐃᒡᓚᖅᑐᑦ 

 

ᑲᑎᒪᔾᔪᑎᒃᓴᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 

ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᐅᖃᐅᓯᕐᖓᐅᑎᓄᑦ. ᑲᑎᒪᔾᔪᑎᒃᓴᖅ 10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. 

ᑲᑎᒪᔾᔪᑎᒃᓴᖅ 11. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓄᑦ. ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓄᑦ ᐊᓯᖏᓐᓂᓪᓗ. ᑲᑎᒪᔾᔪᑎᒃᓴᖅ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᓕᐅᕐᓂᐊᓂᕐᒧᑦ. ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᔾᔪᑏᑦ 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖁᔨᕗᖔᓕᐅᕐᓂᐊᓂᕐᒧᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 16. 

ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 18. 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 19. ᐃᓱᒪᒃᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᕐᓂᕐᒥᒃ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᖅ 31, 32, 33, ᑎᑎᖅᑲᑦ ᓴᖅᑭᑕᐅᓯᒪᔪᑦ 1-6(2), 120-6(2), 163-6(2), 

ᐊᒻᒪᓗ 174-6(2) ᐊᒻᒪᓗ ᒥᔅᑕ ᕼᐃᒃᔅ ᐃᒃᓯᕙᐅᑕᕆᔭᐅᓗᓂ.  

 

ᑲᑎᒪᑐᐃᓐᓇᕐᓂᖅ ᐱᒋᐊᓚᐅᙱᓐᓂᖓᓂ, 20 ᒥᓂᑦᓯᒥᒃ ᓄᖅᑲᖓᓚᐅᑲᖕᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 15:57ᒥ 16:22ᒧᑦ  

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᔪᐊᔾ ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᓂᑐᐃᓐᓇᖅ ᐱᒋᐊᓚᐅᕐᒥᓕ. ᐱᔭᕇᓕᖅᑐᖅ 31. 

ᒪᓕᒐᒃᓴᑦ 31, 32, 33, ᑖᒃᑯᐊ ᑎᑎᖅᑲᑦ ᓴᖅᑭᑕᐅᓯᒪᔪᐃᑦ. 1-6(2), 120-6(2), 163-6(2), ᐊᒻᒪᓗ 174-6(2). 

ᖃᓄᖅ ᑲᑎᒪᔩᑦ ᐱᔪᒪᕙᑦ? ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᐃᒃᓯᕙᐅᑕᖅ, ᑖᒃᑯᐊ ᑲᔪᓯᒪᔪᒍᑦ ᒪᓕᒐᒃᓴᖅᖅ 31, ᑖᒃᑯᐊ ᕿᒥᕐᕈᓗᒋᑦ 2023-2024 

ᐊᑭᑐᔫᑏᑦ, ᑖᒃᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪ ᐱᔪᓐᓇᕈᑦᑕ ᑮᓇᐅᔭᓕᕆᔨᒃᑯᑦ ᐊᒻᒪ ᐱᐊᓂᒃᑯᑎᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 31 ᑲᒪᒋᔪᓐᓇᖅᐱᑎᒍᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-2025 – 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ, ᐃᖅᑲᓇᐃᔭᖅᑎᖃᖅᐱᑦ? 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᓈᒻᒪᒃᓴᖅᐸ ᑖᒃᑯᐊ ᐃᖅᑲᓇᐃᔭᖅᑎᖏᑦ ᑕᒡᕗᙵᕈᓐᓇᕐᓂᖏᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑎ, ᐃᑎᖅᑎᒍᓐᓇᕈᖕᓂ.  

 

ᖁᔭᓐᓇᒦᒃ. ᑎᑎᕋᖅᑕᐅᓂᐊᕐᒪᑦ ᑭᓇᒃᑯᑦ ᐃᖅᑲᓇᐃᔭᖅᑎᑎᑦ ᑭᓇᒃᑰᖕᒪᖔᑕ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. (ᑐᓵᔨᑎᒍᑦ) ᑕᓕᖅᐱᓐᓄᑦ ᑐᒡᓕᕋ, ᒥᔅ ᕼᐊᓐᑦ, ᓴᐅᒥᓐᓂ ᑯᕆᔅ ᐹᑉᑳᒃ, 

ᑮᓇᐅᔭᓕᕆᔨ, ᑐᑭᒧᐊᒃᑎᑦᓯᔨ. (ᑐᓵᔨᑎᒎᖏᑦᑐᖅ) ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᑉᐸᒃᓴᖅ ᒥᓂᔅᑕ ᐊᒻᒪ ᐃᒃᓯᕙᐅᑕᖅ ᒪᑐᐃᕈᑎᓂᒃ. ᒫᓐᓇ 

ᐅᖃᐅᓯᑐᐃᓐᓇᐃᑦ ᒪᑐᐃᕈᑎᒧᑦ. ᒥᔅᑕ ᒪᓕᑭ.  



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᖏᑦ ᑐᖏᓕᖓᓗ ᑐᙵᓱᖁᕙᒃᑲ 

ᑕᒡᕗᖓ.  

 

ᑖᓐᓇ ᒥᓂᔅᑕᐅᑉ ᐅᖃᐅᓯᒃᓴᖏᓐᓂᒃ ᐅᖃᓪᓚᒃᑎᓪᓗᒍ ᐅᖃᓚᐅᕐᒪᑦ ᐃᓐᓇᐃᑦ ᓄᓇᓕᖕᒥᓄᑦ 

ᖃᓂᓐᓂᖅᓴᐅᔪᒪᓪᓗᑎᒃ, ᖃᓂᓐᓂᖅᓴᓂᒃ ᓴᓇᔪᒪᓪᓗᑎᒃ. ᑭᓯᐊᓂᓕ ᐃᓐᓇᐃᑦ ᑐᓴᖅᓯᒪᔭᒃᑲ ᐅᖃᖅᓯᒪᖕᒪᑕ 

ᓄᓇᓕᖕᒥᓃᑦᑐᒥᒃ ᐱᔪᒪᓯᒪᓪᓗᑎᒃ. ᑖᓐᓇ ᐅᖃᐅᓯᒃᓴᑐᐃᓐᓇᖅ ᑐᓴᒐᒃᓴᕆᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᑐᐃᓐᓇᐃᑦ ᒪᑐᐃᕈᑎᒧᑦ. ᒫᓐᓇ ᒪᑐᐃᕐᓗᒍ ᑖᒃᑯᐊ ᐃᖅᑲᓇᐃᔭᖅᑐᓕᕆᔨ, 

ᐊᐅᓪᓛᖅᑐᓕᕆᔨᒃᑯᑦ $21,720,000.00 ᒥᔅᑐ ᒪᓕᑭ ᐊᐱᖅᑯᒃᓴᖃᖅᑲᐅᕙ? ᒪᒥᐊᓇᖅ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑐ ᐊᒻᒪ ᐃᖅᑲᓇᐃᔭᖅᑎᓯ ᒥᔅᑐ ᐹᑉᑳᒃ, ᑐᙵᓱᒋᑦᑎ 

ᐊᐱᖅᑯᑎᓅᖏᓐᓂᓐᓂᒃ. 

 

ᖁᕕᐊᓱᒃᑐᖓ ᑖᒃᑯᐊ ᐊᑭᑦᑐᕋᐅᑎᓂᕐᒧᑦ, ᐊᑭᑐᔫᑏᑦ ᕿᑭᖅᑖᓗᒃ ᐊᒻᒪ ᐃᓐᓇᒃᑯᕕᒃᓴᒧᑦ ᐱᔾᔪᑎᖃᖅᑐᐃᑦ. ᑕᒪᓐᓇ 

ᑕᑯᙱᓐᓇᒃᑯ ᑮᓇᐅᔭᖅᑑᑎᓂᒃ ᕿᒥᕐᕈᓯᒪᑎᓪᓗᑕ ᐅᑭᐅᒃᓵᖅ ᑕᒪᓐᓇ ᐃᓱᒫᓘᑎᒋᓚᐅᖅᑕᕋ. 

 

ᖁᕕᐊᓱᒃᑐᖓ ᑕᑯᔭᕆᐊᒃᓴᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓚᐅᑎᑦᑎᑦᓯᖕᒪᑕ ᒪᕐᕉᖑᔮᖕᓂᒃ ᑖᒃᑯᐊ 

ᑮᓇᐅᔭᖅᑑᑎᐅᔪᓂᒃ, ᑖᒃᑯᐊ ᒪᓕᒃᖢᒋᑦ ᐃᓐᓇᐃᑦ, ᐃᓐᓇᒃᑯᕕᒃᓴᐃᑦ ᒪᑐᐃᕈᑎᓂᒃ ᐅᖃᕋᕕᑦ, ᒪᒃᐱᒃᑐᒐᖓᓂ 2 

ᑲᖏᖅᖠᓂᕐᒥ, ᐱᐊᓂᒡᕕᒃᓴᖓ ᔮᓐᓄᐊᕆᒥ ᓂᕆᐅᒋᔭᐅᖕᒪᑦ.  

 

ᑖᒃᑯᐊ 2024 ᐊᕐᕌᒍᖓᓂ ᐊᐅᓪᓛᓕᕋᔭᖅᖢᓂ, ᑕᒪᓐᓇ ᐱᐅᓪᓚᕆᒃᑐᖅ, ᐃᓐᓇᒃᑯᕕᒃᓴᐃᑦ ᐱᐅᓯᕙᓪᓚᕆᒃᑐᐃᑦ(?) 

ᐱᒻᒪᕆᐅᔪᐃᑦ, ᐊᒻᒪ ᖁᕕᐊᒋᔭᒃᑲ ᐅᖃᐅᓯᕆᔭᑎᑦ ᐃᓐᓇᐃᑦ, ᐃᓐᓇᒃᑯᕕᒃᓴᐃᑦ ᐊᕕᒃᑐᖅᓯᒪᔪᓂᒃ ᐃᓱᒪᒋᓗᒋᑦᑕᐅᖅ.  

 

ᐅᖃᐅᓯᕆᖃᑦᑕᖅᑕᒃᑲ ᑕᒡᕗᖓ ᑲᑎᒪᕕᐅᑉ ᐃᓗᐊᓄᑦ, ᑖᒃᑯᐊ ᐃᓕᓐᓂᐊᖅᑎᑦᓯᓂᖅ, ᐃᖅᑲᓇᐃᔭᕐᓂᖅ, ᑖᒃᑯᐊ 

ᐊᑐᖅᑕᐅᓕᕈᓐᓇᖁᓪᓗᒋ ᑖᒃᑯᐊ ᐃᓐᓇᒃᑯᕖᑦ. ᑕᒪᓐᓇ ᐊᐅᓪᓛᕐᓂᕐᒧᑦ ᑐᕌᖓᓂᖃᖅᑑᒐᓗᐊᖅ ᑭᓯᐊᓂ ᐃᓚᖃᕐᒪᑦ 

ᐊᑭᑐᔫᑏᑦ ᐱᔾᔪᑎᒋᓗᒋᑦ ᑕᒪᓐᓇ ᐊᐱᖅᑯᑎᒋᔪᓐᓇᕈᒃᑯ. 

 

ᒥᓂᔅᑐ, ᒫᓐᓇᒧᑦ ᖃᓄᐃᓕᓯᒪᖕᒪᖔᑕ ᑖᒃᑯᐊ ᐃᓂᒋᔭᐅᔪᐃᑦ ᑲᖏᖅᖠᓂᕐᒥ ᐃᓐᓇᒃᑯᕕᒃᓴᐃᑦ ᐱᓪᓗᒍ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐄ, ᐱᑎᓐᓂᐊᖅᐸᒋᑦ, ᑕᒪᓐᓇ ᐅᖃᐅᓯᕆᔭᐃᑦ ᐊᑭᑐᔫᑎᓄᑦ ᓲᖃᐃᒻᒪ 

ᐱᐊᓂᓕᕐᒪᑦ, ᐊᑭᑐᔫᑏᑦ ᐃᒃᓯᕚᑐᐃᓐᓇᖁᙱᒻᒪᑕ ᐊᐅᓪᓛᖏᓪᓗᑎᒃ, ᐸᕐᓇᒃᓯᒪᙱᓪᓗᑎᒃ, ᐅᔾᔨᕆᔭᕗᑦ ᑕᒪᓐᓇ 

ᐊᐅᓪᓛᕐᓂᖓᓄᑦ ᑐᕌᖓᓂᖅᓴᐅᔫᒐᓗᐊᖅ. ᒥᓂᔅᑐ ᒪᐃᓐ. 

 

ᐊᖏᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ, ᒪ’ᓈᖅᐸᕋᓪᓗ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᐊᑭᑦᑐᕋᐅᑎᓂᒃᑯᑦ 

ᒫᓐᓇ ᐅᒃᑯᐃᖔᔪᖅᑕᖃᕐᒪᑦ ᑖᓐᓇ ᑐᒃᓯᕋᐅᑎᓂᒃ ᐱᔪᒪᔾᔪᑎᓂᒃ, ᐊᐅᓚᑕᐅᔫᓪᓗᐊᖁᑉᓗᒍ ᐃᓇᐅᓯᕐᕕᐅᓂᐊᖅᑐᖅ 

ᑲᖏᖅᖠᓂᕐᒥ ᓇᖕᒥᓂᖅ ᐱᓕᕆᕝᕕᓕᖕᒧᑦ, ᒐᕙᒪᒃᑯᓐᓄᑦ ᐊᐅᓚᑕᐅᙱᖔᕐᓗᓂ ᓇᖕᒥᓂᖅ; ᐱᓕᕆᕝᕕᓕᖕᒧᑦ 

ᐊᐅᓚᑕᐅᓇᔭᖅᐸᑦ ᖁᕕᐊᓱᒐᔭᖅᑐᒍᑦ. 

 

ᑕᐃᒻᓇ ᐊᑭᑦᑐᕋᐅᑎᑦᓯᔾᔪᑦ, ᑐᒃᓯᕋᐅᑎᓂᒃ ᐱᔪᒪᔾᔪᑎ, ᐅᑉᓗᒥ ᐅᒃᑯᐊᕐᕕᒃᓴᖃᕐᒪᑦ, ᓇᓗᓇᐃᖅᑕᐅᖕᒪᖔᑦ 

“ᒥᑕᐅᑎᑐᐃᓐᓇᐅᖏᒃᑲᓗᐊᕐᒪᖔᑦ” ᖃᐅᔨᓂᐊᖅᐳᒍᑦ ᐅᒃᑯᐊᖅᓯᒪᓕᖅᐸᑦ. 

 

(ᑐᓵᔨᑎᒍᑦ) ᑖᒃᑯᐊ ᐃᓱᒪᒋᑉᓗᒋᑦ ᕿᒥᕐᕈᓪᓗᑎᒍ, ᓂᕆᐅᒋᔭᖃᖅᑐᒍᑦ ᐊᑭᑦᑐᕋᐅᑎᓂᒃᑯᑦ ᒪᑐᓗᑎᒃ ᐊᒻᒪ 

ᓂᕈᐊᕈᓐᓇᕐᓗᑕ ᐱᓕᕆᔪᒃᓴᓂᒃ, ᑕᒪᓐᓇ ᑭᓯᐊᓂ ᕿᒥᕐᕈᓂᐊᖅᑕᕗᑦ.  

 

ᑖᒃᑯᐊ ᓇᖕᒥᓂᖃᖅᑐᐃᑦ ᐊᔪᙱᒃᑯᑎᒃ, ᐊᔪᙱᑯᑉᑕ ᑕᐃᒪᓐᓇ ᐱᓂᐊᖅᐳᒍᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑐ ᓄᑖᙳᖅᑎᕆᒐᕕᑦ ᑕᒪᑦᓱᒥᖓ.  

 

ᑕᒪᒃᑯᐊ ᓂᕆᐅᓐᓇᖅᑐᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑖᑉᓱᒥᖓ ᐱᓕᕆᐊᖃᑎᓪᓗᒋᑦ ᐱᕙᓪᓕᐊᔪᓕᕆᔨᒃᑯᓪᓗ, 

ᑖᒃᑯᐊ ᑐᓚᒃᑕᕐᕕᒃ ᐃᖃᓗᖕᓂ ᐃᓱᒪᒋᓗᒍ, ᑕᒪᓐᓇ ᑕᐃᒪᓐᓇ ᐃᓱᒪᒋᓗᒍ, ᑐᐊᕕᕐᓇᕐᓂᖓ ᐱᐊᓂᒃᓯᒪᓕᖅᑎᓪᓗᒍ 

ᐱᓗᒍ. 

 

ᐊᒻᒪ ᒫᓐᓇ ᐊᓯᐊᓄᑦ, ᒪᒥᓴᕐᕕᒃ ᐱᔾᔪᑎᒋᓗᒍ, ᐊᖅᑯᓵᕆᐊᕐᕕᒃ, ᑖᓐᓇ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑭᓇᒃᑯᑦ 

ᑖᒃᓱᒥᖓᑦᑕᐅᖅ ᐊᐅᓪᓛᖅᑎᑦᓯᓇᔭᕐᒪᖔᑕ? ᖃᑯᒍ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᒪᑦᓱᒥᖓ 

ᐱᓕᕆᐊᖃᖅᐸᓪᓕᐊᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᒪᐃᓐ. 

 

ᐊᖏᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐊᖅᑯᓵᕆᐊᖅ ᐱᒻᒪᕆᐅᓱᒋᕙᕋ ᐱᓕᕆᐊᖅ 

ᐋᓐᓂᐊᖅᑐᓕᕆᔨᒃᑯᑦ ᐊᒻᒪ ᓄᓇᕗᓕᒫᕐᒧᑦ, ᐊᒻᒪ ᐱᒋᐊᕐᓂᖓᓂᒃ, ᐱᖓᓲᓕᖅᑲᖓᓪᓗᓂ ᐱᓕᕆᐊᖑᓯᒪᕗᖅ 

ᓄᓇᕗᑦ ᑐᙵᕕᒃᑯᓐᓄᑦ, ᓄᓇᖃᖅᑳᖅᓯᒪᔪᓄᑦ ᐱᔨᑦᓯᖅᑏᑦ ᑲᓇᑕᒥ ᐊᒻᒪ ᐅᕙᒍᑦ. ᐱᔾᔪᑎᒋᓪᓗᒍ ᐊᐅᓚᑦᑎᓂᐅᔪᖅ 

ᐊᒻᒪᓗ ᐊᐅᓚᓂᖓ ᐃᓪᓘᑉ, ᖃᐅᔨᓴᖅᓯᒪᔪᒍᑦ ᐊᒥᓱᓂᒃ ᖃᓄᖅᑑᕈᑎᓂᒃ, ᐊᒻᒪᓗ ᒫᓐᓇᕋᑖᖅ, 

ᐃᓱᒪᓕᐅᖅᑐᖃᓚᐅᕐᒪᑦ ᓯᕗᒧᑦ ᑮᓇᐅᔭᓕᐅᕋᓱᐊᖏᑦᑐᓄᑦ ᐊᐅᓚᑦᑎᓂᐅᔪᒧᑦ ᐋᖅᑭᒃᓯᒪᓂᖓᓄᑦ, ᐊᒻᒪᓗ ᑕᒪᓐᓇ 

ᐊᑐᖅᑕᐅᓕᖅᑐᖅ ᒫᓐᓇᐅᔪᖅ.  

 

ᓄᓇᖓ ᐱᓕᕆᐊᖑᕗᖅ ᐊᖅᑯᓵᕆᐊᕐᒧᑦ. ᐊᒃᓱᐊᓗᒃ ᖁᕕᐊᓇᖅᑐᖅ ᑕᑯᓪᓗᓂ, ᐊᒻᒪᓗ ᓄᓇᑐᐃᓐᓇᕐᒥ 

ᓴᖑᑎᑦᑎᓂᐅᓚᐅᖅᑐᖅ ᐊᐅᔭᖅ ᐊᒃᓱᐊᓗᒃ ᐃᒃᐱᖕᓇᕐᓂᖃᓚᐅᕐᒪᑦ ᑕᐃᒃᑯᐊ ᐃᓄᐃᑦ ᑕᐃᑲᓃᓚᐅᖅᑐᑦ, 

ᐱᖃᓯᐅᑎᓪᓗᒋᑦ ᐃᓚᖏᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ, ᐊᒻᒪᓗ ᐃᓚᖏᑦ ᐃᓄᐃᑦ ᐊᒃᓱᐊᓗᒃ 

ᐃᓅᖃᑦᑕᖅᓯᒪᔪᑦ. ᐊᒃᓱᐊᓗᒃ ᖁᕕᐊᓇᓚᐅᖅᑐᖅ ᐋᓐᓂᐊᖅᑐᓕᕆᔨᒃᑯᓐᓄᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓄᐃᑦ ᐃᖃᓗᖕᓂ ᐃᓱᒫᓘᑎᖃᖃᑦᑕᖅᓯᒪᖕᒪᑕ ᐊᕐᕌᒍᓂᒃ 

ᐊᓂᒍᕋᑖᖅᑐᓂ ᑕᒪᑐᒧᖓ ᐃᓄᖕᓄᑦ ᐊᑦᑕᕐᓇᐃᖅᓯᒪᓂᕐᒧᑦ, ᐊᒻᒪᓗ ᐊᒥᓱᑦ ᐃᓱᒫᓘᑎᐅᔪᑦ ᑲᒪᒋᔭᐅᖃᑦᑕᖅᑐᑦ 

ᑕᒪᒃᑯᓄᖓ ᐊᔪᓕᕈᑎᖃᖅᓯᒪᔪᓄᑦ, ᐊᒻᒪᓗ ᐃᓱᒪᒥᒍᑦ ᐊᑲᐅᖏᓕᐅᕈᑎᓄᑦ, ᐱᔭᕆᐊᖃᖅᑎᓪᓗᒋᑦ ᓇᓗᓇᖅᑐᓂᒃ 

ᐱᔭᕆᐊᖃᖅᑎᓪᓗᒋᑦ.  

 

ᒪᒥᐊᓇᖅᑑᒐᓗᐊᖅ, ᑖᒃᑯᐊ ᐃᖃᓗᖕᒥᐅᑦ ᑲᑕᒃᓯᒪᖕᒪᑕ ᓄᑎᒃᓯᒪᓂᒃᑯᑦ ᐊᒻᒪᓗ ᑐᓂᔭᐅᓯᒪᓪᓚᕆᒐᑎᒃ ᓇᓖᕌᒐᒃᓴᓂᒃ 

ᐃᑲᔪᕈᓐᓇᖅᑐᓂᒃ ᐊᖅᑯᑎᖏᓐᓂᒃ ᖃᓄᐃᒍᓐᓃᖅᐸᓪᓕᐊᓂᕐᒧᑦ ᐊᒻᒪᓗ ᓂᕈᐊᑦᑎᐊᕐᓂᕐᒧᑦ. ᐅᖃᐅᓯᐅᓂᖓ 

ᐱᓕᕆᐊᖅ ᐊᖅᑯᓵᕆᐊᕐᒥ ᓴᖅᑭᖃᑦᑕᖅᓯᒪᔪᖅ ᐊᒥᓱᐊᖅᑎᖅᑐᓂ. ᖃᐅᔨᒍᒪᕗᖓᓕ, ᐅᖃᖃᑎᒌᖕᓂᖃᖅᑎᓪᓗᒋᑦ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᖓᓲᓕᖅᑲᖓᔪᓂᒃ, ᑕᒪᒃᑯᐊ ᐊᔪᕈᑎᐅᔪᑦ ᐱᔭᐅᔭᕆᐊᖃᖅᑐᑦ ᐃᓄᖕᓄᑦ ᐃᖃᓗᖕᓂ 

ᐊᔪᓕᕈᑎᖃᖅᓯᒪᔪᓄᑦ ᐊᒻᒪᓗ ᐃᓱᒪᒥᒎᖅᑐᓄᑦ ᐱᖃᓯᐅᑎᓯᒪᖕᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᒪᐃᓐ. 

 

ᐊᖏᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑭᐅᔾᔪᑎᖓ ᖁᓛᓃᑦᑐᓕᒫᑦ. ᐅᓪᓘᑉ ᓄᙳᐊᓂ, 

ᒪᓕᓲᖑᕗᖅ ᐃᓅᑉ ᑲᒪᒋᔭᐅᓂᖓᓄᑦ ᐸᕐᓇᐅᑎᒥᒃ, ᐸᕐᓇᐅᑎᖓᓂᒃ ᑲᒪᒋᔭᐅᓂᕐᒧᑦ. ᐊᔾᔨᒌᖏᑦᑐᓂᒃ ᐃᓅᑉ 

ᖃᓄᐃᒍᓐᓃᖅᐸᓪᓕᐊᓂᖓᓄᑦ, ᑕᑯᔪᓐᓇᖅᑕᑎᑦ ᐃᓚᒋᔭᐅᑎᓪᓗᒋᑦ ᐃᓚᖏᓐᓂᒃ ᑭᒃᑯᑐᐃᓐᓇᕐᓄᑦ 

ᖃᓄᐃᓕᐅᕐᓂᐅᔪᓂᒃ, ᓲᕐᓗ ᐃᒥᐊᓗᓗᐊᖃᑦᑕᖅᑐᓄᑦ ᓄᖅᑲᖓᑎᑦᑎᓇᓱᐊᕐᓂᕐᒧᑦ ᑲᑎᒪᓂᐅᔪᓂᒃ, ᑭᒃᑯᑐᐃᓐᓇᕐᓄᑦ 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓂᒋᔭᐅᔪᓐᓇᖅᖢᓂ. ᑕᑯᔪᓐᓇᖅᐸᑎᑦ ᐃᓚᐅᑎᓪᓗᒋᑦ ᐅᓪᓗᒃᑯᑦ ᐱᓕᕆᐊᖑᕙᒃᑐᓂᒃ. ᑕᑯᔪᓐᓇᖅᐸᑎᑦ 

ᓄᓇᒦᖃᑕᐅᑎᓪᓗᒋᑦ ᐱᓕᕆᐊᖑᓂᐊᖅᑐᓂᒃ ᐃᓚᒋᔭᐅᓂᐊᕆᓪᓗᓂ ᐊᖅᑯᓵᕆᐊᕐᒧᑦ ᐊᒻᒪ ᐊᖏᕐᕋᕆᔭᐅᔪᓄᑦ.  

 

ᒪᓕᓪᓚᕆᒃᐸᒃᑐᖅ, ᑭᓯᐊᓂᓕ ᐊᐱᖅᑯᑎᖓᓄᑦ, ᑭᐅᔾᔪᑎᒐ ᖁᓛᓃᒍᓐᓇᖅᑐᖅ ᐊᔾᔨᒌᖏᑦᑐᒃᑯᑦ. ᒪᓕᒃᐳᖅ ᐃᓅᑉ 

ᐱᔭᕆᐊᓕᖏᓐᓂᒃ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᓂᔅᑕ. ᐊᓕᐊᓇᐃᒍᓱᒃᐳᖓ ᑐᓴᕋᒪ, ᖁᓛᓃᑦᑐᑦ 

ᑕᒪᕐᒥᒃ ᐊᒻᒪ ᑕᒪᐃᓐᓂᒃ ᐊᖏᕐᕋᓕᖕᓄᑦ ᐊᒻᒪ ᐋᓐᓂᐊᕕᖕᒥ ᑲᒪᒋᔭᐅᔪᓄᑦ ᐱᓕᕆᐊᖑᑐᐃᓐᓇᕆᐊᖃᖅᖢᑎᒃ. 

 

ᑖᒃᑯᐊ ᑲᑐᔾᔨᖃᑎᒌᑦ ᐃᖃᓗᖕᓂ ᐃᓱᒪᒥᒍᑦ ᐊᔪᕈᑎᓕᖕᓂᒃ ᐊᒻᒪ ᐅᐃᕆᓯᒪᔪᓂᒃ ᐊᒃᓱᕈᕐᓇᖅᑐᖅᓯᐅᖅᑐᑦ, ᐃᓄᐃᑦ 

ᐊᑦᑕᕐᓇᖅᑐᒦᓕᑐᐃᓐᓇᕆᐊᖃᕐᓂᖏᓐᓂᒃ, ᑖᒃᑯᐊ 60-ᓂᒃ 100-ᓄᑦ ᐃᓄᖕᓂᒃ ᐃᖅᑲᓇᐃᔭᖅᑎᖃᕆᐊᖃᖅᐳᑦ. 

ᑖᒃᑯᐊ ᐊᒥᓲᓂᖏᑦ ᐱᓕᕆᐊᑦ ᓈᒻᒪᖕᓂᐊᖅᐹᑦ ᐃᖃᓗᖕᒥᐅᓕᒫᓄᑦ ᐊᒻᒪᓗ ᐊᓯᖏᓐᓄᑦ ᓄᓇᕗᒻᒥ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᒪᐃᓐ. 

 

ᐊᖏᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᓐᓇ ᐊᐱᖅᑯᑎᑦᑎᐊᕙᒃ. 

ᐱᑕᖃᕆᐊᖃᖅᑐᒻᒪᕆᐅᖕᒪᑦ, ᐃᖃᓗᖕᓂᑑᙱᑦᑐᖅ ᑭᓯᐊᓂ ᓄᓇᕗᓕᒫᒥ ᑕᐃᒪᐃᑦᑐᓄᑦ ᐱᔨᑦᓯᕐᓂᐅᔪᓄᑦ. ᑖᓐᓇ 

ᑭᐅᓂᖅ ᐊᔪᖅᑕᕋ, ᓈᒻᒪᖕᓂᐊᕋᓗᐊᕐᒪᖔᑦ.  

 

ᐅᖃᕈᓐᓇᖅᑐᖓ ᐃᒪᐃᒃᑲᑦᑕ... ᐊᖅᑯᓵᕆᐊᖅ ᑖᓐᓇᑑᖏᒻᒪᑦ ᓴᓂᒧᑦ. ᑕᑯᕙᓪᓕᐊᕗᒍᑦ ᐊᖏᒡᓕᕙᓪᓕᐊᔪᒥᒃ 

ᓴᙱᓂᕐᒥᒃ ᑮᓇᐅᔭᓕᐅᕋᓱᒃᑎᐅᙱᑦᑐᓂᒃ ᓄᓇᕘᓕᒫᒥ. ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᑲᔪᖅᑐᐃᒍᒪᓪᓚᕆᒃᑐᑦ ᑲᑐᔾᔨᖃᑎᒌᖕᓂᕐᒥᒃ ᐊᒻᒪᓗ ᐃᑲᔪᖅᑐᐃᒍᒪᔪᒍᑦ ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᓂᒃ 

ᑲᑐᔾᔨᖃᑎᒌᓂᒃ.  

 

ᕿᒥᕐᕈᔭᐃᓐᓇᕆᕙᒃᐸᕗᑦ ᐊᔾᔨᒌᙱᑦᑐᑦ ᐱᑕᖃᕆᐊᖃᖅᑐᑦ, ᐃᒡᓗᑖᕐᓂᐅᓴᔪᓄᑦ, 

ᑮᓇᐅᔾᔭᒐᓱᐊᖅᑎᐅᙱᒃᑲᓗᐊᖅᐸᑕ ᐅᓪᓗᒃᑯᑦ ᐱᓕᕆᐊᖑᕙᒃᑐᑦ, ᐅᕝᕙᓘᓐᓃᑦ ᐊᖏᕐᕋᖃᖅᑎᑕᐅᒃᐸᑕ 

ᐃᑲᔪᖅᑕᐅᕖᑦ ᐊᖅᑯᑕᐅᓗᑎᒃ ᐊᖅᑯᓵᕆᐊᒃᑯᑦ. ᐊᒥᓱᒻᒪᕆᐅᕗᑦ ᐊᔾᔨᒌᙱᑦᑐᑦ ᐋᖅᑭᒃᑕᐅᔭᕆᐊᓖᑦ.  

 

ᖃᐅᔨᒪᔾᔮᖏᑦᑐᒍᑦ ᖃᓄᑎᒋ ᐱᔨᑦᑎᕐᓂᖃᕐᒪᖔᑕ, ᐊᒥᓲᓂᖏᑦ, ᓈᒻᒪᖕᒪᖔᑕ ᑭᓯᐊᓂ ᐱᒋᐊᓪᓚᕆᓚᐅᖅᑎᓪᓗᑕ 

ᐃᓅᓕᓴᖅᑕᐅᓂᕐᒥᒃ. ᑕᒪᓐᓇ ᓂᕆᐅᒋᑦᑎᐊᖅᐸᕗᑦ, ᒪᑐᐃᖅᓯᓛᕆᐊᖓ ᒪᑐᖏᓐᓂᒃ ᐃᓪᓘᑉ 

ᐃᖃᓗᕐᒥᐅᑕᑐᐊᓅᖏᑦᑐᖅ, ᑭᓯᐊᓂ ᓄᓇᕗᓕᒫᕐᒧᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑐ ᒪᐃᓐ. ᑭᖑᓪᓕᖅᐹᖅ ᐊᐱᖅᑯᑎᒐ, 

ᑐᑭᓯᔪᐃᓐᓇᐅᒐᑦᑕ ᖃᓄᑎᒋ ᐱᒻᒪᕆᐅᑎᒋᖕᒪᖔᑦ ᐊᒻᒪᓗ ᐱᑕᖃᕆᐊᖃᕐᒪᖔᑦ ᑖᓐᓇ ᐃᒡᓗ ᓄᓇᕗᒻᒥᐅᓄᑦ. ᑖᓐᓇ 

ᑭᖑᓪᓕᖅᐹᖅ ᐊᐱᖅᑯᑎᒐ, ᓇᓗᓇᐃᖅᓯᒪᖕᒪᑦ ᑕᕝᕙᓂ ᓇᓗᓇᐃᖅᓯᔾᔪᑎᓂᒃ ᑖᓐᓇ ᐱᔭᕇᕐᕕᒃᓴᖓ ᐋᒡᒋᓯ 2025-

ᒥ, ᐊᕐᕌᒎᒃ ᒪᕐᕉᒃ ᑐᖔᓂ. ᐊᑦᑕᕐᓇᕐᓂᖃᖅᐸ ᑖᓐᓇ ᐱᓕᕆᐊᖅ ᐱᐊᓂᒃᑕᐅᕝᕕᒃᓴᖓᑕ ᐅᓪᓗᐊᓂ ᐊᖑᒻᒪᑎᓗᓂ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᒪᐃᓐ. 

 

ᐊᖏᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. ᒥᔅᑐ ᐹᑉᓯᑖᒃ ᑭᐅᑎᑦᑑᓪᓗᐊᕐᓂᕈᕕᐅᒃ? ᒪ’ᓈᕋᔭᖅᐸᒋᑦ, ᒪ’ᓇ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑐ ᐹᑉᓯᑖᒃ. 

 

ᐹᑉᓯᑖᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃᑲᓐᓂᖅᐸᕋ ᐊᐱᕆᖕᒪᑦ.  

 

ᒫᓐᓇᒧᑦ ᑎᑭᖦᖢᒍ, ᐊᖑᒻᒪᑎᑦᑎᐊᖏᓐᓇᖅᐳᒍᑦ ᐱᔭᕇᖅᓯᕙᓪᓕᐊᔪᒪᓪᓗᑕ, ᑭᓯᐊᓂᓗᑦᑕᐅᖅ ᖃᓄᑐᐃᓐᓇᖅ 

ᐊᔾᔨᒌᙱᑦᑐᓂᒃ ᓴᖅᑭᑦᑐᖃᕈᓐᓇᖅᐸᒃᐳᖅ ᑭᖑᕙᕆᐊᖅᑎᑦᑎᓂᐊᕐᓗᓂ, ᑕᐃᒪᐃᒐᔪᒃᐸᒃᖢᑎᒡᓗ ᓇᓕᐊᖕᓄᑐᐃᓐᓇᖅ 

ᐊᑭᑐᔪᓄᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᖑᔪᒧᑦ. ᖃᐅᔨᓴᑦᑎᐊᖃᑦᑕᖅᑕᕗᑦ, ᑖᒃᑯᐊᓗ ᐱᓕᕆᐊᓄᑦ ᐊᐅᓚᑦᑎᔨᕗᑦ 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᓐᓂᒃ, ᑲᔪᓯᑦᑎᐊᕋᓗᐊᕆᐊᒃᓴᑦᑎᓐᓂᒃ ᖃᖓᒃᑰᒐᔭᕐᒪᖔᑦᑕ 

ᐱᓯᒪᓗᑎᒍᓪᓗ ᒫᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ: ᖁᔭᓐᓇᒦᒃ. ᑭᖑᓪᓕᐅᓕᕐᒥᔪᖅ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᕈᒪᓗᐊᖅᑳᑲᐃᓐᓇᖅᑐᖓ ᑕᕝᕙᓃᖃᓯᐅᑎᒻᒪᑦ ᐊᑭᑐᔪᖅᓯᐅᑎᓂᒃ 

ᕿᑭᖅᑕᕐᔪᐊᒧᑦ ᐋᓐᓂᐊᕕᔅᓴᖅ ᑖᓐᓇ ᑕᐃᑲᓃᓛᒃ ᐃᓕᓴᕆᔭᐅᓯᒪᓂᖓ ᐃᓕᔅᓯᓐᓄᑦ ᑕᕝᕙᓂ 

ᐱᑐᖃᒻᒪᕆᐅᓂᖅᐹᖑᖃᑕᐅᓪᓚᕆᔅᓯᒪᒻᒪᑦ 51 ᐊᕐᕌᒍᓂᒃ ᑕᐃᓐᓇ ᐋᓐᓂᐊᕕᓕᐅᓕᕐᒪᑦ (ᑐᓵᔨᑎᒎᓕᖅᑐᖅ) 

ᒪᕐᕈᐊᖅᑎᖅᑐᓂᖃᐃ ᐱᖓᓱᓪᓘᓐᓃᑦ ᐃᓚᒋᐊᖅᑕᐅᖃᑦᑕᖅᓯᒪᔫᒐᓗᐊᖅ. 

 

(ᑐᓵᔨᑎᒎᕈᓐᓂᖅᑐᖅ) ᑖᓐᓇ ᖁᕕᐊᒋᓪᓚᕆᒃᑲᑦᑎᒍᑦ ᓄᓇᒋᔭᑦᑎᓐᓂ ᐱᒋᐊᖅ− ᐃᓛᒃ ᐃᖏᕐᕋᓯᓂᐊᓕᕐᓂᕆᔭᖓᑦ. 

ᑕᐃᒪᓕ ᐊᐱᖅᑯᑎᖃᕈᒪᓪᓗᖓ ᑖᓐᓇ ᐸᕐᓈᕌᓘᒋᐊᓯᔪᖅ ᑲᔪᓯᒋᐊᕐᓂᐊᕐᓂᖓ ᓇᓗᓇᕈᓐᓂᓕᕐᒪᑦ. ᐋᖅᑭᔅᓯᒪᓂᖓ 

ᖃᓄᐃᓕᖓᓂᖅᓴᕆᒐᔭᖅᑕᖓ ᑖᓐᓇ ᐊᐱᖅᑯᑎᐅᑎᒋᔪᒪᒐᒃᑯ. ᑕᕝᕙᓂ ᐅᖃᖅᓯᒪᒐᓗᐊᖅᑎᓪᓗᒍ (ᑐᓵᔨᑎᒎᓕᖅᑐᖅ) 

ᑕᕝᕙᓂᒎᖅ ᐱᓕᕆᐊᖑᒐᔭᖅᑐᐃᑦ ᓇᓗᓇᐃᖅᑐᕈᑎᖏᓐᓂᒃ (ᑐᓵᔨᑎᒎᕈᓐᓃᖅᑐᖅ) ᓄᓇᓕᓐᓂ. 

ᐃᓱᒪᓕᐅᖅᑎᐅᖃᑕᐅᔪᐃᑦ ᐃᓚᐅᑎᑕᐅᒍᒫᕐᓂᐊᕐᓂᖏᑦ ᑖᒃᑯᐊ ᐊᑐᐊᖅᑐᒋᑦ ᐱᐅᒋᓪᓚᕆᒃᑲᒃᑯ ᐸᕐᓇᑕᐅᓕᖅᑲᑦ 

ᑎᑎᖅᑐᒐᖅᑕᐅᓂᕐᒥᒃ ᖃᐃᖁᔭᐅᓯᒪᒍᓐᓇᕋᔭᕐᓂᖏᓐᓂᒃ ᑕᒪᓐᓇ ᐊᑦᑕᓇᐃᔭᖅᑕᐅᓗᓂ ᓴᓇᔭᐅᓂᕆᒐᔭᖅᑕᖓ. 

 

ᑖᓐᓇ ᐊᑎ ᑲᔪᓯᖁᒥᓇᑦᑎᐊᓛᕐᒪᑦ ᐱᔾᔪᑎᒋᓗᐊᕐᒪᑦ ᐅᖃᕈᒪᔭᕋ, ᐃᔅᓯᕙᐅᑖᖅ, ᐃᓚᐅᑎᑕᐅᑎᓐᓇᒋᑦ ᓄᓇᓕᓐᓂ 

ᑭᖑᓂᐊᒍᑦ ᑮᓇᐅᔭᖅᑐᕆᐊᓪᓚᑲᓐᓂᓯᐅᖑᒻᒪᑕ ᑕᒪᒃᑯᐊ ᐊᑭᑐᔪᒃᑯᑦ ᓴᓇᔭᐅᓯᒪᓂᑯᐃᑦ, ᐊᓄᕆᑐᓂᖓ 

ᓇᑭᙶᕐᓂᖓ ᖃᐅᔨᒪᔭᐅᑎᓐᓇᒍ ᑎᑎᖅᑐᒐᖅᑎᓄᑦ, ᐳᑑᖅᑕᐅᓕᖅᑎᓪᓗᒍᓗ ᑐᙵᕕᔅᓴᖏᑦ, ᐹᔅᓴᖓ ᓇᒧᑦ 

ᓵᙵᕕᔅᓴᖓᑦ ᐋᔩᕈᑕᐅᓯᒪᑎᓐᓇᒍ, ᓱᕙᓕᑭᐊᕆᔭᐅᓯᒪᖃᑦᑕᖅᓯᒪᓂᑰᒻᒪᑦ ᑕᐃᔅᓱᒪᓂ 

ᑮᓇᐅᔭᖅᑐᕈᑎᓪᓚᕆᐅᓯᐅᖑᒻᒪᑦ ᑖᓐᓇ. 

 

ᑖᓐᓇᓕ ᑕᐅᕙᓂ ᑎᑭᓯᒪᓕᕈᑎᒃ ᐊᔭᐅᖅᑐᐃᔾᔪᑕᐅᖁᓪᓚᕆᑉᐸᕋ ᐸᕐᓇᓂᕐᒥᒃ ᐱᓕᖅᐸᑕ ᑕᒪᓐᓇ ᐹᖓ ᓇᒧᑦ 

ᓵᙵᒋᐊᖃᕐᓂᖓ ᐹᙵᑦ ᐊᒡᒍᑎᓐᓂ ᑕᒪᒃᑯᐊ ᓴᓇᔭᐅᖃᑦᑕᖅᓯᒪᔪᐃᑦ ᐹᓕᐅᖅᑕᐅᓕᖅᑮᓐᓇᓕᒫᖃᑦᑕᕐᖓᑕ. 

ᑭᖑᓂᐊᒍᑦ ᐊᓪᓛᑦ ᒪᑐᓯᐅᖑᒻᒪᑕ ᐅᑭᐅᒃᑯᑦ ᐊᓄᕆᓗᐊᓕᖅᑎᓪᓗᒍ ᐱᖅᓯᓗᐊᙱᒃᑲᓗᐊᖅᑎᓪᓗᒍ. 

 

ᑖᓐᓇ ᐱᐅᒋᓪᓚᕆᒃᑲᒃᑯ ᐅᖃᐅᓯᕆᖅᑳᑲᐃᓐᓇᖅᑕᕋ ᐃᔅᓯᕙᐅᑖᖅ. ᐊᒻᒪᑦᑕᐅᖅ, ᐊᐱᖅᑯᑎᔅᓴᖃᕐᕕᒋᓇᒍ ᑖᓐᓇ 

ᐅᖃᐅᓯᕆᑐᐃᓐᓇᕋᒃᑯ ᑐᓂᒍᒪᓪᓗᒍ ᐃᓕᔅᓯᓐᓄᑦ.  

 

ᐊᒻᒪᓗ ᐊᐃᑉᐸᖓ ᑖᓐᓇ ᐃᓛᒃ, ᐅᕙᓂ ᐃᓕᑕᐅᓯᒪᔪᖅ ᓄᓇᓕᓐᓂ ᓴᓂᑭᓗᐊᕐᒥ ᑭᙵᕐᓂᓗ ᑕᐃᒃᑯᐊ 

ᓴᓇᔭᐅᔪᒥᓃᑦ ᐊᑲᐅᙱᓕᐅᕈᑎᒥᓂᖏᑦ ᑕᑯᔭᐅᓯᒪᒻᒪᑕ ᐃᓱᒪᒋᔭᐅᓗᑎᒃ ᓴᓇᔭᐅᓛᕐᓂᖓ ᑖᓐᓇ.  

 

ᐅᖃᓯᐅᖑᒻᒥᒐᒪᓕ ᐅᖃᓯᐅᑐᖃᐅᓕᕐᒥᒐᒪ ᓯᕗᓕᖅᑎᐅᖃᑦᑕᑎᓪᓗᖓ, ᐊᔪᐃᓐᓇᕆᐊᑐᓗᐊᙱᑦᑐᒍᑦ ᓄᓇᓖᑦ 

ᐊᓯᖏᑦ ᐱᖅᑳᓚᐅᖅᑎᓪᓗᒋᑦ ᐊᑲᐅᙱᓕᐅᕈᑏᑦ ᑐᑭᓯᔭᐅᓚᐅᖅᑎᓪᓗᒋᑦ ᐱᒐᓱᓛᖔᕈᑦᑕ ᐱᐅᓂᖅᓴᐅᓂᖓᓂᒃ. 

ᑖᓐᓇ ᑕᐃᒪᐃᒃᑲᓂᕐᓂᖓ ᐊᔅᓱᐊᓗᒃ ᐱᐅᒋᔭᕋ ᐃᓕᑕᐅᔪᕕᓂᖅ ᓱᓇ ᐋᖅᑭᔅᓯᒪᑦᑎᐊᕆᐊᖃᒃᑲᓐᓂᕐᓂᖓ. 

ᑖᓐᓇᐅᑕᖅᑯᖅ. 

ᑕᐃᒪᓕ ᐊᐱᖅᑯᑎᒋᔪᒪᔭᕋ ᐅᓇ, ᐃᓂᔅᓴᖓ ᑕᐃᓐᓇ ᓱᖅᑯᐃᒋᙱᑦᑎᐊᕋᒃᑯ ᓇᓗᓇᐃᖅᑕᐅᓯᒪᔪᖅ ᐃᓂᖓ 340, 

341, ᐃᓛᒃ ᓄᓇ. 342. ᓱᑯᑦᑎᐊᓃᓐᓂᖓ ᓱᖅᑯᐃᒋᙱᓐᓂᑯᓐᓄᑦ ᑖᓐᓇ ᖃᐅᔨᒪᓐᓂᕈᔅᓯᐅᒃ ᑐᓴᕈᒪᒋᓪᓗᒍ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ, ᑖᒃᑯᐊ ᐅᖃᐅᓯᒃᓴᑦ ᐊᐃᔭᐅᓂᓵᖅᑐᑦ ᑐᑭᓯᓇᑦᓯᐊᕐᒪᑕ 

ᒪ’ᓈᖅᐸᕋ ᒪᓕᒐᓕᐅᖅᑎ ᐊᒻᒪ ᑕᒻᓇ ᐊᐱᖅᓲᑎᒋᔭᐅᔪᖅ ᓄᓇᐅᑉ ᒥᒃᓵᓄᑦ ᖃᐅᔨᒪᙱᑐᒍᑦ ᑕᐃᓐᓇ ᓄᓇ 

ᓈᓴᐅᑎᖓᓂᒃ ᑕᕝᕙᑐᐊᖅ ᖃᐅᔨᒪᔪᖓ ᒫᓐᓇ. ᓇᓂᓯᐅᓪᓚᕆ’ᒪᖔᑦ ᐊᒻᒪᓗ ᓄᓇᓕᐅᑉ ᓇᓕᐊᒃ ᓇᒦᖓᓂᓲᕐᒪᖔᖅ 

ᒫᓐᓇ ᑭᐅᓂ ᐊᔪᕋᓗᐊᖅᖢᒍ ᐅᑎᕐᕕᒋᒋᐊᕐᓂᐊᖅᐸᕋ ᒪᓕᒐᓕᐅᖅᑎ ᖃᓄᐃᒃᓴᓂᙱᑉᐸᑦ. 

 

ᑖᒃᑯᐊ ᓄᓇᓕᒃ ᕿᑭᖅᑕᕐᔪᐊᕐᒥᐅᑦ ᑲᑎᖃᑎᒋᔭᐅᓗᑎᑦ ᑭᓯᐊᓂᐅᒍᒫᖅᑐᖅ ᓴᓇᔭᐅᒋᐊᖅᑳᖅᑎᓐᓇᒍ ᑖᓐᓇ. 

ᐊᑭᑦᑐᕋᐅᑎᓂᒃᑯᑦ ᑎᑎᖅᑐᒐᖅᑎᒃᓴᒥᒃ ᐊᒻᒪᓗ ᓴᓇᔪᒫᖅᑐᒥᒃ ᐱᓕᕆᒍᒫᕋᑉᑕ. ᑕᐃᒃᑯᐊ ᑎᓕᔭᐅᓯᒪᔪᑦ 

ᖃᐅᔨᒪᑎᓐᓂᐊᒐᖅᐳᑦ ᑕᐃᑰᓇ ᕿᑭᖅᑕᕐᔪᐊᕐᒥᐅᑦ ᑲᑎᖃᑎᒋᔭᐅᒋᐊᖃᕈᒫᖅᑐᖅ. ᐅᖃᐅᓯᒃᓴᕆᔭᕐᒥᓂᒃ 

ᑐᓂᓯᔫᓪᓗᐊᕈᒫᕐᒪᑕ ᐊᑐᓕᖁᔭᕐᒥᓂᒡᓘᓐᓃᑦ.  

 

ᐊᒻᒪ ᑕᐃᓐᓇ ᐅᖃᐅᓯᒃᓴᐅᓚᐅᖅᑐᖅ ᑭᙵᕐᓂ ᓴᓂᑭᓗᐊᕐᒥᓪᓗ ᑖᒃᑯᐊᒃ ᒪᕐᕉᒃ ᓄᑕᐅᓂᖅᐹᖑᒻᒪᑎᒃ 

ᐋ’ᓂᐊᕐᕕᐅᖦᖢᑎᒃ ᓄᓇᕗᒻᒥ ᒫᓐᓇ. ᐃᓕᑦᑎᕙᓪᓕᐊᖏᓐᓇᐅᔭᖅᑐᒍᑦ ᐊᖅᑭᒋᐊᕈᑎᒃᓴᓂᒃ ᖃᐅᔨᑦᑕᐅᔭᕋᑉᑕ 

ᓄᑖᙳᖅ ᓲᕐᓗᒃ ᑎᑎᖅᑐᒐᖅᑕᐅᓯᒪᓂᖏᑦ ᑕᑯᑉᓗᒋᑦ ᐱᐅᓯᕙᓪᓕᐊᒪᒋᓐᓇᖅᑐᑦ, ᐃᓛᒃ, ᖃᓄᖅ, ᓴᓇᔭᐅᔪᖃᕌᖓᑦ 

ᑕᒻᒫᔭᖅ ᓈᒻᒪᙱᑦᑐᑦ ᓱᓇᐅᓚᐅᕐᒪᖔᑕ ᖃᐅᔨᒑᖓᑉᑕ ᐋᖅᑭᒋᐊᕈᑎᒃᓴᓂᒃ ᓴᖅᑮᑕᐅᔭᐃᓐᓇᕐᒪᑕ. ᑖᓐᓇ ᒥᔅᑕ 

ᕚᕝᔅᑖᒃ ᓴᓂᓐᓃᑦᑐᖅ ᐃᓗᓕᖏᓐᓂᒃ ᐅᖃᐅᓯᒃᓴᖃᒃᑲᓐᓂᖅᑑᓗᐊᖅᑑᒐᓗᐊᖅ.  

 

ᐃᒃᓯᕙᐅᑖᖅ ᖃᓄᐃᒃᓴᙱᓐᓂᕈᕕᑦ. ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᐊᑐᐃᓐᓇᕆᑦ ᒥᔅᑕ ᐹᕝᔅᑖᒃ. 

 

ᐹᕝᔅᑖᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᑕᐃᒫᒃ.  

 

ᐋᓐᓂᐊᕖᑦ ᐅᖃᐅᓯᕆᓗᒋᑦ, ᐊᐅᓚᑦᑎᐊᖅᓯᒪᔪᓂᒃ ᒪᓕᔅᓴᕋᓱᓲᖑᔪᒍᑦ. ᐃᑉᐱᐊᕐᔪᒻᒧᑦ ᐅᑎᒻᒪᕆᓪᓗᑕ ᓴᓂᑭᓗᐊᕐᓗ, 

ᑭᙵᓄᓪᓗ, ᑕᐃᒃᑯᐊ ᐃᓕᕝᕕᒋᓯᒪᔭᕘᑦ ᓄᑖᒥᒃ ᓴᓇᔪᖃᓕᖅᑲᑦ ᕿᑭᖅᑕᕐᔪᐊᒥ ᐃᓱᒪᒋᔭᐅᒋᐊᓛᕐᒥᔪᐃᑦ.  

 

ᐋᖅᑭᒋᐊᖅᓯᒪᔪᐃᑦ ᐃᓚᖃᓛᖅᑐᐃᑦ ᐃᓱᒪᓕᕆᔭᐅᕕᖃᕐᓗᓂᓗ ᐊᒻᒪᓗᑦᑕᐅᖅ ᐳᕙᓪᓗᑦᑐᓕᕆᕕᖃᕐᓗᑎᒃ. 

ᐊᒻᒪᑦᑕᐅᖅ ᒫᓐᓇᓕᓴᐅᓛᖅ ᐃᓚᓕᐅᔾᔭᐅᓯᒪᔪᖅ ᑭᙵᕐᓄᑦ ᐋᓐᓂᐊᕕᖓᓄᑦ, ᐱᔨᑦᑎᕋᕐᕕᔅᓴᖃᖅᑐᑎᑦ 

ᐋᓐᓂᐊᓯᐅᖅᑎᓄᑦ. ᐃᓂᔅᓴᖃᖅᑎᑕᐅᓗᑎᒃ ᓂᖅᑎᐅᕐᕕᖃᒻᒪᕆᑦᑐᑎᒃ ᐃᖅᑲᓇᐃᔭᖅᑎᖃᐃᓐᓇᕈᒪᔪᑯᓗᐊᐲᑦ, 

ᐃᖅᑲᓇᐃᔭᖅᑎᖃᐃᓐᓇᖁᔭᑯᓗᐊᐲᑦ. ᑕᒪᒃᑯᐊᕈᓘᔭᐅᖃᑦᑕᓲᑦ.  

 

ᓄᓇᓕᓐᓂ ᑐᓴᖃᑦᑕᕐᓂᕗᑦ ᑖᓐᓇ ᐊᑑᑎᖃᓪᓚᕆᑦᑐᖅ. ᐅᖃᐅᓯᕆᖅᑲᐅᔭᑎᓪᓗ ᓇᒧᑦ ᓵᙵᒋᐊᖃᕐᒪᖔᖅ ᐊᒻᒪᓗ 

ᐃᓗᓕᖏᓐᓂᒃ ᐊᔾᔨᙳᐊᑦ ᖃᓄᐃᑦᑐᑦ ᓴᖅᑭᔮᖁᔭᐅᒻᒪᖔᑕ ᐊᒥᐊᖓᓗ ᐊᕙᓗᖓ, ᑕᒪᒃᑯᐊᕈᓘᔭᐅᒐᔭᕐᖓᑕ 

ᕿᑭᖅᑕᕐᔪᐊᕐᒥᐅᓄᑦ ᓈᒻᒪᓈᖅ, ᕿᑭᖅᑕᕐᔪᐊᒦᑦᑑᔮᕐᓇᕆᐊᕐᓗᒍ ᐋᓐᓂᐊᕕᖓ.  

 

ᑕᐃᒪᐃᓕᐅᓲᖑᔪᒍᑦ ᐱᕙᓪᓕᐊᑎᑦᑎᓕᕋᐃᒐᑦᑕ ᐃᓪᓗᓕᐊᖑᓂᐊᖅᑐᓂᒃ ᓄᓇᓕᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑐᓴᖅᑎᑕᐅᑦᑎᐊᕋᑦᑕ ᑕᒪᔅᓱᒥᖓ. ᑕᒪᓐᓇ ᐃᓕᒍᑕᐅᓯᒪᔪᐃᑦ 

ᐊᑐᖅᑕᐅᓕᖅᑐᑎᒃ ᐋᖅᑭᒋᐊᖅᑕᐅᓪᓗᑎᒃ ᐱᔪᖃᖅᑕᕐᒪᑕ. ᑕᐃᒪᓕ ᑖᓐᓇ ᖃᓄᐃᓕᖓᓂᔅᓴᖓ ᒪᒃᑯᓂᖓ 

ᐊᐱᖅᑯᑎᖃᐅᑎᒋᔪᒪᓕᕐᒥᔭᕋ ᐃᔨᓐᓂᐊᖅᑎᓄᑦ ᐅᕝᕙᓗ ᑭᒍᓐᓂᐊᖅᑎᓄᑦ ᐃᓂᔅᓴᓂᒃ ᐊᙳᖃᑦᑕᐅᑎᓪᓚᕆᑉᐸᒻᒪᑕ 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ ᓇᓪᓕᐊᒃ ᐃᓚᐅᑎᑕᐅᓂᐊᕋᓗᐊᕐᒪᖔᑦ ᑕᐃᑯᖓ ᐃᓕᔪᔅᓴᒪᐅᑕᐅᓗᓂ ᐊᐱᖅᑯᑎᒋᓕᕐᒥᔭᕋ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐄ, ᑖᒃᑯᐊ ᐃᔨᓕᕆᔨᐅᓱᖅᑐᑦ ᐊᒻᒪ ᑭᒍᓯᕆᔩᑦ 

ᐃᓂᒃᓴᖃᖅᑎᑕᐅᒍᒫᖅᑐᑦ ᑕᐃᑲᓂ ᐋ’ᓂᐊᕐᕕᖕᒥ.  

 

ᑖᑉᑯᐊ ᓄᓇᓕᓗᒃᑖᑦ ᐅᑉᓗᖃᖅᑎᑕᐅᑦᑕᕐᒪᑕ. ᐆᑦᑑᑎᒋᓗᒍ, ᐊᕐᕌᒍ ᐊᑕᐅᓯᐅᑉ ᐃᓗᐊᓂ 50-ᓄᑦ  

ᐅᑉᓗᓄᑦ ᑭᒍᓯᕆᔩᑦ ᑎᑭᓯᒪ ᐅᕗᖓ ᓄᓇᓕᒻᒪᑦ ᑎᑭᑦᑕᕐᓂᐊᖅᑐᑦ, ᐱᓕᕆᒋᐊᖅᑐᖅᑕᕐᓂᐊᖅᑐᑦ. ᑖᑉᑯᐊ 

ᓈᓴᐅᑎᖁᑎᒋᔭᐅᔪᑦ ᓄᓇᕗᒻᒥ ᖁᑦᑎᔅᓯᕙᓪᓕᐊᖏᓐᓇᐅᔭᕐᒪᑕ. ᒐᕙᒪᑐᖃᒃᑯᑦ ᐃᓄᓕᕆᔨᑐᖃᒃᑯᑦ 

ᐊᔭᐅᖅᑐᐃᓐᓇᐅᔭᕋᑉᑎᒍᑦ ᐅᑉᓗᒃᑲᓐᓂᕐᓂᒃ ᓄᓇᕗᒻᒥᐅᑦ ᐱᑎᑕᐅᒃᑲᓐᓂᖁᑉᓗᒋᑦ. ᑕᒪᓐᓇ ᖁᕕᐊᓇᖅᑐᖅ 

ᑭᒍᓯᕆᔭᐅᓂᖅ ᓲᕐᓗᒃ ᓴᙱᑦᑎᕙᓪᓕᐊᒻᒪᑦ ᓄᓇᕗᒻᒥ. 

 

ᐊᓯᖏᑦᑕᐅᖅ ᑕᑯᔭᐅᔭᕆᐊᓖᑦ (ᑐᓵᔨᑎᒎᓕᖅᑐᖅ) ᑎᑎᕋᖅᓯᒪᔪᖅᑐᖃᕐᒥᔪᖅᑕᐅᖅ ᐊᓯᖏᓐᓂᒃ ᓘᒃᑖᓄᑦ 

ᐃᑲᔪᖅᓯᖅᑕᐅᓲᓄᑦ ᐋᓐᓂᐊᕕᓐᓄᑦ ᐊᒻᒪᑦᑕᐅᖅ ᓄᓇᓕᓐᓂ ᕿᑭᖅᑕᕐᔪᐊᖅᑎᑐᑦ ᒥᑭᓗᐊᓕᖅᑎᓪᓗᒋᑦ 

ᑎᑭᑎᑦᑎᖃᑦᑕᕈᓐᓇᖅᓯᒪᙱᒻᒪᑕ ᓘᒃᑖᕐᓂᒃ ᐊᔾᔨᒌᙱᑦᑐᕈᓘᔭᕐᓂᒃ. ᑕᕝᕘᓇ ᐊᐳᖅᑕᕈᑎᖃᖃᑦᑕᖅᓯᒪᒻᒪᑕ.  

 

ᑕᐃᒪ ᐋᓐᓂᐊᕕᖃᓕᖅᑲᑕ ᓄᑖᒥᒃ ᑎᑭᑦᑐᖃᖃᑦᑕᕈᓐᓇᓂᖅᓴᐅᓛᖅᑐᖅ ᓱᕈᓯᕐᓄᑦ ᓘᒃᑖᓂᒃ ᓄᑕᕋᕐᓄᑦ ᓘᒃᑖᓂᒃ 

ᐊᓯᖏᓐᓂᓪᓗ ᓄᓇᖓᓄᑦ. ᐊᐅᓪᓚᑎᑦᑎᖃᑦᑕᙱᖔᕐᓗᑎᒃ ᐋᓐᓂᐊᕕᓕᐊᖅᑐᓂᒃ ᓘᒃᑖᓪᓕ ᑕᑯᔭᖅᑐᖅᑐᓂ. 

ᓘᒃᑖᓂᒃ ᑎᑭᑎᑦᑎᖃᑦᑕᕈᓐᓇᓛᕋᑦᑕ. ᑕᕝᕘᓇ ᑖᓐᓇ ᐱᐅᓂᖃᓪᓚᕆᑦᑐᖅ ᑕᐃᒪᐃᖃᑦᑕᓂᖅᓴᐅᖁᔨᒐᓗᐊᕋᑦᑕ 

ᐊᖏᕐᕋᒥ ᖃᓂᓐᓂᖅᓴᐅᓗᑎᒃ ᑲᒪᒋᔭᐅᖃᑦᑕᕐᓗᑎᒃ.  

 

ᓘᒃᑖᖔᑦ ᐃᖏᕐᕋᖃᑦᑕᖁᒐᑦᑎᒍᑦ ᐋᓐᓂᐊᕕᓕᐊᖅᑐᐃᑦ ᐃᖏᕐᕋᖃᑦᑕᙱᓐᓂᖅᓴᖔᖑᓗᑎᒃ. ᑖᓐᓇ ᓯᕗᒧᑦ 

ᑕᑯᓐᓇᑎᐊᖅᑖᓗᑉᐳᑦ ᕿᑭᖅᑕᕐᔪᐊᕐᒥᐅᓄᑦ ᑕᐃᒫᒃ. ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᒫᓪᓚᕆᒃ ᑕᒪᓐᓇ ᐱᕕᐊᕐᓇᕋᔭᖅᑐᖅ ᐊᑲᐅᓯᔾᔪᑕᐅᓪᓚᕆᓪᓗᓂᓗ 

ᑐᓴᕈᒥᓇᑦᑎᐊᖅᑐᖅ ᕿᒥᕐᕈᔭᐅᓂᐊᕐᓂᖓ ᐃᓕᔅᓯᓐᓄᑦ ᑖᓐᓇ.  

 

ᑕᐃᒪᓕ ᐅᕗᖓ ᓴᖑᒋᐊᖔᕈᒪᒻᒥᔪᖓ ᑕᐃᓐᓇ ᐊᓯᔾᔨᖅᑕᐅᖁᓪᓗᑎᒍᑦ ᐱᔮᓗᑉᐳᑦ ᑕᐃᒫᒃ ᐃᓕᖅᑯᓯᕆᕙᒃᑲᑦᑎᒍᑦ 

ᐊᕐᖑᓗᐊᕐᓂᑯᒧᑦ ᐃᓂᔅᓴᓂᒃ ᑕᒪᒃᑯᓂᖓ ᐃᓪᓗᐸᐅᔭᓂᒃ ᐱᕕᑐᓛᓂᒃ ᐃᖅᑲᓇᐃᔭᕐᕕᐅᔪᓂᒃ. ᑕᐃᓐᓇᓕ 

ᐋᔩᕈᑕᐅᓯᒪᒻᒪᖔᖅ, ᐊᐱᖅᑯᑕᐅᓯᒪᒻᒪᖔᖅ, ᖃᓄᐃᑕᐅᓛᓕᕐᒪᖔᖅ, ᕿᒪᑦᑕᐅᒐᔭᖅᑐᖅ ᑕᐅᕙᓂ ᐊᕐᕌᒍᑦ ᑕᓪᓕᒪᑦ 

6-ᓘᓐᓃᑦ ᐱᔭᕇᖅᑐᒥᓂᐅᑉᐸᑦ ᐋᓐᓂᐊᕕᔅᓴᖅ. ᑖᓐᓇ ᐱᖁᑎᒋᔭᓯ ᖃᓄᐃᑦᑐᒪᓂᐊᕐᒪᖔᔅᓯᐅᒃ 

ᐸᕐᓇᒍᑕᐅᖁᓗᒍᓘᓐᓃᑦ ᓄᓇᓕᓐᓄᑦ ᕼᐊᒻᓚᑦᑎᓐᓄᑦ ᑐᓴᖅᑎᑦᑎᔾᔪᑎᒋᔪᒪᓗᒍᓘᓐᓃᑦ 

ᖃᓄᐃᓕᖓᔭᐅᓂᐊᖅᑕᕐᒪᖔᖅ ᐊᐱᖅᑯᑎᒐ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᑐᕆᐊᖃᕈᓐᓂᕈᑦᑎᒍᑦ 51-ᓂᒃ ᐅᑭᐅᓕᒃ 

ᐋᓐᓂᐊᕕᒥᓂᖅ ᓂᕆᐅᑦᑎᐊᓪᓚᕆᒃᑲᓗᐊᖅᑐᒍᓂᓛᒃ ᑕᐃᓐᓇ ᐊᑐᕆᐊᖃᕈᓐᓃᕈᑦᑎᒍᑦ ᐊᑐᐃᓐᓇᕈᖅᑎᑕᐅᒐᔭᖅᑐᑦ 

ᒐᕙᒪᒃᑯᑦ, ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ. ᑕᐃᒃᑯᐊ ᐊᑐᐊᒐᖃᕐᖓᑕ ᐊᑐᖅᑕᐅᓂᐊᕈᓐᓃᕋᐃᒻᒪᑕ 

ᖃᓄᖅ ᑲᒪᒋᔭᐅᒋᐊᖃᕐᒪᖔᑕ ᑕᐃᒃᑯᓄᖓ ᑲᒪᒋᔭᐅᓲᖑᖕᒪᑕ. (ᑐᓵᔨᒃᑯᑦ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᓇᓕᑯᓗᓐᓂᒃ ᑕᐃᒪᐃᓪᓚᕆᖃᑦᑕᕋᑦᑕ ᐊᔪᐃᓐᓇᑕᖅᑯᒍᑦ ᑕᐃᒪᓕ 

ᐊᑐᕈᒪᔮᓗᒋᓕᖅᑐᒍ ᐊᓯᐊ. 

 

>>ᐃᓪᓚᖅᑐᑦ 

 

ᑕᐃᒪᐃᑦᑐᒪᔭᐅᓛᕐᒥᔪᖅ ᓇᓗᓇᙱᓪᓚᕆᑦᑐᖅ. ᐆᒧᖓᓕ ᓴᖑᒋᐊᕈᒪᓕᕐᒥᔪᖓ ᑖᒃᑯᐊ ᕿᑭᖅᑕᕐᔪᐊᖅ, ᐃᓛᒃ, 

ᕿᑭᖅᑕᕐᔪᐊᕐᒥ ᐃᖅᑲᓇᐃᔭᖅᑎᖏᑦ ᒫᓐᓇᐅᔪᒥ 12−ᖑᒻᒪᑕ. ᑕᐃᒪᓕ ᑕᐃᓐᓇ ᓴᓇᔭᐅᓯᒪᓕᖅᑎᓪᓗᒍ 

ᐱᔭᕇᖅᓯᒪᓕᖅᑎᓪᓗᒍ ᑕᑯᓐᓇᒐᖃᖅᓯᒪᒐᔅᓯ ᒥᔅᓴᐅᑎᑦᑐᒍ ᐃᒻᒪᖃ 29−ᖑᒍᓐᓇᖅᓯᔭᕆᐊᖏᓐᓂᒃ 

ᐃᖅᑲᓇᐃᔭᖅᑎᔅᓴᐅᒐᔭᖅᑐᑦ. ᑕᒪᓐᓇ ᐃᖏᕐᕋᑦᑎᐊᕐᓂᐊᕋᓗᐊᕐᒪᖔᖅ ᐃᓱᒪᒋᔭᐅᑦᑎᐊᕐᓗᓂ.  

 

ᑎᑎᖅᑕᐅᓯᒪᔫᒐᓗᐊᖅ ᑭᓯᐊᓂ ᑐᓴᕈᒥᓇᕐᒥᒻᒪᑦ ᐸᐃᑉᐹᒦᑐᐃᓐᓇᔾᔮᙱᑦᑐᖅ ᑕᐃᒫᒃ ᐊᑐᕆᐊᕐᓂᐊᕐᓂᕋᕐᓗᓯᐅᒃ? 

ᐃᖅᑲᓇᐃᔮᔅᓴᐃᑦ ᐱᕈᒃᑲᓐᓂᕐᓂᐅᓴᑐᐃᓐᓇᙳᓱᒻᒪᑕ ᒪᓕᓐᓂᐅᓴᑐᐃᓐᓇᕐᓂᐊᕐᓂᖏᓐᓄᑦ ᑐᓴᕈᒪᒃᑲᓐᓂᖅᑐᖓ 

ᐊᐱᖅᑯᑎᒋᕙᕋ ᐃᔅᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖓᑕᐅᔨᔫᒐᓗᐊᖅ ᐊᐅᓚᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᓪᓗ ᐅᖓᑖᓄᑦ, ᑭᓯᐊᓂ 

ᐅᖃᐅᓯᕆᔭᕕᑦ ᑖᔅᓱᒪᖓ ᑭᐅᓚᐅᕐᓗᓂ ᓄᖅᑲᖅᑎᓐᓂᐊᓕᕋᒃᑯ ᓈᒻᒪᒃᐸᑦ. ᒥᓂᔅᑐ ᒪᐃᓐ. 

 

ᐊᖏᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᒃᑯᐊ ᐊᐅᓚᔾᔪᑎᖏᑦ ᐱᔾᔪᑎᒋᓪᓗᒋᑦ, ᐊᒻᒪᓗ 

ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᖅᐸᑕ ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕋᔭᖅᑐᔅᓴᐅᕗᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, 

ᑮᓇᐅᔭᑦ ᐊᑐᖅᑐᒃᓴᑦ ᐱᓕᕆᐊᖑᓗᑎᒃ, ᕿᓂᒃᑲᓐᓂᕋᔭᖅᑐᑦ ᐃᑲᔫᑎᒃᓴᒃᑲᓐᓂᕐᓂᒃ ᑮᓇᐅᔭᖃᖅᑎᑕᐅᖁᓪᓗᒋᑦ 

ᑖᒃᑯᐊ ᐃᖅᑲᓇᐃᔮᒃᓴᑦ, ᐊᒻᒪ ᒪᓕᒐᓕᐅᕐᕕᖕᒧᑦ ᐊᒻᒪ ᒪᓕᒐᓕᐅᖅᑎᓄᑦ ᓴᖅᑭᑕᐅᓗᑎᒃ ᕿᒥᕐᕈᔪᓐᓇᕐᓂᐊᕐᒪᑕ ᐊᒻᒪ 

ᐊᖏᖅᑕᐅᖁᓪᓗᒋᑦ. ᑮᓇᐅᔭᖅᑑᑎᑎᒍᑦ ᐱᓕᕆᐊᖑᒋᐊᖃᕋᔭᖅᐳᖅ, ᑕᑯᓐᓇᕐᓗᒋᑦ ᐱᓕᕆᐊᑦ, ᑕᑯᓐᓇᕐᓗᒋᑦ ᖃᓄᖅ 

ᐊᖏᑎᒋᒻᒪᖔᑕ ᐊᒻᒪ ᐊᐅᓚᓂᖏᑦ ᐃᖅᑲᓇᐃᔮᑦ ᐱᑕᖃᕆᐊᖃᕋᔭᖅᑐᑦ. (ᑐᓵᔨᒃᑯᑦ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓯᐊᓂ ᑕᐃᒃᑯᐊ ᓄᑖᑦ ᐋᖅᑭᒃᑎᒃᑕᓐᓂᕐᓗᒋᑦ ᐃᖅᑲᓇᐃᔮᑦ, ᑕᐃᒃᑯᐊ 

ᐊᑐᖅᑕᐅᖏᓐᓇᕐᓗᑎᒃ ᑭᓯᐊᓂ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑕᖅ. (ᑐᓵᔨᑎᒍᑦ) ᐃᓚᒋᐊᖅᓯᔪᒪᒐᒪ ᑖᒃᑯᓂᖓ ᐊᐱᖅᑯᑎᒋᖅᑲᐅᔭᓐᓄᑦ ᐅᐊᑦᑎᐊᖅ, 

ᑎᑎᕋᐅᔭᖅᓯᒪᓂᖓᓄᑦ ᐋᓐᓂᐊᕕᐅᑉ ᐋᖅᑭᒋᐊᖅᑕᐅᓂᖏᓪᓗ ᐋᓐᓂᐊᕕᐅᑉ.  

 

ᐊᑦᑕᕐᓇᖏᑦᑐᒥᒃ ᐃᒡᓗᕈᓯᖃᕆᐊᖃᕐᒪᑕ ᐃᓱᒪᓕᕆᕕᐅᖃᑦᑕᕐᓂᐊᖅᑐᓂᒃ, ᐃᓄᑐᐊᒃᑯᕕᐅᖃᑦᑕᕐᓂᐊᖅᑐᓂᒃ, 

ᐃᓄᑐᐊᒃᑯᕕᐅᖃᑦᑕᕐᓗᑎᒡᓗ ᑕᐃᒃᑯᐊ. ᑕᒪᒃᑯᓂᖓ ᐋᓐᓂᐊᓄᑦ ᓲᕐᓗ ᐳᕙᒡᓗᖕᓇᖅᑐᓄᑦ, ᐃᕐᓂᓱᒃᓰᕕᖃᕐᓗᓂ ᐊᒻᒪ 

ᐊᔪᓕᖅᑐᓄᓪᓗ ᐃᒡᓕᖃᕐᓗᑎᒃ ᑖᒃᑯᐊ ᐋᖅᑭᒋᐊᖅᑕᐅᓂᐊᖅᐹ ᕿᑭᖅᑕᕐᔪᐊᕐᒥ ᐋᓐᓂᐊᕕᒃ ᓄᑖᖅ ᑕᐃᓐᓇ 

ᑕᐃᒪᐃᓕᖓᓂᐊᖅᐸ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᒪᐃᓐ. 

 

ᐊᖏᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑭᐅᑦᑎᐊᕈᓐᓇᓛᖑᖅᑰᖅᑐᑦ ᑖᒃᑯᐊ ᐊᐱᖅᑯᑏᑦ 

ᐱᒻᒪᕆᐅᒻᒪᑕ, ᑭᐅᔭᐅᓂᐊᖅᑐᑎᓪᓗ ᑎᑎᖅᑐᒐᖅᑕᐅᕙᓪᓕᐊᓕᖅᐸᑕ. ᕿᒥᕐᕈᓪᓗᒋᑦ ᖃᓄᐃᑦᑐᓂᒃ 

ᐊᐅᓚᓂᖃᕆᐊᖃᕐᒪᖔᑕ ᓄᓇᓕᓐᓂ, ᓲᕐᓗ, ᑭᒍᓐᓂᐊᖅᑏᑦ ᑭᒍᓐᓂᐊᖅᑕᐅᒋᐊᓕᖏᑦ ᐊᒻᒪᓗ ᑭᙴᒻᒫᕆᔪᑦ 

ᐃᔨᓕᕆᔭᐅᓂᕐᒧᑦ, ᑕᐃᒪᐃᒻᒪᑦ ᐊᔾᔨᒌᓐᖏᑦᑐᑦ ᐃᓂᑦᓴᐃᑦ ᐃᓪᓗᒥ ᐋᖅᑭᑦᑕᐅᒐᔭᖅᑐᑦ ᓴᓇᒻᒪᐅᓯᑦᓴᖓᑎᒍᑦ. 

(ᑐᓵᔨᒃᑯᑦ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑕᖅ. ᖁᔭᓐᓇᒦᓪᓗ ᒥᓂᔅᑐ. ᑕᐃᒪᓕ ᑭᖑᓪᓕᖅᐹᕆᒋᐊᕐᓗᒍᖃᐃ ᐊᐱᖅᑯᑎᒋᔪᒪᔭᕋ 

ᑕᒪᓐᓇ ᐋᓐᓂᐊᕕᔅᓴᐅᒍᒫᕐᓂᐊᖅᑐᖅ ᑕᐃᓐᓇ ᓄᑖᖅ ᐃᖅᑲᓇᐃᔭᖅᑎᔅᓴᓂᒃ ᐱᕈᖅᐹᕐᓕᓂᑯᖓ ᒪᓕᑦᑐᒍ, ᐃᒻᒪᖃ 

ᑕᒪᒃᑯᐊ ᐋᓐᓂᐊᓯᐅᖅᑏᑦ, ᐋᓐᓂᐊᓯᐅᑎᑲᓐᓂᒥᒃ ᐃᓚᔪᖃᒃᑲᓂᕐᓗᓂᓪᓘᓐᓃᑦ. 

 

ᑕᐃᒪᓕ ᒪᓕᒋᐊᖃᕐᒥᒻᒪᑦ ᓇᓗᓇᖏᒻᒪᑦ ᐊᖏᕐᕋᔅᓴᐅᒋᐊᖃᖅᑐᖅ, ᑖᓐᓇ ᐊᖏᕐᕋᔅᓴᖅ ᑕᐃᑯᖓ 

ᐊᑕᔪᖃᕐᓂᐊᕐᒪᖔᖅ ᐅᕝᕙᓘᓐᓃᑦ ᐸᕐᓇᒍᑎᔅᓴᑎᓐᓄᑦ ᑖᓐᓇ ᐱᓕᕆᐊᕆᖃᓯᐅᑎᒋᐊᖃᕐᓂᐊᕐᓂᖓ 

ᐊᖏᕐᕋᔅᓴᐅᓇᔭᖅᑐᓄᑦ, ᐃᖅᑲᓇᐃᔭᖅᑎᓄᑦ ᐃᓪᓗᖏᑦ ᐊᐱᖅᑯᑎᒋᓕᕐᒥᔭᕋ ᑖᓐᓇ ᑭᖑᓪᓕᖅᐹᕆᖅᑰᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᒪᐃᓐ. 

 

ᐊᖏᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ. (ᑐᓵᔨᑎᒍᑦ) ᑖᓐᓇ ᐱᒻᒪᕆᐅᓱᒋᒐᒃᑯ ᐊᐱᖅᑯᑎ, ᖁᔭᓐᓇᒦᖅᐸᕋ ᒪᓕᒐᓕᐅᖅᑎ. 

ᒫᓐᓇᕋᑖᖑᓂᖅᐹᖅ ᐆᑦᑑᑎᒋᓗᒍ, ᓄᑖᖅ ᐋᓐᓂᐊᕕᒃ ᓴᓇᔭᐅᔪᖅ, ᓴᓂᑭᓗᐊᖅ, ᐱᓕᕆᐊᖑᓯᒪᔪᖅ ᑕᐃᒪᐃᑦᑎᓪᓗᒍ 

ᐱᓕᕆᖃᑎᕗᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓂ ᐊᒻᒪᓗ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᑕᒪᑐᒧᖓ 

ᐃᖅᑲᓇᐃᔭᖅᑎᓄᑦ ᐃᓪᓗᖃᑦᑎᑦᑎᓂᕐᒧᑦ. ᕿᑭᖅᑕᕐᔪᐊᑉ ᒥᒃᓵᓄᑦ, ᑕᐃᒪᓐᓇᓴᐃᓐᓇᖅ ᐊᑐᕈᒪᓂᐊᖅᑐᒍᑦ.  

 

ᓄᑦᑎᖅᓯᒪᓕᕋᑦᑕ ᐃᓪᓗᖃᑦᑎᑕᐅᓪᓗᑕ ᐊᑕᔪᒥᒃ ᐋᓐᓂᐊᕕᓐᓄᑦ, ᐋᓐᓂᐊᕕᑲᓴᒻᒧᑦ, ᓱᕈᓯᐅᓚᐅᖅᓯᒪᒐᒪ. ᑕᒪᓐᓇ 

ᕿᒪᒃᓯᒪᔭᕗᑦ, ᑭᓯᐊᓂᓕ ᓇᓗᓇᓐᖏᑦᑐᖅ ᑕᒪᒃᑯᐊ ᐃᖅᑲᓇᐃᔭᖅᑎᓄᑦ ᐃᓪᓗᐃᑦ ᐱᒻᒪᕆᐅᓂᖅᐸᐅᒻᒪᑕ 

ᐊᐅᓚᓂᖏᓐᓄᑦ ᐋᓐᓂᐊᕐᕕᐅᔪᑦ, ᐊᒻᒪᓗ ᐱᓕᕆᖃᑎᖃᕈᒪᒐᔭᖅᑐᒍᑦ  

ᐃᒡᓗᓕᕆᔨᕐᔪᐊᒃᑯᑦ, ᓄᓇᓕᓐᓂ ᒐᕙᒪᒃᑯᑦ ᐱᔨᔅᓯᖅᑎᒃᑯᑦ ᐱᓕᕆᕕᖓ ᑖᒃᑯᓂᖓ ᐱᓕᕆᐊᖃᖅᑐᖅ, 

ᐱᓕᕆᐊᕆᔭᐅᑎᓪᓗᒍ. ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ, ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓐᓄᓴᒃᑯᑦ, ᒥᔅᑐ ᒥᓂᔅᑕ, ᐃᖅᑲᓇᐃᔭᖅᑏᓪᓗ. 

 

ᐃᖅᑲᐃᒐᓛᑲᐃᓐᓇᕋᒪ ᐋᓐᓂᐊᕖᑦ ᑕᐃᔅᓱᒪᓂ ᑕᐃᒃᑯᓂᖓ Nursing Station-ᖑᑎᓪᓗᒋᑦ, Health Center-

ᓕᒻᒪᔭᕆᐊᖃᖃᑦᑕᓚᐅᕋᒪ ᐋᓐᓂᐊᕖᑦ, ᑕᐃᒃᑯᐊ Health Center-ᓚᒻᒪᕆᖃᑦᑕᓕᓚᐅᖅᓯᒪᔪᖓ, Nursing 

Station-ᖑᓚᐅᖅᑎᓪᓗᒋᑦ. 

 

ᐃᒃᓯᕙᐅᑕ, ᒥᓂᔅᑐ ᒪᑐᐃᕈᑎᒋᔭᖓᓄᑦ ᐊᐱᖅᑯᑎᒃᓴᖃᕋᒪ ᑖᒃᓱᒪ ᒥᒃᓵᓄᑦ. ᒪᒃᐱᒐ 2−ᒥᒃ ᑎᑎᕋᖅᓯᒪᓂᖓᓂ 

ᑐᒡᓕᐊᓂᒃ ᑖᒃᑯᐊ ᐅᖃᖅᓯᒪᖕᒪᑕ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓯᕗᒧᐊᒃᐸᓪᓕᐊᔪᑦ ᑭᐅᓇᓱᒃᖢᒋᑦ ᓯᕕᑐᔪᒥᒃ 

ᐸᖅᑭᒃᖠᓂᕐᒥᒃ ᓄᓇᕗᒻᒥᐅᓂᒃ ᑖᒃᑯᐊ ᓯᕗᓪᓕᐅᔾᔭᐅᓯᒪᐃᓐᓇᖅᑐᖅ ᐱᓕᕆᕕᖕᒥ ᓯᕕᑐᔪᒧᑦ ᓇᔪᒐᖅᑖᖁᓪᓗᒋᑦ 

ᐃᓐᓇᑐᖃᐃᑦ ᑕᒪᒃᑯᐊ. 

 

ᐃᒃᓯᕙᐅᑕ, ᒥᓂᔅᑕ ᖃᓄᖅ ᐱᕚᓪᓕᖅᓯᒪᑎᒋᖕᒪᑕ ᐅᖃᐅᓯᕆᔪᓐᓇᖅᐸᐅᒃ ᑖᓐᓇ? ᑕᕝᕙᓂ ᑎᑎᕋᖅᓯᒪᔭᖓ 

ᒪᓕᒡᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᒪᐃᓐ. 

 

ᐊᖏᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᒃᑯᐊ ᐱᔾᔪᑎᒋᓪᓗᒋᑦ ᐱᕚᓪᓕᕈᑎᒋᓯᒪᔭᖏᑦ 

ᑖᒃᑯᓂᖓ ᐱᓕᕆᑎᓪᓗᒋᑦ ᓴᓇᕙᐅᓪᓕᐊᓕᖅᑐᑦ ᑲᖏᖅᖠᓂᕐᒥ ᓇᔪᒐᒃᓴᒥᒃ, ᓴᓇᕙᓪᓕᐊᔪᑦ ᐊᒻᒪᓗᑦᑕᐅᖅ 

ᑐᓗᖅᑕᐅᑎᖄᕐᔪᒋᐊᓚᐅᖅᑑᒐᓗᐊᑦ ᐱᒋᐊᓕᓵᖅᖢᑎᒃ ᑭᖑᕙᖃᑦᑕᓚᐅᖅᑐᑦ.  

 

ᐊᒻᒪᓗᑦᑕᐅᖅ ᐊᖏᔪᒻᒪᕆᐅᒻᒪᑦ ᐱᓕᕆᐊᒃᓴᖅ, ᖁᔭᓕᑦᑎᐊᖅᑐᒍᑦ ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᑦ 

ᖁᔭᒋᑦᑎᐊᖅᑕᕗᑦ ᐃᑲᔪᖅᑐᐃᒻᒪᑕ. 

 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔾᔪᑎᒋᓪᓗᒋᑦ ᐊᓯᖏᑦ ᒪᕐᕉᒃ ᑖᒃᑯᐊ, ᓇᔪᒐᐅᓂᐊᕐᒥᔫᒃ, ᐃᖅᑲᓇᐃᔭᖅᑕᕗᑦ ᓴᓇᔭᕗᑦ ᐱᕚᓪᓕᓯᒪᔪᑦ ᓲᕐᓗ 

ᑐᓄᐊᓂ ᑕᑯᓐᓇᖅᑕᐅᖏᑦᑐᑦ ᐃᖅᑲᓇᐃᔭᖅᓯᒪᔭᖏᑦ, ᐃᖅᑲᓇᐃᔭᖅᑎᖏᑦ ᐱᓕᕆᖃᑦᑕᖅᓯᒪᔪᑦ 

ᐸᕐᓇᐅᑎᓕᐅᖅᖢᑎᒃ, ᖃᐅᔨᓴᐃᓪᓗᑎᒡᓗ ᑕᒪᒃᑯᓂᖓ ᐃᒡᓗᕐᔪᐊᖁᑎᒋᔭᐅᔪᓂᒃ ᕿᒥᕐᕈᓇᒃᖢᑎᒃ. 

 

ᖃᐅᔨᒪᔪᖓᐃᓛᒃ ᑖᓐᓇ ᐱᓕᕆᔭᐅᔪᖅ ᐱᒻᒪᕆᐅᒻᒪᑦ, ᐊᒻᒪᓗᑦᑕᐅᖅ ᑎᓕᔭᐅᓯᒪᔾᔪᑎᒋᓪᓗᑎᒍᑦ 

ᒪᓕᒐᓕᐅᖅᑎᐅᑎᓪᓗᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᐅᔪᓂᑦ ᑕᐱᕆᔭᑦᑎᓐᓂᒃ ᐃᖅᑲᓇᐃᔭᖃᑎᖃᖅᑐᒍᑦ 

ᓯᕗᒧᐊᑦᑎᐊᖁᓪᓗᒋ ᑕᒪᒃᑯᐊ.  

 

ᑕᐃᒪᓐᓇ ᐊᐱᖅᓱᓕᖅᑐᒍᑦ ᑮᓇᐅᔭᓂᑦ ᐱᔪᒪᓪᓗᑕ ᑎᑎᕋᐅᔭᖅᓯᒪᓂᖓᓄᑦ, ᐸᕐᓇᒃᑕᐅᓂᖓᓄᓪᓗ 

ᐊᑐᖅᑕᐅᓂᐊᖅᑐᓄᑦ. ᖁᕕᐊᓇᓪᓚᕆᑦᑐᖅ ᑖᓐᓇ ᖃᐅᔨᒪᔪᖓᓗ ᐅᖃᕈᓐᓇᕐᒥᔪᖓ ᓇᖕᒥᓂᖅ ᑕᐃᒪᓐᓇ 

ᓱᒃᑲᐃᑦᑐᕈᓘᒻᒪ ᓱᒃᑲᓂᖅᓴᐅᖁᓇᐅᓚᐅᖅᑑᒐᓗᐊᖅ. 

 

ᑭᓯᐊᓂ ᐱᔭᕇᖅᑕᐅᑉᐸᑦ ᐱᕚᓪᓕᖅᓯᒪᓕᖅᑕᕗᖅ, ᑕᕝᕙ ᑖᒃᑯᐊ ᐅᖃᐅᓯᕆᓚᐅᖅᑕᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᓯᒪᐃᓚᒃ. 

 

ᓯᒪᐃᓚᒃ ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ, ᑖᒃᑯᐊ ᓇᓗᓇᐃᕋᕕᒋᑦ. 

ᑎᑎᕋᖅᓯᒪᔪᖅ ᑖᓐᓇ ᐃᓘᓐᓇᖓ, ᐸᕐᓇᐃᓂᖅ ᒥᒃᓵᓄᑦ ᐊᓯᖏᑦᑕᐅᖅ ᓄᓇᓖᑦ ᑎᑎᕋᖅᑕᐅᓯᒪᓂᐊᕆᕙᑦ? 

ᐃᖃᓗᐃᑦ, ᐃᖃᓗᑦᑐᑦᓯᐊᕐᓗ ᓯᓚᑖᓂ?  

 

ᑕᐃᒃᑯᐊ ᓇᔪᒐᒃᓴᐃᑦ ᐃᓐᓇᑐᖃᕐᓄᑦ, ᓄᓇᕘᓚᓯᒪᖕᒪᑦ ᐊᔪᕐᓇᕈᓐᓃᖁᓪᓗᒍ ᓄᓇᕗᒻᒥᐅᑦ ᐃᑲᔪᖅᑐᐃᔪᓐᓇᖁᓪᓗᒋᑦ 

ᐃᓐᓇᑐᖃᕐᓂᑦ ᐃᑲᔪᖅᑐᐃᔪᓐᓇᖁᓪᓗᒋᑦ. ᐱᓕᕆᕕᐅᔪᑦ ᑖᒃᑯᐊ ᓲᕐᓗ ᐊᔪᕈᓐᓃᖅᓴᖅ, 

ᐃᖅᑲᓇᐃᔭᖅᑎᖃᑦᑎᐊᖁᓪᓗᒋ ᑖᒃᑯᐊ ᓇᓗᓇᙱᒻᒪᑦ, ᑖᒃᑯᐊ ᐅᓄᖅᑐᐃᖅᓱᖅᑐᓂ ᓴᖅᑭᑕᐅᖃᑦᑕᖅᓯᒪᓕᕐᒪᑦ 

ᖃᒪᓂ’ᑐᐊᕐᒥᐅᑦ ᑕᐃᒃᑯᐊ ᐃᓐᓇᑐᖃᒃᑯᕕᖃᓚᐅᖅᓯᒪᒻᒪᑦ ᒪᑐᔭᐅᒪᐅᖅᑐᖅ 2018−ᖑᑎᓪᓗᒍ.  

 

ᖃᒪᓂ’ᑐᐊᖅ ᓱᓕ ᐃᓐᓇᑐᖃᐃᑦ ᐃᓄᒋᐊᑦᑐᒻᒪᕆᐅᒻᒪᑕ ᖃᒪᓂ’ᑐᐊᕐᒥᑦ, ᐃᓐᓇᑐᖃᐃᑦ 

ᐊᐅᓪᓚᖅᑎᑕᐅᔭᕆᐊᖃᓚᐅᕐᒪᑕ ᐃᓐᓇᒃᑯᕕᒧᐊᖅᑎᑕᐅᓪᓗᑎᑦ ᐊᐅᓪᓚᖅᑎᑕᐅᒐᒥᑦ, ᐅᖅᓱᖅᑑᕐᒦᑦᑐᑦ, ᐊᕐᕕᐊᓂᓗ, 

ᐊᒻᒪᓗ ᐋᑐᕚᓗ. ᑖᒃᑯᐊ ᓇᔪᒐᕆᔭᐅᖃᑦᑕᖅᑐᑦ ᑕᒡᕙ ᐃᖅᑲᐅᒪᔮᒃᑲ. 

 

ᐱᓕᕆᕕᓯᖃᐃ ᕿᒥᕐᕈᓇᓕᖅᐹᑦ, ᑖᒃᑯᐊ ᐸᕐᓇᐃᕙᓪᓘᓐᓃᑦ, ᑖᒃᑯᐊ ᓄᓇ ᑕᐃᖅᑲᐅᔮᒃᑲ ᐸᕐᓇᐃᕕᐅᓯᒪᕙ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ ᒪᐃᓐ. 

 

ᐊᖏᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. ᑖᓐᓇ ᐊᐱᖅᑯᑎᒃᑎᐊᕙᒃ. ᑲᑎᒪᔨᐅᑉ ᐊᐱᖅᑯᑎᖓ 

ᑕᖅᑭᕆᕋᑖᖅᑕᑦᑎᓐᓂ ᑖᒃᑯᐊ ᐊᔾᔨᑲᓴᖓᓂᒃ ᓵᙵᓚᐅᖅᑕᕗᑦ ᑲᑎᒪᔨᕋᓛᑦ ᓵᙵᑎᓪᓗᑎᒍ. ᑲᑎᒪᔨᕋᒫᑦ ᑖᒃᑯᐊ 

ᐋᓐᓂᐊᖅᑕᐃᓕᒪᑎᒃᑎᓂᕐᒧᑦ ᑲᑎᒪᔨᖃᓛᖏᑦ.  

 

ᐊᐱᖅᑯᑎ ᖃᓄᖅ ᐱᕚᓪᓕᕆᐊᖃᕐᒪᖔᑕ ᓇᑉᐸᖅᑎᕆᑕᐅᓚᐅᖅᑎᓪᓗᒋᑦ ᐃᖃᓗᒃᑑᑦᑎᐊᕐᒥ ᐊᒻᒪ ᐃᖃᓗᖕᓂ 

ᓴᓇᓚᐅᖅᑎᓪᓗᒋᑦ ᒫᓐᓇᐅᔪᖅ ᑕᐃᒪ ᓇᓗᓇᐃᖅᓯᒪᑦᑎᐊᖅᑐᒥᒃ ᐸᕐᓇᐅᑎᓕᐅᖅᓯᒪᖏᓐᓇᑦᑕ ᐱᓕᕆᕕᕗᑦ 

ᐊᐅᓚᔾᔭᖕᒪᑦ. 

 

ᑲᖏᖅᖠᓂᕐᒦᑦᑐᖅ ᐃᖅᑲᓇᐃᖅᑕᐅᔪᒪᓪᓗᑎᒃ ᐊᐅᓚᑕᐅᓕᕐᓗᓂᓗ ᓅᒡᓗᑎᒡᓗ ᑎᑎᕋᐅᔭᖅᑕᐅᓯᒪᓂᖏᓐᓄᑦ 

ᐸᕐᓇᒃᑕᐅᕙᓪᓕᐊᓂᖓᓄᑦ. ᐊᖏᖅᑕᐅᑉᐸᑦ ᒪᓕᒐᓕᐅᖅᑎᓄᑦ ᐃᖃᓗᖕᓄᑦ ᐊᒻᒪ ᐃᖃᓗᒃᑑᑦᑎᐊᕐᒧᑦ 

ᓇᑉᐸᖅᑎᒐᒃᓴᓂᒃ, ᑭᓯᐊᓂᓕ ᑐᒃᓯᕋᖅᑐᑦ ᓇᔪᒐᒃᓴᒃᑲᓐᓂᕐᓂᒃ ᓄᓇᒃᑲᓐᓂᕐᓂ ᑖᒃᑯᐊ ᑐᓵᑦᑎᐊᖅᑕᕗᑦ 

ᐅᖃᐅᓯᖃᑦᑕᖅᓯᒪᔪᑦ, ᐃᓐᓇᒃᑯᕕᒃᑖᕈᒪᔪᑦ. 

 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᓇᓗᓇᐃᖅᓯᒪᔪᓂᒃ ᑐᓂᔪᓐᓇᙱᑲᐃᓐᓇᑦᑕᒋᑦ ᑭᙳᕐᖓᒍᑦ ᑭᓱᑦ ᒪᓕᓐᓂᐊᕐᒪᖔᑎ ᑭᓯᐊᓂ ᕿᒥᕐᕈᓇᒃᑐᒍᑦ 

ᓄᓇᕗᒻᒥ ᐃᒡᓗᖃᒃᑲᓐᓂᖁᔭᕗᑦ ᐃᓐᓇᑐᖃᐃᑦ. ᑕᐃᒃᑯᐊ ᐸᖅᑭᒃᑎᔾᔪᑏᑦ ᐃᔾᔪᐊᒐᒃᓴᐃᑦ ᓲᕐᓗ ᐸᖅᑭᑦᑎᔾᔪᑏᑦ 

ᕿᒥᕐᕈᓇᒃᑕᐅᔪᓐᓇᖅᑐᑦ ᓯᕗᓂᒃᓴᑦᑎᓐᓂ ᐊᕐᕌᒍᓂ ᐊᒡᒋᖅᑐᓂᒃ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᓂᔅᑕ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᐃᒻᒪᒃᑭᐊᖓᐃ ᐸᕐᓇᒃᓯᒪᓪᓚᒃᑖᖏᒻᒪᖔᔅᓯ ᑖᒃᑯᓄᖓ ᓄᓇᓕᓐᓄᑦ ᐊᓯᖏᓐᓅᖓᐅᒐᔭᖅᑐᓂᒃ ᓴᓇᔭᕇᖅᐸᑕ? 

ᑕᑯᔪᒪᓇᔭᕋᓗᐊᖅᐳᖓ ᑕᐃᒃᑯᐊᓂ ᐸᕐᓇᐅᑎᐅᔪᓂᒃ ᐸᕐᓇᐃᖁᔨᓪᓗᒋ ᑭᖑᓪᓕᕐᒥᒃ ᖃᓄᓕᐅᕐᓂᐊᕐᒪᖔᑕ ᒫᓐᓇ 

ᐸᕐᓇᕐᓗᑎᒃ ᐊᕐᕌᒍᓄᑦ ᐊᒡᒋᖅᑐᓄᑦ, ᖁᐊᖅᓵᕐᓂᐊᖏᒻᒪᑦ ᑕᑕᒥᓐᓂᐊᖏᒻᒪᑕ ᑐᐊᕕᕐᓇᖅᑐᖃᓕᖅᐸᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᐱᖅᑯᑎᑦᑎᐊᕙᖏᓛᒃ ᓱᓕ ᑖᓐᓇ 

ᐱᔭᕇᖅᐸᑕ ᑮᓇᐅᔭᕗᑦ ᑭᒡᓕᖃᕐᒪᑕ ᐅᓂᕐᓂᕆᔭᖓ ᐅᖃᐅᓯᖃᖅᑐᖓ ᑖᒃᑯᐊ ᑮᓇᐅᔭᖅᑐᕈᑎᒃᓴᕗᑦ ᐊᒻᒪ 

ᐃᖅᑲᓇᐃᔭᖅᑎᓄᑦ. ᑖᒃᑯᐊ ᕿᒥᕐᕈᓇᒃᑯᕕᒋᑦ ᐊᔾᔨᒌᙱᑦᑐᑦ ᐱᓕᕆᐊᒃᓴᐅᔪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᓕᕆᕕᖓᓐᓂ.  

 

ᐊᒻᒪᓗᑦᑕᐅᖅ ᑕᐃᒃᑯᐊ ᐱᓕᕆᐊᖃᑎᒋᔭᕗᑦ ᐊᐅᓚᑦᑎᔪᑦ, ᑕᐱᕆᔭᕗᑦ ᑖᒃᑯᐊ ᐃᓱᓕᓯᒪᑦᑎᐊᕐᒪᑕ ᑮᓇᐅᔭᐃᑦ 

ᑕᒪᒋᔭᐅᔪᑦ ᐊᑐᖅᑕᐅᔪᓐᓇᕐᓂᖏᑦ ᐊᑐᖅᑕᐅᔪᐃᓐᓇᐅᓪᓗᑎᒃ. ᑕᐃᒪᓐᓇ ᐃᓘᓐᓇᖏᓐᓂᒃ ᐱᓕᕆᔪᒪᒐᓗᐊᖅᑐᒍᑦ, 

ᐄ, ᐊᔾᔨᒌᙱᑦᑐᓂᒃ ᐊᑕᐅᑦᑎᒃᑯᐊᓗᒃ ᐋᓐᓂᐊᕕᐅᖁᔨᒐᓗᐊᖅᐳᖓ ᑕᑯᔪᒪᒐᔭᕋᓗᐊᖅᐳᖓ ᐊᒻᒪ ᐃᓐᓇᐃᓪᓗ 

ᐸᖅᑭᒃᖠᕕᖏᑦ ᐸᖅᑭᔭᐅᕕᖏᓐᓂᒃ ᑕᑯᔪᒪᓐᓇᖅ ᓄᓇᕗᒻᒥ. ᑭᓯᐊᓂ ᑮᓇᐅᔭᕗᑦ ᑭᒡᓕᖃᕐᒥᖕᒪᑕ, 

ᖃᔅᓯᑖᓚᑐᐃᓐᓇᕐᒥᒃ ᐊᑐᕈᓐᓇᕋᑦᑕ ᐊᑕᐅᓯᐊᕐᓗᑕ.  

 

ᑕᕝᕙ ᑎᓕᔭᐅᓯᒪᔾᔪᑎᒋᔭᕗᑦ ᐊᑐᓕᖅᑎᑦᑎᓗᑕ ᐸᕐᓇᐃᓗᑕ ᐊᒻᒪᓗᑦᑕᐅᖅ ᓇᓖᕌᕈᑎ ᐊᔾᔨᒌᙱᑕᒍ 

ᐸᖅᑭᒃᖠᖃᑦᑕᕐᓂᖅ ᕿᒥᕐᕈᓇᒃᑐᒡᓗ ᑕᒪᒃᑯᓂᖓ. ᐃᒻᒪᖄ, ᐊᑑᑎᖃᕈᓐᓇᕋᔭᕐᒥᔪᑦ ᓄᓇᕘᒥ ᒥᑭᑦᑑᑕᐅᓂᖅᓴᓂᒃ 

ᓄᓇᓕᖕᓂᒃ ᐸᖅᑭᒃᖠᔾᔪᑏᑦ ᐃᔾᔪᐊᒐᒃᓴᐃᑦ. ᓲᕐᓗ ᑕᐃᒃᑯᐊ ᐊᓯᖏᓐᓂᒃ ᓲᕐᓗ ᓂᕆᔪ ᑕᕐᕋᓕᑭᑖᖅ 

ᐊᑐᖅᑕᐅᒍᓐᓇᖅᑐᖅ. ᑕᐃᓐᓇᓗ ᐆᑦᑐᕋᐅᑎ, ᑕᐃᒃᑯᐊ ᐊᔾᔨᒌᙱᒻᒪᑕ ᐸᖅᑭᒃᖠᔾᔪᑏᑦ ᐃᔾᔪᐊᒐᒃᓴᐃᑦ 

ᐊᑐᖅᑕᐅᖃᑦᑕᖅᑐᑦ ᑲᓇᑕᒥ ᓄᓇᕐᔪᐊᕐᒥᓗ. ᑕᕝᕙ ᐊᔾᔨᐅᖏᓐᓇᑦᑕᓕ ᓄᓇᖃᖅᑎᓪᓗᑕ ᑕᒫᓂ ᐅᖓᓯᒃᑐᒥᒃ 

ᐊᑐᖅᑕᐅᔪᓐᓇᕋᔭᖅᑐᒃᓴᐅᔪᑦ ᓯᕗᓂᒃᓴᑦᑎᓐᓂ.  

 

ᐄ, ᑕᕝᕙᖃᐃ ᑭᐅᒐᓗᐊᖅᐸᒋᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃᑲᓐᓂᖅᖢᑎᑦ ᒥᓂᔅᑕ. ᐄ, ᑖᓐᓇ ᐊᐱᖅᑯᑎᒐ 

ᑭᐅᑦᓯᐊᖅᑑᒐᓗᐊᖅ, ᑭᓯᐊᓂ ᐊᑕᐅᑦᑎᒃᑯᑦ ᑭᐅᓪᓚᕆᓐᖏᒻᒪᑦ. ᒥᓂᔅᑕ ᐅᖃᖅᑲᐅᒻᒪᑦ ᐱᓕᕆᖃᑎᖃᕐᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ ᐸᕐᓇᐃᑎᓪᓗᒋᑦ ᐸᕐᓇᐃᑎᓪᓗᒋᑦ. ᐊᓯᐊᓂᒃ ᑭᖑᕙᕆᐊᖅᓯᒪᔪᖃᖅᑳ 

ᐃᓱᒪᒋᔭᐅᓂᖓᓄᑦ ᑖᒃᑯᐊ ᒪᕐᕉᒃ ᓄᓇᓖᒃ ᑭᖑᓂᐊᓂ? ᑲᖏᖅᖠᓂᖅ ᖃᕋᓴᐅᔭᒃᑯᑦ ᓴᖅᑭᓛᓕᕐᒪᑦ ᐊᒻᒪᓗ 

ᑭᖑᓂᐊᒍᑦ, ᒪᕐᕈᐃᓐᓇᐅᒻᒪᑎᒃ ᓄᓇᓖᒃ ᓴᓇᔭᐅᓂᐊᖅᑑᒃ. ᑕᑯᒍᔅᓯᐅᒃ, 2-ᖑᔪᑦ...22-ᓂᒃ ᐅᕝᕙᓘᓐᓃᑦ 23-ᓂᑦ... 25 

ᓄᓇᓖᑦ ᓄᓇᕗᒻᒥ, ᖁᔭᓐᓇᒦᒃ, ᒥᓂᔅᑕ, ᓇᐃᑦᑐᑯᓘᖕᒪᑦ, ᑕᑯᓐᓇᖅᐸᓪᓚᐃᔪᒍᑦ ᒪᕐᕈᐃᓐᓇᐅᓕᖅᑑᓐᓂᒃ. ᖃᓄᐃᒻᒪᑦ 

ᕿᒥᕐᕈᖏᓚᒍᑦ ᑭᓱᓂᒃ ᐊᒡᒋᖅᑐᓂᒃ ᐊᒻᒪᓗ ᐸᕐᓇᑉᐸᓪᓕᐊᓕᕐᓗᑕ ᒫᓐᓇ?  

 

ᒥᔅᑕ ᐹᑉᔅᑖᒃ, ᐃᓱᒪᔪᖓ, ᐊᑎᖓ, ᐅᖃᖅᑲᐅᖕᒪᑦ ᐃᓕᑉᐸᓪᓕᐊᖕᒪᑕ ᐊᑐᓂ ᐱᓕᕆᐊᖑᔪᓂᒃ ᑕᐃᒪᙵᓕᒫᖅ ᐊᒻᒪᓗ 

ᓇᓗᖏᓚᖓ ᐃᓕᒍᑎᑕᖃᖅᑐᖅ ᑲᖏᖅᖠᓂᕐᒥ ᐱᓕᕆᐊᖑᔪᒥᒃ ᐊᒻᒪᓗ ᑖᒃᑯᐊ ᒪᕐᕉᒃ ᐊᓯᖏᑦ ᐃᒡᓗᐃᑦ. ᑕᐃᒪᓕ, 

ᖃᓄᐃᑦᑐᓂᒃ ᐱᓕᕆᖃᑎᖃᖅᐸ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᖃᑎᖃᖅᐸᑦ ᐊᒻᒪᓗ ᖃᐅᔨᒪᔭᐅᔪᒥᒃ 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᖑᕙᕆᐊᕐᓯᒪᔪᖃᖅᐸ ᖃᓄᐃᒻᒪᑦ ᒐᕙᒪᒃᑯᑦ ᐃᓱᒪᖏᒻᒪᖔᑕ ᖃᓄᐃᓕᐅᕐᓂᐊᕐᒪᖔᑕ ᑖᒃᑯᐊ ᒪᕐᕈᒃᑲᓐᓃᒃ 

ᓄᓇᓖᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐸᕐᓇᐃᓂᖅ ᐱᕙᓪᓕᐊᑎᒃᑎᓂᕐᓗ ᐊᒻᒪᓗ 

ᐃᖅᑲᓇᐃᔭᖃᑎᖃᕐᓂᖅ ᓄᓇᓕᖕᓂ ᒐᕙᒪᒃᑯᖏᓪᓗ ᐱᔨᑦᑎᖅᑏᑦ, ᒪᓕᒐᓕᕆᔨᒃᑯᓐᓄᓪᓗ ᐃᑲᔪᖅᓱᖅᑕᐅᓪᓗᑕ 

ᑮᓇᐅᔭᓕᕆᔨᒃᑯᑦᑕᐅᖅ ᑖᒃᑯᐊ ᐅᕙᑦᑎᓐᓂᒃ ᐃᑲᔪᕈᓐᓇᖅᓯᒪᔪᑦ. ᑕᒪᒃᑯᐊ ᓇᓖᕌᕈᑏᑦ ᖃᐅᔨᓴᖅᑕᐅᖃᑦᑕᖅᑐᑦ 

ᐊᒻᒪᓗ ᐅᐊᑦᑎᐊᖅ ᐅᓂᒃᑳᖅᑲᐅᔭᒃᑲ ᑕᐃᒃᑯᐊ ᐊᑐᖅᑕᐅᒻᒥᒋᓪᓗᑎᒃ. ᐃᒡᓗᕐᔪᐊᑉ ᑕᐅᑦᑐᒋᓂᐊᖅᑕᖓ 

ᑎᑎᕋᐅᔭᒐᐃᓛᒃ ᐃᖃᓗᒃᑑᑦᓯᐊᕐᒥ ᐃᖃᓗᖕᓂᓗ, ᑖᓐᓇᐅᖦᖤᖅᐳᑦ.  

 

ᐊᒻᒪᓗ ᐃᓐᓇᕐᓄᑦ ᑐᑭᒧᐊᕈᑏᑦ ᒐᕙᒪᓕᕆᔨᒃᑯᓐᓄᑦ ᑖᓐᓇ ᐊᐅᓚᑕᐅᔪᖅ. ᐊᒻᒪᓗ ᑖᒃᑯᐊ ᐱᔭᕇᖅᑕᐅᑉᐸᑕ ᑭᓱᑦ 

ᑕᐃᒪ ᐃᓐᓇᕐᓄᑦ ᑐᕌᕈᑏᑦ ᐸᖅᑭᕕᖕᓂᒃ ᐅᖃᐅᓯᖃᙱᒻᒪᑦ. ᑭᙴᒪᔭᐅᔪᓄᑦ ᑖᒃᑯᐊ ᓵᙵᓂᖅᓴᐅᖕᒪᑕ. 

ᑭᐅᑦᑕᐃᓕᒪᙱᑦᑐᖓ. ᐱᔾᔪᑎᖃᖅᖢᑎᒃ ᑭᓯᐊᓂ ᐃᓐᓇᒃᑯᕕᑦ ᐸᖅᑭᕕᖕᓄᐊᖅᓴᕋᐃᓐᓂᖅᓴᐅᓲᑦ ᐊᓯᖏᑦ ᑕᒪᒃᑯᐊ 

ᐱᔨᑦᑎᕈᑏᑦ ᐊᑐᐃᓐᓴᐅᑎᓪᓗᒋᑦ.  

 

ᐆᒃᑑᑎᒋᓗᒍ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖏᕐᕋᒦᓪᓗᑎᒃ ᐃᑲᔪᕆᐊᖅᑕᐅᖃᑦᑕᕐᓗᑎᒃ ᑕᒪᒃᑯᓂᖓ 

ᐱᕙᓪᓕᐊᔪᒍᑦ. ᖃᐅᔨᒪᓪᓗᑕᓗ ᐅᓄᙱᓐᓂᖅᓴᐃᑦ ᐊᐅᓪᓚᖃᑦᑕᕋᔭᕐᒪᑕ. ᐃᓛᒃ ᐱᔭᕐᓂᙱᑦᑐᕈᓘᒃ ᑕᒪᒃᑯᐊ 

ᐋᖅᑭᒃᓱᕋᓱᒃᖢᒋᑦ. ᐸᖅᑭᓂᖅ ᐃᓚᒋᑐᐃᓐᓇᔭᐅᑐᐃᓐᓇᕐᒪᑦ ᐅᓄᒃᑲᓐᓂᖅᑐᓂᒃ ᐱᑕᖃᐅᕋᓗᐊᕐᒥᑎᓪᓗᒍ. ᐃᓐᓇᕐᓄᑦ 

ᑐᑭᒧᐊᕈᑏᑦ ᑖᒃᑯᐊ ᐊᑐᕐᓗᒋᑦ ᓯᕗᒧᐊᒃᐸᓪᓕᐊᔾᔪᑎᒋᓂᐊᖅᑕᕗᑦ. ᐊᔾᔨᒌᙱᕈᓘᔭᖅᑐᓂᒃ ᐃᓚᖃᐅᕐᓂᐊᕐᒪᑦ 

ᐃᓗᓕᖃᐅᕐᓂᐊᕐᒪᑦ ᑕᒪᒃᑯᐊ ᐱᔨᑦᑎᕈᑏᑦ ᐊᔾᔨᒌᙱᑦᑐᑦ ᑲᔪᓰᓪᓇᖁᓪᓗᒋᑦ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖦᖢᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᖕᒪᑦ. 

ᐅᖃᖅᑲᐅᒐᒪ ᐃᓐᓇᕐᓄᑦ ᑐᑭᒧᐊᕈᑏᑦ ᑖᓐᓇ ᐱᔭᕇᖅᓯᒪᓪᓗᐊᓕᖅᑑᒐᓗᐊᖅ ᐃᓱᓕᑦᑎᓚᐅᙱᓐᓂᒃᑎᓐᓂ ᐊᒻᒪᓗ 

ᓂᕆᐅᑦᑐᖓ ᐃᓐᓇᒃᑯᕕᖕᓂᒃ ᐱᑕᖃᕐᓂᖅᓴᐅᔭᕆᐊᖃᕋᓱᒋᓪᓗᒍ, ᐃᓛᒃ, ᐅᕙᖓᓕ ᐃᓱᒪᒋᔭᖓᒍᑦ. ᑖᓐᓇᖃᐃ 

ᒥᓂᔅᑕ ᑕᑯᓐᓇᕈᓐᓇᖅᐸ ᖃᒪᓂ’ᑐᐊᕐᒥ ᐃᓐᓇᒃᑯᕕᒃᑕᖃᕐᓗᓂ ᑕᐃᑲᓂ? ᑖᒃᑯᐊ ᒪᕐᕉᒃ ᐱᔭᕇᖅᑕᐅᒃᐸᑎᒃ 

ᖃᒪᓂ’ᑐᐊᖅ ᑕᑯᓐᓇᖅᑕᐅᔪᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ, ᑕᐃᒪ ᖃᒪᓂᑦᑐᐊᒧᑦ 

ᐊᖏᖅᓯᒪᒐᓗᐊᖅᑐᖓ ᑭᓯᐊᓂ ᐊᒃᓱᕈᕐᓗᖓ ᐊᔭᐅᖅᑐᐃᔪᓐᓇᖅᑐᖓ ᑕᒪᓐᓇ ᐸᕐᓇᖕᓂᐅᔪᖅ ᓯᕗᒧᐊᑦᑎᐊᖁᓪᓗᒍ 

ᐊᒻᒪᓗ ᕿᒥᕐᕈᕙᒌᕐᓗᒋᑦ ᑕᒪᒃᑯᐊ ᐆᒃᑑᑎᒋᔭᐅᔪᓐᓇᖅᑐᑦ, ᐱᓗᐊᖅᑐᒥᒃ ᐆᔭᐅᔭᐃᑦ ᐃᒡᓗᐃᑦ ᐆᒃᑑᑎᐅᔪᖅ.  

 

ᐅᖃᖅᑲᐅᒐᒪ ᑲᑎᒪᔨᕋᓛᓃᙶᖅᑐᖓ, ᑕᒪᓐᓇ ᑐᓴᖅᓯᒪᓂᖅᐹᕆᖅᑲᐅᒐᑦᑎᒍ. ᓱᓕ, ᐅᖃᐅᓯᕆᓯᒪᒻᒥᔭᕗᑦ ᐅᕙᓂ 

ᑲᑎᒪᑐᐃᓐᓇᖅᑎᓪᓗᑕ. ᐅᖃᐅᑎᒋᐊᕈᒪᕙᕋ ᒪᓕᒐᓕᐅᖅᑎ ᐊᐱᖅᓱᕋᐃᒐᕕᑦ ᐊᒻᒪᓗ ᐊᐱᕆᒐᐃᒐᕕᑦ ᐅᕝᕙᓘᓐᓃᑦ 

ᓇᓗᓇᐃᖅᓯᒐᐃᒐᕕᑦ ᐱᑕᖃᕆᐊᓕᖕᓂᒃ, ᑕᒪᒃᑯᐊ ᑐᓵᓐᖏᑦᑐᓄᑦ ᑐᓵᕙᙱᒻᒪᑕ ᐊᒻᒪᓗ ᐋᓐᓂᐊᖅᑐᓕᕆᔨᒃᑯᑦ 

ᓈᓚᒋᐊᖃᖅᖢᑎᒃ ᐊᒻᒪᓗ ᑭᐅᒋᐊᖃᖅᑐᑎᒃ. ᑕᒪᓐᓇ ᐱᓕᕆᐊᖑᖁᓇᖅᐳᖅ ᐅᕝᕙᓘᓐᓃᑦ ᐅᖃᐅᔾᔨᒋᐊᕈᑕᐅᕗᖅ 

ᑲᑎᒪᔨᒧᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ; ᐱᕕᖃᖅᑎᑕᐅᔭᕌᖓᕕᑦ ᐊᐱᖅᓱᕈᓐᓇᖅᑐᑎᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃᑲᓐᓂᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. 

ᓂᕆᐅᒃᐳᖓ ᑖᒃᑯᐊ ᒐᕙᒪᒃᑯᑦ ᓈᓚᖕᓂᐊᕆᐊᖏᓐᓂᒃ ᐊᒻᒪᓗ ᓈᓚᑦᑎᐊᕐᓗᑎᒃ ᐱᔪᒪᔭᑦᑎᓐᓂᒃ. 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᔪᒪᑐᐃᓐᓇᙱᑦᑐᖅ; ᑭᙴᒪᓇᓪᓚᕆᒃᑐᑦ. ᖃᐅᔨᒪᔭᐅᓯᒪᕙᓪᓚᐃᓕᖅᑐᖅ ᑲᓇᑕᓕᒫᒥ ᐊᑯᓂᑲᓪᓚᐅᓕᖅᑐᖅ 

ᑕᒪᒃᑯᐊ ᐃᒡᓗᐃᑦ ᐱᔪᒪᔭᐅᓂᖅᓴᐅᓕᕐᒪᑕ ᐊᒻᒪᓗ ᓂᕆᐅᒃᐳᖓ ᑖᒃᑯᐊ ᒐᕙᒪᒃᑯᑦ ᐸᕐᓇᒃᐸᓪᓕᐊᓂᐊᕆᐊᖏᓐᓂᒃ 

ᑕᑯᓛᕐᓗᑎᒃ ᑕᒪᒃᑯᓂᖓ.  

 

ᐅᖃᖅᑲᐅᖕᒪᑦ ᐊᓯᖏᓐᓂᒃ ᓇᓖᕌᕈᑎᓂᒃ ᐱᑕᖃᕐᒪᑦ ᐱᓕᕆᕕᐅᑉ ᕿᒥᕐᕈᓂᐊᖅᑕᖓᓂᒃ. ᑕᑯᓐᓇᖅᖢᒍ ᐊᒻᒪᓗ 

ᐊᖏᖅᓯᒪᑦᑎᐊᕐᓂᖅ ᑕᒪᒃᑯᐊ ᐃᓚᖏᑦ ᐱᓕᕆᐊᕆᓇᓱᐊᕐᓗᒋᑦ ᒪᕐᕉᖕᒪᑎᒃ ᐊᔾᔨᒌᓐᖏᑦᑑᒃ. ᓂᕆᐅᒃᑐᖓ ᑖᒃᑯᐊ 

ᒐᕙᒪᒃᑯᑦ ᐱᓕᕆᐊᖃᕐᓂᖅᓴᐅᓂᐊᖅᑐᑦ ᑕᑯᒃᑲᓂᕐᓗᑎᒃ ᑭᖑᓂᐊᒍᑦ ᑲᖏᖅᖠᓂᖅ ᐊᒻᒪᓗ ᐃᖃᓗᐃᑦ ᐊᒻᒪᓗ 

ᐃᖃᓗᒃᑑᑎᐊᖅ, ᑖᒃᑯᐊ ᐊᖏᖅᑕᐅᒃᐸᑕ.  

 

ᑲᔪᓯᓗᖓ ᐊᐱᖅᑯᑎᒋᓂᐊᖅᑕᓐᓄᑦ, ᐃᒃᓯᕙᐅᑖᖅ, ᑕᐃᒫᔅᓴᐃᓐᓇᖅ ᒥᓂᔅᑕᐅᑉ ᒪᑐᐃᖅᓯᔾᔪᑎᖏᓐᓂᒃ ᒪᒃᐱᖅᑐᒐᖅ 

5-ᒥ ᖁᓛᓂ, "ᖃᒪᓂ'ᑐᐊᖅ ᑭᖑᓪᓕᕐᒥᒃ ᐋᓐᓂᐊᕕᒃ ᓇᓗᓇᐃᖅᑕᐅᓚᐅᖅᑐᖅ," ᐱᒡᒐᓇᙱᓂᖅᓴᐅᕗᖅ 

ᐅᖃᕆᐊᖓ ᑭᓯᐊᓂ ᐊᔪᖅᓯᐅᖅᑲᒐᕕᑦ ᐋᓐᓂᐊᖅᑐᓕᕆᔨᒃᑯᓐᓄᑦ, "... ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᓇᓗᓇᐃᖅᓯᓯᒪᓕᖅᑐᑦ ᐊᓯᔾᔨᖅᑕᐅᖁᔨᓪᓗᑎᒃ ᑐᒃᓯᕋᐅᑕᐅᓪᓗᑎᒡᓗ ᐸᕐᓇᐃᔾᔪᑕᐅᔪᒪᓪᓗᑎᒃ ᑮᓇᐅᔭᓕᕆᓐᓇᖅ 

ᐊᕐᕌᒍᒥ ᐊᒡᒋᖅᑐᒧᑦ." ᐃᓱᒪᔪᖓ; ᐅᖃᖅᓯᒪᖕᒪᑦ "... ᐸᕐᓇᑎᕆᓂᖅ ᐱᓕᕆᐊᒥᒃ ᐊᒡᒋᖅᑐᒧᑦ ᑮᓇᐅᔭᖅᑐᕈᑎᐊᑕ 

ᐊᕐᕌᒍᐊᓄᑦ." ᑕᒪᓐᓇ ᐊᖏᖅᑕᐅᒃᐸᑦ, ᑕᕝᕙᓃᓪᓚᕆᒃᑲᔭᖅᑳ ᐊᕐᕌᒎᓛᖅᑐᒧᑦ ᐸᕐᓇᐅᑎᐅᓂᐊᕐᓗᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐸᕐᓇᐃᓂᐅᑉ ᐱᕙᓪᓕᐊᔾᔪᓯᖓ ᐱᓪᓗᒍ ᒥᔅᑕ 

ᐹᑉᔅᑖᒃ ᑭᐅᔪᓐᓇᖅᑐᖅ. (ᑐᓵᔨᑎᒎᓕᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐹᑉᓯᑖᒃ.  

 

ᐹᑉᓯᑖᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃᑲᓐᓂᖅ ᑖᓐᓇ ᐊᐱᖅᑯᑎᒋᔭᕐᓂᒃ. ᐃᓚᒋᓪᓗᓂᐅᒃ 

ᐊᑭᑐᔪᓄᑦ ᐱᕙᓪᓕᐊᓂᐅᔪᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᓯᕗᓪᓕᖅᐹᖅ ᐸᕐᓇᑎᕆᓂᐅᔪᖅ ᐅᐸᓐᓂᐊᖅᑕᖓᓄᑦ 

ᐊᒻᒪᓗ ᓂᕈᐊᕐᓗᑎᒃ ᓄᓇᒥᒃ ᓂᕈᐊᕐᓗᑎᒃ, ᐊᑦᔨᒌᖏᑦᑐᓂᒃ ᓄᓇᓕᕆᔾᔪᑎᐅᔪᓂᒃ ᓲᕐᓗ ᓄᓇᓕᕆᓂᖅ, ᐊᒻᒪᓗ 

ᓴᖅᑮᓗᑎᒃ Class D-ᒥᒃ ᐊᑭᒋᒐᔭᖅᑕᖓᓂᒃ ᐃᒡᓗᒧᑦ.  

 

ᑕᒪᓐᓇ ᐱᒋᐊᕈᒫᓐᓂᐊᖅᑐᖅ '24-25 ᖃᒪᓂᑦᑐᐊᕐᒧᑦ. ᑕᒪᓐᓇ ᐊᑯᓂᒃ ᓯᕗᓪᓕᐅᑦᔭᐅᓯᒪᓕᕐᒪᑦ ᐊᒻᒪᓗ ᑕᒪᓐᓇ 

ᐊᓂᒍᖅᐸᓪᓕᐊᓪᓗᑎᒍ ᐊᒻᒪᓗ ᐃᑲᔪᖅᑐᖅᑕᐅᓪᓗᑕ ᑕᒪᓐᓇ ᓯᕗᒧᐊᒃᑎᓐᓇᓱᐊᖅᑐᒍ ᑭᖑᕝᕕᖅᑕᐅᖁᓪᓗᒍ ᑕᐃᓐᓇ 

ᐃᓪᓗᐅᔪᖅ ᓄᓇᓕᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᒪᐃᓚᒃᒨᓚᐅᙱᓂᓐᓂ, ᑐᓴᒐᒃᓴᖅᑖᕋᑦᑕ ᐃᖃᓗᐃᑦ ᓄᓇᓕᐸᐅᔭᖓ ᕼᐋᓗᕖᓐᒥ 

ᐅᓪᓗᒥ ᓄᖅᑲᖅᑎᑦᑎᒻᒪᑦ ᐊᓄᕌᖅᑐᕈᓘᒻᒪᑦ. ᑕᐃᒃᑯᐊ ᐊᑦᑕᓇᙱᖁᓪᓗᒋᑦ ᐊᐃᑦᑖᖑᒐᓗᐊᖅ. ᕼᐋᓗᕖᓐ ᖃᐅᑉᐸᒧᑦ 

ᓄᒃᑎᖅᑕᐅᖔᖅᑐᖅ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑦᑕᓇᔾᔭᐃᖅᓯᒪᓂᖅ ᑖᓐᓇ ᓯᕗᓪᓕᐅᔾᔭᐅᖁᓪᓗᒍ.  

ᖁᔭᓐᓇᒦᒃ, ᒥᔅᑕ ᐹᑉᓯᑖᒃ ᑭᐅᒐᕕᑦ. ᒪᓕᒐᓕᐅᖅᑎᙳᓚᐅᖅᓯᒪᓂᓐᓂ ᑕᒪᒃᑯᐊ ᓇᓕᖅᑯᑕᖅᑕᐅᓯᒪᔪᑦ 

ᑲᒪᒋᔭᐅᖃᑦᑕᕐᒪᑕ ᐃᓱᓕᑦᑎᓪᓗᒍ ᖃᑦᑎᓂᒃ ᑮᓇᐅᔭᖅᑐᓚᐅᕐᓂᖓ ᐊᔾᔨᒌᙱᑎᐊᒻᒪᕆᖅᑲᑦᑕᕐᒪᒍ 

ᑐᙵᐅᑎᓚᐅᕋᑦᑕ ᖃᔅᓯᑐᕋᔭᙳᐊᕐᓂᖓ ᖃᑦᑎᑦ ᒥᓕᐊᓐᑲᓐᓂᕐᓂᒃ ᐱᒃᑲᓐᓂᕆᐊᖃᖅᑐᒍᑦ. Class 

“D”−ᒦᒃᑲᓗᐊᖅᓗᐊᖅᑎᓪᓗᒍᖃᐃ ᖃᐃᒻᒪᑦ ᑕᐃᒪᐃᖃᑦᑕᕐᒪᖔᖅ ᓇᓗᓇᐃᖅᓯᔪᓐᓇᖅᐱᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

51 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) Class “D”−ᖑᑎᓪᓗᒍ ᐸᕐᓇᐃᓂᖅ ᑕᒪᓐᓇ 

ᐱᕙᓪᓕᐊᑎᑕᐅᓕᕋᔭᖅᑐᖅ Class “A”-ᒧᑦ ᑕᒪᒃᑯᐊ ᓇᓕᖅᑯᑎᙱᓗᐊᕐᓃᑦ ᐅᓄᕈᓐᓃᖅᐸᓪᓕᐊᓕᕋᔭᖅᑐᖅ 

ᓇᓪᓕᖅᑯᓯᒪᓂᖅᓴᐅᓲᖑᒻᒪᑕ ᐊᒻᒪᓗ ᒪᑯᐊ ᐊᑭᑦᑐᖅᐸᓪᓕᐊᓂᕐᒧᑦ.  

 

ᓄᕙᔾᔪᐊᕐᓇᐅᓚᐅᖅᓯᒪᓕᖅᑎᓪᓗᒍ ᓄᓇᖅᔪᐊᕐᒥᓗ ᑕᒪᒃᑯᐊ ᐊᑭᑦᑐᖅᐸᓪᓕᐊᔪᖅᔪᐊᒻᒪᕆᐊᓘᓕᓚᐅᖅᓯᒪᒻᒪᑕ. ᑖᓐᓇ 

ᑎᑎᕋᐅᔭᖅᑕᐅᕌᓂᒃᐸᑦ ᐋᓐᓂᐊᕕᒃ, Class “B”-ᒧᑦ ᓄᒃᑎᕋᔭᖅᑐᖅ ᑕᐃᓐᓇ ᓴᓇᔭᕗᑦ. ᐅᓪᓗᖅ ᐃᓱᓕᓕᖅᑎᓪᓗᒍ 

ᓇᓕᖅᑯᑎᓯᒪᓂᖅᐹᓂᒃ ᓇᓗᓇᐃᖅᓯᔪᒪᓇᔭᖅᑐᒍᑦ ᒪᓕᒐᓕᐅᕐᕕᒻᒧᑦ ᐊᖏᖅᑕᐅᔪᖅᓴᒫᓄᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᓗᖓ. ᐅᓇᓂ ᑕᕝᕙᓂ ᒪᒃᐱᖅᑐᒐᕐᒥ, ᐱᓕᕆᕕᒃ ᑐᒃᓯᕋᕐᒥᔪᑦ 

ᐊᕐᕌᒍᑕᒫᑦ ᑮᓇᐅᔭᖅᑐᕈᑎᒃᓴᖏᓐᓂᒃ ᑐᓂᔭᐅᖃᑦᑕᖅᑐᓂᒃ $1.5 ᒥᓕᐊᓐᓂᒃ ᒥᑭᑦᑑᑎᓄᑦ ᐊᑭᑐᔪᓄᑦ 

ᓂᐅᕕᖃᑦᑕᕐᓂᕐᒧᑦ. ᐃᓱᒪᑐᐃᓐᓇᖅᑐᖓ, ᖃᓄᓪᓚᕆᖑᓇ ᑐᑭᓕᒃ? ᖃᐅᔨᒪᔪᖓ ᐱᑕᖃᕐᒪᑦ ᐋᓐᓂᐊᖅᑐᓕᕆᔾᔪᑏᑦ 

ᓱᓇᒃᑯᑖᖏᓐᓂᒃ.  

 

ᖃᒪᓂᖅᑐᐊᖅ ᐆᒃᑑᑎᒋᓂᐊᖅᐸᕋ. ᐃᓛᓐᓂᒃᑯᑦ ᐃᓚᖏᑦ ᓂᕈᐊᖅᑎᒋᔭᒃᑲ ᑐᐊᕕᕐᓇᑐᒃᑯᑦ ᑎᑭᑎᑕᐅᕙᒻᒪᑕ 

ᑲᖏᖅᖠᓂᕐᒧᑦ, ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐋᓐᓂᐊᕕᒻᒧᑦ, ᐱᐅᓂᖅᓴᓂᒃ ᓱᓇᒃᑯᑖᖃᕐᒪᑕ ᐅᕝᕙᓘᓐᓃᑦ 

ᓱᓇᒃᑯᑖᖃᕐᓂᖅᓴᐅᒻᒪᑕ ᖃᒪᓂᖅᑐᐊᕐᒥ ᐋᓐᓂᐊᕕᖓᓐᓂᒃ ᐱᑕᖃᙱᑦᑐᓂᒃ. ᑕᒪᒃᑯᐊ ᒥᑭᓂᖅᓴᐃᑦ ᓄᓇᓖᑦ 

ᐋᓐᓂᐊᕕᓐᓂᑦ ᐱᒃᑲᓐᓂᕈᓐᓇᖁᓪᓗᒋᑦ ᑕᐃᒃᑯᐊ ᑭᒡᒐᑐᖅᑕᒃᑲ ᖃᒪᓂᑦᑐᐊᕐᒦᑯᑖᒍᓐᓇᕐᓂᐊᕐᒪᑕ ᐊᒻᒪᓗ 

ᐱᔨᑦᑎᖅᑕᐅᖃᑦᑕᓂᐊᕐᖓᑕ ᐋᓐᓂᐊᕕᒻᒥ ᑐᐊᕕᕐᓇᖅᑐᒃᑰᖅᑎᑕᐅᓐᖏᖔᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᑕᑯᒐᐃᒐᑦᑎᒍ ᒥᑭᔫᑕᐅᓂᖅᓴᐃᑦ 

ᐊᑭᑐᔪᖅᑐᕈᑎᔅᓴᐃᑦ, ᑕᕝᕙᓂ ᓇᓗᓇᐃᖅᓯᒪᒻᒪᑕ, ᐅᖃᐅᓯᖃᕋᑦᑕ ᑕᒪᒃᑯᓂᖓ ᐆᒻᒪᓯᕆᔾᔪᑎᓂᒃ ᑕᒪᒃᑯᓄᖓ 

ᐊᐳᑕᐃᔭᐃᔾᔪᑎᐅᔪᓄᑦ, ᖁᐱᕐᕈᐃᔭᐃᔾᔪᑎᐅᔪᓄᑦ. ᑖᒃᑯᐊ ᑮᓇᐅᔭᐃᑦ ᑲᑐᔾᔭᐅᕗᑦ ᐊᔾᔨᒌᙱᑦᑐᓄᑦ ᐃᓪᓗᓄᑦ 

ᓄᓇᕗᒻᒥ.  

 

ᑕᑯᔭᐃᓐᓇᕆᓪᓗᒋᑦ ᑕᒪᒃᑯᐊ ᓱᓇᒃᑯᑖᖑᔪᑦ ᐋᓐᓂᐊᕕᓐᓂ, ᐆᒃᑑᑎᒋᓗᒍ ᖃᒪᓂᑦᑐᐊᕐᒥ, ᓴᓇᒋᐊᕆᐊᖃᐃᓐᓇᕋᑦᑕ 

ᐊᒻᒪᓗ ᐅᓪᓗᒥᒧᑦ ᐊᖑᒻᒪᑎᓗᑕ ᓱᓇᒃᑯᑖᓂᒃ. ᒥᔅᑕ ᐹᑉᔅᑖᒃ ᐊᒻᒪᓗ ᐱᓕᕆᖃᑎᖏᑦ ᑖᒃᑯᓂᖓ ᒥᑭᔪᓂᒃ ᐊᑭᑐᔪᓄᑦ 

ᑮᓇᐅᔭᖁᑎᓂᒃ ᐊᑐᖅᑐᑎᒃ ᓯᕗᓪᓕᐅᔾᔭᐅᓯᒪᔪᓂᒃ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᐃᖅᓯᒪᓂᕐᒧᑦ 

ᐃᓱᒪᒋᔭᐅᓯᒪᔪᑦ ᖁᑦᑎᓂᖅᐹᒨᖃᑦᑕᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ. ᑖᓐᓇ 

ᐊᐱᖅᑯᑎᒋᒃᑲᓪᓂᖅᑕᒪ ᐃᓚᖓᑦ, ᐊᖏᕐᕋᖅᓯᒪᑯᑖᖕᓂᖅᓴᐅᖁᓪᓗᒋᑦ ᑕᐃᒃᑯᐊ ᐃᓅᓕᓴᖅᑕᐅᔭᕆᐊᓖᑦ, 

ᓱᓇᒃᑯᑖᖃᕐᓂᖅᓴᐅᓪᓗᑎᒃ ᐋᓐᓂᐊᕕᖕᓂ ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᙱᖔᕐᓗᑎᒃ ᑲᖏᖅᖠᓂᕐᒧᑦ, 

ᐃᖃᓗᒃᑑᑦᑎᐊᕐᒧᑦ, ᐃᖃᓗᖕᓄᓘᓐᓃᑦ, ᑕᒪᒃᑯᓄᖓ ᓱᓇᒃᑯᑖᓂᒃ ᐊᔾᔨᒌᙱᔾᔫᒥᔪᓂᒃ ᐱᑎᑕᐅᔪᓐᓇᖅᐱᑖ 

ᐊᖏᕐᕋᖅᓯᒪᑯᑖᖁᓪᓗᒋᑦ ᑲᒪᒋᔭᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑐᙱᓕᕋ ᑭᐅᑎᑦᑑᓪᓗᐊᕐᓂᕈᓐᓂ. ᒪ’ᓇ, 

ᐃᒃᓯᕙᐅᑖᖅ.  

 



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐅᑉ ᑐᖏᓕᖓ ᕼᐊᓐᑦ.  

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᒻᒪᒍ.  

 

ᖁᔭᒋᑦᑎᐊᖅᐸᒋᑦ ᑖᓐᓇ ᐱᕐᔪᐊᕌᓘᒻᒪᑦ ᐊᐱᖅᑯᑎᒋᔭᐃᑦ. ᐱᖓᓱᐃᓕᖅᑲᖓᔪᖅ ᑖᓐᓇ. ᓯᕗᓪᓕᖅ, ᐅᕙᒎᔪᒍᑦ 

ᑕᐃᒃᑯᐊᓗ ᐋᓐᓂᐊᕖᑦ ᓱᓇᒃᑯᑖᓪᓗ ᐃᓗᓕᖏᑦ ᒪᓕᒐᓄᑦ ᒪᓕᖃᑦᑕᕐᒪᑕ ᐱᐅᔪᓂᒃ ᐱᔨᑦᑎᕈᑎᓂᒃ 

ᓴᖅᑭᔮᖅᑎᑦᑎᖁᓪᓗᒍ, ᑖᓐᓇ ᐱᓗᐊᙳᐊᖅᑐᖅ.  

 

ᐊᐃᑉᐸᖓᓗ, ᐱᔨᑦᑎᕈᑎᓂᒃ ᐱᑕᖃᐅᕐᓂᖅᓴᐅᑎᓪᓗᒋᑦ ᐊᖏᕋᖅᓯᒪᑯᑖᓂᖅᓴᐅᓲᑦ ᓄᑖᙳᕆᐊᖅᑎᑕᐅᕙᒃᖢᑎᒡᓗ 

ᒪᑯᐊ ᓱᓇᒃᑯᑖᑦ ᒥᑭᔫᑏᑦ ᐊᒻᒪ ᐅᕙᑦᑎᓐᓄᑦ ᐃᑲᔫᑕᐅᖃᑦᑕᕐᒥᔪᑦ ᐱᔨᑦᑎᕈᑎᓂᒃ ᐊᖏᕐᕋᒥ ᓴᖅᑭᔮᖅᑎᑦᑎᒍᓐᓇᕋᑦᑕ. 

ᑕᒪᒃᑯᐊ ᐃᓚᒋᔭᐅᖃᑕᐅᔪᑦ ᒥᑭᔫᑎᓄᑦ ᐊᑭᑐᔪᖅᑐᕈᑎᓄᑦ. ᖁᔭᓐᓇᒦᒃ, (ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕᐅᑉ ᑐᖏᓕᖓ. ᑭᖑᓪᓕᖅᐹᒥᒃ ᐱᕕᒃᓴᖃᓕᕋᒪ ᐊᒻᒪᓗ 

ᐅᑎᕐᕕᐅᓂᐊᖅᑐᒋᓪᓗᖓ ᐱᔾᔪᑎᖃᖅᑐᖓ ᓄᓇᕗᒻᒥ ᐊᑯᓂᒧᑦ ᑲᒪᒋᔭᐅᕕᐅᔪᓂᒃ ᐃᖃᓗᒃᑑᑎᐊᕐᒧᑦ ᐊᒻᒪᓗ 

ᐃᖃᓗᓐᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᓄᒃᑑᓚᐅᕐᓂᐊᕋᒪ. ᑖᒃᑯᐊ ᐱᓕᕆᐊᕆᔭᐅᕈᐊᖅᑐᑦ ᑎᑎᕋᐅᔭᙳᐊᖏᑦ ᑐᓂᓚᐅᖅᐸᑦ 

ᐅᕝᕙᓘᕝᕙ ᐃᓱᒪᒃᓴᖅᓯᐅᓯᒪᓕᖅᐱᓯ ᓱᓕ? (ᑐᓵᔨᑎᒍᑦ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᓇᐅᒃ, ᑎᑎᕋᐅᔭᖅᑕᐅᕌᓂᒃᓯᒪᙱᑦᑐᑦ ᒫᓐᓇ. ᑮᓇᐅᔭᓂᒃ 

ᐊᐱᖅᓱᖅᓯᒪᔪᒍᑦ ᑕᕝᕗᖓ ᒪᓕᒐᓕᐅᕐᕕᖕᒧᑦ ᐊᖏᖅᑐᐊᕈᐊᖅᖢᑕ ᑖᓐᓇ ᐃᖃᓗᒃᑑᑦᑎᐊᕐᒥ ᓴᓇᔭᐅᔪᒃᓴᖅ ᐊᒻᒪ 

ᐃᖃᓗᖕᓂ ᓴᓇᔭᐅᔪᒃᓴᖅ ᓯᕗᒧᐊᒃᐸᓪᓕᐊᔫᓪᓗᐊᕐᓂᐊᕐᒪᑕ ᐸᕐᓇᑕᐅᓂᒃᑯᑦ ᐊᒻᒪ ᑎᑎᕋᖅᑕᐅᕙᓪᓕᐊᓂᒃᑯᑦ.  

 

(ᑐᓵᔨᑎᒎᕈᓐᓃᖅᑐᖅ) ᑕᐃᒪᓕ ᑐᒃᓯᕋᐅᑕᐅᔪᖅ ᑕᒪᒃᑮᑎᒍᑦ ᐱᔭᐅᓯᒪᕗᖅ ᐊᑭᑐᔫᑎᓄᑦ ᐊᑐᖅᑐᒃᓴᓄᑦ, ᐊᒻᒪᓗ 

ᐃᓚᒋᐊᕈᑎᒃᓴᓄᑦ ᑮᓇᐅᔭᓄᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ: ᒪ’ᓇ, ᐃᒃᓯᕙᐅᑖᖅ. ᒪ’ᓇ, ᒥᓂᔅᑕ. ᑖᒃᑯᐊ ᑎᑎᕋᐅᔭᙳᐊᓚᐅᒐᖏᒻᒪᑕ ᓱᓕ ᐅᔾᔨᕆᓚᐅᖅᓯᒪᔪᖓ ᑖᒃᑯᐊ 

ᓇᑉᐸᖅᑐᐊᕈᐊᖅᑐᑦ ᒪᐃᕌᕆᔫᓪᓗᐊᕌᖓᑕ ᐊᑭᑐᑦᑎᐊᒥᐊᓕᓱᖑᒻᒪᑕ. ᑖᒃᑯᐊ ᒪᐃᕌᕆᔪᓐᓇᖅᑎᑑᓂᓗᓐᓂᐊᖅᐸᑦ? 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐱᔾᔪᑎᒋᓪᓗᒋᑦ ᐃᓪᓗᐃᑦ ᐊᒻᒪ ᖃᓄᖅ 

ᑕᐅᑦᑐᖃᕐᓂᐊᕐᒪᖔᑕ; ᐃᖃᓗᑦᑑᑦᑎᐊᕐᒧᑦ, ᑕᑯᓐᓇᖅᐳᒍᑦ ᐆᑦᑑᑎᔅᓴᒥᒃ ᑲᖏᖅᖠᓂᐅᑉ ᐋᓐᓂᐊᕕᖓ ᑭᖑᕐᖓᒍ. 

ᑕᐃᓐᓇ ᐃᓪᓗ ᒪᐃᕌᕐᔪᖑᒐᓗᐊᖅᑲᑦ, ᐱᐅᔪᒻᒪᕆᐅᕗᖅ. ᑕᑯᒥᓇᑦᑎᐊᕐᓂᐊᖅᑐᖅ ᐱᔭᕇᖅᑕᐅᑉᐸᑦ ᐊᒻᒪᓗ ᒪᓕᓪᓗᓂ 

ᐊᑐᖅᑕᐅᔭᕆᐊᓕᓐᓂᒃ.                                                    

 

ᖃᐅᔨᒪᑦᑎᐊᖅᑐᒍᑦ ᐊᑭᑐᔫᑎᓄᑦ ᐊᑭᐅᔪᓂᒃ, ᐊᒻᒪᓗ ᐱᓇᓱᐊᖅᐸᒃᑐᒍᑦ ᐊᑭᑭᓪᓕᒋᐊᕋᓱᐊᖅᑐᒋᑦ 

ᐊᔪᕐᓇᖏᑦᑕᕌᖓᑦ. ᕿᒥᕐᕈᓪᓗᒍ ᐊᑭᖓ ᐊᑕᐅᓯᕐᒧᑦ ᐃᓪᓕᕐᒧᑦ ᐊᑭᑐᔪᓄᑦ, ᐃᓱᒫᓘᑎᒋᒐᑦᑎᒍ, 

ᓴᓇᔭᕆᐊᖃᕐᓂᑎᓐᓂᒃ, ᑭᓯᐊᓂᓕ ᑮᓇᐅᔭᖅᑐᖏᓐᓂᖅᓴᐅᓗᑕ. 

ᐅᖃᖃᑎᖃᓚᐅᖅᑐᖓ ᐃᖃᓗᒃᑑᑎᐊᕐᒥᒃ ᐃᖃᓗᓐᓄᑦ. 48-ᓂᒃ ᐃᓪᓕᖃᕋᔭᖅᑐᖅ. ᖃᓄᖅ ᑕᐅᑦᑐᖃᕋᔭᕐᒪᖔᑦ, 

ᐅᖃᓪᓚᕆᒍᓐᓇᓗᐊᓐᖏᑦᑐᖓ ᑎᑎᕋᐅᔭᖅᓯᒪᓂᖓᓄᑦ, ᑭᓯᐊᓂ ᐊᒃᓱᕈᕐᓂᐊᖅᑐᒍᑦ ᑕᒪᒃᑯᐊ ᐊᑭᖏᑦ 

ᐊᐅᓚᓐᓇᓱᓪᓗᒋᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ ᒪᓕᑦᑐᒋᑦ, ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᙵᓱᒋᑦᑎ ᒥᓂᔅᑕ ᒪᐃᓐ ᐊᒻᒪᓗ ᐃᖅᑲᓇᐃᔭᖅᑎᑎᑦ. 

ᓯᕗᓪᓕᖅᐹᖅ ᐊᐱᖅᑯᑎᒐ: ᓄᕕᐱᕆ 1-ᖑᑎᓪᓗᒍ ᐊᕐᕌᓂ, ᒥᓂᔅᑕ ᒪᐃᓐ ᓇᓗᓇᐃᖅᓯᓚᐅᕐᒪᑦ ᐱᔭᕇᖅᑕᐅᕕᒃᓴᖓ 

(ᑐᓵᔨᑎᒎᕈᓐᓃᖅᑐᖅ) ᐊᖅᑯᓴᕆᐊᖅ (ᑐᓵᔨᑎᒎᓕᖅᑐᖅ) ᓄᓇᕗᒻᒥ ᒪᒥᓴᕐᕕᒃ, ᔮᓄᐊᕆ 2025-ᖑᓂᐊᕐᒪᑦ ᐊᒻᒪᓗ 

ᒪᒃᐱᒐᖅ 5-ᒥ 7-ᖑᔪᓂᒃ ᑕᒪᑐᒪᓂ ᐊᕐᕌᒍᒥ ᓇᓗᓇᐃᖅᓯᔾᔪᑎᓂᒃ, ᐅᖃᖅᓯᒪᖕᒪᑦ ᐱᐊᓂᒃᑕᐅᓇᔭᕐᓂᖏᓐᓂᒃ ᐋᒌᓯ 

2025-ᒥ.  

 

ᓇᓗᓇᐃᖅᓯᕕᐅᔪᓐᓇᖅᐱᑖ ᐊᓯᔾᔨᖅᑕᐅᓂᕆᓛᖅᑕᖏᓐᓂᑦ ᐅᓪᓗᖓᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᓐᓇ ᖃᖓᒃᑰᕋᔭᕐᓂᖓ ᐅᖃᐅᓯᐅᒻᒪᑦ, ᓱᓕ 

ᐸᕐᓇᑕᐅᕙᓪᓕᐊᓚᐅᖅᑐᒍᑦ.  

 

ᑕᐃᒪᓕ ᐃᓪᓗᓕᐅᖅᐸᓪᓕᐊᓕᖅᑎᓪᓗᑕ, ᐱᕕᒃᓴᖏᑦ ᓱᓕᓂᖅᓴᐅᕗᑦ. ᑐᓂᓯᓚᐅᖅᑐᒍᑦ ᓴᓇᔭᐅᓂᕐᒧᑦ ᑳᓐᑐᕌᒃᒥᑦ 

Arctic Fresh-ᑯᓐᓄᑦ, ᐱᓕᕆᖃᑎᖃᖅᑐᖅ ᐃᒡᓗᓕᐅᕐᓂᕐᒥᑦ ᖃᐅᔨᒪᔭᐅᔪᖅ ᐲᒻᑯ, ᓂᕆᐅᒃᐳᒍᓪᓗ 

ᓴᓇᔭᐅᕙᒌᕐᓂᐊᕐᓂᖓᓂᒃ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.                                                 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᐅᑎᑲᐃᓐᓇᕐᓗᖓ ᑭᐅᔾᔪᑎᓄᑦ ᐊᕐᕌᓂ, ᒥᓂᔅᑕ. 

ᑭᐅᓪᓗᒍ ᐊᐱᖅᑯᑎᖓ ᐅᕙᓐᓄᑦ, ᐅᖃᖅᑲᐅᒐᕕᑦ ᐊᑭᖏᑦ ᐊᑦᑐᐃᓂᖃᕐᒪᑕ ᑭᓈᓗᒻᒧᑦ ᐊᒻᒪᓗ ᐃᒥᕐᒧᑦ 

ᐱᓕᕆᐊᓄᑦ ᐃᓕᔭᐅᒐᔭᕆᐊᖏᑦ ᐱᓕᕆᐊᓄᑦ, ᐅᕝᕙᓘᓐᓃᑦ ᓄᓇᖃᕐᕕᔅᓴᒧᑦ. ᐃᓱᒪᑐᐃᓐᓇᖅᑐᖓ ᓱᓕ 

ᑕᐃᒪᐃᓕᖓᒻᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᒃᑯᐊ ᐱᓯᒪᓐᖏᓐᓇᒃᑭᑦ ᑭᓯᐊᓂ 

ᐅᑎᕐᕕᒋᔪᓐᓇᓂᐊᖅᑕᕋ ᑖᓐᓇ ᒪᓕᒐᓕᐅᖅᑎ. ᑕᒪᓐᓇ ᓈᒻᒪᒃᑲᔭᕐᓂᕈᓂ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐊᕐᕌᓂ ᑭᐅᓪᓗᒍ ᒥᔅᑕ Hᐃᒃᔅ, ᐅᖃᐅᓯᖃᓚᐅᕐᒪᑦ 

ᐸᐃᕆᕕᐅᑉ ᒥᒃᓵᓄᑦ ᐊᒻᒪᓗ ᒥᓂᔅᑕ ᐅᖃᓚᐅᖅᖢᓂ ᐸᐃᕆᕕᖃᕐᓂᐊᕐᓂᕋᖅᖢᓂ, ᐃᖅᑲᓇᐃᔭᖅᑎᑕᖃᕐᓂᐊᕐᒪᑦ 

ᑕᒪᑐᒧᖓ ᐊᒻᒪᓗ ᐊᒡᓚᒡᕕᖕᒥ ᐊᒻᒪᓗ ᐃᑲᔪᖅᑐᐃᔾᔪᑎᓄᑦ. ᖃᐅᔨᒪᔪᖓ ᐅᖃᐅᓯᖃᕈᓘᔭᕋᑦᑕ ᐊᐅᓚᓂᖏᓐᓄᑦ 

ᐅᖃᐅᓯᐅᓚᐅᖅᑐᒥᒃ ᐊᕐᕌᓂ, ᑕᐃᒪᐃᒻᒪᑦ ᖃᐅᔨᒋᐊᒃᑲᓐᓂᕈᒪᑐᐃᓐᓇᖅᑐᖓ ᐸᕐᓇᐅᑎᐅᓯᒪᔪᓂᒃ ᐊᒻᒪᓗ 

ᐊᐱᖅᑯᑎᒃᓴᖃᒃᑲᓐᓂᕋᒪ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. ᐊᒻᒪᓗ ᑕᒪᓐᓇ ᑲᒪᒋᓇᓱᐊᖅᐸᒃᑕᕗᑦ ᐅᖃᐅᓯᖃᓕᕌᖓᑦᑕ 

ᓄᑖᖑᔪᓂᒃ ᐊᑭᑐᔪᑎᓄᑦ ᐱᖁᑎᕐᔪᐊᖑᔪᓂᒃ ᐊᒻᒪᓗ ᐃᖅᑲᓇᐃᔭᖅᑎᖃᕆᐊᖃᕐᓂᐊᖅᑐᓂᒃ ᑕᒪᒃᑯᐊ 

ᑐᕌᖅᑕᐅᓇᓱᐊᖅᑐᑦ ᐱᓇᓱᐊᕐᓗᒋᑦ. ᑕᐃᒪᐃᒻᒪᑦ, ᓇᓗᕈᔪᒃᑲᒪ ᑕᒪᒃᑮᓐᓂᒃ ᐊᐱᖅᑯᑎᕐᓂᒃ. ᒥᓂᔅᑕ ᒪᐃᓐ.  

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᓐᓇᓕ ᐸᐃᕆᕕᐅᔪᖅ, ᐄ, ᑕᒪᓐᓇ 

ᐱᐅᓯᕙᓪᓕᑎᑦᑎᓂᐊᖅᑐᖅ ᐸᐃᕆᕕᐅᔪᒥᒃ, ᖃᐅᔨᒪᔪᓯ, ᓇᓗᓇᐃᖅᑕᐅᓯᒪᖕᒪᑦ ᓄᖅᑲᖓᔾᔪᑕᐅᒋᐊᖓ ᐃᓄᖕᓄᑦ 

ᐃᑲᔪᖅᑕᐅᔭᕆᐊᓕᖕᓄᑦ.  

 

ᐃᖅᑲᓇᐃᔭᖅᑎᑖᕐᓂᖅ ᐱᔾᔪᑎᒋᓪᓗᒍ, ᒫᓐᓇ ᐃᓱᒪᓕᐅᖅᓯᒪᓕᕋᑦᑕ ᑲᔪᓯᒋᐊᕈᒪᓪᓗᑕ 

ᑮᓇᐅᔭᓕᐅᕋᓱᐊᖅᑎᐅᙱᑦᑐᓄᑦ ᐊᐅᓚᑦᑎᓂᕐᒧᑦ, ᐃᖅᑲᓇᐃᔭᖅᑏᑦ ᐃᒡᓗᒧᑦ ᑎᓂᓐᓂᐊᕐᒪᑕ 

ᑮᓇᐅᔭᓕᐅᕋᓱᐊᙱᑦᑐᓄᑦ ᑲᑐᔾᔨᖃᑎᒌᓄᑦ. ᑕᐃᒃᑯᐊ ᐃᖅᑲᓇᐃᔭᖅᑕᐅᓂᐊᖅᑐᑦ ᐸᕐᓇᒃᑕᐅᓂᖏᑦ, ᓱᓕ 

ᓴᓇᔭᐅᕙᓪᓕᐊᖕᒪᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᒐᖅ 2-ᒥ ᐅᖃᖅᓯᒪᖕᒪᑦ ᐸᐃᕆᕕᖃᖅᑎᑕᐅᓂᐊᕐᒪᑕᒎᖅ 

ᐋᓐᓂᐊᕕᓕᐊᖅᑐᓄᑦ ᐊᒻᒪᓗ ᐃᓚᒌᓄᑦ. ᑕᐃᒪᓕ ᖃᐅᔨᒍᒪᒐᓗᐊᖅᑐᖓ ᐸᕐᓇᒍᑎᑕᖃᕐᒪᖔᖅ ᐃᓚᒌᓄᑦ 

ᑐᕌᖓᔪᓂᒃ ᐱᓕᕆᐊᓂᒃ ᐱᖃᓯᐅᔾᔨᔪᓂᒃ ᓱᕈᓯᕐᓂᒃ ᒪᒥᓴᐃᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑐᖏᓕᕋ ᑭᐅᑎᑦᑑᓪᓗᐊᕐᓂᕈᓐᓂ ᖁᕕᐊᓱᒐᔭᖅᑐᖓ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᓐᑦ, ᑲᔪᓯᒋᑦ.  

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ (ᑐᓵᔨᑎᒎᓕᖅᑐᖅ) ᐊᐱᖅᑯᑎᖓᓄᑦ.  

ᐃᓚᒋᓪᓗᓂᐅᒃ ᐱᓕᕆᐊᕆᔭᐅᔪᓄᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᖃᑎᒌᒃᐸᒃᑐᓄᑦ, ᑖᒃᑯᐊᓗ 

ᐱᓕᕆᐊᖃᓪᓚᕆᒃᖢᑎᒃ ᐋᖅᑭᒃᓱᖅᑕᐅᕙᓪᓕᐊᓪᓗᑎᒃ ᐱᓕᕆᐊᖃᓪᓚᕆᖕᓂᐊᖅᖢᑎᒡᓗ ᐱᓕᕆᐊᒃᓴᕆᔭᐅᔪᓄᑦ 

ᖃᓄᕐᓗ ᑖᓐᓇ ᖃᓄᐃᑦᑐᓐᓃᖅᓴᕐᓂᕐᒧᑦ ᐃᓂᒋᔭᐅᔪᖅ ᐱᔨᑦᑎᕋᕐᓂᐊᕐᒪᖔᑦ (ᑐᓵᔨᑎᒎᕈᓐᓃᖅᑐᖅ) ᓄᓇᕗᒻᒥᐅᑦ.  

 

(ᑐᓵᔨᑎᒎᓕᖅᑐᖅ) ᑕᒪᓐᓇ  ᐃᓱᒪᔅᓴᖅᓯᐅᕈᑕᐅᖃᑕᐅᕗᖅ ᕿᒥᕐᕈᔭᐅᓪᓗᓂ. ᐃᓄᑐᐊᑦ ᐃᓚᒌᑦ, ᐊᕐᓇᐃᑦ/ᐊᖑᑎᑦ 

ᓇᓗᓇᐃᖅᑕᐅᓯᒪᔪᑦ ᑲᒪᒋᔭᐅᔾᔪᑎᑦ ᐃᓱᒪᒋᔭᐅᕙᓪᓕᐊᔪᑦ ᐱᔨᑦᑎᕋᕈᑕᐅᓪᓗᑎᒃ ᐊᔾᔨᒌᙱᑦᑐᓂᒃ ᐊᒻᒪ 

ᐊᔾᔨᒌᙱᑦᑐᓂᒃ ᐃᓄᒋᔭᐅᔪᓂᒃ ᑲᑎᙵᔪᓂᒃ ᐃᓄᖕᓂᒃ ᓄᓇᕘᒥ. ᖁᔭᓐᓇᒦᒃ, ᐃᒃᓯᕙᐅᑕᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐊᓐᑦ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᒐᖅ 3-ᒥ 7-ᒥ ᑕᕝᕙᓂ 4-ᖓᓂ, ᐅᖃᖅᓯᒪᖕᒪᑦ ᐸᐃᕆᕕᒃ 

ᐃᓚᖃᕆᐊᖃᕐᒪᑦ ᐸᐃᕆᕕᖕᒥᒃ ᐱᐊᕋᕐᓄᑦ ᐊᒻᒪᓗ ᓄᑕᕋᑯᓗᖕᓄᑦ, ᐊᒻᒪᓗ ᐃᓕᓐᓂᐊᕐᕕᖕᒥ ᐃᓕᓐᓂᐊᖅᑎᓄᑦ. 

ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓ ᑕᒪᑐᒧᖓ ᐊᒃᑐᐃᓂᖃᓪᓚᕆᖕᒪᑦ ᐃᓚᒌᑦ ᐱᔪᓐᓇᕐᓂᖏᓐᓂᒃ ᐅᕝᕙᓘᓐᓃᑦ ᐃᓅᑉ 

ᐱᔪᓐᓇᕐᓂᖓᓂᒃ ᐃᑲᔪᖅᑕᐅᔪᒪᓗᓂ ᑭᓱᑐᐃᓐᓇᕐᒧᑦ.  

 

ᖃᐅᔨᒃᑲᓐᓂᕈᒪᔪᖓ ᐱᓗᐊᖅᑐᒥᒃ ᑕᐃᓐᓇ ᐃᒡᓗᕈᓯᐅᑉ ᐋᖅᑭᒃᓯᒪᓂᖓ  

ᐊᒻᒪᓗ ᖃᓄᖅ ᐊᑐᖅᑕᐅᓂᐊᕐᒪᖔᑦ, ᐃᓕᓴᐃᔨᒥᒃ, ᐱᓕᕆᔪᖃᖅᐸᓪᓕᐊᕙ ᐃᓕᓐᓂᐊᕐᓂᓕᕆᔨᒃᑯᓐᓂᒃ 

ᐃᓕᓐᓂᐊᕐᕕᐅᔪᓐᓇᓕᖅᑐᒥᒃ ᐋᖅᑭᒃᓯᒪᔪᒥᒃ ᐋᖅᑭᒃᓯᓗᑎᒃ ᐃᖅᑲᓇᐃᔭᖅᑎᖃᕐᓂᐊᖅᑐᓂᒃ 

ᐃᓕᓐᓂᐊᕐᓂᓕᕆᔨᒃᑯᓐᓂᒃ ᐅᕝᕙᓘᓐᓃᑦ ᐃᓕᓴᐃᔨᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑐᖏᓕᕋ ᐃᓗᓕᖏᓐᓂᒃ ᖃᐅᔨᒪᓂᖅᓴᐅᒻᒪᑦ, 

ᑭᐅᑎᑦᑑᓪᓗᐊᕐᓂᕈᓂ ᖁᕕᐊᓱᒐᔭᖅᑐᖓ. ᒪ’ᓇ, ᐃᒃᓯᕙᐅᑖᖅ.  



ᐊᐃᑉᐱᖅ, ᐅᑐᐱᕆ 31, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᑐᐃᓐᓇᕆᑦ, ᒥᔅ ᕼᐊᓐᑦ.  

 

ᕼᐊᓐᑦ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᓪᓗ (ᑐᓵᔨᑎᒍᑦ) ᑲᑎᒪᔨ ᐊᐱᖅᑯᑎᖓᓄᑦ. 

ᑭᐅᑦᑎᐊᕈᓐᓇᓛᖑᖅᑰᖅᑐᖓ ᐊᐱᖅᑯᑎᐅᔪᒥᒃ ᐃᓚᒋᒻᒪᔾᔪᒃ ᐊᐅᓚᑦᑎᓂᕐᒧᑦ ᐃᓕᖅᑯᓯᐅᔪᑦ ᐱᓕᕆᐊᓄᑦ 

ᐋᖅᑭᒃᓯᒪᓂᖏᓐᓄᑦ ᐃᓱᒪᒋᔭᐅᔪᓄᑦ.  

 

ᑕᒪᒃᑯᐊ ᕿᒥᕐᕈᔭᐅᕙᓪᓕᐊᔪᑦ. ᑐᕌᖓᓪᓗᐊᑕᖅᑐᒥᒃ ᑭᐅᓯᓂᖅ ᐊᑐᖅᑕᐅᓪᓚᕆᒍᓐᓇᖅᑐᓄᑦ ᐱᓕᕆᐊᒃᓴᓄᑦ 

ᐱᔨᑦᑎᕋᕐᓂᕆᔭᐅᕙᒃᑐᓄᓪᓗ ᓂᕈᐊᖅᑕᐅᕙᒃᐳᑦ ᐃᓕᓐᓂᐊᕐᓂᓕᕆᓂᕐᒧᑦ ᑕᐅᑐᒃᑕᒃᑯᑦ. ᐅᑎᕆᐊᖃᕐᓂᐊᖅᑐᒍᑦ 

ᐊᒻᒪᓗ ᑐᓴᖅᑎᒃᑲᓐᓂᕐᓗᒋᑦ.  

 

ᑭᓯᐊᓂᓕ ᐅᖃᕈᓐᓇᖅᑐᖓ ᕿᒥᕐᕈᒐᑦᑕ ᐊᒥᓱᓂᒃ ᐊᔾᔨᒌᖏᑦᑐᓂᒃ ᐱᒻᒪᕆᐅᓂᐊᖅᑐᓂᒃ ᐊᔾᔨᒌᖏᑦᑐᓄᑦ ᐊᒻᒪᓗ 

ᐊᑦᔨᒌᖏᑦᑐᓄᑦ ᓱᕈᓯᕐᓄᑦ ᐊᒻᒪᓗ ᐃᓚᒌᓄᑦ ᐱᔨᑦᑎᖅᑕᐅᓂᐊᖅᑐᓂᒃ ᒪᒥᓴᕐᕕᖕᒧᑦ. ᑕᒪᒃᑯᐊ ᓱᕈᓯᓛᓕᕆᓂᕐᒧᑦ 

ᐃᓕᓐᓂᐊᓕᓐᖏᑦᑐᓄᑦ. ᐱᑕᖃᑐᐃᓐᓇᕆᐊᓕᒃ ᐃᓕᓐᓂᐊᕐᓂᕐᒥᒃ ᓱᕈᓯᕐᓄᑦ ᒥᑭᔫᑕᐅᓂᖅᐹᓂᒃ ᐊᒻᒪᓗ 

ᐊᖏᔪᒃᓯᐅᓂᖅᓴᓂᒃ, ᐃᓕᓴᐃᔨᐅᒐᓗᐊᖅᐸᑕ, ᐃᓐᓇᑐᖃᐃᑦ, ᐅᕝᕙᓘᓐᓃᑦ ᐃᓕᓴᐃᔩᑦ ᐃᓕᓐᓂᐊᕐᕕᖁᑎᑦᑎᓐᓂ. 

ᑕᒪᒃᑯᐊᓕᒫᑦ ᕿᒥᕐᕈᔭᐅᕙᓪᓕᐊᕗᑦ ᐱᔨᑦᓯᕈᓐᓇᖁᓪᓗᑕ ᐱᐅᓂᖅᐹᓂᒃ ᐱᔨᑦᓯᕐᓂᐅᔪᓂᒃ ᐊᒻᒪ ᖃᐅᔾᔨᑎᑖᕐᓗᑕ ᐊᒻᒪ 

ᓴᖅᑭᐊᔪᓂᒃ ᓇᓕᐊᓐᓄᑐᐃᓐᓇᖅ ᐃᓚᒌᓄᑦ ᐊᒻᒪ ᓱᕈᓯᕐᓄᑦ ᐅᐸᖃᑦᑕᖅᑐᓄᑦ ᐃᒡᓗᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕼᐊᓐᑦ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᒃᓴᐃᓐᓇᖅ ᒪᒃᐱᒐᕐᒥᒃ ᐸᕐᓇᐅᑎᑕᖃᕐᖓᑦ ᐊᕙᓗᓕᖅᓯᒪᔪᒥᒃ 

ᓯᓚᒥ ᐱᙳᐊᕐᕕᒃᓴᒥᒃ ᐸᐃᕆᑦᓯᕕᒻᒧᑦ ᐊᒻᒪᓗ ᖁᔭᓕᓪᓚᕆᑦᑐᖓ ᖃᐅᔨᒪᓪᓗᖓ ᐊᖏᔪᐊᓗᒻᒥᒃ ᐃᒪᖅᑕᖃᕐᖓᑦ 

ᖃᓂᑦᑑᓪᓗᓂ ᐊᒻᒪᓗ ᑕᒪᓐᓇ ᐊᑦᑕᓇᐃᖅᓯᒪᓂᕐᒧᑦ. 

 

ᑖᓐᓇᓴᐃᓐᓇᖅ ᒪᑉᐱᒐᖅ, 3-ᒥ 7-ᒥ, ᓯᕗᓪᓕᖅᐹᖓᓂ ᑕᖅᓴᓐᖑᐊᒥ ᓇᓗᓇᐃᖅᓯᒻᒪᑦ ᐃᓪᓗᕈᓯᖅᑕᖃᕐᓂᐊᕐᒪᑦ 

ᐊᑐᐃᓐᓇᐅᓂᐊᖅᑐᓂᒃ ᑕᐃᑲᓂ ᐃᓪᓗᒥ. ᖃᐅᔨᒪᔪᖓ ᐅᖃᐅᓯᖃᓚᐅᕋᑦᑕ ᑕᐃᓐᓇ ᒪᒥᓴᕐᕕᒃ 

ᐱᓕᕆᖃᑎᖃᕐᓂᐊᕐᒪᑦ ᕿᑭᖅᑕᓂ ᐋᓐᓂᐊᕕᒻᒥᒃ ᐃᑲᔪᕐᓂᐊᕐᓗᑎᒃ ᑭᓇᑐᐃᓐᓇᕐᒥᒃ ᓄᖅᑲᕋᓱᐊᖅᑐᓂᒃ ᐃᒥᐊᓗᓐᓂᒃ 

ᐋᖓᔮᕐᓇᖅᑐᓂᓪᓘᓐᓃᑦ. ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓ ᑖᓐᓇ ᐃᓪᓗᕈᓯᖅ ᖃᓄᐃᑦᑑᒐᔭᕐᒪᖔᖅ ᐊᒻᒪᓗ 

ᐃᓪᓗᕈᓯᑦᑎᐊᕙᐅᒻᒪᖔᖅ, ᐊᒻᒪᓗ ᓱᒻᒪᑦ ᐱᑕᖃᕆᐊᖃᕐᒪᖔᖅ ᐃᓪᓗᕈᓯᕐᒥᒃ ᐸᕐᓇᐅᑎᑕᖃᑉᐸᑦ 

ᐋᓐᓂᐊᕕᓕᐊᕈᔾᔭᐅᔭᕆᐊᓖᑦ ᐋᓐᓂᐊᕕᖕᒧᐊᖅᑎᑉᐸᒡᓗᒋᑦ ᐋᖓᔮᓕᕆᐊᖅᑐᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᑐᖏᓕᕋ ᑭᐅᓂᖅᓴᐅᑎᑦᑑᓪᓗᐊᕐᓂᕈᓐᓂ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᓐᑦ.  

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᖅᑯᑎᖓᓄᑦ. ᐱᒻᒪᕆᐅᓱᒋᕙᕋᓕ 

ᐊᐱᖅᑯᑎᒋᔭᐃᑦ ᐋᓐᓂᐊᕕᓕᐊᖃᑦᑕᖅᑐᑦ ᐊᑦᑕᓇᖅᑐᒦᖁᓇᒋᑦ ᐊᒻᒪ ᑕᐃᒪᐃᒻᒪᑦ, ᐃᓪᓕᖃᕐᓂᖅ ᑐᕌᖓᒃᑲᔪᒻᒪᑦ 

ᑭᓇᑐᐃᓐᓇᕐᒧᑦ ᐃᓂᖃᕐᓂᖅᓴᐅᔪᒧᑦ ᑕᐃᑲᓂ ᐋᓐᓂᐊᕕᒻᒥ, ᐊᑦᑕᓇᓐᖏᓂᖅᓴᐅᒻᒪᑕ ᓱᓐᓂᐅᒪᓪᓗᑎᒃ 

ᐋᓐᓂᐊᕕᒻᒦᒐᑎᒃ, ᐄᔭᒐᕐᓂᒃ, ᐊᒻᒪ ᐊᓯᖏᓐᓂᑦ ᖃᐅᔨᓴᖅᑕᐅᒋᐊᖃᖅᑐᑎᒃ ᐊᒻᒪ ᑲᒪᒋᔭᐅᒋᐊᖃᖅᑐᑎᒃ.  

 

ᑕᐃᒪᓕ, ᑕᐃᒫᒃ ᖃᐅᔨᒪᓕᖅᐳᓯ ᑖᒃᑯᐊ ᒪᕐᕉᒃ ᑲᒪᒋᔭᐅᓂᖏᓐᓄᑦ ᐊᒃᑕᕐᓇᖅᑕᐃᓕᒪᓂᕐᒧᑦ ᐊᒻᒪᓗ 

ᐱᑕᖃᕆᐊᖃᖅᑎᑕᐅᔪᓄᑦ ᐋᓐᓂᐊᕐᕕᓕᐊᕐᓯᒪᔪᓄᑦ ᐱᔭᕆᐊᖃᑐᐃᓐᓇᕆᐊᖃᖅᑕᖏᓐᓂᒃ ᐊᒻᒪᓗ 

ᐊᑦᑕᓇᖏᑦᑐᒦᑉᐸᑕ ᓯᓂᑦᑕᕐᕕᒻᒦᓪᓗᑎᒃ ᐊᒻᒪᓗ ᑕᒪᓐᓇ ᖃᓄᐃᓕᒋᐊᕈᑕᐅᒐᔭᖅᑐᓂ ᐊᒻᒪᓗ ᖁᑦᑎᓂᖅᓴᒥᒃ 

ᑲᒪᒋᔭᐅᒋᐊᖃᑉᐸᑕ ᐊᑦᑕᓇᕐᔭᐃᖅᓯᒪᓂᕐᒧᑦ ᐅᐸᓗᖓᐃᔭᕈᓐᓇᖁᓪᓗᒋᑦ ᒪᒥᓴᕐᕕᒻᒧᑦ, ᑕᐃᒪᓕ ᑕᒪᓐᓇ 

ᑐᕌᒐᐅᒐᔭᖅᐳᖅ ᐋᓐᓂᐊᕕᒻᒧᑦ ᐃᑲᔪᖅᑐᐃᓗᑎᒃ ᑕᒪᒃᑯᓂᖓ. ᖁᔭᓐᓇᒦᒃ ᐊᐱᕆᒐᕕᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᑯᑦᑎᐊᖅᑐᒋᑦ, ᐊᑕᐅᓯᐅᙱᑦᑐᒥᓄᓇ ᓯᓂᕝᕕᒻᒥᒃ 

ᐅᖃᐅᓯᖃᖅᓯᒪᔪᒥᓂᐅᒻᒪᑦ ᑕᑯᑕᐃᓐᓇᕋᑖᕋᒃᑯ ᐋᖓᔮᕈᓐᓃᓴᕐᕕᓐᓂ ᐊᑕᐅᓯᐅᙱᑦᑐᒥ ᓯᓂᕝᕕᒻᒥ ᑕᐃᒃᑯᓄᖓ 

ᐸᓂᖅᓴᕆᐊᖅᑎᑕᐅᓯᒪᔪᓄᑦ. ᐃᓛᓐᓂᒃᑯᑦ ᑎᑭᓲᖑᒻᒪᑕ ᓱᕐᕋᓯᒪᓪᓗᑎᒃ ᓱᓕ ᐋᖓᔮᕈᔪᑦᑐᑎᒃ ᓱᓕᖃᐃ ᐃᓛᓐᓂᒃᑯᑦ 

ᐃᑲᔪᖅᑕᐅᔭᖅᑐᓲᖑᒻᒪᑕ. ᑕᐃᒫᒃ ᐋᖓᔮᖅᑎᓪᓗᒋᑦ ᐱᒋᐊᖅᑎᑕᐅᒐᓱᒃᑲᔭᙱᒻᒪᑕ ᐋᖓᔮᕈᓐᓃᖅᓴᕐᕕᖃᕐᓗᑎᒃ 

ᐱᐅᒐᔭᕐᖓᑦ. ᖃᐅᔨᒪᒐᑦᑕ ᐱᓕᕆᐊᕆᕕᔾᔪᐊᕌᓘᓚᐅᖅᑐᑎᒃ ᑭᓯᐊᓂ ᒪᒥᓴᖅᑕᐅᑦᑎᐊᓲᖑᒻᒪᑕ.  

 

ᐊᓯᐊᓄᑦ ᓅᒋᐊᕐᓗᖓ, ᐸᖅᑭᑦᑎᓂᕐᒧᖔᖅ. ᐱᖓᔪᐊᓂ ᑕᕝᕙᓂ ᑎᑦᑕᙳᐊᖓᓂ 7-ᒥ ᒪᒃᐱᒐᕐᒥ. ᐅᖃᐅᖃᕐᖓᑦ 

ᖃᓄᖅ ᐸᖅᑭᔭᐅᖃᑦᑕᕋᔭᕐᒪᖔᑕ, ᐋᓐᓂᐊᓯᐅᖅᑎᓄᑦ ᖃᐅᔨᓴᖅᑕᐅᕕᖃᕐᓗᑎᒃ. ᐸᖅᑭᔭᐅᕕᖓ ᐋᓐᓂᐊᕕᒻᒥᐅᑕᕐᒧᑦ 

ᖃᐅᔨᓴᖅᑕᐅᕕᖃᕐᓗᑎᒃ ᒪᕐᕉᓐᓂᒃ ᐃᓪᓗᕈᓰᓐᓂᒃ.  

 

ᐊᒻᒪᑦᑕᐅᖅ ᐋᓐᓂᐊᑕᐃᓕᓕᕆᔨᒃᑯᓐᓃᓚᐅᖅᓯᒪᒐᒪ ᐃᖅᑲᓇᐃᔭᖅᑎᐅᓪᓗᖓ ᕿᑭᖅᑕᓂ ᐋᓐᓂᐊᕕᖓ 

ᓴᓇᔭᐅᑎᓪᓗᒍ, ᓘᒃᑖᑦ ᐃᓱᒫᓘᑎᖃᓚᐅᖅᓯᒪᒻᒪᑕ ᖃᑦᑎᒻᒪᕇᒃᑭᐊᖅ ᖃᐅᔨᓴᕐᕕᒋᓂᐊᖅᑕᖏᓐᓂᒃ ᐋᓐᓂᐊᔪᓂᒃ. 

ᑕᐃᒃᑯᓄᖓ ᐋᓐᓂᐊᓯᐅᖅᑎᒻᒪᕆᓐᓄᑦ ᐊᑲᐅᒋᔭᐅᔪᙱᒻᒪᑕ. ᐃᓚᖏᑦ ᐃᓪᓗᕈᓰᑦ ᐋᖅᑭᑎᖅᓯᒪᓂᖏᑦ 

ᐋᓐᓂᐊᕕᓕᐊᖅᓯᒪᔪᐃᑦ ᐊᑯᓐᓂᖓᓃᑦᑎᑕᐅᓲᖑᒻᒪᑕ ᐋᓐᓂᐊᓯᐅᖅᑎᒻᒪᕆᐅᑉ ᐊᒻᒪᓗ ᒪᑑᑉ. ᑭᓇᑐᐃᓐᓇᑦᑎᐊᕐᓗ 

ᐋᓐᓂᐊᕕᓕᐊᖅᓯᒪᔪᖅ ᑕᑯᔭᐅᔭᖅᑐᕕᒻᒥᓅᖅᓯᒪᔪᕐᓘᓐᓃᑦ ᑕᑯᔅᓴᐅᖃᑦᑕᓲᖑᒻᒪᑕ ᐋᓐᓂᐊᕕᓕᐊᖅᓯᒪᔪᐃᑦ. 

ᖃᕋᓴᐅᔭᖏᓪᓗ ᐊᑐᕆᐊᖃᖅᐸᑭᓪᓗᑎᒃ ᐋᓐᓂᐊᓯᐅᖅᑎᒻᒪᕇᑦ ᑐᓄᙵᓲᖑᓪᓗᑎᓪᓗ ᐃᑲᔪᕋᓱᑦᑕᒥᓂᒃ 

ᖃᕋᓴᐅᔭᒦᑦᑎᓪᓗᒋᑦ.  

 

ᑕᒪᒃᑯᐊ ᐃᓱᒪᒋᔭᐅᒋᐊᕈᓐᓇᕐᒪᖔᑕ ᐊᐱᕆᔪᖓ. ᐊᑦᑕᓇᖅᑐᓕᕆᓂᕐᒧᓪᓕ ᑲᒪᒋᐊᖅᓯᒪᔫᒐᓗᐊᖅ 

ᐊᑦᑕᓇᕈᓐᓇᕋᔭᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒥᔅᑕ ᐹᑉᓯᑖᒃ ᑕᐃᒪ ᐅᖃᖅᑲᐅᒻᒪᑦ 

ᐅᐊᑦᑎᐊᕉᖅᑲᐅᔪᖅ, ᐃᓕᑉᐸᓪᓕᐊᖏᓐᓇᕋᑦᑕ ᐱᑯᑦᑐᓐᓂᒥᓂᕐᒥᐅᖏᑦᑑᒐᓗᐊᖅ ᐊᑐᖅᑕᐅᓯᒪᔪᓂᒃ ᖃᐅᔨᔭᑦᑎᓐᓂᒃ 

ᐃᓕᕝᕕᖃᓲᖑᒐᑦᑕ. ᑖᓐᓇ ᐊᖅᑯᓴᕋᐃ ᐃᓪᓗ ᐊᑐᖅᑕᐅᓯᒪᔪᓂᒃ ᐃᓱᒫᓘᑎᒋᔭᐅᔪᓂᓪᓗ ᒪᓕᒐᓕᐅᖅᑎᐅᑉ 

ᐃᓱᒫᓘᑎᒋᕋᑖᖅᑕᖏᓐᓂᒃ ᐃᓱᒪᖃᖃᓯᐅᔾᔨᒐᔭᖅᑐᑦ ᑎᑎᕋᐅᔭᖅᑕᐅᓕᖅᑲᑦ. ᓇᐃᓈᕐᓗᒍ ᑭᐅᔭᔅᓴᐅᒐᓗᐊᖅ, 

ᐊᖏᑐᐃᓐᓇᕐᓗᖓ ᑕᐃᒃᑯᐊ ᐃᓱᒫᓘᒋᕋᑖᖅᑕᑎᑦ ᐃᓱᒪᒋᔭᐅᒋᐊᕋᔭᖅᑐᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᓂᒃᑳᖃᕆᐊᒃᑲᓐᓂᕈᓐᓇᖅᑳ ᖃᓄᖅ ᑕᒪᓐᓇ 

ᓴᖅᑭᕋᔭᕐᒪᖔᖅ? ᑕᐃᒃᑯᐊ ᐋᓐᓂᐊᓯᐅᖅᑏᑦ ᐃᓚᒋᔭᐅᓪᓚᕆᒃᑲᔭᖅᑑᑦ ᑎᑎᕋᐅᔭᖅᑕᐅᓕᖅᑲᑦ ᐅᕝᕙᓘᓐᓃᑦ ᖃᓄᖅ 

ᖃᐅᔨᒋᐊᕐᕕᐅᒐᔭᖅᑲᑦ ᖃᓄᖅ ᐃᓱᒪᖃᕐᒪᖔᑕ? ᐊᒻᒪᓗ ᖃᓄᖅ ᑕᐃᒃᑯᐊ ᐃᑲᔪᖅᑕᐅᒐᔭᖅᑐᖅ 

ᖃᐅᔨᒋᐊᕐᕕᐅᒐᔭᕆᕙᑦᑕᐅᖅ? ᐊᒻᒪᓗ ᓘᒃᑖᑦ ᐋᓐᓂᐊᓯᐅᖅᑎᓘᓐᓃᑦ ᑎᑎᕋᐅᔭᖅᑕᐅᓯᒪᓂᖓᓄᑦ 

ᐱᖃᑕᐅᑎᑕᐅᒐᔭᖅᑳᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑐᖏᓕᖓ ᑖᓐᓇ ᑭᐅᔪᓐᓇᖅᑕᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᓐᑦ.  

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᒪᓕᒐᓕᐅᖅᑎ. ᑖᓐᓇ ᑭᐅᒐᓱᓪᓗᒍ 

ᓇᓗᓇᐃᖅᓯᒋᐊᖃᖅᑐᖓ ᖃᐅᔨᓴᕐᕕᓐᓂ ᐃᓪᓗᕈᓯᖏᓐᓂ ᒪᓕᒋᐊᓕᖏᓐᓂᑦᑕᐅᖅ ᓚᐃᓴᓖᑦ ᒪᓕᒋᐊᖃᓲᖑᒻᒪᑕ 

ᐋᓐᓂᐊᕕᑎᒍᑦ ᖃᐅᔨᓴᖅᑕᐅᓂᐊᖅᑲᑕ. ᑐᕌᒐᖃᖅᑑᒐᓗᐊᓂᓛᒃ ᐊᔾᔨᒌᑦᑐᑦ ᑕᐃᒃᑯᐊ ᒪᓕᑦᑕᐅᒋᐊᖃᓲᑦ 

ᒪᓕᑦᑕᐅᒐᓗᐊᕐᒪᖔᑕ ᐊᒻᒪᓗᑦᑕᐅᖅ ᑐᑭᓯᔭᐅᓯᒪᓗᑎᒃ ᐃᓕᖅᑯᓯᖓᓂᒃ ᐃᒃᐱᒍᓱᒋᐊᑦᑎᐊᖃᑦᑕᕐᓗᑎᒃ, 

ᐊᑦᑕᓇᖅᑐᒦᑦᑕᐃᓕᒪᑎᑦᑎᓗᑎᒃ ᐋᓐᓂᐊᕕᓕᐊᖅᓯᒪᔪᓂᒃ ᐃᑲᔪᖅᑕᐅᔭᖅᑐᖅᓯᒪᔪᓂ.  

 

ᐊᒥᓱᓪᓗ ᐱᕙᓪᓕᐊᑎᑦᑎᔨᕗᑦ ᐊᒻᒪᑦᑕᐅᖅ ᐱᖃᑕᐅᑎᑕᐅᓯᒪᔪᐃᑦ ᐃᖅᑲᓇᐃᔭᓲᓂᒃ ᑕᐃᒪᐃᑦᑐᓕᕆᓪᓗᑎᒃ 

ᐊᔾᔨᒌᙱᑦᑐᓂᒃ ᐊᑐᖃᑦᑕᓛᖅᑐᓂᒃ ᒪᒥᓴᕐᕕᐅᑉ ᐃᓗᐊᓃᑦᑐᓂᒃ. ᐄ, ᖃᓄᖅ ᑕᐃᒪ ᐃᖅᑲᓇᐃᔭᖅᑐᑎᑦ 

ᖃᐅᔨᖃᑦᑕᖅᓯᒪᕙᑦ ᑭᓱᑕᖃᕋᐃᒻᒪᑕ ᐊᑦᑕᓇᖅᑐᒦᙱᑎᑦᑎᓲᖑᕙᑦ ᐃᑲᔪᖅᑕᐅᔭᖅᑐᖅᓯᒪᔪᓂᒃ ᑕᐃᑲᓃᑎᓪᓗᒋᑦ 

ᖃᓄᙱᑦᑎᐊᖁᓪᓗᒋᑦ. ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅ ᕼᐊᓐᑦ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᑐᑭᓯᓇᑦᑎᐊᓂᐊᕐᖓᑦ ᖃᐅᔨᒪᒐᒪ ᒪᑐᐃᖅᓯᓛᕋᑦᑕ ᓱᕈᓯᓛᓄᑦ 

ᓄᑕᖅᑲᓄᓪᓗ, ᓯᕈᓯᕐᓄᓪᓗ. ᐃᓚᒌᓪᓗ ᐃᓚᖏᓪᓗᑦᑕᐅᖅ ᐃᑲᔪᖅᑕᐅᔭᖅᑐᖅᓯᒪᔪᐃᑦ ᓱᕈᓯᖅᑕᖃᖅᑲᓪᓕ ᑕᐃᑲᓂ 

ᐊᑯᓂᐅᓂᖅᓴᖅ ᑕᐃᒃᑯᐊ ᐋᓐᓂᐊᕕᑦᑎᒍᑦ ᐃᑲᔪᖅᑕᐅᒋᐊᖃᑐᐃᓐᓇᕆᐊᕋᔭᖅᐸᓪᓚᐃᒻᒪᑕ. ᐸᕐᓇᐅᑎᑕᖃᖅᐸᖃᐃ 

ᑕᐃᒪᐃᒍᓐᓇᑎᑦᑎᒐᔭᖅᑐᓂᒃ ᓱᕈᓯᓕᓐᓂᒃ? ᐅᕝᕙᓘᓐᓃᑦ ᐋᓐᓂᐊᕕᒻᒥᖔᖅ ᕿᑭᖅᑖᓘᑉ ᐋᓐᓂᐊᕕᖓᓄᑦ 

ᖃᐅᔨᓴᖅᑕᐅᒋᐊᖃᕋᔭᕐᒪᖔᑕ? ᖁᔭᓐᓇᒦᒃ ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᑖᓐᓇ ᓇᐃᓈᕐᓗᒍ ᑭᐅᔭᔅᓴᐅᔪᖅ. ᒪᓕᑐᐃᓐᓇᕋᔭᖅᑐᖅ 

ᑭᓲᓂᖓᓂᒃ ᖃᓄᐃᓕᖓᓂᖏᓐᓂᒃ. ᐱᔭᕆᐊᑭᒃᑐᑯᓘᒍᓐᓇᖅᑐᖅ ᐋᓐᓂᐊᕕᒻᒥ ᒪᒥᓴᖅᑕᐅᑦᑕᐅᑎᒋᔪᓐᓇᕐᓗᓂ 

ᐅᕝᕙᓘᓐᓃᑦ ᑕᐃᑲᓂ ᐸᓂᖅᓰᕕᒻᒥ ᐃᑲᔪᖅᑕᐅᔪᓐᓇᒃᓗᑎᒃ ᓱᕈᓰᑦ ᐃᓛᒃ ᖃᐅᔨᓴᖅᑕᐅᒋᐊᖃᖃᑦᑕᓘᓐᓃᑦ ᓘᑦᑖᒧᑦ 

ᑐᕚᖃᕋᔭᖅᑐᒍᑦ ᐃᖃᓗᓐᓂ ᐋᓐᓂᐊᕕᒻᒥ, ᕿᑭᖅᑕᓂ ᐋᓐᓂᐊᕕᖓᓄᑦ ᖃᐅᔨᓴᖅᑕᐅᑎᖃᑦᑕᕋᔭᖅᑕᕗᑦ ᓱᕈᓰᑦ. 

(ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᐃᓱᒪᒐᒪᓕ ᑖᓐᓇ ᐊᖏᓪᓕᒋᐊᖅᑕᐅᓛᖅᑐᔅᓴᐅᒻᒥᒻᒪᑦ ᓯᕗᓂᐊᓂ, 

ᐅᕙᓂ ᐊᐱᖅᑯᑎᑕᖃᖃᑦᑕᖅᑲᐅᒻᒪᑦ ᐅᒥᒻᒪᐅᑉ ᐃᓪᓘᑉ ᒥᔅᓵᓄᑦ. ᑕᐃᒃᑯᐊᑦᑕᐅᖅ ᐃᑲᔪᖃᑦᑕᓲᖑᒻᒪᑕ ᓱᕈᓯᕐᓂᒃ 

ᐃᓚᒌᓂᓪᓗ. ᐊᒻᒪ ᖃᐅᔨᒪᓪᓗᑕ ᐃᓚᒌᑦᑐᖅᑕᖃᖅᑲᑦ, ᐃᓚᒌᓄᑦ ᑐᕌᖓᔪᓄᑦ ᐱᓕᕆᔾᔪᑎᔅᓴᖅᑕᖃᖅᑲ? 

ᑕᐃᑲᓃᑦᑐᖃᖅᑎᓪᓗᒍ ᒪᒥᓴᕆᐊᖅᓯᒪᔪᖃᖅᑎᓪᓗᒍ, ᐃᓱᒫᓗᒋᔭᐅᓕᑐᐃᓐᓇᕆᐊᖃᕐᖓᑕ ᕿᑐᕐᖓᖏᑦ. ᑕᒪᓐᓇ 

ᐊᑦᑐᐊᓂᖃᕆᓪᓗᓂᒃᑕᐅᖅ ᖃᐅᔨᒪᔭᐃᓐᓇᑎᓐᓄᑦ. ᐱᐅᙱᑦᑐᓂᓘᓐᓃᑦ ᐊᑐᖅᓯᒪᔪᒥᓃᑦ ᓱᔪᒃᑕᐅᓯᒪᔪᐃᑦ ᑕᐃᒪ 

ᐃᑲᔪᖅᑕᐅᒋᐊᖃᓲᖑᒻᒪᑕ ᐊᔅᓱᕈᕐᓇᑐᒃᑰᓲᖑᒻᒪᑕ. ᓱᕈᓯᖏᑦ ᕿᑐᕐᖓᖃᕈᑎᓪᓗ, ᕿᑐᕐᖓᖏᑦᑕᐅᖅ 

ᖁᐊᖅᓵᕐᓇᖅᑐᒃᑰᖁᓇᒋᑦᑕᐅᖅ, ᓱᔪᑦᑕᐅᖁᓇᒋᑦᑕᐅᖅ. 

 

ᐃᓚᒌᓂᒃ ᐃᑲᔪᑦᑕᐅᒋᐅᒐᔭᕐᖓᑦ ᐃᓚᒌᓄᑦ ᐊᒻᒪᑦᑕᐅᖅ ᐃᓐᓇᕐᓄᑦ ᑐᕌᖓᓪᓚᕆᒃᑲᓗᐊᕐᓗᓂ. ᐃᓚᒌᓄᑦ 

ᓇᔪᒐᔅᓴᐅᒐᔭᕐᖓᑦ, ᐱᔨᑦᑎᕋᕈᓐᓇᕐᓗᑎᒃ ᐃᓗᐃᑦᑑᓂᖅᓴᐅᔾᔫᒥᔪᓂᒃ ᐃᓚᒌᓄᑦ ᒪᒥᓴᕐᓂᒦᑦᑐᓄᑦ. 

ᖃᐅᔨᒪᑦᑎᐊᕋᓱᓪᓗᑎᒃ ᐋᖅᑭᒋᐊᖅᑕᐅᒍᓐᓇᕋᔭᕐᒪᖔᑕ ᖃᐅᔨᓴᖅᑕᐅᕕᖏᑦ ᓱᕈᓯᕐᓄᑦ, ᓱᕈᓯᕐᓂᒃ ᖃᐅᔨᓴᕐᓂᕐᒥᒃ 

ᐊᑲᐅᓂᖅᓴᐅᑎᑕᐅᒋᐊᕐᓗᑎᒃ. ᒫᓐᓇᐃᓛᒃ ᓱᕈᓯᕐᓄᑦ ᐃᓛᒃ ᖃᐅᔨᓴᖅᑕᐅᒌᖅᐸᑕ ᖃᓄᐃᙱᑦᑐᖅ? ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐄ, ᖁᔭᒋᔭᒃᑲ ᑲᑎᒪᔨᐅᑉ ᐅᖃᐅᓯᕆᕋᑖᖅᑕᖏᑦ. ᐄ, 

ᓯᕗᓂᑐᖃᑦᑎᓐᓄᑦ ᑕᑯᓐᓈᕆᐊᖃᕋᑦᑎᒍ ᐃᖅᑲᓇᐃᔭᖃᕆᐊᖃᕐᓂᖏᓪᓗ ᐱᒋᐊᖃᓛᖅᑕᖏᓪᓗ. 

ᐱᕙᓪᓕᐊᔭᐅᑎᒃᑲᑦᑎᒍᑦ ᐱᔨᑦᑎᕋᐅᑎᖏᑦ ᓴᖅᑭᖅᑕᐅᕙᓪᓕᐊᓛᖅᑐᑎᒃ. ᑖᓐᓇ ᐃᓪᓗ ᐱᔭᕇᖅᑕᐅᑉᐸᑦ, 

ᐱᔭᕇᖅᑕᐅᓯᒪᓕᖅᑎᓪᓗᒍ. ᐱᓕᒻᒪᔅᓴᐃᔪᐊᓘᓛᖅᑐᐃᑦ, ᐃᓕᓐᓂᐊᑎᑦᑎᔪᐊᓘᓛᖅᑐᐃᑦ ᒪᑐᐃᓚᐅᖅᑎᓐᓇᒍ. 

 

ᓯᕗᓪᓕᖅᐹᖓᓂᓪᓕ ᓵᖓᑦᑎᒐᔭᖅᑐᐃᑦ ᐃᖏᕐᕋᓯᒐᓱᐊᕐᓂᕐᒥᒃ ᐃᖏᕐᕋᓯᑎᑦᑎᒐᓱᐊᕐᓂᕐᒥᒃ ᐃᓪᓗᒥᒃ 

ᐱᔭᕆᐊᑐᔪᔅᓴᐅᒻᒪᑦ ᐃᓗᓕᕈᓘᔭᕋᔭᖅᑕᖏᑦ, ᐊᐅᓪᓚᐅᔾᔨᖃᑦᑕᕋᔭᖅᑐᑎᓪᓗ ᓄᓇᒨᕈᔾᔨᖃᑦᑕᕋᔭᖅᑐᑎᒃ, 

ᐸᐃᕆᕕᖃᕆᐊᖃᕋᔭᕆᓪᓗᓂᒃᑕᐅᖅ. ᑖᓐᓇ ᐊᖏᔪᐊᓘᓛᕐᖓᑦ ᐱᔭᕆᐊᔅᓴᖅ. ᐅᐊᑦᑎᐊᕈᒃᑲᓐᓂᖅ ᑭᓯᐊᓃᓛᒃ. 

ᐊᒻᒪᑦᑕᐅᖅ ᐊᔾᔨᒌᙱᑦᑐᓄᑦ ᐃᑲᔪᕆᐊᕐᕕᐅᔪᓐᓇᕐᓗᓂᓗ ᒪᒥᓴᐃᔨᕈᓘᔭᕐᓄᑦ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅ ᑕᐃᒪ, ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑕᖅ (ᑐᓵᔨᑎᒍᑦ) ᐊᒥᓱᓂᒃ ᐊᐱᖅᑯᑎᔅᓴᖃᙱᑦᑐᖓ.  

 

ᑕᕝᕙᓂ ᐊᕕᑦᑐᖅᓯᒪᔪᓂ, ᐋᓐᓂᐊᕕᖕᓂ. ᒪᓕᒐᓕᐅᕐᕕᒃ ᐊᖏᓚᐅᖅᓯᒪᒻᒪᑦ ᐊᕐᕌᓂᓴᕐᓂᒃ ᑮᓇᐅᔭᕐᓂᒃ ᐊᕐᕌᒍᒧᑦ 

ᓄᑖᒨᖅᑕᐅᒍᒪᓪᓗᑎᒃ ᐱᓕᕆᐊᖑᐃᓐᓇᖅᑐᓄᒡᒎᖅ ᓄᑖᕈᕆᐊᖅᓯᓂᕐᒥᒃ ᕿᑭᖅᑕᓂ ᐋᓐᓂᐊᕕᖓᓂ 

ᓴᓗᒻᒪᖅᓴᐃᓂᕐᒧᑦ ᑐᕌᖓᔪᒧᑦ ᐃᓪᓗᕈᓯᖓᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. ᒥᔅᑕ ᐹᑉᔅᑖᒃ ᑭᐅᓂᐊᖅᑲᐅᕈᐊᖅᑰᖅᑐᖅ 

ᐱᕕᖃᖅᑎᑉᐹᕋᓗᐊᖅᖢᒍᓗ ᖃᓄᐃᒃᓴᙱᓐᓂᕈᕕᑦ. ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐹᑉᔅᑖᒃ.  

 

ᐹᑉᔅᑖᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑕᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᑕᐃᒫᒃ. ᑖᓐᓇ ᑳᓐᑐᕌᒃ ᐱᒐᓱᐊᕋᓴᖅ 

ᐊᑕᐅᓯᐊᙱᒻᒪᕆᑦᑐᓂ ᓴᖅᑭᓕᖅᑕᕋᓗᐊᕗᑦ ᐅᑎᑐᐃᓐᓇᖃᑦᑕᕐᖓᑦ ᖁᑦᑎᑦᑐᕕᔾᔪᐊᕌᓗᓐᓂᒃ ᐊᑭᖃᖅᑎᑕᐅᓪᓗᑎᒃ. 

ᑕᐃᒪᐃᖃᑦᑕᖅᓯᒪᒻᒪᑕᐃᓛᒃ ᑳᓐᑐᕌᒃ ᐱᒐᓱᐊᕋᔅᓴᐃᑦ ᓴᖅᑭᖅᑕᕗᑦ. ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᓴᖅᑭᑕᐅᒃᑲᓐᓂᓛᖅᑐᑦ ᔮᓄᐊᕆ 2024ᒥ ᐊᒻᒪ ᐊᐅᔭᖓᓂ 2024ᒥ ᐱᔭᕇᖅᑕᐅᕕᔅᓴᖃᕐᓗᓂ. ᖁᔭᓐᓇᒦᒃ 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐹᑉᔅᑖᒃ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᒡᓗ ᑭᐅᔪᓐᓇᕐᒪᑦ. (ᑐᓵᔨᑎᒍᑦ) ᐃᓚᖓᐅᓇ ᑭᐅᔭᖅᑲᐅᔫᒐᓗᐊᖅ. 

ᐃᓚᒋᒻᒥᒻᒪᒍᑦᑕᐅᖅ ᐅᓇ ᐱᔨᑦᑎᕋᐅᑏᑦ ᒥᔅᓵᓄᑦ. ᓄᓇᓕᕋᓛᖑᓂᖅᓴᐅᔪᓂᒃ ᓄᓇᕗᒻᒥ ᓄᓇᓕᓐᓂ. 

ᐋᓐᓂᐊᖅᑕᐅᓕᓕᕆᔨᒃᑯᑦ ᐅᑯᐊ ᐃᓱᒪᔅᓴᖅᓯᐅᕈᑎᖃᖅᑲᑦ ᓴᓇᒋᐊᖅᓯᓂᕐᒥᒃ, ᐃᓚᒋᐊᖅᓯᓂᕐᒥᒃ, ᐅᕝᕙᓘᓐᓃᑦ 

ᐊᖏᓪᓕᒋᐊᕆᓂᕐᒥᒃ ᐋᓐᓂᐊᕕᓐᓂᒃ, ᓄᑖᓂᓪᓘᓐᓃᑦ ᐃᓅᓕᓴᐅᑎᓂᒃ ᓴᖅᑭᖅᑕᐅᒍᓐᓇᖅᑐᓂᒃ ᓄᓇᕗᑦ ᓯᓚᑖᓂ 

ᐱᑕᖃᕋᔪᒃᑑᒐᓗᐊᓂᒃ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒪᐃᓐ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᒫᓐᓇ ᐊᖏᔪᒥᒃ ᐱᒋᐊᖅᑎᑦᑎᓂᐅᓴᙱᑦᑐᒍᑦ ᒫᓐᓇ. 

ᑕᐃᒪ ᐅᖃᖅᑲᐅᒐᒪ ᐱᓕᕆᐊᖃᒃᑲᓐᓂᕈᒪᒐᓗᐊᖅᑐᒍᑦ ᑮᓇᐅᔭᖃᒃᑲᓐᓂᕐᓂᕈᑦᑕ ᑭᓯᐊᓂᓕ ᑕᑯᓐᓈᖅᑐᑕ 

ᓇᒦᓕᕐᒪᖔᑦᑕ ᑖᓐᓇ ᒪᒥᓴᕐᕕᔅᓴᖅ ᐊᒻᒪ ᐊᑯᓂ ᐸᖅᑭᔭᐅᕕᔅᓴᖅ ᐊᒻᒪᓗ ᐋᓐᓂᐊᕖᑦ ᓄᑖᕈᕆᐊᖅᑕᐅᖃᑦᑕᖅᑐᑎᒃ 

ᐃᓱᐊᓃᓕᕐᖓᑕ ᒫᓐᓇ ᐱᓕᕆᐊᕆᒍᓐᓇᖅᑕᕗᑦ ᑕᑕᑲᓚᐅᕋᑦᑕ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓴ. 

ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑕᖅ, ᖁᔭᓐᓇᒦᒃ ᒥᓂᔅᑕ. (ᑐᓵᔨᑎᒍᑦ) ᑭᖑᓪᓕᖅ ᑕᐃᒪ ᐊᑭᑐᔪᖅᑐᕈᑎᔅᓴᓄᑦ 

ᑮᓇᐅᔭᐃᑦ. ᑖᔅᓱᒪ ᐱᓕᕆᕕᐅᑉ 2023-2024 ᐊᑭᑐᔪᖅᑐᕈᑎᔅᓴᖏᑦ ᐃᓚᖃᔪᒻᒪᑕ $1,500,000ᓂᒃ 

ᒥᑭᔫᑕᐅᓂᖅᓴᓄᑦ ᐊᑭᑐᔪᓄᑦ. ᑕᐃᒃᑯᐊ ᒥᒃᔫᑏᑦ ᐊᑭᑐᔫᑏᑦ ᑐᔅᓯᕌᖑᓯᒪᔪᐃᑦ 2023-2024ᒧᑦ ᓂᐅᕕᐊᖑᓯᒪᓕᖅᑲᑦ 

ᐅᓪᓗᒥ? ᐊᒻᒪ ᐋᒃᑲᐅᑉᐸᑦ ᓇᓕᐊᒃ ᑕᐃᒪ ᓂᐅᕕᐊᖑᖔᓛᖅᑲ 2024-2025ᒥ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᐅᓄᖅᑐᑦ ᑕᒪᒃᑯᐊ ᓂᐅᕕᖅᑕᐅᓯᒪᓕᖅᑐᑦ ᑭᓯᐊᓂᓕ 

ᐃᓚᖏᑦ ᐅᓄᙱᑦᑐᑯᓗᐃᑦ ᐱᔭᕇᑕᐅᓯᒪᙱᑦᑐᑦ ᑭᓯᐊᓂ ᐃᖅᑲᓇᐃᕈᒫᖅᑕᕗᑦ ᓂᐅᕕᖅᑕᐅᔪᑦ 

ᐱᔪᓐᓇᖅᓯᑐᐊᖅᐸᑕ. ᐅᖃᐅᓯᖃᖅᑎᓪᓗᑕ ᐱᑐᐃᓐᓇᐅᙱᑦᑐᒃᑯᑦ ᐃᓅᓕᓴᐃᔾᔪᑏᑦ ᓲᕐᓗ ᐊᓯᔾᔨᕌᖓᑕ ᐃᓚᖏᓪᓗ 

ᓂᐅᕕᕐᕕᒋᖃᑦᑕᖅᑕᕗᑦ ᐃᓅᓕᓴᐅᑎᓄᑦ ᓲᕐᓗ ᐅᒥᐊᕐᔪᐊᓪᓗ ᑎᑭᕝᕕᒋᖃᑦᑕᖅᑕᖏᑦ ᐱᔾᔪᑎᒋᓪᓗᒋᑦ ᑕᒪᒃᑯᐊ 

ᑕᕝᕙ. ᑕᐃᒪᓐᓇ ᑮᓇᐅᔭᖅᑐᕈᑎᒃᓴᑦᑎᓐᓂᒃ ᐊᖑᒻᒪᑎᖃᑦᑕᙱᑦᑐᖅ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓴ. 

 

ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ, ᒥᓂᔅᑖ. (ᑐᓵᔨᑎᒍᑦ) ᐱᖃᑖ ᐊᑭᑐᔪᖅᑐᕈᑎᒃᓴᐃᑦ ᒥᑭᑦᑑᑎᓄᑦ 

ᓂᐅᕕᕈᑎᒃᓴᐅᖃᑦᑕᖅᑐᖅ ᒫᓐᓇ 2023−2024ᒥ ᐱᖃᓯᐅᔾᔨᓯᒪᖕᒪᑕ ᓄᑖᓂᒃ ᐅᓄᑲᓪᓚᒃᑐᓂᒃ. ᓄᓇᓯᐅᑎᓂᒃ. 

ᖃᓄᕐᓕ ᐱᓕᕆᕕᓯ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᓐᓄᑦ ᐃᖅᑲᓇᐃᔭᖃᑎᖃᖃᑦᑕᖅᐱᓯ ᓈᒻᒪᒃᑐᓂᒃ 

ᓄᓇᓯᐅᑎᖃᖁᓪᓗᒋᑦ ᐊᒻᒪ ᓇᓃᑉᐸᑦ ᓄᓇᓕᖕᓂ? (ᑐᓵᔨᑎᒎᖏᑦᑐᖅ) ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑕᖅ. (ᑐᓵᔨᑎᒍᑦ) ᒥᔅᑕ ᐹᑉᔅᑖᒃ ᑖᓐᓇ ᑭᐅᖁᓂᐊᖅᐸᒍ, ᑭᐅᓂᐊᕐᒪᑦ 

ᑖᔅᓱᒧᖓ. (ᑐᓵᔨᒃᑰᖏᑦᑐᖅ) ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑏ ᐅᖃᓪᓚᓕᕆᑦ, ᒥᔅᑕ ᐹᑉᔅᑖᒃ. 

 

ᐹᑉᔅᑖᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᓄᓇᓯᐅᑏᑦ ᐊᔾᔨᑐᐃᓐᓇᕆᓪᓗᓂᖓ ᒥᑭᑦᑑᑏᑦ ᐊᑭᑐᔪᕈᑏᑦ 

ᓯᕗᓪᓕᐅᔾᔭᐅᖃᑦᑕᕐᒪᑕ, ᓯᕗᓪᓕᐅᑎᔭᐅᓪᓗᑎᒃ ᑕᒪᒃᑯᓂᖓ ᐊᑐᖅᑕᐅᓪᓗᑎᒃ, ᐱᐅᓯᐅᔪᖅ ᐊᑐᖅᑕᐅᑦᑎᐊᖁᓪᓗᒋᑦ 

$1.5 ᒥᓕᐊᓐᒥ. 15ᖑᔪᑦ ᓄᓇᓯᐅᑏᑦ ᓂᐅᕕᖅᑕᐅᓚᐅᖅᑐᑦ 2023-2024 ᓄᓇᓕᖕᓄᑦ ᐊᔾᔨᒌᙱᑦᑐᓄᐊᓚᐅᖅᑐᑦ, 

ᐊᕐᕕᐊᑦ, ᓴᓂᑭᓗᐊᖅ, ᑲᖏᖅᖠᓂᖅ. ᑲᖏᖅᖠᓂᖅ ᒪᕐᕉᖕᓂᒃ ᓄᓇᓯᐅᑎᑖᖅᖢᓂ. ᐃᒃᐱᐊᕐᔪᒃ, ᑭᒻᒥᕈᑦ, ᐸᖕᓂᖅᑑᖅ, 

ᐃᖃᓗᐃᑦ ᐅᓄᑲᓪᓚᒃᑐᓂᒃ ᓄᓇᓯᐅᑎᑖᖅᑐᖅ. ᑭᙵᐃᑦ ᐊᒻᒪᓗ ᐊᕐᕕᐊᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᐊᓴᒨᓚᐅᙱᓐᓂᓐᓄᑦ, ᒥᔅᑕ ᓴᕕᑲᑖᖅ ᐃᓕᓴᕆᔪᒪᓪᓗᒍ. 

 

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ. ᓅᑦᑎᕗᖓ ᓄᖅᑲᖅᐸᓪᓕᐊᔪᒪᓕᖅᖢᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᖅᑕᖃᕐᒪᑦ ᓄᖅᑲᖅᐸᓪᓕᐊᔪᒪᓕᖅᖢᓂ. ᐊᒻᒪ 

ᐊᐃᕕᐅᑕᐅᔪᓐᓇᕋᓂ. ᓈᒻᒪᒃᓴᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᓄᖅᑲᕐᓂᐊᓕᖅᐳᒍᑦ ᐅᖃᖅᑎᒧᑦ ᐅᓂᒃᑳᕐᓂᐊᕋᑦᑕ. 

ᒥᓂᔅᑕ ᑕᐃᑲᓂ ᐊᓂᑲᐃᓐᓇᕈᓐᓇᖅᑐᓯ ᖃᐅᒃᐸᙳᕋᓱᖕᓂᖓᓂ. 

 

ᐅᖃᖅᑎ (ᑐᓵᓕᑎᒍᑦ): ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖅ, ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᑲᑎᒪᔨᕋᓛᑦ ᑲᑎᒪᕋᑖᕐᒪᑦ ᒪᓕᒐᒃᓴᖅ 31ᒥᒃ 

ᑲᑎᒪᔾᔪᑎᖃᖅᖢᑎᒃ ᓄᖅᑲᖅᐸᓪᓕᐊᔪᒪᓕᖅᖢᑎᒃ ᐅᓂᒃᑳᖓᓗ ᐊᖏᖅᑕᐅᖁᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᓕᑎᒍᑦ): ᐱᖁᔨᕗᖔᖅᑕᖃᕐᒪᑦ ᓇᑎᕐᒦᒻᒪᑦ, ᐊᐃᑉᐲᔪᖃᖅᐸ? ᒥᔅᑕ ᖃᕝᕕᒃ. ᓈᒻᒪᒃᓴᖅᑐᑦ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᑦ. ᐱᖓᔪᖓᓐᓂ ᐅᖃᓕᒫᖅᑕᐅᓂᖓ ᒪᓕᒐᒃᓴᑦ.  

 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 22. ᑲᑎᒪᔾᔪᑎᒃᓴᖅ ᖃᐅᒃᐸᑦ ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑲᑎᒪᔾᔪᑎᒃᓴᐃᑦ ᓄᕕᑉᐱᕆ 1ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 26 

 ᒪᓕᒐᒃᓴᖅ 27 

 ᒪᓕᒐᒃᓴᖅ 28 

 ᒪᓕᒐᒃᓴᖅ 29 

 ᒪᓕᒐᒃᓴᖅ 30 

 ᒪᓕᒐᒃᓴᖅ 31 

 ᒪᓕᒐᒃᓴᖅ 32 

 ᒪᓕᒐᒃᓴᖅ 33 

 ᒪᓕᒐᒃᓴᖅ 34 

 ᑐᖅᑯᖅᑕᐅᓯᒪᔪᖅ ᑎᑎᖅᑲᖅ 1 – 6(2) 

 ᑐᖅᑯᖅᑕᐅᓯᒪᔪᖅ ᑎᑎᖅᑲᖅ 120 – 6(2) 

 ᑐᖅᑯᖅᑕᐅᓯᒪᔪᖅ ᑎᑎᖅᑲᖅ 163 – 6(2) 

 ᑐᖅᑯᖅᑕᐅᓯᒪᔪᖅ ᑎᑎᖅᑲᖅ 174 – 6(2) 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᒃᑐᑦ 

 

ᐅᖃᖅᑎ (ᑐᓵᔨᒃᑯᑦ): ᐱᔭᕇᓚᐅᙱᓐᓂᑦᑎᓐᓂ, ᖁᔭᓐᓇᒦᖅᐸᕗᑦ ᑕᐃᒃᑯᓄᖓ ᐃᖅᓱᖅᑎᒋᔭᑦᑎᓐᓄᑦ, ᒥᔅᑕ ᐋᐳᑦ, 

ᑖᓐᓇ ᐅᓪᓗᒥ ᐃᒥᖅᑎᑲᑕᖕᒫᑎᒍᑦ.  

 

>>ᐃᒡᓚᖅᑐᑦ 

 

>>ᐸᑦᑕᒃᑐᑦ 

 

ᐊᒻᒪᓗ ᒪᓕᒃᖢᒋᑦ ᑖᒃᑯᐊ ᐱᔪᓐᓇᕐᓂᕋ ᐱᖁᔨᕗᖔᖅᑎᒍᑦ 22-6(2), ᒪᓕᒐᓕᐅᕐᕕᒃ ᓄᖅᑲᖅᐳᖅ 

ᐱᖓᔪᐊᙳᕋᓱᖕᓂᖓᓂ, ᓄᕕᐱᕆ 1. 10ᒧᐊᖅᐸᑦ ᐅᓪᓛᒃᑯᑦ ᑲᑎᒪᒋᐊᓛᖅᑐᓯ.  

 

ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᑐᖅ 18:01ᒧᐊᖅᑎᓪᓗᒍ



 

 

 


